
ТАТАРСТАН РЕСПУБЛИКАСЫ 
ДӘҮЛӘТ СОВЕТЫ КАРАРЫ

Татарстан Республикасының закон чыгару эшчәнлеге 
торышы турындагы доклад хакында

Татарстан Республикасының закон чыгару эшчәнлеге торышы 
турындагы доклад хакында Татарстан Республикасы Дәүләт Со-
веты Рәисе урынбасары Ю.З. Камалтынов чыгышын тыңлап фи-
кер алышканнан һәм Татарстан Республикасы Дәүләт Советы 
комитетлары тәкъдимнәрен гомумиләштергәннән соң, Татарстан 
Республикасы Дәүләт Советы карар бирә:

1. Татарстан Республикасының закон чыгару эшчәнлеге то-
рышы турындагы докладны (алга таба – Доклад) хупларга. 

2. Докладны Россия Федерациясе Федераль Собраниесе Фе-
дерация Советы Рәисенә, Россия Федерациясе Федераль Собра-
ниесе Дәүләт Думасы Рәисенә, Россия Федерациясе Хөкүмәтенә, 
Россия Федерациясе Федераль Собраниесе Федерация Советы 
әгъзаларына – Татарстан Республикасыннан вәкилләргә, Россия 
Федерациясе Федераль Собраниесе Дәүләт Думасының Татар-
стан Республикасыннан сайланган депутатларына, Россия Феде-
рациясе субъектларының закон чыгару (вәкиллекле) органнары-
на, Россия Федерациясе Федераль Собраниесе Дәүләт Думасы 
Аппаратының Хокук идарәсенә, Татарстан Республикасы Дәүләт 
Советындагы закон чыгару инициативасы хокукы субъектлары-
на җибәрергә. 

3. Татарстан Республикасы Дәүләт Советы Секрета-
ре Л.Н. Мавринага Докладны брошюралар рәвешендә татар 
һәм рус телләрендә бастырып чыгаруны һәм аларның элек-
трон күчермәләрен «Интернет» мәгълүмат-телекоммуникация 
челтәрендә Татарстан Республикасы Дәүләт Советының рәсми 
сайтында урнаштыруны оештырырга. 

4. Әлеге карарның үтәлешен тикшереп торуны Татарстан  
Республикасы Дәүләт Советы Рәисе урынбасары Ю.З. Камалты-
новка йөкләргә. 

Татарстан Республикасы Дәүләт Советы Рәисе  
Ф.Х. Мөхәммәтшин

Казан шәһәре,
2017 елның 8 ноябре
№ 2019-V ДC

КЕРЕШ СҮЗ

2017 елга Татарстан Республикасының закон чыгару эшчәнлеге 
торышы турында доклад 1990 – 2014 елларда Татарстан 
Республикасының закон чыгару эшчәнлеге торышы турында 2015 
елгы Докдадның дәвамы булып тора, ул 2014 елның сентябреннән 
алып 2017 елның июленә кадәрге (июльне кертеп) чорда рес-
публика закон чыгару эшчәнлегендәге үзгәрешләрне исәпкә ала, 
шулай ук Татарстан Республикасының шушы чор эчендә кабул 
ителгән яңа законнары турындагы мәгълүматны үз эченә ала. 

2017 елга Татарстан Республикасының закон чыгару эшчәнлеге 
торышы турында докладка түбәндәгеләр керә:

2014 елның сентябреннән алып 2017 елның июленә кадәрге 
(июльне кертеп) чорда Татарстан Республикасы Дәүләт Советының 
закон чыгару эшчәнлегенә анализ;

«Татарстан Республикасы дәүләт төзелеше турындагы за-
коннар», «Дәүләт идарәсе турындагы законнар», «Суд система-
сы, иминлек һәм җәмәгать тәртибен саклау турындагы закон-
нар», «Коррупциягә каршы тору турындагы законнар», «Җирле 
үзидарә турындагы законнар» бүлекчәләреннән торган «Дәүләт 
корылышы өлкәсендәге законнар» бүлеге; 

«Икътисад өлкәсендә дәүләт идарәсенең гомуми мәсьәләләре», 
«Салымнар һәм җыемнар өлкәсендәге законнар», «Бюджет коры-
лышы һәм бюджет процессы өлкәсендәге законнар», «Энергетика 
өлкәсендәге законнар», «Торак законнары», «Җир мөнәсәбәтләре 
өлкәсендәге законнар», «Әйләнә-тирә мохитне саклау өлкәсендәге 
законнар» бүлекчәләреннән торган «Икътисадый үсеш өлкәсендәге 
законнар» бүлеге; 

«Гражданнарның сәламәтлеген саклау, физик культура һәм 
спорт турындагы законнар», «Хезмәт һәм социаль яклау ту-
рындагы законнар», «Гаилә һәм яшьләр сәясәте турындагы за-
коннар», «Мәдәният, фән һәм мәгариф турындагы законнар» 
бүлекчәләреннән торган «Социаль үсеш өлкәсендәге законнар» 
бүлеге; 

2014 елның 1 сентябреннән алып 2017 елның июленә кадәр 
(июльне кертеп) Татарстан Республикасы Дәүләт Советы тара-
фыннан Россия Федерациясе Федераль Собраниесе Дәүләт Дума-
сына кертелгән, федераль законнар сыйфатында кабул ителгән, 
шулай ук Дәүләт Советының Россия Федерациясе Федераль Со-
браниесе Дәүләт Думасы каравындагы закон чыгару инициатива-
лары турында мәгълүмат бирелгән закон чыгару инициативалары 
хакындагы бүлек. 

Татарстан Республикасы Дәүләт Советы Рәисе  
Ф.Х. Мөхәммәтшин

I БҮЛЕК 

ТАТАРСТАН РЕСПУБЛИКАСЫ 
ДӘҮЛӘТ СОВЕТЫНЫҢ ЗАКОН ЧЫГАРУ 

ЭШЧӘНЛЕГЕНӘ АНАЛИЗ

Татарстан Республикасының закон чыгару эшчәнлеге то-
рышы турындагы әлеге докладта Татарстан Республикасы эчке 
сәясәтенең төп юнәлешләрен законнар белән тәэмин итүгә анализ 
тәкъдим ителә. 

Татарстан Республикасы Дәүләт Советының (алга таба шу-
лай ук – Дәүләт Советы) закон чыгару практикасы нәтиҗәләрен 
гомумиләштерү республикадагы икътисадый, иҗтимагый һәм 
сәяси тормышның мөһим юнәлешләрен законнар белән җайга 
салуның нәтиҗәлелеген, тулылыгын һәм үз вакытында булуын 
бәяләү максатларында кирәк. 

Әлеге Докладны әзерләү кысаларында үткәрелгән анализ ту-
лаем алганда хәзерге этапта республикада закон чыгару буен-
ча тулы һәм эзлекле система булдырылган дип йомгак ясарга 
мөмкинлек бирә. 

Закон чыгару торышы турында соңгы докладны әзерләгәннән 
соң (2014 ел) узган чорда Татарстан Республикасы законнарын 
кабул итү динамикасы закон чыгаруда гомумроссия тенденци-
ясен чагылдыра. Кабул ителгән законнарның шактый өлеше, 
куллану практикасын исәпкә алып, аларны камилләштерүгә, 
шулай ук федераль законнарга туры китерүгә юнәлдерелгән. 
Шул ук вакытта иҗтимагый мөнәсәбәтләрнең яңа өлкәләрен 
регламентацияләү эше дәвам иттерелде. Шушы чорда Дәүләт Со-
веты тарафыннан 356 закон кабул ителде, шуның 92 се (чиректән 
артыгы) нигез закон, 264 се үзгәрешләр кертү хакында.

Татарстан Республикасы законнарының сан ягыннан бүленеше 
1 нче таблицада күрсәтелде.

1 нче таблица
2014 елның сентябре – 2017 елның июлендә 

Татарстан Республикасы парламенты кабул иткән 
законнар саны

Татарстан Респу-
бликасы закон-

нарын кабул итү 
чоры

(еллар буенча)

Кабул ителгән 
Татарстан 

Республикасы 
законнары саны

Татарстан 
Республика-
сының нигез 

законнар 
саны

Татарстан 
Республикасы 
законнарына 
үзгәрешләр 

кертү турындагы 
законнар саны

2014
(сентябрь – декабрь) 

74 25 49

2015 110 29 81

2016 108 19 89

2017
(гыйнвар – июль)

64 19 45

Барлыгы 356 92 264

Карала торган чорда Татарстан Республикасы социаль-икъти-
садый үсешенең стратегик бурычларын билгеләү һәм хәл итү, 
граждан җәмгыяте институтларына ярдәм итү, дәүләт хакими-
яте һәм җирле үзидарәне нәтиҗәле оештыру, халыкны социаль 
яклау, мәгариф һәм мәдәният мәсьләләре республика закон чы-
гару үсешендә өстенлекле юнәлеш булып калды. 

 Шушы чорда кабул ителгән төп законнар: «Татарстан Ре-
спубликасында стратегик планлаштыру турында» 2015 елның 16 
мартындагы 12-ТРЗ номерлы Татарстан Республикасы Законы, 
«2030 елга кадәр чорга Татарстан Республикасының ягулык-
энергетика комплексын үстерү стратегиясен раслау турында» 
2015 елның 17 июнендәге 41-ТРЗ номерлы Татарстан Республи-
касы Законы, «Социаль файдаланудагы торак фондының торак 
урыннарына наем шартнамәләре буенча гражданнарның торак 
урыннары алу хокукларын гамәлгә ашыру турында» 2015 елның 
16 мартындагы 13-ТРЗ номерлы Татарстан Республикасы Зако-
ны, «Татарстан Республикасында сәнәгать сәясәте турында» 2016 
елның 21 апрелендәге 24-ТРЗ номерлы Татарстан Республикасы 
Законы, «Татарстан Республикасында театрлар һәм театр эше 
турында» 2016 елның 11 июнендәге 43-ТРЗ номерлы Татарстан 
Республикасы Законы, «Татарстан Республикасында хокук бо-
зуларны профилактикалау турында» 2017 елның 11 гыйнварын-
дагы 3-ТРЗ номерлы Татарстан Республикасы Законы, «Татар-
стан Республикасында матди булмаган мәдәни мирас турында» 
2017 елның 26 маендагы 34-ТРЗ номерлы Татарстан Республи-

касы Законы, «Татарстан Республикасында социаль, инженер-
лык һәм транспорт инфраструктуралары объектларыннан һәм 
аларда күрсәтелә торган хезмәтләрдән инвалидларның файдала-
ну мөмкинлеген тәэмин итү турында» 2017 елның 23 июнендәге 
41-ТРЗ номерлы Татарстан Республикасы Законы, «Татарстан 
Республикасының азык-төлек куркынычсызлыгы турында»  
2017 елның 13 июлендәге 53-ТРЗ номерлы Татарстан Республи-
касы Законы, «Татарстан Республикасында гражданнарга соци-
аль хезмәт күрсәтү өлкәсендә аерым мәсьәләләрне җайга салу ту-
рында» 2014 елның 18 декабрендәге 126-ТРЗ номерлы Татарстан 
Республикасы Законы һәм башкалар. 

«2030 елга кадәр Татарстан Республикасын социаль-икъти-
садый үстерү стратегиясен раслау турында» 2015 елның  
17 июнендәге 40-ТРЗ номерлы Татарстан Республикасы Зако-
нын аерым күрсәтергә кирәк, анда төп стратегик максат куе-
ла: Татарстан-2030 – глобаль конкурентлыкка сәләтле тотры-
клы регион, «Идел-Кама» үсеш полюсы драйверы (үсешнең төп 
чыганагы). Татарстан – кеше капиталының, институтларның, 
инфраструктураның, икътисадның, тышкы интеграциянең 
(Россиянең үзәк Евразия регионы) һәм эчке пространствоның 
үзара тыгыз бәйләнештә үсешенең сыйфаты буенча лидер; алдан 
бара торган темплар белән үсә торган, халыкара эш бүленешенә 
югары дәрәҗәдә кушылган регион.

Татарстан Республикасы законнарының тематик блоклар бу-
енча бүленеше диаграммада һәм 2 нче таблицада күрсәтелде.

2 нче таблица 

Татарстан Республикасы законнарының  
тематик блоклар буенча бүленеше

№ Хокукый җайга 
салу өлкәләре

2014 
елның 

сентябре – 
декабре 

2015 
ел

2016 
ел

2017 
елның 
гыйн-

вары – 
июле 

Барлыгы

1 Дәүләт ко-
рылышы һәм 

конституциячел 
законнар

46 20 24 21 111 
(31,2%)

2 Финанс һәм 
бюджет сәясәте

14 26 27 11 78 
(22%)

3 Икътисадый 
эшчәнлек

4 20 16 8 48 
(13,5%)

4 Социаль сәясәт 5 15 12 9 41 
(11,5%)

5 Иминлек, 
хокук тәртибен 

саклау, суд 
эшчәнлеге һәм 
административ 
җаваплылык

2 9 8 6 25
(7%)

6 Экология һәм 
табигатьтән 
файдалану

3 11 11 4 29
(8,1%)

7 Мәдәният, фән, 
мәгариф 

- 9 10 5 24
(6,7%)

8 Барлыгы 74 110 108 64 356

Татарстан Республикасы Конституциясе белән закон чыгару 
инициативасы хокукы Татарстан Республикасы Президентына, 
Дәүләт Советы депутатларына, Дәүләт Советы Президиумына 
һәм комитетларына, Татарстан Республикасы Министрлар Ка-
бинетына, Татарстан Республикасы Дәүләт Киңәшчесенә, Татар-
стан Республикасы Прокурорына, җирле үзидарәнең вәкиллекле 
органнарына, шулай ук үз карамакларындагы мәсьәләләр буенча 
Татарстан Республикасы Конституция судына, Татарстан Респу-

Татарстан Республикасы законнарының  
тематик блоклар буенча бүленеше  

(2014 елның сентябре – 2017 елның июле)

Экология һәм 
табигатьтән 
файдалану 

8,1%

Иминлек, хокук 
тәртибен саклау, 

суд эшчәнлеге һәм 
административ 

җаваплылык
7%

Дәүләт корылышы 
һәм конституциячел 

законнар
31,2 %

Мәдәният, 
фән, мәгариф

6,7%

Финансы 
и бюджетная

 политика 
21,9%

Икътисадый 
эшчәнлек

13,5%

Социаль  
сәясәт
11,5%

бликасы Үзәк сайлау комиссиясенә, Татарстан Республикасында 
Кеше хокуклары буенча вәкаләтле вәкилгә бирелә. 

 Әлеге органнарның һәм вазыйфаи затларның активлыгына 
карата хисап чорында вәзгыятьтә соңгы елларда күзәтелә торган 
тенденция сакланып килә. 2014 сентябре – 2017 елның июлендә 
кабул ителгән Татарстан Республикасы законнарының закон чы-
гару инициативасы тәртибендә: Татарстан Республикасы Прези-
денты тарафыннан – 4,5 проценты, Дәүләт Советы депутатлары 
тарафыннан – 33,4 проценты, Дәүләт Советы комите тлары та-
рафыннан – 11,2 проценты, Татарстан Республикасы Министр-
лар Кабинеты тарафыннан – 45,5 проценты, җирле үзидарәнең 
вәкиллекле органнары тарафыннан – 4,2 проценты, Татарстан 
Республикасы Прокуроры тарафыннан – 0,6 проценты, Татар-
стан Республикасы Үзәк сайлау комиссиясе һәм Татарстан Рес-
публикасы Конституция суды тарафыннан – 0,6 проценты кер-
телде.

Тәкъдим ителгән анализдан Дәүләт Советы депутатларының 
актив булуы күренә. Дәүләт Советы депутатларының һәм 
комитетларының инициативалары кабул ителгән барлык 
законнарның яртысын диярлек тәшкил итә. 

Татарстан Республикасы Министрлар Кабинетының за-
кон чыгару инициативасы хокукына ия иң актив субъекты бу-
лып калуы табигый. Бу, бер яктан, республика Хөкүмәтенең 
һәм башкарма хакимиятнең тармак органнарының агымдагы 
социаль-икътисадый хәл турында күбрәк хәбәрдар булуына 
бәйле. Икенче яктан, республикада Татарстан Республикасы 
Президентының 2004 елның 19 июлендәге ПУ-490 номерлы Ука-
зы белән төзелгән Хокукый мәсьләләр буенча ведомствоара ко-
ординация комитетының (алга таба – Комитет) ролен билгеләп 
үтәргә кирәк. Аның максаты: Дәүләт Советына закон чыгару 
инициативасы хокукын гамәлгә ашыру тәртибендә Татарстан 
Республикасы Министрлар Кабинеты тарафыннан алга таба 
Россия Федерациясе Федераль Собраниесе Дәүләт Думасына 
җибәрү өчен кертелгән, килештерелгән Татарстан Республика-
сы законнары проектларын, федераль закон проектларын карау, 
алар буенча күмәк фикер алышу һәм әзерләү. 

Комитет эшендә, башкарма хакимиятнең вәкиллекле орган-
нарыннан тыш, Дәүләт Советы депутатлары, Дәүләт Советы 
Аппаратының Хокук идарәсе, Татарстан Республикасы Проку-
ратурасы, Татарстан Республикасы Конституция суды һәм Та-
тарстан Республикасы Югары суды вәкилләре, шулай ук фәнни 
җәмәгатьчелек вәкилләре катнаша. Гадәттәгечә, Татарстан Рес-
публикасы Дәүләт Советы Рәисе урынбасары Комитет рәисе 
урынбасары булып тора. 

Татарстан Республикасында закон чыгаруга турыдан-туры 
кагыла торган мөһим мәсьәлә – җирле үзидарә органнарының 
закон чыгару барышында катнашуы. Татарстан Республикасы 
Конституциясенең 76 статьясы нигезендә җирле үзидарә ор-
ганнарына Татарстан Республикасы Дәүләт Советында закон 
чыгару инициативасы хокукы бирелгән, кызганычка каршы, 
алар аннан җитәрлек дәрәҗәдә актив файдаланмый. Җирле 
үзидарә органнары тарафыннан кертелә торган закон чыгару 
инициативаларының төп өлеше республика муниципаль-террито-
риаль корылыш мәсьләләренә кагыла. 

Шул ук вакытта бер үк дәрәҗәдә дәүләт һәм муниципаль 
мәнфәгатьләрне исәпкә ала торган баланслы законнар булдыру 
җирле үзидарә органнарының закон чыгару хокукы инициатива-
сын гамәлгә ашыруда актив катнашуыннан башка мөмкин түгел. 
Муниципаль берәмлекләр тарафыннан җирле үзидарә органна-
ры эшчәнлеге мәсьләләренә багышланган закон чыгару иници-
ативаларын кертү башлангыч этапта әлеге мәсьәләне хәл итүдә 
бер адым булыр иде. Моның өчен конструктив диалог алып ба-
рырга, закон актлары проектларын әзерләгәндә аларга консуль-
татив һәм методик ярдәм күрсәтүне тәэмин итәргә кирәк. 

Татарстан Республикасы законнарының закон чыгару иници-
ативасы хокукына ия субъектлар буенча бүленеше диаграммада 
һәм 3 нче таблицада күрсәтелде.

Закон чыгару инициативасы хокукына ия субъектлар буенча
Татарстан Республикасы законнары

(2014 елның сентябре – 2017 елның июле)

ТР Үзәк сайлау 
комиссиясе

0,3%

ТР Конституция 
суды 
0,3%

ТР Президенты
4,5%

ТР ДС 
Депуталары 

33,4%

ТР ДС 
Комитетлары 

11,2%

ТР Министрлар 
Кабинеты 

45,5%

ТР Прокуроры
0,6%

Җирле үзидарәнең
вәкиллекле 
органнары

4,2%

3 нче таблица

2014 елның сентябре – 2017 елның июлендә 
үз хокукын гамәлгә ашырган закон чыгару инициативасы 
хокукына ия субъектлар буенча Татарстан Республикасы 

законнары бүленеше

№ Закон чыгару 
инициативасы 
хокукына ия 
субъектлар

2014 елның 
сентябре – 

декабре 

2015 
ел

2016 
ел

2017 елның 
гыйнвары – 

июле 

Бар-
лыгы

1 Татарстан 
Республикасы 
Президенты 

2 7 5 2 16
(4,5%)

2 Татарстан 
Республикасы 
Дәүләт Советы 
депутатлары

6 37 54 22 119 
(33,4%)

3 Татарстан 
Республикасы 
Дәүләт Советы 
комитетлары 

3 15 15 7 40
(11,2%)

4 Татарстан 
Республикасы 
Министрлар 
Кабинеты 

59 45 31 27 162
(45,5%)

5 Җирле 
үзидарәнең 
вәкиллекле 
органнары

4 2 3 6 15
(4,2%)

6 Татарстан 
Республикасы 
Прокуроры 

- 2 - - 2
(0,6%)

7 Татарстан 
Республикасы 

Үзәк сайлау ко-
миссиясе 

- 1 - - 1
(0,3%)

8 Татарстан 
Республикасы 
Конституция 

суды

- 1 - - 1
(0,3%)

9 Барлыгы 74 110 108 64 356

Дәүләт Советында үз карамагындагы өлкәләр буенча закон 
проектлары карый торган җиде комитет төзелде. Карала тор-
ган чорда хокукый җайга салу мәсьәләсе буенча Татарстан Ре-
спубликасы законнары бүленеше узган еллардагыча калды: 
законнарның төп өлешен конституциячел корылыш, дәүләт 
идарәсе һәм финанс өлкәсендәге законнар тәшкил итә. Анали-
здан күренгәнчә, республиканың икътисадый һәм социаль үсеш 
өлкәсендәге законнар күпчелекне тәшкил итә. 

Вәкаләтләр бүлешүдән чыгып, Татарстан Республикасы 
законнарының комитетлар карамагындагы өлкәләр буенча 
бүленеше диаграммада һәм 4 нче таблицада күрсәтелде.

Татарстан Республикасы законнарының ТР ДС комитетлары  
карамагындагы өлкәләр буенча бүленеше
(2014 елның сентябре – 2017 елның июле)

Дәүләт корылышы 
һәм җирле үзидарә

27,5%

Бюджет, 
салымнар

һәм финанс
19,9%

Икътисад, 
инвестицияләр
һәм эшкуарлык

15,2%

Законлылык 
һәм хокук 
тәртибе
10,4%

Социаль 
сәясәт
10,4%

Мәдәният, 
фән, мәгариф 

һәм милли 
мәсьәләләр

8,2%

Экология, 
табигатьтән 
файдалану 
һәм аграр 

мәсьәләләр
8,4%

4 нче таблица

2014 елның сентябре – 2017 елның июлендә кабул ителгән 
Татарстан Республикасы законнарының 

Татарстан Республикасы Дәүләт Советы комитетлары 
карамагындагы өлкәләр буенча бүленеше

№ Дәүләт Советы 
комитетлары 

карамагындагы 
өлкәләр

2014 елның 
сентябре – 

декабре 

2015 
ел

2016 
ел

2017 
елның 
гый-

нвары 
– июле 

Барлы-
гы

1 Дәүләт ко-
рылышы һәм 

җирле үзидарә

44 (шуның 
41е му-

ниципаль 
берәмлекләр 

чикләрен 
үзгәртү 
буенча 
закон)

18 20 16 98
(27,5%)

3 Бюджет, 
салымнар һәм 

финанс

12 24 24 11 71 
(20%)

4 Икътисад, 
инвестицияләр 
һәм эшкуарлык

5 23 17 9 54
(15,2%)

2 Законлылык 
һәм хокук 
тәртибе 

4 11 12 10 37
(10,4%)

6 Социаль сәясәт 4 12 12 9 37
(10,4%)

5 Экология, 
табигатьтән 
файдалану 
һәм аграр 
мәсьәләләр 

3 11 12 4 30
(8,4%)

7 Мәдәният, 
фән, мәгариф 

һәм милли 
мәсьәләләр

2 11 11 5 29
(8,1%)

8 Барлыгы 74 110 108 64 356

Дәүләт Советында закон проектларын эшләүнең төп 
юнәлешләрен тасвирламыйча, закон чыгару барышын 
регламентацияләмичә, аны гамәлгә ашыруга контрольне оештыр-
мыйча, Докладның гомуми өлеше тулы булмас иде. 

Татарстан Республикасы законнары мониторингы һәм 
аларның җайга салу йогынтысын бәяләү республика закон чыга-
ру базасын камилләштерүнең, шулай ук хокукый җайга салуның 
планлаштырылган нәтиҗәсенә туры килүен тикшереп торуның 
төп элементлары булып тора. 

Татарстан Республикасы законнары мониторингы кеше һәм 
граждан хокукларын һәм ирекләрен яклау, Татарстан Респу-
бликасы законнарының гамәлдә булу нәтиҗәлелеген билгеләү 
максатларында үткәрелә («Татарстан Республикасы законнары 
мониторингы турында» 2010 елның 3 июлендәге 49-ТРЗ номер-
лы Татарстан Республикасы Законының 2 статьясы).

Татарстан Республикасы Дәүләт Советының 2017 елның  
16 февралендәге 1627-V ДС номерлы карары белән Законнар 
һәм хокук куллану практикасы мониторингы буенча Татарстан 
Республикасы Дәүләт Советы комиссиясе төзелде. Аның төп мак-
саты – республика законнарының гамәлдә булу әһәмиятлелеге 
һәм нәтиҗәлелеге, хокукый нормаларның килештерелгән бу-
луы мәсьләләре буенча Татарстан Республикасы законнарын 
анализлау, хокук кулланучыларның законнарны камилләштерү 
турындагы тәкъдимнәрен исәпкә алу, шулай ук Дәүләт Сове-
тында федераль һәм республика законнары һәм хокук куллану 
практикасы мониторингын оештыру һәм гамәлгә ашыру эшен 
координацияләү.

Әлеге Комиссия эше хокук куллануда реаль проблемаларны 
ачыкларга, гамәлдәге законнарга үз вакытында һәм сыйфатлы 
үзгәрешләр кертергә, Татарстан Республикасында закон чыга-
ру эшчәнлеген системалы нигездә планлаштырырга мөмкинлек 
бирә. 

Шул ук вакытта башкарылган эшне төгәл, җентекләп исәпкә 
алмыйча, контрольне башкару мөмкин түгел. «Татарстан Ре-
спубликасы законнары мониторингы турында» 2010 елның  
3 июлендәге 49-ТРЗ номерлы Татарстан Республикасы Законы 
нигезендә республика законнары исәпкә алынырга тиеш. Һәр за-
кон буенча мәгълүмат системалаштырыла һәм законның паспор-
ты рәвешендә төзелә, анда белешмә рәвешендәге күрсәткечләр 
һәм, законга кертелгән барлык үзгәрешләрне исәпкә алып, нигез 
законның җыелма тексты күрсәтелә. Татарстан Республикасы 
законнарының паспортлары һәм җыелма текстлары Татарстан 
Республикасы дәүләт телләрендә Дәүләт Советының «Интернет» 

мәгълүмат-телекоммуникация челтәрендәге рәсми сайтында ур-
наштырыла. 

Контроль планлаштыруга тыгыз бәйле. Дәүләт Советында ел 
саен закон проекты эшенең якынча планы раслана, анда Дәү-
ләт Советына конкрет закон проектын кертүнең планлаштырыла 
торган сроклары һәм закон белән җайга салу мәсьләсен кыскача 
нигезләү чагылыш таба. Закон чыгару инициативасы хокукына 
ия субъектлар Дәүләт Советында закон проекты эшенең якынча 
планы буенча тәкъдимнәр кертә. Дәүләт Советында закон проек-
ты эшенең якынча планын гамәлгә ашыруга контрольне Татар-
стан Республикасы Дәүләт Советы Рәисе урынбасары гамәлгә 
ашыра.

Дәүләт Советында федераль законнарның үзгәрешләрен мо-
ниторинглау да алып барыла. Дәүләт Советы Аппаратының Хо-
кук идарәсе белгечләре басылып чыккан федераль законнарга 
анализ ясый һәм тиз арада республика законнарын үзгәртү 
кирәклеге турында Дәүләт Советы җитәкчелегенә хәбәр итә. 

Закон чыгару эшчәнлегенең сыйфатын тәэмин итүдә универ-
саль чара булып торучы, мониторингтан аермалы буларак җайга 
салу йогынтысын бәяләү эшкуарлык һәм инвестиция эшчәнлеге 
субъектлары өчен артык вазыйфалар, тыюлар һәм чикләүләр 
кертә торган яисә аларны кертүгә этәрә торган нигезләмәләрне, 
шулай ук эшкуарлык һәм инвестиция эшчәнлеге субъектларының 
һәм Татарстан Республикасы бюджетының нигезсез чыгымнары 
барлыкка килүгә этәрә торган нигезләмәләрне ачыклау максатла-
рында уздырыла («Татарстан Республикасы норматив хокукый 
актлары проектларының җайга салу йогынтысын бәяләүне узды-
ру һәм Татарстан Республикасы норматив хокукый актларына 
экспертиза ясау тәртибе турында» 2014 елның 7 мартындагы 14-
ТРЗ номерлы Татарстан Республикасы Законы).

Мондый эшчәнлек хәзерге шартларда аеруча әһәмияткә ия, 
чөнки ул эшкуарлык һәм инвестиция эшчәнлеген үстерүгә, дәү-
ләт һәм муниципаль идарә сыйфатына, димәк, гомумән респуб-
лика икътисады үсешенә уңай йогынты ясый. 

Шуның белән бергә, күрсәтелгән эшчәнлек норматив хокукый 
актларның икътисадый нәтиҗәлелеген бәяләү һәм аларның соци-
аль йогынтыларын алдан күрү индикаторларын дөрес тупларга 
ярдәм итәргә тиеш. Бу эшчәнлек нәтиҗәләре өйрәнелергә һәм 
гомумиләштерелергә тиеш. Бер яктан, мондый анализ конкрет 
законның гамәлгә ашырылуын тикшереп тору алымы булса, икен-
че яктан, эшкуарлык һәм инвестиция эшчәнлеге мәсьләләренә 
кагылышлы закон актларының сыйфатын күрсәтеп тора. 

Закон чыгару барышын тиешенчә оештыру һәм закон чыгару 
барышының сыйфаты эксперт җәмгыяте белән хезмәттәшлектән 

тыш мөмкин түгел. «Татарстан Республикасы Дәүләт Советы ко-
митетлары каршында эксперт советлары турында» 2014 елның 16 
декабрендәге 250-V ДС номерлы Татарстан Республикасы Дәү-
ләт Советы Президиумы карары нигезендә Дәүләт Советы коми-
тетлары каршында эксперт советлары оешты һәм үз эшчәнлеген 
башлады. 

Консультатив-киңәшмә орган буларак, иҗтимагый башлан-
гычларда эш итеп, эксперт советлары Дәүләт Советы комитетла-
рына алар каравына кертелә торган вәкаләтләрне гамәлгә ашы-
руда, шул исәптән федераль законнар проектларын, Татарстан 
Республикасы законнары проектларын, контроль мәсьәләләрне 
караганда ярдәм итә.

 Эксперт советы составына дәүләт органнары, иҗтимагый 
берләшмәләр, фәнни учреждениеләр вәкилләре, экспертлар кер-
телде.

Татарстан Республикасының законнар чыгару эшчәнлеге то-
рышын караганда, аны үстерү мәсьләләренә тукталмау дөрес 
булмас иде. Моны хәл итү парламент эшенә яңа сулыш өстәр, 
республика норматив базасы моделен коруга ярдәм итәр иде. 

Закон проектларын әзерләүнең сыйфаты югары булып калса 
да, үзебезнең региональ закон нормалары белән федераль нор-
малар нисбәтендә әлегә кадәр бердәм практиканың эшләнмәвен 
билгеләп үтәргә кирәк. 

Күп очракта бу Федерация белән аның субъектлары арасында 
Россия Федерациясе Конституциясендә билгеләнгән вәкаләтләр 
бүлешү моделенә бәйле, бу модель федераль законнарга үзенең 
күләме һәм эчтәлеге буенча шактый өстенлек бирә. Илнең 
иҗтимагый, социаль, сәяси һәм икътисадый тормышына кагы-
лышлы барлык мәсьләләр буенча диярлек федераль законнар 
һәм башка норматив хокукый актлар кабул ителгән, үз көченә 
кергән һәм эшләп килә. 

Россия Федерациясе субъекты закон чыгаручысы өчен хоку-
кый җайга салу кыры тар булып кала һәм ул региональ хокукый 
актларны федераль нормаларны өлешчә яисә тулысынча кабат-
лап йә турыдан-туры субъект карамагындагы аерым мәсьләләр 
буенча гына (мәсьәлән, «Аерым мәсьләләр турында...», «... 
Федераль законны гамәлгә ашыру хакында» һ.б.) кабул итәргә 
мәҗбүр. Шуңа бәйле рәвештә, республика закон актларын 
эшләүнең гомуми алымнары билгеләнә торган бердәм концепция 
булдыру зарурлыгы өлгереп килә. Бу шул ук вакытта федераль 
нормаларны артык кабатлаудан котылырга мөмкинлек бирәчәк. 

Федераль дәрәҗәдә Россия Федерациясе законнары ике этап-
та формалаша. 2000 елларга кадәр Россия закон чыгаручысы 
нигездә яңа законнар кабул итте, шуннан соң һәм хәзергә кадәр 

аларны төзәтү, эчтәлеген тулыландыру белән шөгыльләнә. Бу исә 
даими рәвештә, норматив билгеләнгән срокларны исәпкә алып, 
региональ законнарны федераль законнарга туры китерүгә, 
аларга тиешле үзгәрешләр кертүгә китерә. Әлеге үзгәрешләрне 
кабул итү, федераль законнарны корректировкалауга бәйле бул-
ганлыктан, еш кына техник үзгәрешләргә кагыла. 

Федераль нормаларны конвеерсыман кабатлаудан баш тар-
ту закон чыгару экономиясенә китерәчәк, ел дәвамында бер 
үк законнарга берничә тапкыр үзгәрешләр кертү очракларын 
киметергә мөмкинлек бирәчәк. 

Закон буенча хокукый актлар чыгарып җайга салу турын-
да күп сылтамалар бирүдән баш тарту республика законнарын 
алга таба камилләштерүдә мөһим алымнарның берсе булып 
тора. Кайбер очракларда регламент нормалар, һичшиксез, Та-
тарстан Республикасы башкарма хакимияте органнарының за-
конлы актлары белән ныгытылырга тиеш. Закон дәрәҗәсендә 
норматив күрсәтмәләрне җитәрлек детальләштерү республика 
законнарының әһәмиятен арттырачак, закон дәрәҗәсендәге акт 
белән гарантияләнгән мөнәсәбәтләрне хокукый җайга салуда тот-
рыклылык тудырачак. 

Гомумән алганда, карала торган чорда Дәүләт Советының за-
кон чыгару эшчәнлеге йомгаклары республика халкына лаеклы 
тормыш тәэмин итү өчен уңай шартлар тудыруга юнәлдерелгән 
бурычларны хәл итүдәге эзлеклелекне күрсәтә.

II БҮЛЕК

ДӘҮЛӘТ КОРЫЛЫШЫ ӨЛКӘСЕНДӘГЕ ЗАКОННАР

Татарстан Республикасының дәүләт төзелеше 
турындагы законнар

1990 елның 30 августында Татарстан АССР Югары Сове-
ты, автономияле республика статусының аның күпмилләтле 
халкының киләчәктә сәяси, икътисадый, социаль һәм рухи үсеше 
мәнфәгатьләренә туры килмәвен билгеләп, демократик хокукый 
дәүләт төзергә омтылып, «Татарстан Совет Социалистик Респу-
бликасы дәүләт суверенлыгы турында» 1990 елның 30 августын-
дагы 334-XII номерлы Татарстан ССР Декларациясе (алга таба 
– Дәүләт суверенитеты турындагы декларация) кабул итте, анда 
республиканың дәүләт суверенитетын игълан итте һәм республи-
каны Татарстан Совет Социалистик Республикасы – Татарстан 
Республикасы дип үзгәртте. 

1990 елгы Дәүләт суверенитеты турындагы декларация 
нигезендә 1978 елгы Татарстан АССР Конституциясенә үзгәреш-
ләр кертелде, бу үзгәрешләр Татарстан ССР – республиканың 
күпмилләтле барлык халкы ихтыярын һәм мәнфәгатьләрен ча-
гылдыручы суверен демократик дәүләт, дәүләт суверенитеты –  
Татарстан ССРның аерылгысыз хасияте дигән нигезләмәне бер-
кетте.

Дәүләт суверенитеты турындагы декларация 1992 елгы Татар-
стан Республикасы Конституциясен эшләү, республика законна-
рын үстерү, «Россия Федерациясе дәүләт хакимияте органна-
ры белән Татарстан Республикасы дәүләт хакимияте органнары 
арасында эшләр бүлешү һәм үзара вәкаләтләр алмашу турында» 
1994 елның 15 февралендәге Россия Федерациясе белән Татар-
стан Республикасы Шартнамәсен (алга таба – Эшләр бүлешү 
һәм үзара вәкаләтләр алмашу турында шартнамә) төзү өчен ни-
гез булды. 

Алда атап үтелгән юридик документлар нигезендә Татар-
стан Республикасы Эшләр бүлешү һәм үзара вәкаләтләр ал-
машу турында шартнамә нигезендә Россия Федерациясе белән 
ассоциацияләшкән суверен дәүләт, халыкара хокук субъекты бу-
ларак билгеләнде. Татарстан Республикасы Конституциясенең 
59 статьясында Татарстан Республикасы үз дәүләти-хокукый 
статусын мөстәкыйль билгели, сәяси, икътисадый, социаль-
мәдәни корылыш мәсьәләләрен мөстәкыйль хәл итә дигән норма 
беркетелде. 

«Татарстан Совет Социалистик Республикасы исемен үзгәртү 
һәм Татарстан ССР Конституциясенә (Төп Законына) тиешле 
үзгәрешләр кертү турында» 1992 елның 7 февралендәге 1413-XII  
номерлы Татарстан Республикасы Законы белән Татарстан Со-
вет Социалистик Республикасы Татарстан Республикасы (Татар-
стан) дип үзгәртелде.

Татарстан Республикасы Югары Советы тарафыннан 1992 ел-
ның 6 ноябрендә кабул ителгән Татарстан Республикасы Конс-
титуциясендә беренче мәртәбә Татарстан Республикасының 
демократик хокукый дәүләт буларак принциплары формала-
штырылды, бу принциплар нигезендә дәүләт органнары эш-
чәнлеге башкарыла, аерым алганда, законнарның өстенлеге, 
аларның һичшиксез үтәлүе, закон чыгару, башкарма һәм суд ха-
кимиятләренең бүленгән булуы принциплары гамәлгә ашырыла. 

1992 елгы Татарстан Республикасы Конституциясе, иң юга-
ры социаль кыйммәт буларак, кеше хокукларының өстенлеге 
принцибын, үз мөнәсәбәтләрендә граждан белән дәүләтнең үзара 
җаваплылыгын, гомумтанылган принципларның һәм халыкара 
хокук нормаларының республика законнарыннан өстенлеген 
игълан итте.

Беренче мәртәбә Конституция Кеше хокукларының гомуми 
декларациясендә белдерелгән кешенең һәм гражданның төп хо-
кукларын һәм ирекләрен беркетте. 

Бүгенге көндә 1992 елгы Татарстан Республикасы Конститу-
циясе элеккечә үк Татарстан Республикасы статусын Россия Фе-
дерациясе составындагы дәүләт буларак билгеләүче Татарстан 
Республикасының төп һәм мөһим хокукый акты булып кала, ул 
2002 елның 19 апрелендәге Татарстан Республикасы Законында 
яңа редакциядә бәян ителде, аңа Татарстан Республикасының 
2005 елның 14 мартындагы 55-ТРЗ номерлы, 2010 елның 30 мар-
тындагы 10-ТРЗ номерлы, 2010 елның 22 ноябрендәге 79-ТРЗ 
номерлы һәм 2012 елның 22 июнендәге 40-ТРЗ номерлы законна-
ры белән үзгәрешләр кертелде. Яңа редакциядәге Конституциядә 
Татарстан дәүләтчелеге турындагы төп нигезләмәләр сакланып 
калды. 

Россия Федерациясе Конституциясенең 5, 66 һәм 73 статья-
ларының нигезләмәләре буенча республика дәүләт булып тора, 
аның статусы Россия Федерациясе Конституциясе һәм Татар-
стан Республикасы Конституциясе белән билгеләнә, ә Россия 
Федерациясенең һәм аның субъектларының эшләр бүлешү бу-
енча Россия Федерациясе карамагындагы мәсьәләләрдән һәм 
Россия Федерациясе вәкаләтләреннән тыш республика Россия 
Федерациясе субъекты буларак дәүләт хакимиятенең бөтен 
тулылыгына ия. Шуның нигезендә Татарстан Республикасы 

Конституциясендә, элекке редакциясеннән аермалы буларак, 
суверенитет билгеләмәсенең яңа рәвеше бирелде: Татарстан Ре-
спубликасы суверенитеты Россия Федерациясенең һәм Татар-
стан Республикасының эшләр бүлешү буенча Россия Федера-
циясе карамагындагы мәсьәләләрдән һәм Россия Федерациясе 
вәкаләтләреннән тыш дәүләт хакимиятенең (закон чыгару, баш-
карма һәм суд) бөтен тулылыгына ия булуда чагыла һәм Татар-
стан Республикасының аерылгысыз хасияте була.

Татарстан Республикасы Конституциясе Татарстан Респуб-
ликасының дәүләт хакимияте органнарында, җирле үзидарә 
органнарында, дәүләт учреждениеләрендә бертигез нигезләрдә 
кулланыла торган, тигез хокуклы татар һәм рус телләрен Татар-
стан Республикасында дәүләт телләре дип игълан итте. 

Татарстан Республикасы Конституциясендә Татарстан Респу-
бликасы гражданлыгы турындагы нормалар да бар. Татарстан 
Республикасы гражданлыгы институты «Россия Федерациясе 
гражданлыгы турында» 2002 елның 31 маендагы 62-ФЗ номерлы 
Федераль закон белән билгеләнгән шундый ук хокукларның һәм 
бурычларның өстәмә күләмен билгеләүне күз алдында тотмый, 
ә кеше белән Татарстан Республикасы арасындагы хокукый 
бәйләнешне билгеләү өчен хезмәт итә һәм республикадагы хокук 
һәм хакимият чыганагына күрсәтүче атрибут буларак кирәк. 

Татарстан Республикасы Конституция судының республика 
гражданлыгы институты буенча 2003 елның 30 маендагы 9-П 
номерлы карарында белдерелгән хокукый позициясе Татарстан 
Республикасы гражданлыгы турындагы нигезләмәнең Россия 
Федерациясе гражданлыгының беренчеллеген һәм төп характе-
рын танудан, Россия Федерациясе гражданлыгы белән Татар-
стан Республикасы гражданлыгының өзелмәс хокукый үзара 
бәйлелегеннән килеп чыгуын белдерә. Шул ук вакытта Татар-
стан Республикасы Конституциясе Татарстан Республикасы гра-
жданлыгын алу өчен Россия Федерациясе гражданының Татар-
стан Республикасы территориясендә даими яшәве шарт булуны 
билгели. Татарстан Республикасы гражданлыгы, Россия Феде-
рациясе гражданлыгыннан килеп чыкканга күрә, бер үк вакытта 
Россия Федерациясе гражданнары булган Татарстан Республи-
касы гражданнарының бердәм һәм тигез конституциячел хоку-
кый статусын тануны белдерә, аның нигезендә Татарстан Респу-
бликасында гомумтанылган принципларга һәм халыкара хокук 
нормаларына, Россия Федерациясе Конституциясенә һәм Татар-
стан Республикасы Конституциясенә нигезләнеп, кешенең һәм 
гражданның хокуклары һәм ирекләре таныла һәм гарантияләнә. 

Татарстан Республикасында дәүләт хакимиятен Татарстан 
Рес публикасы Конституциясе нигезендә Татарстан Республикасы 

Президенты, Татарстан Республикасы Дәүләт Советы, Татарстан 
Республикасы Министрлар Кабинеты, Татарстан Республикасы 
судлары башкара. Татарстан Республикасында җирле үзидарә 
таныла һәм гарантияләнә, 2005 – 2006 елларда аңа оештыру һәм 
территориаль яктан реформа ясалды.

Татарстан Республикасы Конституциясе нигезендә Татарстан 
Республикасы территориясенә республиканың административ-
территориаль берәмлекләре буларак районнар һәм республика 
әһәмиятендәге шәһәрләр керә. Республика әһәмиятендәге шәһәр 
территориясе районнардан торырга мөмкин.

Татарстан Республикасы түбәндәге административ-территори-
аль берәмлекләрдән тора: 

43 районнан – Әгерҗе, Азнакай, Аксубай, Актаныш, Алексе-
евск, Әлки, Әлмәт, Апас, Арча, Әтнә, Баулы, Балтач, Бөгелмә, 
Буа, Югары Ослан, Биектау, Чүпрәле, Алабуга, Зәй, Зелено-
дольск, Кайбыч, Кама Тамагы, Кукмара, Лаеш, Лениногорск, 
Мамадыш, Менделеевск, Минзәлә, Мөслим, Түбән Кама, Яңа 
Чишмә, Нурлат, Питрәч, Балык Бистәсе, Саба, Сарман, Спас, 
Тәтеш, Тукай, Теләче, Чирмешән, Чистай, Ютазы; 

республика әһәмиятендәге 14 шәһәрдән – Азнакай, Әлмәт, 
Баулы, Бөгелмә, Буа, Алабуга, Зәй, Зеленодольск, Казан,  
Лениногорск, Чаллы, Түбән Кама, Нурлат, Чистай.

Татарстан Республикасының башкаласы – Казан шәһәре. 
Татарстан Республикасының административ-территориаль 

төзелеше һәм аны үзгәртү тәртибе Татарстан Республикасы зако-
ны белән билгеләнә. 

Татарстан Республикасы Конституциясенең мөстәкыйль 
бүлекләре Татарстан Республикасы Дәүләт Советы турында-
гы (Дәүләт Советы биш елга сайлана һәм аңа Дәүләт Советы 
Рәисе җитәкчелек итә) нигезләмәләргә; Татарстан Республика-
сы Президенты турындагы (ул – дәүләт башлыгы, Татарстан 
Республикасының гомуми тигез һәм турыдан-туры сайлау хо-
кукы нигезендә яшерен тавыш бирү юлы белән гражданнар 
тарафыннан сайлана торган иң югары вазыйфаи заты була) 
нигезләмәләргә; Татарстан Республикасы дәүләт хакимиятенең 
башкарма һәм боеру органы булып торган Татарстан Республика-
сы Министрлар Кабинеты – Татарстан Республикасы Хөкүмәте 
хакындагы нигезләмәләргә; шулай ук суд хакимияте һәм проку-
ратура, җирле үзидарә, дәүләт символлары һәм Татарстан Ре-
спубликасы башкаласы турындагы нигезләмәләргә багышлана. 

Татарстан Республикасы Конституциясе Эшләр бүлешү һәм 
үзара вәкаләтләр алмашу турындагы Шартнамәне Россия Фе-
дерациясе һәм Татарстан Республикасы хокукый системасының 
состав өлеше дип таный. 

«Россия Федерациясе дәүләт хакимияте органнары белән 
Татарстан Республикасы дәүләт хакимияте органнары ара-
сында эшләр һәм вәкаләтләр бүлешү турындагы Шартнамәне 
раслау хакында» 2007 елның 24 июлендәге 199-ФЗ номерлы  
Федераль закон белән яңа Шартнамә расланды, ул элегрәк,  
2007 елның 26 июнендә Мәскәү шәһәрендә Россия Федерациясе 
Президенты В.В. Путин һәм Татарстан Республикасы Президен-
ты М.Ш. Шәймиев тарафыннан имзаланды. 

Шартнамә нигезендә Россия Федерациясе Хөкүмәте һәм 
Татарстан Республикасы Министрлар Кабинеты Татарстан 
Республикасының икътисадый, экологик, мәдәни һәм башка 
үзенчәлекләренә бәйле мәсьәләләрне уртак хәл итүне күз ал-
дында тота торган килешүләр төзиләр һәм әлеге проблемалар 
буенча Дәүләт Думасына тиешле закон проектларын кертәләр. 
Татарстан Республикасы дәүләт хакимияте органнарының Рос-
сия Федерациясе Хөкүмәте белән килешү буенча ватандашларга 
дәүләт ярдәме күрсәтү һәм гомумән ярдәм итү хокукы, шулай 
ук Татарстан Республикасы территориясендә яшәүче Россия Фе-
дерациясе гражданнарына Россия Федерациясе гражданының 
гомумграждан паспортына Татарстан Республикасы дәүләт 
телендәге (татар телендәге) һәм Татарстан Республикасы Дәүләт 
гербы төшерелгән өземтәсен бирү хокукы билгеләнде. Моннан 
тыш, Шартнамәдә Татарстан Республикасының иң югары вазый-
фаи заты вазыйфасын биләүгә чыгарыла торган кандидатуралар 
өчен «Россия Федерациясе субъектлары дәүләт хакимиятенең 
закон чыгару (вәкиллекле) һәм башкарма органнары эшчәнлеген 
оештыруның гомуми принциплары турында» 1999 елның 6 
октябрендәге 184-ФЗ номерлы Федераль закон (алга таба –  
184-ФЗ номерлы Федераль закон) белән билгеләнгән тәртиптә 
өстәмә таләп – Татарстан Республикасы дәүләт телләренең 
икесен дә белү карала, ул игълан итү тәртибендә билгеләнә. 
Шартнамәнең гамәлдә булу срогы – 10 ел. Шартнамә 
нигезләмәләрен гамәлгә ашыру максатларында Татарстан Респу-
бликасы Президенты тарафыннан Шартнамәне гамәлгә ашыру 
чаралары планы расланды, анда Шартнамә нигезләмәләрен баш-
кару өчен кирәкле федераль законнар һәм Татарстан Республи-
касы законнары проектларын, шулай ук Россия Федерациясе 
Хөкүмәте белән Татарстан Республикасы Министрлар Кабине-
ты арасында Татарстан Республикасының икътисадый, экологик 
(углеводородларны чыгаруның геологик шартларын исәпкә алып 
нефть ятмаларыннан озак файдалану нәтиҗәсендә), мәдәни һәм 
башка үзенчәлекләренә бәйле мәсьәләләрне уртак хәл итүне күз 
алдында тота торган килешү проектларын әзерләү каралаган.

«Татарстан Республикасы Конституциясен гамәлгә кертү 
тәртибе турында» 1992 елның 30 ноябрендәге 1665-XII номерлы 
Татарстан Республикасы Законы 1992 елның 6 ноябрендәге Татар-
стан Республикасы Конституциясен басылып чыккан көненнән 
гамәлгә кертү тәртибен билгеләде, моңа кайбер нигезләмәләр 
керми, алар өчен үз көчләренә керүнең махсус тәртибе каралды. 
Конституциянең кайбер нормалары, аерым алганда, Татарстан 
Республикасы Югары Советының Закон чыгару Җыелышы һәм 
Татарстан Республикасының Тикшерү комитеты турында Конс-
титуция статьяларының нигезләмәләре үз көчләренә керми кал-
ды. Аларны гамәлгә кертү махсус законнар кабул итүне таләп 
итә иде. 

Әлеге Законның 11 статьясында түбәндәгечә билгеләнде: ка-
бул ителгән яңа Татарстан Республикасы Конституциясен исәпкә 
алып, Россия Федерациясе – Россия Югары Советына Рос-
сия Федерациясенең Төп Законында Татарстан Республикасы 
белән Россия Федерациясе – Россия арасында шартнамәчел-
конституциячел мөнәсәбәтләр турындагы нигезләмәләрне консти-
туцияләштерү хакындагы тәкъдим белән мөрәҗәгать итәргә. 

Дәүләт хакимиятенең вәкиллекле һәм башкарма органна-
ры системасын камилләштерүнең конституциячел нигезләре 
салынган һәм Татарстан Республикасы дәүләт хакимиятенең 
вәкиллекле органнарына һәм җирле үзидарә органнарына сайла-
улар билгеләү һәм уздыру өчен төп закон чыгару нигезе булган 
«Татарстан Республикасы Конституциясенә дәүләт хакимиятенең 
вәкиллекле һәм башкарма органнарын реформалаштыруга бәйле 
рәвештә үзгәрешләр һәм өстәмәләр кертү турында» 1994 елның 
30 ноябрендәге 2243-XII номерлы Татарстан Республикасы За-
конын үтәү йөзеннән, «Татарстан Республикасы законнарында 
парламент исемен Татарстан Республикасы Конституциясенә 
туры китерү турында» 1995 елның 30 мартындагы 18 номер-
лы Татарстан Республикасы Законы кабул ителде. Әлеге Закон 
белән дәүләт хакимиятенең иң югары вәкиллекле, закон чыга-
ру һәм тикшереп тору органы исемен Татарстан Республикасы 
законнарында Татарстан Республикасы Конституциясенә туры 
китерү максатларында Татарстан Республикасы дәүләт хакимия-
тенең иң югары вәкиллекле, закон чыгару һәм тикшереп тору ор-
ганы исеме буларак «Татарстан Республикасы Югары Советы» 
сүзләре «Татарстан Республикасы Дәүләт Советы» сүзләренә ал-
маштырылды. 

«Татарстан Республикасы дәүләт символлары турында»  
1999 елның 14 июлендәге 2284 номерлы Татарстан Республикасы 
Законы Татарстан Республикасы Конституциясе нигезендә Та-
тарстан Республикасының суверенитетын, Татарстан халкының 

үзенчәлеген һәм традицияләрен белдерә торган Татарстан Респу-
бликасы дәүләт символлары тасвирламасын, шулай ук аларны 
рәсми куллану очракларын һәм тәртибен билгеләде. Татарстан 
Республикасы дәүләт символлары – Татарстан Республика-
сы Дәүләт гербы, Татарстан Республикасы Дәүләт флагы һәм  
Татарстан Республикасы Дәүләт гимны. 

Татарстан Республикасының Дәүләт гербы кояш җирлегендә 
алгы уң аягын бераз күтәргән, янтавында түгәрәк калканы бул-
ган канатлы барс сурәтеннән гыйбарәт. Кояш түгәрәге татар 
милли бизәге төшерелгән, аскы өлешенә «Татарстан» дип язы-
лган кайма белән уратып алынган, барс канатларында җидешәр 
каурый, калкандагы розеткада сигез аерча бар.

Татарстан Республикасы Дәүләт гербының төсле сурәтендә 
кояш – кызыл (кадмий ачык кызыл), барс, аның канатлары һәм 
калкандагы розетка – ак, кайма – яшел (кобальт ачык яшел), 
калкан, каймадагы бизәк һәм «Татарстан» язмасы – алтын 
төсләрдә.

Татарстан Республикасының Дәүләт флагы яшел, ак һәм кы-
зыл төстәге аркылы буйлардан торган турыпочмаклы тукымадан 
гыйбарәт. Ак буй флаг киңлегенең 1/15 өлешен тәшкил итә һәм 
бертигез киңлектәге яшел (кобальт ачык яшел) һәм кызыл (кад-
мий ачык кызыл) төсләрдәге буйлар арасында урнашкан. Яшел 
буй – өстә. Флагның киңлеге озынлыгына карата 1:2 нисбәтендә.

Татарстан Республикасы Дәүләт гимнының музыкаль нигезе –  
композитор Рөстәм Яхинның музыкаль әсәре.

2011 елның 15 декабрендә Татарстан Республикасы Дәүләт 
Советы Президиумы 2012 елда Татарстан Республикасы Дәүләт 
гимны текстының иң яхшы проектына иҗади конкурс уздыру 
турында карар кабул итте. Әлеге карар белән конкурс уздыруны 
оештыру максатларында Татарстан Республикасы Дәүләт гим-
ны текстының иң яхшы проектына конкурс уздыру комиссиясе 
төзелде.

2012 елда уздырылган конкурста җиңүче – шагыйрь Рамазан 
Байтимеровның татар телендәге шигыре, рус теленә – Филипп 
Пираев тәрҗемәсе.

2013 елның 18 мартындагы 23-ТРЗ номерлы Татарстан Ре-
спубликасы Законы белән «Татарстан Республикасы дәүләт сим-
воллары турында» Татарстан Республикасы Законына Татарстан 
Республикасы Дәүләт гимны текстын раслау өлешендә тиешле 
үзгәрешләр кертелде.

Татарстан Республикасы Дәүләт гербы эталоны һәм Татарстан 
Республикасы Дәүләт флагы эталоны Дәүләт Советында саклана.

Татарстан Республикасы Конституциясе нигезендә «Татар-
стан Республикасының административ-территориаль төзелеше 

турында» 2005 елның 7 декабрендәге 116-ТРЗ номерлы Татар-
стан Республикасы Законы (алга таба – 116-ТРЗ номерлы За-
кон) Татарстан Республикасының административ-территориаль 
төзелеше мәсьәләләрен һәм аны үзгәртү тәртибен җайга сала.

«Татарстан Республикасының административ-территориаль 
төзелеше турында» Татарстан Республикасы Законына үзгәреш-
ләр кертү хакында» 2013 елның 17 июлендәге 63-ТРЗ номерлы 
Татарстан Республикасы Законы (алга таба – 63-ТРЗ номерлы 
Закон) белән Законның 32 статьясыннан 25е яңа редакциядә 
бәян ителде.

63-ТРЗ номерлы Закон новеллалары нигезендә Татар-
стан Республикасының административ-территориаль төзелеше 
дигәндә Татарстан Республикасының административ-территори-
аль берәмлекләренең генә түгел, торак пунктларның да система-
сыннан гыйбарәт булган Татарстан Республикасының террито-
риаль оештырылуы аңлашыла башлады.

Татарстан Республикасының административ-территориаль 
берәмлекләренә бары тик Татарстан Республикасы Конституция-
се һәм 63-ТРЗ номерлы Законы нигезендә билгеләнгән хокукый 
статусы булган, дәүләт идарәсе функцияләрен гамәлгә ашыру 
өчен территориаль аерымланган территориаль берәмлекләр – 
районнар, республика әһәмиятендәге шәһәрләр кертелә башла-
ды. Республика әһәмиятендәге шәһәр составында шәһәр эчендәге 
районнар булырга мөмкин. 

Билгеләп үтелгәнчә, Татарстан Республикасы районнардан 
һәм республика әһәмиятендәге шәһәрләрдән тора, аларның исем-
леге Татарстан Республикасы Конституциясе белән билгеләнә.

Район дигәндә Татарстан Республикасы Конституциясендә 
билгеләнгән, үз чикләрендә үзара территориаль һәм админи-
стратив яктан бәйле торак пунктларны берләштерүче админи-
стратив-территориаль берәмлек аңлашыла, моңа республика 
әһәмиятендәге шәһәрләр керми.

Административ-территориаль яктан шәһәрдәге районнарга 
бүленүче республика әһәмиятендәге шәһәрләр һәм алар соста-
вына керә торган районнар исемлеге 116-ТРЗ номерлы Закон 
белән билгеләнә. 116-ТРЗ номерлы Законның 7 статьясындагы 4 
өлеше нигезендә районнарга бүленүче республика әһәмиятендәге 
бердәнбер шәһәр – Татарстан Республикасы башкаласы – Казан 
шәһәре. Казан шәһәре составына Авиатөзелеш, Вахитов, Киров, 
Мәскәү, Яңа Савин, Идел буе һәм Совет районнары керә.

116-ТРЗ номерлы Законның 16 статьясындагы 3 өлеше 
нигезендә республика әһәмиятендәге шәһәр районнары чикләре 
Татарстан Республикасы законы белән билгеләнә һәм үзгәртелә 
дип күрсәтелде. 

Күрсәтелгән норма нигезендә «Казан шәһәрендәге районнар 
чикләре турында» 2015 елның 25 апрелендәге 30-ТРЗ номер-
лы Татарстан Республикасы Законы белән Казан шәһәрендәге 
районнар чикләре карта-схема һәм картографик тасвирлама 
рәвешендә расланды. 

116-ТРЗ номерлы Закон белән административ-территори-
аль корылышны үзгәртү Татарстан Республикасы Президенты, 
Татарстан Республикасы Министрлар Кабинеты, муниципаль 
районнарның һәм шәһәр округларының вәкиллекле органнары 
инициативасы буенча Татарстан Республикасы Дәүләт Советы 
тарафыннан гамәлгә ашырыла. Мондый үзгәреш – Татарстан 
Республикасы законы белән, ә 116-ТРЗ номерлы Законда ка-
ралган очракларда, Татарстан Республикасы Дәүләт Советы ка-
рары белән рәсмиләштерелә. 

Татарстан Республикасының административ-территориаль 
берәмлекләре һәм торак пунктлары Татарстан Республикасының 
административ-территориаль берәмлекләре һәм торак пунктлары 
реестрында (алга таба – Реестр) исәпкә алынырга һәм теркәлергә 
тиеш. Күрсәтелгән Реестрның эчтәлеге һәм аны алып бару 
тәртибе, шулай ук әлеге Реестрны алып баручы орган Татарстан 
Республикасы Президенты тарафыннан билгеләнә. Татарстан 
Республикасы Президентының «Татарстан Республикасының 
административ-территориаль төзелеше турында» Татарстан  
Республикасы Законын гамәлгә ашыру чаралары хакында»  
2008 елның 12 маендагы 205-ПУ номерлы Указы белән Та-
тарстан Республикасы Юстиция министрлыгы Татарстан 
Республикасының административ-территориаль берәмлекләре 
һәм торак пунктлары реестрын алып баручы вәкаләтле орган 
буларак билгеләнде. Реестрның эчтәлеге һәм аны алып бару 
тәртибе турындагы нигезләмә «Татарстан Республикасында ад-
министратив-территориаль берәмлекләр һәм торак пунктлар рее-
стры эчтәлеге һәм аны алып бару тәртибе турындагы нигезләмәне 
раслау турында» Татарстан Республикасы Президентының 2008 
елның 29 сентябрендәге 460-ПУ номерлы Указы белән раслан-
ды. 2017 елның 26 апреленә Реестрга 3118 торак пункт кертелде, 
шуның 41е – шәһәр торак пункты, 3077се – авыл торак пункты. 

116-ТРЗ номерлы Закон үз көченә кергән көнгә кадәр  
«Татарстан АССРның административ-территориаль төзелеше 
мәсьәләләрен хәл итү тәртибе турында» 1983 елның  
10 ноябрендәге 2647-Х номерлы Татарстан АССР Югары Сове-
ты Президиумы Указы гамәлдә булды, актуаль булмаганга күрә 
аның нигезләмәләре үз көчләрен югалткан дип танылды. 

Россия Федерациясе субъектларының административ-терри-
ториаль төзелеше һәм аны үзгәртү тәртибе субъект законы белән 

билгеләнә. Шуңа карамастан, «Географик объектларның атама-
лары турында» 1997 елның 18 декабрендәге 152-ФЗ номерлы 
Федераль закон белән (алга таба – 152-ФЗ номерлы Федераль 
закон) Россия Федерациясе субъектлары башкалаларына һәм ад-
министратив үзәкләренә исемнәр бирү һәм Россия Федерациясе 
субъектлары башкалаларының һәм административ үзәкләренең 
исемнәрен үзгәртү Россия Федерациясе субъектларының дәү-
ләт хакимияте органнары тәкъдимнәре буенча федераль закон-
нар белән гамәлгә ашырыла; Россия Федерациясе шәһәрләренең 
исемнәрен үзгәртү Россия Федерациясе субъектларының дәү-
ләт хакимияте органнары тәкъдимнәре буенча федераль закон-
нар белән башкарыла, ә башка торак пунктларга (мәсәлән, по-
селокларга һәм авылларга) исемнәр бирү Россия Федерациясе 
субъектларының дәүләт хакимияте органнары тәкъдимнәре буен-
ча Россия Федерациясе Хөкүмәте тарафыннан гамәлгә ашыры-
ла дип билгеләнде. Әмма әлеге мәсьәләләрне, соңыннан бу хак-
та дәүләт хакимиятенең тиешле федераль органына һичшиксез 
хәбәр итү шарты белән, Федерация субъектларының дәүләт ха-
кимияте органнары тарафыннан хәл итү максатка ярашлы булыр 
иде, әмма федераль закон чыгаручы Россия Федерациясе субъ-
ектлары, аерым алганда, Татарстан Республикасы фикере белән 
килешмәде, Татарстан Республикасы бу тәкъдимне берничә тап-
кыр кабатлады. 152-ФЗ номерлы Федераль законның республи-
каларга, крайларга, өлкәләргә, федераль әһәмияттәге шәһәрләргә, 
автономияле өлкәгә, автономияле округларга исемнәр бирү һәм 
аларның исемнәрен үзгәртү турындагы нигезләмәләре Россия 
Федерациясе Конституциясенә тәңгәлләштерелде. «Географик 
объектларның атамалары турында» Федераль законга үзгә-
решләр кертү хакында» 2008 елның 27 октябрендәге 191-ФЗ 
номерлы Федераль закон белән әлеге мәсьәләләр Россия Фе-
дерациясе законнары нигезендә хәл ителә дип билгеләнде, ягъ-
ни республиканың, крайның, өлкәнең, федераль әһәмияттәге 
шәһәрнең, автономияле өлкәнең, автономияле округның исемен 
үзгәртүләр Россия Федерациясе Конституциясенең 137 статья-
сындагы 2 өлеше нигезендә Россия Федерациясе субъектының 
билгеләнгән тәртиптә кабул ителгән карарына таянып, Россия 
Федерациясе Президенты указы белән Россия Федерациясе 
Конституциясенең 65 статьясы текстына кертелде.

152-ФЗ номерлы Федераль законның Россия Федерациясе 
субъектлары дәүләт хакимиятенең закон чыгару (вәкиллекле) 
органнары тарафыннан географик объектларга исемнәр бирү 
яисә аларның исемнәрен үзгәртү, мондый органнар тарафын-
нан кирәкле чыгымнар турында тиешле территорияләр халкы-
на мәгълүмат бирү һәм күрсәтелгән тәкъдимнәр хакында халык 

фикерен ачыклау турындагы тәкъдимнәрне карау хакындагы 
нигезләмәләрен гамәлгә ашыру максатларында «Татарстан Ре-
спубликасында географик объектлар исемнәре өлкәсендәге ае-
рым мәсьәләләрне җайга салу турында» 2014 елның 23 июлендәге  
66-ТРЗ номерлы Татарстан Республикасы Законы (алга таба – 
66-ТРЗ номерлы Закон) кабул ителде.

66-ТРЗ номерлы Закон нигезендә географик объектка исем 
бирү турында яисә географик объектның исемен үзгәртү хакын-
да кергән тәкъдим турында тиешле территорияләрдәге халыкның 
фикерен ачыклау гавами тыңлаулар үткәрү юлы белән гамәлгә 
ашырыла. Гавами тыңлаулар үткәрү хакында карар Дәүләт 
Советының җаваплы комитеты тарафыннан кабул ителә. Гавами 
тыңлауларны оештыру һәм үткәрү Дәүләт Советының җаваплы 
комитеты төзи торган эшче төркем тарафыннан гамәлгә ашырыла.

Географик объектка исем бирү яисә географик объектның 
исемен үзгәртү өчен кирәкле чыгымнар турында тиешле 
территорияләр халкына хәбәр итү Дәүләт Советының «Интер-
нет» мәгълүмат-телекоммуникация челтәрендәге рәсми сайтында 
тиешле мәгълүмат урнаштыру юлы белән гамәлгә ашырыла.

Дәүләт Советы географик объектка исем бирү яисә геогра-
фик объектның исемен үзгәртү турындагы тәкъдимне 66-ТРЗ 
номерлы Закон нигезендә ачыкланган халык фикерен исәпкә 
алып карый.

Географик объектка исем бирү яисә географик объектның 
исемен үзгәртү хакындагы тәкъдимне карау нәтиҗәләре буенча 
Татарстан Республикасы Дәүләт Советы күрсәтелгән тәкъдимне 
хуплау яисә аны кире кагу турында карар кабул итә. Дәү-
ләт Советының әлеге карары Дәүләт Советының «Интернет» 
мәгълүмат-телекоммуникация челтәрендәге рәсми сайтында ур-
наштырыла.

Географик объектка исем бирү яисә географик объектның 
исемен үзгәртү хакында Дәүләт Советы тарафыннан хупланган 
тәкъдим, күрсәтелгән тәкъдимне нигезли торган документлар 
һәм кирәкле чыгымнарның исәп-хисабы географик объектка 
исем бирү яисә географик объектның исемен үзгәртү турында-
гы мәсьәләне карау өчен федераль законнар нигезендә федераль 
дәүләт хакимияте органына җибәрелә.

2011 елда 116-ТРЗ номерлы Закон нигезләмәләренә таянып 
Дәүләт Советы Татарстан Республикасының административ-тер-
риториаль берәмлекләренә исем бирү һәм аларның исемнәрен 
үзгәртү хакындагы тәкъдимнәрне Татарстан Республикасы Дәү-
ләт Советы тарафыннан карау турында нигезләмә кабул итте. 
Әлеге Нигезләмә белән Татарстан Республикасының админис-
тратив-территориаль берәмлекләренә исем бирү һәм аларның 

исемнәрен үзгәртү турындагы тәкъдимнәрне Дәүләт Советы 
тарафыннан карау тәртибе билгеләнде. Нигезләмәдә шулай ук 
административ-территориаль берәмлекнең исемен сайлау һәм Та-
тарстан Республикасы Дәүләт Советы карарының тиешле проек-
тын әзерләү буенча тәкъдим ителә торган кагыйдәләр бар.

Татарстанда халык хакимиятен гамәлгә ашыруның кирәкле 
элементлары сайлаулардан һәм референдумнан гыйбарәт. Респу-
бликада сайлау барышын һәм референдум оештыру өчен үз за-
кон чыгару базасы бар. 

«Татарстан Республикасы референдумы турында» 2003 ел-
ның 9 августындагы 33-ТРЗ номерлы Татарстан Республикасы 
Законы (алга таба – 33 ТРЗ номерлы Закон) Россия Федера-
циясе Конституциясе, Татарстан Республикасы Конституциясе, 
«Россия Федерациясе гражданнарының сайлау хокукларының 
һәм референдумда катнашу хокукының төп гарантияләре ту-
рында» 2002 елның 12 июнендәге 67-ФЗ номерлы Федераль 
закон (алга таба – 67-ФЗ номерлы Федераль закон), башка 
федераль законнар һәм Татарстан Республикасы законнары 
нигезендә Татарстан Республикасы референдумын билгеләү 
һәм уздыру тәртибен билгели. 

Татарстан Республикасы референдумы ирекле сайлаулар 
белән беррәттән халык хакимиятен иң югары турыдан-туры 
белдерү булып тора. Референдум – карарлар кабул итү максат-
ларында дәүләт әһәмиятендәге аеруча мөһим мәсьәләләр буен-
ча Россия Федерациясе гражданнарының референдумда катна-
шу хокукына ия булган гражданнар тарафыннан тавыш бирү 
юлы белән гамәлгә ашырыла торган ихтыярын турыдан-ту-
ры белдерү. Татарстан Республикасы референдумы Татарстан 
Республикасының бөтен территориясендә уздырыла. 

Татарстан Республикасы референдумында катнашу хокукына 
тавыш бирү көненә 18 яшькә җиткән, яшәү урыны Татарстан 
Республикасы территориясендә урнашкан Россия Федерациясе 
гражданы ия була.

Татарстан Республикасы референдумына Татарстан Респу-
бликасы карамагындагы мәсьәләләр генә, шулай ук Россия Фе-
дерациясе белән Татарстан Республикасының уртак карамагын-
дагы мәсьәләләр, әгәр алар Россия Федерациясе Конституциясе, 
Федераль закон белән җайга салынмаган булса, чыгарылырга 
мөмкин. Референдум уздыру инициативасына референдумда кат-
нашу хокукына ия булган гражданнар һәм сайлау берләшмәсе, 
уставында сайлауларда һәм (яисә) референдумнарда катнашу 
каралган һәм федераль закон белән билгеләнгән тәртиптә рефе-
рендум уздыру буенча инициатив төркем барлыкка килгәнче бер 
елдан да соңга калмыйча республика яисә федераль дәрәҗәдә 

теркәлгән бүтән иҗтимагый берләшмә ия була. Референдум 
уздыру инициативасы белән чыгу һәм аны гамәлгә ашыру тәртибе 
һәм сроклары үтәлгән булса, референдум билгеләү һәм уздыру 
мәҗбүри. Татарстан Республикасы референдумы Дәүләт Советы 
тарафыннан билгеләнә.

Татарстан Республикасы референдумы, әгәр анда Татарстан 
Республикасы территориясендә референдумда катнашучылар 
исемлекләренә кертелгән референдумда катнашучыларның яр-
тысыннан артыграгы катнашса, Татарстан Республикасы Үзәк 
сайлау комиссиясе (алга таба – Үзәк сайлау комиссиясе) тара-
фыннан узган дип, ә карар, әгәр бу карар өчен тавыш бирүдә 
катнашучы референдумда катнашучыларның яртысыннан арты-
грагы тавыш бирсә, кабул ителгән дип таныла. Татарстан Ре-
спубликасы референдумында кабул ителгән карар мәҗбүри була 
һәм өстәмә раслауны таләп итми, Татарстан Республикасының 
бөтен территориясендә гамәлдә була.

2015 һәм 2016 елларда 33-ТРЗ номерлы Законга 67-ФЗ но-
мерлы Федераль законга Татарстан Республикасы Үзәк сайлау 
комиссиясе, участок комиссиясе вәкаләтләрен, шулай ук агита-
ция материалларына таләпләрне, башка участокта тавыш бирү 
таныклыклары буенча референдумда тавыш бирү мөмкинлеген 
кабат беркетүне төгәлләштерү өлешендәге үзгәрешләргә бәйле 
рәвештә үзгәрешләр кертелде. 

Республикада 2000 еллар уртасында беренче мәртәбә Татар-
стандагы сайлау процессын сайлауларның дәрәҗәсенә карап 
җайга салучы барлык республика законнарын кодлаштыру эше 
башкарылды, аның нәтиҗәсе – 2007 елның 7 маендагы 21-ТРЗ 
номерлы Татарстан Республикасы Сайлау кодексын (алга таба – 
Сайлау кодексы) кабул итү булды. 

Дәүләт Советына Татарстан Республикасы Конституциясе 
нигезендә 100 депутат сайлана. Дәүләт Советы депутатларын 
сайлауны билгеләү, уздыру һәм сайлау кампаниясе нәтиҗәләрен 
чыгару тәртибе Сайлау кодексы белән җайга салына. 

Татарстан Республикасы Сайлау кодексы Татарстан Респу-
бликасы Президентын, Дәүләт Советы депутатларын, муни-
ципаль берәмлекнең вәкиллекле органы депутатларын, җирле 
үзидарәнең сайланулы органы әгъзаларын, Татарстан Респу-
бликасында җирле үзидарәнең сайланулы вазыйфаи затла-
рын сайлауларны уздыру тәртибен, шулай ук федераль закон 
нигезендә Татарстан Республикасы Президентын, Дәүләт Сове-
ты депутатларын сайлаулар һәм муниципаль сайлаулар уздыр-
ганда Татарстан Республикасы территориясендә яшәүче Россия 
Федерациясе гражданнарының сайлау хокуклары гарантияләрен 
билгели. Әлеге Кодекс муниципаль берәмлекнең вәкиллекле ор-

ганы депутатларын, җирле үзидарәнең сайланулы вазыйфаи за-
тларын сайлаулар тәртибен, әгәр күрсәтелгән вәкиллекле орган, 
җирле үзидарәнең сайланулы вазыйфаи заты закон, муниципаль 
берәмлек уставы нигезендә муниципаль сайлауларда турыдан-
туры халык тарафыннан сайланса, җайга сала. Сайлау кодек-
сы референдумда катнашу хокукын гамәлгә ашырганда, депу-
татларны һәм сайланулы вазыйфаи затларны чакыртып алганда 
барлыкка килә торган, федераль законнар, Татарстан Республи-
касы Конституциясе һәм Татарстан Республикасының бүтән за-
коннары белән җайга салына торган иҗтимагый мөнәсәбәтләргә 
кагылмый. 

Татарстан Республикасында пропорциональ-мажоритар сай-
лау системасы билгеләнде. Дәүләт Советының 50 депутаты бер-
мандатлы сайлау округлары буенча (бер округ – бер депутат) 
сайлана, бу округлар бермандатлы сайлау округына сайлау-
чылар вәкиллегенең уртача нормасы нигезендә төзелә. Сайла-
учылар вәкиллегенең уртача нормасы Татарстан Республика-
сы территориясендә яшәүче һәм Татарстан Республикасында 
теркәлгән сайлаучыларның гомуми санын 50 бермандатлы сайлау 
округына бүлү юлы белән федераль закон нигезендә билгеләнә. 
Дәүләт Советының 50 депутаты бердәм республика сайлау окру-
гы буенча сәяси партияләр тарафыннан күрсәтелгән депутатлык-
ка кандидатларның республика исемлекләре буенча сайлана. 

Дәүләт Советы депутатларын республика сайлау окру-
гы буенча сайлауларда актив сайлау хокукына тавыш бирү 
көненә 18 яшькә җиткән, яшәү урыны Татарстан Республикасы 
территориясендә урнашкан Россия Федерациясе гражданы (алга 
таба – граждан) ия була, бермандатлы сайлау округы буенча – 
тавыш бирү көненә 18 яшькә җиткән, яшәү урыны тиешле бер-
мандатлы сайлау округы территориясендә урнашкан граждан ия 
була. Тавыш бирү көненә 18 яшькә җиткән граждан закон белән 
каралган һәм законлы алымнар белән уздырыла торган башка 
сайлау гамәлләрендә дә катнашырга хокуклы. 

Дәүләт Советы депутаты булып тавыш бирү көненә 21 яшькә 
җиткән граждан сайлана ала. 

Татарстан Республикасында Дәүләт Советы депутатларын 
сайлауны әзерләү һәм уздыру түбәндәге сайлау комиссияләре 
тарафыннан гамәлгә ашырыла: Татарстан Республикасы Үзәк 
сайлау комиссиясе, округ, территория һәм участок сайлау 
комиссияләре. 

Кандидатларны күрсәтү хокукына турыдан-туры кандидат, 
бу хокук үз-үзеңне күрсәтү юлы белән гамәлгә ашырылыр-
га мөмкин, һәм сәяси партия (сайлау берләшмәләре) ия була. 
Кандидатларның республика исемлеге составында кандидатлар-

ны күрсәтү сайлау берләшмәсе тарафыннан гамәлгә ашырылыр-
га мөмкин.

Бермандатлы сайлау округы буенча сайлау нәтиҗәләрен 
округ комиссиясе, ә республика сайлау округы буенча – Татар-
стан Республикасы Үзәк сайлау комиссиясе билгели. 

Бермандатлы сайлау округы буенча тавыш бирүдә катнашкан 
сайлаучыларның иң күп тавышын җыйган теркәлгән кандидат 
сайланган дип таныла. 

Республика сайлау округы буенча депутат мандатларын 
бүлешүгә кандидатларның кимендә ике республика исемлеге 
кертелергә тиеш. Сайлау кодексында Татарстан Республикасы 
закон чыгару органында депутат мандатларын бүлешүгә партия 
исемлегенең узу чиге (барьеры) 5 процент итеп билгеләнә. 

Өченче чакырылыш Дәүләт Советы депутатларын сайлау  
2004 елда «Татарстан Республикасы Дәүләт Советы депутатла-
рын сайлауларны Россия Федерациясе Президентын сайлаулар 
белән бергә алып бару турында» 2003 елның 22 сентябрендәге 
35-ТРЗ номерлы Татарстан Республикасы Законы нигезендә 
уздырылды. 67- ФЗ номерлы Федераль законның 82 статьясы 
нигезендә Дәүләт Советына сайлауда тавыш бирү көнен Россия 
Федерациясе Президентын сайлауда тавыш бирү көне белән 
берләштерү максатларында икенче чакырылыш Дәүләт Советы 
вәкаләтләре срогы 2004 елның 14 мартына кадәр кыскартылды. 

2004 елның 14 мартында Татарстанда парламент сайлаулары 
беренче мәртәбә катнаш (пропорциональ-мажоритар) система бу-
енча уздырылды. «Татарстан Республикасы Дәүләт Советы де-
путатларын сайлауның гомуми нәтиҗәләрен билгеләү турында» 
2004 елның 17 мартындагы 98/458 номерлы Татарстан Респу-
бликасы Үзәк сайлау комиссиясе карары нигезендә сайлау узды-
рылган дип һәм дөрес дип танылды. Дәүләт Советына 100 депу-
тат сайланды. Бердәм республика сайлау округы буенча депутат 
мандатлары ике сәяси партия – «Бердәм Россия» һәм Россия 
Федерациясе Коммунистлар партиясе арасында бүленде. 

2009 елның 1 мартында өченче чакырылыш Дәүләт Советы 
депутатлары вәкаләтләренең бишьеллык срогы узгач, дүртенче 
чакырылыш Дәүләт Советы депутатларын сайлау уздырылды. 
«Дүртенче чакырылыш Татарстан Республикасы Дәүләт Сове-
ты депутатларын сайлауның гомуми нәтиҗәләрен билгеләү ту-
рында» 2009 елның 4 мартындагы 11/156 номерлы Татарстан 
Республикасы Үзәк сайлау комиссиясе карары нигезендә сайлау 
уздырылган дип һәм дөрес дип танылды. Дүртенче чакырылыш 
Дәүләт Советына 100 депутат сайланды: 50се – республика сай-
лау округы буенча (шулардан 44 мандатны «Бердәм Россия» 
бөтенроссия сәяси партиясе һәм алты мандатны Россия Феде-

рациясе Коммунистлар партиясе алды) һәм 50се – бермандатлы 
сайлау округлары буенча (шулардан 43 депутат «Бердәм Рос-
сия» бөтенроссия сәяси партиясе тарафыннан күрсәтелде, ә җиде 
депутат үз-үзен күрсәтте).

2014 елның 14 сентябрендә дүртенче чакырылыш Дәүләт Со-
веты депутатлары вәкаләтләренең бишьеллык срогы узгач, би-
шенче чакырылыш Дәүләт Советы депутатларын сайлау узды-
рылды. «Бишенче чакырылыш Татарстан Республикасы Дәүләт 
Советы депутатларын сайлауның гомуми нәтиҗәләрен билгеләү 
турында» 2014 елның 17 сентябрендәге 48/150 номерлы Татар-
стан Республикасы Үзәк сайлау комиссиясе карары нигезендә 
сайлау уздырылган һәм дөрес дип танылды. Бишенче чакыры-
лыш Татарстан Республикасы Дәүләт Советына 100 депутат сай-
ланды: 50се – республика сайлау округы буенча (шулардан 47 
мандатны «Бердәм Россия» бөтенроссия сәяси партиясе һәм өч 
мандатны Россия Федерациясе Коммунистлар партиясе алды) 
һәм 50се – бермандатлы сайлау округлары буенча (шулардан 
36 депутат «Бердәм Россия» бөтенроссия сәяси партиясе, бер 
депутат – Россиянең либераль-демократик партиясе тарафыннан 
күрсәтелде, 13 депутат үз-үзен күрсәтте).

«Сәяси партияләр турында» Федераль законның 32 ста-
тьясына үзгәрешләр кертү хакында» 2010 елның 6 маендагы  
80-ФЗ номерлы Федераль закон нигезләмәләрен үстереп, «Пар-
ламент партияләренең эшчәнлеген бөтен кеше өчен мөмкин бул-
ган дәүләт телеканаллары һәм радиоканаллары аша яктыртканда 
аларның тигезлек гарантияләре турында» 2009 елның 12 маенда-
гы 95-ФЗ номерлы Федераль закон үрнәгендә «Татарстан Респу-
бликасы Дәүләт Советындагы сәяси партияләрнең эшчәнлеген 
региональ телеканал һәм радиоканал аша яктыртканда аларның 
тигезлек гарантияләре турында» 2010 елның 30 июлендәге  
59-ТРЗ номерлы Татарстан Республикасы Законы белән феде-
раль башкарма хакимиятнең массакүләм мәгълүмат чараларын 
теркәү функцияләрен гамәлгә ашыруга вәкаләтле органының 
Татарстан Республикасы буенча территориаль органы тарафын-
нан теркәлгән региональ телеканал һәм радиоканал аша Дәү-
ләт Советындагы сәяси партияләрнең эшчәнлекләре яктырты-
лганда аларның тигезлек гарантияләрен тәэмин итү буенча төп 
нигезләмәләр билгеләнде. 

Дәүләт Советындагы сәяси партияләр эшчәнлеген региональ 
телеканал һәм радиоканал аша яктырту партияләр эшчәнлеген як-
тыртуга дәүләт контроленең халык өчен ачык булуы, һәр партия 
эшчәнлеге турындагы мәгълүматны бертигез күләмдә тарату, те-
левидение тамашачыларына һәм радио тыңлаучыларга партияләр 
эшчәнлеге турында һәрьяклы һәм объектив мәгълүмат җиткерү, 

партияләр эшчәнлеген яктыртканда региональ телеканал һәм 
радиоканал редакцияләренең иҗади бәйсезлеге һәм һөнәри 
мөстәкыйльлеге принциплары нигезендә гамәлгә ашырыла. 

Дәүләт Советындагы һәр сәяси партиянең эшчәнлеген яктыр-
туга бер календарь ай эчендә региональ телеканал һәм радио-
канал тарафыннан тотылган эфир вакыты күләмен исәпкә алу 
тәртибе һәм методикасы Татарстан Республикасы Үзәк сайлау 
комиссиясе карары белән раслана. 

Дәүләт Советындагы сәяси партияләрнең эшчәнлеген регио-
наль телеканал һәм радиоканал аша яктыртканда аларның ти-
гезлек гарантияләрен тәэмин итүне тикшереп тору шушы сәяси 
партияләр, Татарстан Республикасы башкарма хакимиятенең 
массакүләм коммуникацияләр өлкәсендәге вәкаләтле органы, 
Татарстан Республикасы Иҗтимагый палатасы, теле- һәм ради-
отапшыруларны алып баручы оешма катнашында, шулай ук фе-
дераль башкарма хакимиятнең массакүләм мәгълүмат чаралары 
өлкәсендә тикшереп тору һәм күзәтчелек функцияләрен башка-
руга вәкаләтле органының Татарстан Республикасы буенча тер-
риториаль органы, Татарстан Республикасында Кеше хокуклары 
буенча вәкаләтле вәкил белән килештереп, Татарстан Республи-
касы Үзәк сайлау комиссиясе тарафыннан гамәлгә ашырыла. 

«Профессиональ даими нигездә эшләүче Татарстан Республи-
касы Дәүләт Советы депутатлары саны турында» 2003 елның  
22 сентябрендәге 36-ТРЗ номерлы Татарстан Республикасы За-
коны (алга таба – 36-ТРЗ номерлы Закон) белән 184-ФЗ номер-
лы Федераль закон һәм Татарстан Республикасы Конституция-
се нигезендә Дәүләт Советында профессиональ даими нигездә  
20 Дәүләт Советы депутаты, шул исәптән Дәүләт Советы Рәисе, 
Дәүләт Советы Рәисе урынбасарлары, Дәүләт Советы Секретаре, 
Дәүләт Советы комитетлары рәисләре эшли дип билгеләнә. Дәү-
ләт Советының бүтән депутатлары профессиональ даими нигездә 
эшләү өчен Дәүләт Советы тарафыннан сайлана. 

Россия Федерациясе субъектының иң югары вазыйфаи затын 
сайлау институтын кире кайтара торган «Россия Федерациясе 
субъектлары дәүләт хакимиятенең закон чыгару (вәкиллекле) 
һәм башкарма органнары эшчәнлеген оештыруның гомуми прин-
циплары турында» Федераль законга үзгәрешләр кертү хакын-
да» 2012 елның 2 маендагы 40-ФЗ номерлы Федераль закон 
кабул итүгә бәйле рәвештә 2012 елның 22 июнендәге 40-ТРЗ но-
мерлы Татарстан Республикасы Законы белән Татарстан Респу-
бликасы Конституциясенең Татарстан Республикасы Президен-
тын сайлау турындагы нигезләмәләре (75 статьяның 16 пункты, 
91 статья, 93 статьяның 1 һәм 2 өлешләре) торгызылды, шулай 
ук Дәүләт Советы тарафыннан Татарстан Республикасы Прези-

денты вәкаләтләрен бирү турындагы нормаларның үз көчләрен 
югалтуы танылды. 

Татарстан Республикасы Президентын сайлауны билгеләү, 
әзерләү һәм уздыру тәртибен җайга сала торган тиешле үзгә-
решләр Татарстан Республикасы Сайлау кодексына да кертелде 
(2012 елның 22 июнендәге 41-ТРЗ номерлы Татарстан Республи-
касы Законы). «Татарстан Республикасы Президентын сайлау-
лар турында» 2004 елның 25 мартындагы 27-ТРЗ номерлы Та-
тарстан Республикасы Законы үз көчен югалткан дип танылды. 

Татарстан Республикасы Сайлау кодексы нигезендә Татар-
стан Республикасы Президенты Татарстан Республикасының 
бөтен территориясен үз эченә алган бердәм республика сайлау 
округы буенча сайлана. 

Татарстан Республикасы Президентын сайлауда актив сайлау 
хокукына Дәүләт Советы депутатларын республика сайлау окру-
гы буенча сайлауда актив сайлау хокукына ия булган шул ук 
гражданнар ия була. 

Татарстан Республикасында Татарстан Республикасы Прези-
дентын сайлауны әзерләү һәм уздыру Татарстан Республикасы 
Үзәк сайлау комиссиясе, территориаль комиссияләр һәм участок 
комиссияләре тарафыннан гамәлгә ашырыла. 

Татарстан Республикасы Президенты вазыйфасына кандидат 
итеп 30 яшькә җиткән граждан күрсәтелергә мөмкин, кандидат-
ларны күрсәтү хокукына бары тик сәяси партияләр генә ия була. 

Татарстан Республикасы Президенты вазыйфасына канди-
дат күрсәтүне муниципаль берәмлекләрнең вәкиллекле орган-
нары депутатларының һәм (яисә) муниципаль сайлауда сай-
ланган Татарстан Республикасы муниципаль берәмлекләре 
башлыкларының Татарстан Республикасы Президентын сай-
лауны билгеләү турындагы карар кабул ителгән көнгә шушы 
муниципаль берәмлекләрнең уставлары белән каралган әлеге 
депутатларның гомуми саныннан һәм муниципаль сайлауда сай-
ланган, әлеге карарны кабул итү көненә эшләп килүче шушы 
муниципаль берәмлекләр башлыклары саныннан биш проценты 
хупларга тиеш. Муниципаль район составына керүче җирлекләр 
башлыкларыннан һәм шушы җирлекләрнең вәкиллекле органна-
ры депутатларыннан торган муниципаль районның вәкиллекле 
органы депутатлары бер генә мәртәбә исәпкә алына. Кандидатны 
хуплаучы затлар арасында муниципаль районнарның һәм шәһәр 
округларының вәкиллекле органнары депутатларының һәм 
(яисә) муниципаль сайлауда сайланган Татарстан Республикасы 
муниципаль районнары һәм шәһәр округлары башлыкларының 
Татарстан Республикасы Президентын сайлауны билгеләү ту-
рындагы карар кабул ителгән көнгә муниципаль районнар һәм 

шәһәр округлары уставлары белән каралган әлеге депутатларның 
гомуми саныннан һәм муниципаль сайлауда сайланган, әлеге ка-
рарны кабул итү көненә эшләп килүче шушы Татарстан Респу-
бликасы муниципаль районнары һәм шәһәр округлары башлы-
клары саныннан булган затлар биш процентны тәшкил итәргә 
тиеш.

Татарстан Республикасы Президентын сайлау нәтиҗәләре 
Татарстан Республикасы Үзәк сайлау комиссиясе тарафыннан 
билгеләнә. 

Татарстан Республикасы Президентын сайлауда тавыш бирүдә 
катнашкан сайлаучыларның 50 проценттан артыграк тавышын 
җыйган теркәлгән кандидат сайланган дип санала.

Татарстан Республикасы Дәүләт Советы тарафыннан  
«Татарстан Республикасы Президентын чакыртып алу тәртибе 
турында» Татарстан Республикасы Президентын чакыртып алу-
ны оештыру һәм уздыру тәртибен билгели торган 2012 елның  
25 декабрендәге 92-ТРЗ номерлы Татарстан Республикасы Зако-
ны кабул ителде.

Чакыртып алу 184-ФЗ номерлы Федераль закон, 67-ФЗ но-
мерлы Федераль закон, башка федераль законнар, Татарстан 
Республикасы Конституциясе, әлеге Закон нигезендә уздырыла. 

Чакыртып алу хокукы турыдан-туры демократияне гамәлгә 
ашыру рәвешләренең берсе, шулай ук Татарстан Республикасы 
Президентының законнар белән беркетелгән үз вәкаләтләрен 
гамәлгә ашыруын Россия Федерациясе гражданнары тарафын-
нан тикшереп тору чараларының берсе булып тора. Әмма ча-
кыртып алу буенча тавыш бирүне уздыру инициативасы Татар-
стан Республикасы Президенты вазыйфасына керешкән көннән 
кимендә бер ел узгач күрсәтелергә мөмкин.

Чакыртып алу түбәндәге нигезләрнең берсе буенча мөмкин:
1) Татарстан Республикасы Президенты Россия Федерациясе 

законнарын һәм (яисә) Татарстан Республикасы законнарын бо-
зса, бозу факты тиешле суд белән билгеләнгән булса;

2) Татарстан Республикасы Президенты үз вазыйфаларын 
мөһим сәбәпләрсез тупас рәвештә берничә мәртәбә үтәмәсә, бу 
тиешле суд белән билгеләнгән булса.

184-ФЗ номерлы Федераль закон нигезендә әлеге статьяның 
1 өлешендә күрсәтелгән фактларны билгеләү турындагы гариза 
белән Татарстан Республикасы Югары Судына сәяси партияләр, 
аларның региональ бүлекчәләре, башка иҗтимагый берләшмәләр, 
шулай ук кимендә 100 кешедән торган, Татарстан Республикасы 
территориясендә яшәүче һәм Татарстан Республикасы Президен-
тын сайлауда актив сайлау хокукына ия Россия Федерациясе 
гражданнары төркеме мөрәҗәгать итәргә хокуклы.

2010 елда «Россия Федерациясе субъектлары дәүләт ха-
кимиятенең закон чыгару (вәкиллекле) һәм башкарма орган-
нары эшчәнлеген оештыруның гомуми принциплары турын-
да» Федераль законга үзгәрешләр кертү хакында» 2004 елның  
11 декабрендәге 159-ФЗ номерлы Федераль законга үзгәреш-
ләр кертүгә бәйле рәвештә шулай ук Татарстан Республикасы 
Президенты антының тексты да үзгәртелде. «Татарстан Респу-
бликасы Президентының үз вазыйфасына керешүе турында»  
1991 елның 4 июлендәге 1141-XII номерлы Татарстан Республи-
касы Законына кертелгән үзгәрешләр нигезендә Татарстан Респу-
бликасы Президенты Россия Федерациясе Конституциясенә һәм 
Татарстан Республикасы Конституциясенә тугрылыклы булуына 
ант итә: «Татарстан Республикасы халкына тугрылыклы хезмәт 
итәргә, гражданнарның хокукларын һәм ирекләрен, Татарстан 
Республикасының дәүләт суверенлыгын тәэмин итәргә, Россия 
Федерациясе Конституциясен, Татарстан Республикасы Консти-
туциясен һәм Татарстан Республикасы законнарын үтәргә, Та-
тарстан Республикасы Президентының үземә йөкләнгән бурыч-
ларын намус белән үтәргә тантаналы рәвештә ант итәм.». 

Татарстан Республикасы Югары Судының 2011 елның  
3 мартындагы карары белән Татарстан Республикасы Президен-
ты антының тексты Татарстан Республикасы Президенты тара-
фыннан федераль законнарны үтәвен тексттан төшереп калды-
ру өлешендә федераль законнарга туры килми дип танылды. 
Шулай ук Татарстан Республикасы Югары Суды карары белән 
ант текстының Татарстан Республикасы дәүләт суверенлыгы 
искә алынган өлешендәге нигезләмәләре Россия Федерациясе 
субъектларының гамәлгә кую актлары нормаларына охшашлыгы 
расланды, ә бу нормалар элегрәк Россия Федерациясе Консти-
туция Суды тарафыннан Россия Федерациясе Конституциясенә 
туры килми дип танылган иде. 

2010 елда вәкаләтләрен үтәүне туктаткан Татарстан Респу-
бликасы Президентының тәҗрибәсен һәм белемнәрен Татарстан 
Республикасының сәяси, социаль-икътисадый һәм бүтән үсеше 
өчен һәрьяклап файдалану максатларында яңа гына вәкаләтләр 
тапшырылган Татарстан Республикасы Президенты инициатива-
сы буенча «Татарстан Республикасы Дәүләт Киңәшчесе турын-
да» 2010 елның 30 мартындагы 11-ТРЗ номерлы Татарстан Ре-
спубликасы Законы кабул ителде. 

Әлеге Закон белән Россия Федерациясе Конституциясенең  
73 һәм 76 статьялары, Татарстан Республикасы Конституциясенең 
4 статьясы нигезендә Татарстан Республикасы Дәүләт Киңәшчесе 
вазыйфасы гамәлгә куелды, ул үзенең хокукый статусы буен-

ча Татарстан Республикасы дәүләт вазыйфасы һәм Татарстан  
Республикасы дәүләт граждан вазыйфасы булып саналмый. 

Татарстан Республикасы Дәүләт Киңәшчесе вазыйфасына 
Татарстан Республикасы Президенты вәкаләтләрен үтәвен тук-
таткан зат билгеләнә. Вазыйфага билгеләү Татарстан Республи-
касы Президенты тәкъдиме буенча Дәүләт Советы тарафыннан 
башкарыла. 

Татарстан Республикасы Дәүләт Киңәшчесе Татарстан Респу-
бликасы Конституциясе нигезендә Дәүләт Советында закон чы-
гару инициативасы хокукына ия. Шуңа бәйле рәвештә «Татар-
стан Республикасы Конституциясенең 75, 76, 94 статьяларына 
үзгәрешләр кертү турында» 2010 елның 30 мартындагы 10-ТРЗ 
номерлы Татарстан Республикасы Законы белән Татарстан Ре-
спубликасы Конституциясенә тиешле үзгәрешләр кертелде. 

Россия Федерациясе гражданнарының сайлау хокукларын 
гамәлгә ашыруны һәм яклауны тәэмин итү, Татарстан Республи-
касы Дәүләт Советы депутатларын сайлауны, Татарстан Респу-
бликасы референдумын әзерләү һәм уздыру, Татарстан Респу-
бликасы территориясендә Россия Федерациясе Президентын һәм 
федераль дәүләт хакимияте органнарына сайлауларны, Россия 
Федерациясе референдумын әзерләү һәм уздыру өчен Татарстан 
Республикасы Үзәк сайлау комиссиясе һәм Татарстан Республи-
касы территориаль сайлау комиссияләре төзелә.

Татарстан Республикасы Үзәк сайлау комиссиясен һәм  
Татарстан Республикасы территориаль сайлау комиссияләрен 
төзү тәртибе, аларның статусы, компетенциясе, вәкаләтләре һәм 
эшчәнлек тәртибе Сайлау кодексы белән җайга салына. 

Тиешле референдумнар уздырганда Татарстан Республикасы 
Үзәк сайлау комиссиясе һәм Татарстан Республикасы территори-
аль сайлау комиссияләре референдум комиссияләре сыйфатында 
эшлиләр. 

Татарстан Республикасы Конституциясе нигезендә Татар-
стан Республикасы Үзәк сайлау комиссиясе үз карамагындагы 
мәсьәләләр буенча Дәүләт Советында закон чыгару инициатива-
сы хокукына ия. 

Татарстан Республикасы Үзәк сайлау комиссиясе һәм тер-
риториаль сайлау комиссияләре (район, шәһәр һәм башка 
комиссияләр) Татарстан Республикасының дәүләт органна-
ры була һәм даими нигездә эшли. Аларның вәкаләтләре срогы  
2010 елдан алып биш ел тәшкил итә.

Татарстан Республикасы Үзәк сайлау комиссиясен 
түбәндәгеләрнең тәкъдимнәре буенча Татарстан Республикасы 
Дәүләт Советы һәм Татарстан Республикасы Президенты төзи: 

Россия Федерациясе Федераль Собраниесе Дәүләт Думасын-
да, Дәүләт Советында депутат мандатларын бүлешүгә кертелгән 
кандидатлар исемлекләрен күрсәткән сәяси партияләрнең; 

иҗтимагый берләшмәләрнең; 
җирле үзидарәнең вәкиллекле органнарының, узган составта-

гы Татарстан Республикасы Үзәк сайлау комиссиясенең, Россия 
Федерациясе Үзәк сайлау комиссиясенең. 

Комиссия хәлиткеч тавыш хокукына ия булган 14 әгъза 
составында төзелә. Татарстан Республикасы Үзәк сайлау 
комиссиясенең гамәлдәге составы 2017 елда биш елга төзелде. 

Территориаль сайлау комиссияләре Татарстан Республикасы 
Үзәк сайлау комиссиясе төзегәндә тәкъдимнәр кертү хокукына 
ия булган шул ук сәяси партияләр, иҗтимагый берләшмәләр 
тәкъдимнәре, шулай ук җирле үзидарәнең вәкиллекле орган-
нары, алдагы составтагы Татарстан Республикасы Үзәк сай-
лау комиссиясе, Россия Федерациясе Үзәк сайлау комиссиясе, 
җирле үзидарәнең вәкиллекле органында депутат мандатларын 
бүлешүгә кертелгән кандидатлар исемлекләрен күрсәткән сай-
лау берләшмәләре тәкъдимнәре, шулай ук җирле үзидарәнең 
вәкиллекле органнары, яшәү, эшләү, хезмәт итү, уку урыны бу-
енча сайлаучыларның җыелышлары, алдагы составтагы терри-
ториаль сайлау комиссияләре тәкъдимнәре нигезендә Татарстан 
Республикасы Үзәк сайлау комиссиясе тарафыннан төзелә. Тер-
риториаль сайлау комиссияләре, тиешле территориядә теркәлгән 
сайлаучылар санына карап, хәлиткеч тавыш хокукына ия булган 
5 – 14 әгъза составында төзелә. 

Татарстан Республикасы Үзәк сайлау комиссиясенең «Та-
тарстан Республикасында төзелә торган территориаль сайлау 
комиссияләре исемлеге һәм санлы составы турында» 2015 елның 
13 октябрендәге 74/849 номерлы карары нигезендә Татарстан-
да 65 территориаль сайлау комиссиясе, шул исәптән 7 комис-
сия Казан шәһәре районнарында, 3 комиссия Чаллы шәһәрендә,  
12 комиссия республика әһәмиятендәге шәһәрләрдә, 43 комиссия 
республика районнарында төзелде.

Татарстан Республикасы дәүләт тормышының һәм җирле 
әһәмияттәге аеруча мөһим мәсьәләләр буенча халык фикер алы-
шуы тәртибе «Татарстан Республикасы дәүләт тормышының 
һәм җирле әһәмияттәге аеруча мөһим мәсьәләләр буенча халык 
фикер алышуы турында» 2003 елның 6 августындагы 26-ТРЗ  
номерлы Татарстан Республикасы Законында билгеләнде. 

Әлеге Закон нигезендә халык фикер алышуына Татарстан  
Республикасы законнары проектлары, республиканың 
сәяси, икътисадый һәм социаль үсешенең төп юнәлешләренә, 
гражданнарның конституциячел хокукларын, ирекләрен һәм 

бурычларын гамәлгә ашыруга, шулай ук дәүләт тормышының 
Татарстан Республикасы карамагындагы башка аеруча мөһим 
мәсьәләләренә кагылышлы карарлар проектлары чыгарыла.

Татарстан Республикасы законнары проектларын, республика 
дәүләт тормышының башка аеруча мөһим мәсьәләләрен халык 
фикер алышуына чыгару турындагы карар халык фикер алы-
шуы хакындагы тәкъдим нигезендә Дәүләт Советы тарафыннан 
кабул ителә, ул Дәүләт Советына закон чыгару инициативасы 
хокукына ия булган субъектлар тарафыннан кертелергә мөмкин. 
Халык фикер алышуы йомгаклары хакындагы мәгълүмат халык-
ка җиткерелә.

«Татарстан Республикасы Дәүләт Советы депутаты статусы 
турында» 2004 елның 18 мартындагы 15-ТРЗ номерлы Татарстан 
Республикасы Законы Дәүләт Советы депутаты хокукларын һәм 
бурычларын билгели, үз вәкаләтләрен башкарганда төп хокукый 
һәм социаль гарантияләрне күз алдында тота.

Закон белән депутатның үз вәкаләтләрен башкару шартлары 
билгеләнде. Депутат үз эшчәнлеген төп эшчәнлегеннән аерыл-
мыйча гамәлгә ашыра йә Дәүләт Советында профессиональ 
даими нигездә эшли. Дәүләт Советында профессиональ даими 
нигездә эшләүче депутатлар саны бүгенге көндә 36-ТРЗ номерлы 
Закон нигезендә 20 кеше тәшкил итә.

Депутат эшчәнлегенең төп рәвешләре – Дәүләт Советы уты-
рышларында, парламент тыңлауларында, комитетлар, Дәүләт 
Советы тарафыннан төзелүче килештерү комиссияләре һәм мах-
сус комиссияләр, Дәүләт Советындагы фракцияләр һәм бүтән 
депутат берләшмәләре эшендә катнашу, законнар һәм Дәүләт Со-
веты карарлары проектларын кертү, дәүләт хакимияте органна-
рына, җирле үзидарә органнарына, иҗтимагый берләшмәләргә 
һәм аларның вазыйфаи затларына депутат гарызнамәсе һәм 
тәкъдимнәр кертү, депутат мөрәҗәгатен җибәрү, шулай 
ук сайлаучылар белән эшләү һәм Татарстан Республикасы 
Конституциясендә, Татарстан Республикасы законнарында һәм 
Татарстан Республикасы Дәүләт Советы Регламентында ка-
ралган башка рәвешләр.

Депутат сайлаучылар белән элемтәдә тора. Бермандатлы сай-
лау округы буенча сайланган депутат үз округы сайлаучылары 
белән элемтәдә тора, ә бердәм республика сайлау округы бу-
енча сайланган депутат исемлеге буенча үзе сайланган сайлау 
берләшмәсе тарафыннан төзелгән Дәүләт Советындагы тиешле 
фракция билгеләгән округтагы сайлаучылар белән элемтәдә тора. 
Депутат сайлаучылар белән очрашканда, шулай ук массакүләм 
мәгълүмат чаралары аша үз эшчәнлеге турында сайлаучылар-
га мәгълүмат җиткерә. Моннан тыш, депутат Дәүләт Советы 

Президиумына сайлау округындагы эше турында мәгълүмат 
җиткерә. Әлеге мәгълүматны тапшыру тәртибе Дәүләт Советы 
Президиумының 2011 елның 21 апрелендәге 1560-IV ДС номер-
лы карары белән расланды.

Депутатның ярдәмчеләре биштән артык була алмый, алар, 
мәсәлән, депутатка кабул итүгә язып баралар һәм алдан кабул 
итү уздыралар, шулай ук аналитик, мәгълүмати, белешмә һәм 
депутатка үз вәкаләтләрен башкару өчен кирәкле бүтән матери-
аллар әзерли.

Дәүләт Советы Татарстан Республикасы Конституциясе 
нигезендә Дәүләт Советы депутатлары арасыннан Дәүләт Со-
веты комитетларын төзи һәм сайлый. Дәүләт Советы комитет-
ларын төзү, сайлау тәртибе һәм аларның компетенциясе «Та-
тарстан Республикасы Дәүләт Советы комитетлары турында»  
2004 елның 15 мартындагы 13-ТРЗ номерлы Татарстан Республи-
касы Законы белән билгеләнде. Комитетлар Дәүләт Советының 
эшчәнлеген тәэмин итә торган юнәлешләр буенча аның тарафын-
нан закон проекты эшен алып бару, Дәүләт Советы карамагын-
дагы мәсьәләләрне алдан карау һәм әзерләү, законнарның һәм 
Дәүләт Советы норматив хокукый актларының үтәлешен тикше-
реп тору өчен төзелә. Комитетлар Дәүләт Советында закон чыга-
ру инициативасы хокукына ия була. 

Комитетлар бер чакырылыш Дәүләт Советы вәкаләтләре сро-
гына төзелә. Дәүләт Советы үз вәкаләтләре срогы дәвамында 
яңа комитетлар төзергә, элегрәк төзелгәннәрен бетерергә һәм 
үзгәртеп корырга, шулай ук аларның составларына үзгәрешләр 
кертергә мөмкин.

Комитетларның санлы составы, Дәүләт Советы депутатлары 
тәкъдимнәрен исәпкә алып Дәүләт Советының сайлаудан соңгы 
беренче утырышында билгеләнә, әмма ул Дәүләт Советының 
җиде депутатыннан кимрәк һәм 15 депутатыннан артыграк 
була алмый. Дәүләт Советы депутаты бер генә комитет әгъзасы  
булырга мөмкин.

«Татарстан Республикасында парламент контроле турында» 
2016 елның 12 гыйнварындагы 2-ТРЗ номерлы Татарстан Респу-
бликасы Законы Дәүләт Советы, Дәүләт Советы Президиумы, 
Дәүләт Советы комитетлары һәм комиссияләре, Дәүләт Советы 
депутатлары, парламент тикшерүен үткәрү өчен нигез булган 
фактларны һәм хәлләрне тикшерү буенча парламент комиссиясе, 
Татарстан Республикасы Хисап палатасы тарафыннан парламент 
контролен гамәлгә ашыруга бәйле иҗтимагый мөнәсәбәтләрне 
җайга сала. Парламент контроленең төп максатлары: Россия Фе-
дерациясе Конституциясен, Татарстан Республикасы Конститу-
циясен үтәүне, федераль законнарны, Татарстан Республикасы 

законнарын башкаруны тәэмин итү; Россия Федерациясе Кон-
ституциясе һәм Татарстан Республикасы Конституциясе белән 
гарантияләнгән кеше һәм граждан хокукларын һәм ирекләрен 
яклау; законлылык һәм хокук тәртибен ныгыту; Татарстан  
Республикасы дәүләт органнары эшчәнлегендәге төп проблема-
ларны ачыклау, дәүләт идарәсе системасы нәтиҗәлелеген һәм 
парламент контролен гамәлгә ашыру барышында ачыкланган 
җитешсезлекләрне бетерү максатларында аларга тиешле дәүләт 
органнарының һәм вазыйфаи затларның игътибар итүен артты-
ру; коррупциягә каршы көрәш; Россия Федерациясе законнарын 
һәм Татарстан Республикасы законнарын куллану тәҗрибәсен 
өйрәнү, Россия Федерациясе законнарын һәм Татарстан Респу-
бликасы законнарын камилләштерүгә юнәлдерелгән тәкъдимнәр 
эшләү, шулай ук аларны башкару нәтиҗәлелеген арттыру.

«Татарстан Республикасы Иҗтимагый палатасы турында»  
2017 елның 27 апрелендәге 24-ТРЗ номерлы Татарстан Республи-
касы Законын (алга таба – 24-ТРЗ номерлы Закон) кабул итү граж-
дан җәмгыяте институтларын торгызуга, киң җәмәгатьчелекне 
Татарстан Республикасындагы дәүләт сәясәтенең төп юнәлешләре 
буенча фикер алышуга һәм аларны гамәлгә ашыруга җәлеп 
итүгә таба мөһим адым булды. Бу Закон гамәлдә булган «Татар-
стан Республикасы Иҗтимагый палатасы турында» 2005 елның  
14 октябрендәге 103-ТРЗ номерлы Татарстан Республикасы  
Законы урынына «Россия Федерациясе субъектлары иҗтимагый 
палаталарын оештыру һәм аларның эшчәнлек принциплары 
турында» 2016 елның 23 июнендәге 183-ФЗ номерлы Феде-
раль законның үз көченә керүенә бәйле рәвештә кабул ителде.  
Татарстан Республикасы Иҗтимагый палатасын (алга таба – 
Иҗтимагый палата) төзү тәртибе шактый үзгәрешләр кичерде. 
24-ТРЗ номерлы Закон нигезендә Иҗтимагый палата 60 кеше 
составында төзелә. 

Иҗтимагый палата составының өчтән бере (20 кеше) гомум-
россия һәм регионара иҗтимагый берләшмәләрнең Татарстан Ре-
спубликасы территориясендә теркәлгән структур бүлекчәләренең 
тәкъдиме буенча Татарстан Республикасы Президенты тарафын-
нан раслана.

Иҗтимагый палата составының өчтән бере (20 кеше) Татар-
стан Республикасы территориясендә теркәлгән коммерциягә 
карамаган оешмаларның, шул исәптән региональ иҗтимагый 
берләшмәләрнең тәкъдиме буенча Татарстан Республикасы Дәү-
ләт Советы тарафыннан раслана. 

Татарстан Республикасы Президенты тарафыннан раслан-
ган Иҗтимагый палата әгъзалары һәм Дәүләт Советы расла-
ган Иҗтимагый палата әгъзалары Татарстан Республикасы 

территориясендә теркәлгән җирле иҗтимагый берләшмәләр 
тәкъдим иткән кандидатуралар арасыннан Иҗтимагый палата 
әгъзалары составының калган өчтән берен (20 кеше) билгелиләр.

Иҗтимагый палатаның яңа раслана торган составына кадәр 
рәттән ике составта Иҗтимагый палата әгъзалары булган затлар 
яңа составтагы Иҗтимагый палата әгъзалары була алмыйлар.

Иҗтимагый палата әгъзаларының вәкаләтләр чоры өч ел. 
24-ТРЗ номерлы Законның гамәли көче 24-ТРЗ номерлы  
Закон үз көченә кергән көннән соң төзелә башлаган Иҗтимагый 
палатаның төзелүенә һәм эшчәнлегенә бәйле рәвештә барлыкка 
килгән хокук мөнәсәбәтләренә кагыла.

«Татарстан Республикасында җәмәгать контролен гамәлгә 
ашыруга бәйле аерым мәсьәләләрне җайга салу турында»  
2017 елның 20 июлендәге 62-ТРЗ номерлы Татарстан Респу-
бликасы Законы «Россия Федерациясендә җәмәгать контроле 
нигезләре турында» 2014 елның 21 июлендәге 212-ФЗ номер-
лы Федераль закон нигезендә әзерләнде һәм Татарстан Респу-
бликасында җәмәгать контролен гамәлгә ашыруга бәйле аерым 
мәсьәләләрне җайга салуга юнәлдерелгән. 

Җәмәгать контроле дигәндә җәмәгать контроле субъектлары-
ның федераль законнар нигезендә аерым гавами вәкаләтләрне 
гамәлгә ашыручы дәүләт хакимияте органнары, җирле үзидарә 
органнары, дәүләт һәм муниципаль оешмалар, башка органнар 
һәм оешмалар эшчәнлеген күзәтү максатларында, шулай ук 
алар чыгара торган актларга һәм кабул итә торган карарларга 
җәмәгать тикшерүе үткәрү, анализ ясау һәм иҗтимагый бәя бирү 
максатларында башкарыла торган эшчәнлеге аңлашыла. 

Җәмәгать контроле җәмәгать мониторингы, җәмәгать 
тикшерүе, җәмәгать экспертизасы рәвешләрендә, «Россия 
Федерациясендә җәмәгать контроле нигезләре турында» Фе-
дераль законга каршы килми торган башка рәвешләрдә, шу-
лай ук граждан җәмгыяте институтларының дәүләт органнары 
һәм җирле үзидарә органнары белән җәмәгать фикер алышу-
лары, җәмәгать (гавами) тыңлаулары кебек үзара эшчәнлеге 
рәвешләрендә һәм үзара эшләүнең башка рәвешләрендә гамәлгә 
ашырыла.

«Татарстан Республикасы дәүләт вазыйфалары турында» 
2006 елның 4 мартындагы 16-ТРЗ номерлы Татарстан Респу-
бликасы Законы Татарстан Республикасы дәүләт вазыйфасын 
биләүче затның хокукый статусы нигезләрен, аңа бирелүче 
дәүләт гарантияләренең төрләрен һәм күләмен билгели, аның 
эшчәнлеген тәэмин итүнең бүтән мәсьәләләрен җайга сала.

Татарстан Республикасы дәүләт вазыйфасы – Татар-
стан Республикасы дәүләт хакимияте органнары, Татарстан 

Республикасының башка дәүләт органнары вәкаләтләрен туры-
дан-туры үтәү өчен Татарстан Республикасы Конституциясе һәм 
Татарстан Республикасы законнары белән билгеләнә торган ва-
зыйфа. Татарстан Республикасы дәүләт вазыйфаларын биләү фе-
дераль законнарда, Татарстан Республикасы Конституциясендә, 
Татарстан Республикасының законнарында һәм башка нор-
матив хокукый актларында билгеләнгән тәртиптә Татарстан 
Республикасының тиешле дәүләт вазыйфасына вәкаләтләр бирү, 
сайлау, раслау яисә билгеләп кую юлы белән башкарыла.

«Татарстан Республикасы дәүләт вазыйфаларының җыелма 
исемлеген раслау турында» 2006 елның 9 мартындагы 92-ПУ но-
мерлы Татарстан Республикасы Президенты Указы белән (үз-
гәрешләр һәм өстәмәләр белән) Татарстан Республикасы дәүләт 
вазыйфаларының җыелма исемлеге расланды, аңа 28 Татарстан 
Республикасы дәүләт вазыйфасы кертелде.

«Татарстан Республикасы дәүләт вазыйфалары турында» 
Татарстан Республикасы Законын үстереп һәм аның нигезендә 
Татарстан Республикасы дәүләт вазыйфаларын даими нигездә 
биләүче затларга социаль гарантияләр тәэмин итү һәм хезмәт 
өчен түләүне тәртипкә китерү максатларында Татарстан Респу-
бликасы Президенты тарафыннан «Татарстан Республикасы дәү-
ләт вазыйфаларын биләүче затларга акчалата түләү турында» 
2006 елның 27 мартындагы 122-ПУ номерлы Указ кабул ителде. 

Татарстан Республикасы дәүләт граждан хезмәтен оешты-
ру өлкәсендәге мөнәсәбәтләр, шулай ук Татарстан Республика-
сы дәүләт граждан хезмәткәрләре тарафыннан дәүләт граждан 
хезмәтен үтү шартлары һәм аларның эшчәнлегенең гарантияләрен 
федераль законнар нигезендә билгеләү «Татарстан Республикасы 
дәүләт граждан хезмәте турында» 2003 елның 16 гыйнварындагы  
3-ТРЗ номерлы Татарстан Республикасы Законы белән (2005 елның  
25 октябрендәге 106-ТРЗ номерлы Татарстан Республикасы За-
коны редакциясендә) (алга таба – 3-ТРЗ номерлы Закон) җайга 
салына. Әлеге Закон «Россия Федерациясе дәүләт хезмәте сис-
темасы турында» 2003 елның 27 маендагы 58-ФЗ номерлы Фе-
дераль закон һәм «Россия Федерациясе дәүләт граждан хезмәте 
турында» 2004 елның 27 июлендәге 79-ФЗ номерлы Федераль 
закон нигезендә кабул ителде.

Татарстан Республикасы дәүләт граждан хезмәте Россия Фе-
дерациясе гражданнарының Татарстан Республикасы дәүләт 
граждан хезмәте вазыйфаларында Татарстан Республикасы дәү-
ләт органнарының һәм Татарстан Республикасы дәүләт вазый-
фаларын биләүче затларның вәкаләтләрен үтәүне тәэмин итү бу-
енча профессиональ хезмәт эшчәнлегеннән гыйбарәт. Татарстан 
Республикасы дәүләт граждан хезмәте Татарстан Республикасы 

дәүләт хакимиятенең закон чыгару (вәкиллекле) һәм башкарма 
органнары, Татарстан Республикасы судлары, Татарстан Ре-
спубликасы законнары нигезендә оештырыла торган Татарстан 
Республикасының башка дәүләт органнары аппаратларында 
гамәлгә ашырыла.

3-ТРЗ номерлы Закон белән дәүләт хезмәте принциплары, дәү-
ләт хезмәте вазыйфаларының классификациясе, дәүләт хезмәте 
вазыйфаларына квалификация таләпләре, дәүләт хезмәткәренең 
төп бурычлары һәм гарантияләре, билгеле бер класслы чинда 
булу вакытын да кертеп, класслы чиннар бирү тәртибе билгеләнә. 
Татарстан Республикасы дәүләт граждан хезмәте вазыйфалары 
реестры Татарстан Республикасы Президентының «Татарстан 
Республикасы дәүләт граждан хезмәте вазыйфалары реестры ту-
рында» 2006 елның 18 гыйнварындагы 9-ПУ номерлы Указы 
белән расланды.

3-ТРЗ номерлы Закон белән дәүләт хезмәткәренә хезмәт өчен 
түләү системасы үзгәртелде. Дәүләт хезмәткәренә хезмәт өчен 
түләү дәүләт хезмәткәренең үзе биләгән дәүләт хезмәте вазый-
фасы нигезендәге айлык окладыннан һәм дәүләт хезмәтенең аңа 
бирелгән класслы чины нигезендәге айлык окладыннан, шу-
лай ук айлык һәм башка өстәмә түләүләрдән тора, алар дәүләт 
хезмәткәренең айлык акчалата түләвен тәшкил итә.

Социаль гарантияләрне тәэмин итү, Татарстан Республи-
касы дәүләт граждан хезмәткәрләренә хезмәт өчен түләүне 
тәртипкә китерү һәм камилләштерү, аларның профессиональ 
хезмәт эшчәнлеген стимуллаштыру максатларында «Татарстан 
Республикасы дәүләт граждан хезмәте турында» 3-ТРЗ номер-
лы Закон нигезендә «Татарстан Республикасы дәүләт граждан 
хезмәткәрләренең акчалата хезмәт хакы турында» 2006 елның 
5 апрелендәге 133-ПУ номерлы Татарстан Республикасы Прези-
денты Указы кабул ителде.

2012 елда «Татарстан Республикасы дәүләт граждан 
хезмәткәрләрен мәҗбүри дәүләт иминләштерүе турында» Та-
тарстан Республикасы Законы кабул ителде. Әлеге Закон «Рос-
сия Федерациясе дәүләт граждан хезмәте турында» 2004 елның 
27 июлендәге 79-ФЗ номерлы Федераль закон, 3-ТРЗ номер-
лы Закон нигезендә Татарстан Республикасы дәүләт граждан 
хезмәткәрләренең гомерен һәм сәламәтлеген мәҗбүри дәүләт 
иминләштерүе очракларын, түләүләр тәртибен һәм күләмнәрен 
билгели. 

Татарстан Республикасы дәүләт граждан хезмәткәрләренең 
гомере һәм сәламәтлеге Татарстан Республикасы дәүләт граждан 
хезмәтен узуның граждан хезмәте вазыйфасына билгеләп куелу 
көненнән алып граждан хезмәте вазыйфасыннан азат итү көненә 

кадәр исәпләнә торган бөтен чоры дәвамында дәүләт тарафын-
нан мәҗбүри иминләштерелергә тиеш.

Закон чыгару хакимиятенең иң югары органы буларак Дәүләт 
Советы эшчәнлегенең төп юнәлеше закон чыгару эшчәнлегеннән 
гыйбарәт. 

Россия Федерациясе субъектлары законнарын һәм бүтән нор-
матив хокукый актларын кабул итү һәм аларның үз көчләренә 
керү процедурасы 184- ФЗ номерлы Федераль закон нигезендә 
җайга салына. Дәүләт Советының закон чыгару эшчәнлеге, 
үзенчәлегенә карап, шулай ук Татарстан Республикасы Консти-
туциясе, Татарстан Республикасы Дәүләт Советы Регламенты 
белән җайга салына. Закон чыгару эшчәнлеген җиренә җиткереп 
җайга салу өчен «Татарстан Республикасы законнарын, Татар-
стан Республикасы Дәүләт Советы һәм аның Президиумы ка-
бул иткән башка актларны бастырып чыгару һәм аларның үз 
көчләренә керү тәртибе турында» 2003 елның 6 августындагы 
27-ТРЗ номерлы Татарстан Республикасы Законы (алга таба – 
27-ТРЗ номерлы Закон) кабул ителде. 

Закон Татарстан Республикасы законнарын, Дәүләт Советы 
һәм аның Президиумы кабул иткән башка актларны бастырып 
чыгару һәм аларның үз көчләренә керү процедурасын җайга 
сала.

27-ТРЗ номерлы Закон белән Татарстан Республикасы 
территориясендә рәсми басылып чыккан Татарстан Республика-
сы законнары, Дәүләт Советы һәм аның Президиумы тарафын-
нан кабул ителгән норматив хокукый актлар гына кулланыла 
дип билгеләнә. Татарстан Республикасы законнары татар һәм 
рус телләрендә рәсми басылып, Татарстан Республикасы Прези-
денты тарафыннан халыкка җиткерелә. Дәүләт Советы һәм аның 
Президиумы актлары татар һәм рус телләрендә рәсми басылып 
чыгарга тиеш. Дәүләт телләрендә – татар һәм рус телләрендә ба-
сылып чыккан Татарстан Республикасы законнары, Дәүләт Со-
веты һәм аның Президиумы актлары текстлары бер үк юридик 
көчкә ия була. 

Шулай ук «Кеше һәм граждан хокукларын һәм ирекләрен 
яклау мәсьәләләре буенча Татарстан Республикасы законна-
рын һәм башка норматив хокукый актларын бастырып чыгару 
һәм аларның үз көчләренә керү тәртибе турында» 2002 елның  
31 октябрендәге 21-ТРЗ номерлы Татарстан Республикасы Зако-
ны нигезендә законнар рәсми бастырылып чыгарылырга тиеш. 
Кеше һәм граждан хокукларын һәм ирекләрен яклау мәсьәлә-
ләре буенча Татарстан Республикасы законнарының теләсә кай-
сы норматив хокукый акты, әгәр ул гомуми танышу өчен басы-
лып чыкмаган булса, кулланыла алмый. 



48 49

Кеше һәм граждан хокукларын һәм ирекләрен яклау мәсьә-
ләләре буенча Татарстан Республикасының норматив хокукый 
актлары, әгәр шул ук актлар белән аларның үз көчләренә керүнең 
башка, соңрак срогы билгеләнмәгән булса, рәсми басылып чык-
кан көненнән соң 10 көн узгач үз көченә керә.

Татарстан Республикасы законнарын һәм башка норматив 
хокукый актларын «Рәсми хокукый мәгълүматның интернет-
порталы» (www.pravo.gov.ru) федераль электрон ресурсында 
урнаштыру мөмкинлеге карала. Хокукый актларны рәсми ба-
стырып чыгару чыганаклары исемлегенә шулай ук «Татарстан 
Республикасы рәсми хокукый мәгълүмат порталы» (PRAVO.
TATARSTAN.RU) кертелде. 

«Татарстан Республикасы законнары җыелмасы турында» 
1999 елның 15 сентябрендәге 2355 номерлы Татарстан Республи-
касы Законы Татарстан Республикасы законнары җыелмасын 
әзерләүнең һәм чыгаруның хокукый һәм оештыру нигезләрен 
билгели. 

Татарстан Республикасы законнары җыелмасы гамәлдәге 
законнарның һәм Татарстан Республикасы Дәүләт Советының, 
Татарстан Республикасы Президентының һәм Татарстан Ре-
спубликасы Министрлар Кабинетының норматив хокукый 
актларының системалаштырылган рәсми тулы җыелмасыннан 
гыйбарәт.

Законнар җыелмасына түбәндәгеләр керә:
– Татарстан Республикасы Конституциясе;
– Татарстан Республикасы кодекслары;
– Татарстан Республикасы законнары;
– Татарстан Республикасы Дәүләт Советының норматив ха-

рактердагы карарлары;
– Татарстан Республикасы Президентының норматив харак-

тердагы указлары;
– Татарстан Республикасы Министрлар Кабинеты карарла-

ры.
Законнар җыелмасына Эшләр бүлешү һәм үзара вәкаләтләр 

алмашу турында шартнамә керә, шулай ук Татарстан Респу-
бликасы норматив хокукый актларының аерым нигезләмәләре 
(өземтәләре) кертелергә мөмкин.

«Татарстан Республикасы законнары мониторингы турын-
да» 2010 елның 3 июлендәге 49-ТРЗ номерлы Татарстан Респу-
бликасы Законы (алга таба – 49-ТРЗ номерлы Закон) Дәүләт 
Советының закон чыгару эшчәнлеге турындагы мәгълүматны 
җыю, анализлау, берләштерү һәм бәяләү, Татарстан Республи-
касы законнарын гамәлгә ашыру эшчәнлеген җайга сала. Татар-
стан Республикасы законнарына мониторинг уздыру максаты 

кеше һәм граждан хокукларын һәм ирекләрен яклау, законлы-
лык һәм хокук тәртибе режимын ныгыту, Татарстан Республи-
касы законнарының гамәли көченең нәтиҗәлелеген билгеләүдән 
гыйбарәт.

Татарстан Республикасы законнары мониторингын уздыру 
бурычларына түбәндәгеләр керә: Татарстан Республикасы закон-
нарын гамәлгә ашыруны тикшереп торуны тәэмин итү; Татар-
стан Республикасы законнарын гамәлгә ашыру практикасының 
хокукый җайга салуның планлаштырыла торган нәтиҗәсенә 
туры килүен анализлау һәм бәяләү; хокукый җайга салудагы 
каршылыкларны, кабатлауларны һәм җитешсезлекләрне, хо-
кук кулланучылар тарафыннан төрле мәгънәдә аңлашыла тор-
ган нормаларны, коррупция чагылышы өчен шартлар тудыруга 
мөмкинлек бирә торган нигезләмәләрне ачыклау; закон чыгару 
эшчәнлегенең перспектив юнәлешләрен булдыру; Дәүләт Советы 
һәм хокук кулланучылар арасында даими элемтә булдыру; Рос-
сия Федерациясе субъектлары карамагындагы эшләргә һәм Рос-
сия Федерациясе белән Россия Федерациясе субъектларының 
уртак карамагындагы эшләргә кертелгән мәсьәләләрнең җайга 
салынышы дәрәҗәсен билгеләү.

Татарстан Республикасы законнары мониторингы нәтиҗәләре 
Татарстан Республикасының закон чыгару эшчәнлеге торышы 
турындагы докладның нигезе булып тора, доклад – Дәүләт  
Советы тарафыннан закон чыгару эшчәнлегенә йомгак ясау 
рәвеше, ул кабул ителгән Татарстан Республикасы законнары 
турында, законнар белән җайга салуның актуаль проблемалары 
һәм Татарстан Республикасы законнарын алга таба үстерү ха-
кында системалаштырылган мәгълүмат белән дәүләт хакимияте 
органнарын, җирле үзидарә органнарын һәм Татарстан Респу-
бликасы халкын тәэмин итү максатларында әзерләнә.

49-ТРЗ номерлы Закон белән Татарстан Республикасы за-
коннарын исәпкә алу мәсьәләләре дә тәртипкә салына, аның 
күрсәткечләре Татарстан Республикасы законнары мониторин-
гын уздырганда кулланыла. Татарстан Республикасы законна-
рын исәпкә алганда һәр Татарстан Республикасы законы буенча 
мәгълүмат системалаштырыла һәм Татарстан Республикасы зако-
ны паспорты рәвешендә рәсмиләштерелә, аңа белешмә мәгълүмат 
(исеме, реквизитлары, законның үз көченә керү датасы, рәсми 
бастырып чыгару чыганагы, законның гамәлдә булу срогы);  
законга кертелгән үзгәрешләр турындагы белешмәләр (исеме, 
реквизитлары, тиешле законнарны рәсми бастырып чыгару чы-
ганагы, аларның үз көченә керү датасы һәм гамәлдә булу сро-
гы); Татарстан Республикасы законына карата суд карарлары, 
прокурор йогынтысы һәм юстиция органнары актлары исемле-

ге, шулай ук аны карау йомгаклары буенча кабул ителгән Дәү-
ләт Советы карарлары; законны үстереп кабул ителгән законлы 
актлар исемлеге кертелә.

Татарстан Республикасы Конституциясе нигезендә Татар-
стан Республикасы дәүләт бүләкләре каралган. 2011 елга кадәр  
«Татарстан Республикасы дәүләт бүләкләре турында» 2004 ел-
ның 24 мартындагы 25-ТРЗ номерлы Татарстан Республикасы 
Законы гамәлдә булды, аның белән Татарстан Республикасы 
дәүләт бүләкләре гамәлгә куелды, аларның хокукый статусы һәм 
бүләкләү тәртибе билгеләнде.

2011 елда дәүләт бүләкләре турында яңа республика зако-
ны әзерләнде һәм кабул ителде. «Татарстан Республикасы дәү-
ләт бүләкләре турында» 2011 елның 10 октябрендәге 74-ТРЗ  
номерлы Татарстан Республикасы Законын (алга таба –  
74-ТРЗ номерлы Закон) әзерләү зарурлыгы 2004 елның 24 мар-
тындагы 25-ТРЗ номерлы Татарстан Республикасы Законында 
бүләкләүнең гамәлдәге практикасы тулысынча исәпкә алынмау-
дан, шулай ук Татарстан Республикасы дәүләт бүләкләренең ста-
тус мәсьәләләренең кайберсе җайга салынмаудан килеп чыкты. 

74-ТРЗ номерлы Закон белән Татарстан Республикасы дәү-
ләт бүләкләре төшенчәсе төгәлләштерелә, гражданның Татарстан  
Республикасы һәм аның күпмилләтле халкы алдындагы каза-
нышлары исемлеге киңәйтелә, бу казанышлар бүләкләү өчен ни-
гез була, яңа гамәлгә куелган дәүләт бүләкләрен исәпкә алып  
Татарстан Республикасы дәүләт бүләкләре системасы һәм стату-
сы билгеләнә.

Моннан тыш, 74-ТРЗ номерлы Закон белән Татарстан Респу-
бликасы дәүләт бүләкләре исемлегеннән Татарстан Республика-
сы Мактау Грамотасы төшереп калдырылды. Бу карарны кабул 
итү әлеге төр бүләкнең, ихтыяҗ булмау сәбәпле, бирелмәвенә 
бәйле булды.

74-ТРЗ номерлы Закон нигезендә Татарстан Республикасы 
дәүләт бүләкләре – Татарстан Республикасының дәүләти, икъти-
садый, социаль, фәнни һәм мәдәни үсешенә керткән зур өлешләре, 
законлылыкны ныгытудагы, гражданнарның сәламәтлеген һәм 
гомерен саклаудагы, хокукларын һәм ирекләрен яклаудагы ка-
занышлары, тәрбияләүдәге, спортны үстерүдәге казанышлары 
өчен, актив хәйрия эшчәнлеге һәм Татарстан Республикасы һәм 
аның күпмилләтле халкы алдындагы бүтән казанышлары өчен 
бүләкләнгәннәрнең дәүләт һәм җәмгыять тарафыннан тануның 
иң югары чагылышы.

Татарстан Республикасы дәүләт бүләкләре – «Татарстан  
Республикасы алдындагы казанышлар өчен» ордены, «Ду-
слык» ордены, «Татарстан Республикасы алдындагы каза-

нышлар өчен» ордены медале, «Фидакарь хезмәт өчен» меда-
ле, «Татарстан Республикасында җирле үзидарәне үстерүдәге 
казанышлар өчен» медале, «Ана даны – Материнская сла-
ва» медале, «Өч миллиард тонна Татарстан нефтен чыга-
ру уңаеннан» медале, Татарстан Республикасының мактаулы 
исемнәре. «Татарстан Республикасы дәүләт бүләкләре турында»  
Татарстан Республикасы Законына үзгәрешләр кертү турын-
да» 2012 елның 11 июнендәге 30-ТРЗ номерлы һәм «Татарстан 
Республикасында халыкка адреслы социаль ярдәм күрсәтү 
турында» Татарстан Республикасы Законының 51 статьясы-
на һәм «Татарстан Республикасы дәүләт бүләкләре турында»  
Татарстан Республикасы Законына үзгәрешләр кертү хакын-
да» 2015 елның 25 апрелендәге 31-ТРЗ номерлы Татарстан Ре-
спубликасы законнары белән өч яңа мактаулы исем: «Татар-
стан Республикасының Атказанган газ тармагы хезмәткәре»,  
«Татарстан Республикасының Атказанган матбугат һәм массакүләм 
коммуникацияләр хезмәткәре», «Татарстан Республикасының 
Атказанган яшьләр сәясәте өлкәсе хезмәткәре» исемнәре өстәлде. 
Шулай итеп, хәзерге вакытта Татарстан Республикасы бүләкләр 
системасында 47 мактаулы исем булды. 

Татарстан Республикасы орденнарына, медальләренә һәм  
Татарстан Республикасының мактаулы исемнәренә Россия  
Федерациясе гражданнары, чит ил гражданнары һәм граждан-
лыгы булмаган затлар лаек булырга мөмкин. «Татарстан Респу-
бликасы алдындагы казанышлар өчен» ордены белән, дәүләт ор-
ганнарыннан һәм җирле үзидарә органнарыннан тыш, оешмалар 
һәм аларның бүлекчәләре бүләкләнергә мөмкин. 

Дәүләт бүләкләре турында республика законнарын гамәлгә 
ашыру максатларында «Татарстан Республикасы дәүләт бүләкләре 
турында» Татарстан Республикасы Законын гамәлгә ашыру  
чаралары хакында» Татарстан Республикасы Президентының 
2004 елның 16 июнендәге 460-ПУ номерлы Указы белән «Татар-
стан Республикасы алдындагы казанышлар өчен» орденының, 
«Фидакарь хезмәт өчен» медаленең тасвирламалары һәм Татар-
стан Республикасы мактаулы исемнәренә күкрәк тамгасының 
тасвирламасы расланды. Башка медальләрнең тасвирламалары 
Татарстан Республикасы Президентының 2007 елның 4 маен-
дагы 221-ПУ номерлы («Өч миллиард тонна Татарстан нефтен 
чыгару уңаеннан» медаленә карата), 2010 елның 22 июнендәге 
397-ПУ номерлы («Ана даны – Материнская слава» медаленә 
карата) һәм 2011 елның 22 августындагы 510-ПУ номерлы  
(«Татарстан Республикасында җирле үзидарәне үстерүдәге каза-
нышлар өчен» медаленә карата) указлары белән расланды.

«Дәүләт бүләкләре буенча Татарстан Республикасы Президен-
ты каршындагы комиссия турында» 2004 елның 27 мартындагы 
290-ПУ номерлы Татарстан Республикасы Президенты Указы 
белән Дәүләт бүләкләре буенча Татарстан Республикасы Прези-
денты каршындагы комиссия төзелде, аның төп максаты Татар-
стан Республикасы дәүләт бүләкләре белән бүләкләү турындагы 
үтенечнамәләргә җәмәгатьчелек бәясе бирү һәм казанышларны 
дәүләт һәм җәмгыять тарафыннан тануны белдерүнең иң югары 
төренә объектив якын килүне тәэмин итүдән гыйбарәт. 

Татарстан Республикасы Президентының 2010 елның  
22 июнендәге 396-ПУ номерлы Указы белән Татарстан Рес-
публикасы дәүләт бүләкләре таныклыкларының рәвешләре 
(үрнәкләре) һәм бүләкләү кәгазенең рәвеше расланды. «Татар-
стан Республикасы дәүләт бүләкләре белән бүләкләү турындагы 
үтенечнамәләрне карау хакында» 2011 елның 27 декабрендәге 
875-ПУ номерлы Татарстан Республикасы Президенты Указы 
белән Татарстан Республикасы дәүләт бүләкләре белән бүләкләү 
турындагы үтенечнамәләрне карау тәртибе расланды.

«30 августны Татарстан Республикасы көне – бәйрәм көне 
дип игълан итү турында» 1991 елның 29 августындагы Татар-
стан Республикасы Законы Татарстан Республикасы Дәүләт су-
веренлыгы турында декларация кабул итү уңаеннан 30 августны 
Татарстан Республикасы көне – Татарстан Республикасы халык 
бәйрәме дип игълан итте. 30 август – эш көне булмаган бәйрәм 
көне.

Татарстан Республикасы Конституциясен кабул итү уңаеннан 
«Татарстан Республикасы Конституциясе көне турында»  
1992 елның 6 ноябрендәге 1635-XII номерлы Татарстан Респуб-
ликасы Законы белән 6 ноябрь бәйрәм көне – Татарстан Респуб-
ликасы Конституциясе көне дип игълан ителде.

«Татарстан Республикасы бәйрәм көннәре һәм истәлекле 
көннәре турында» 1992 елның 19 февралендәге 1448-XII но-
мерлы Татарстан Республикасы Законы нигезендә (2010 елның  
14 октябрендәге 74-ТРЗ номерлы Татарстан Республикасы Зако-
ны редакциясендә) түбәндәге эш көне булмаган бәйрәм көннәре 
билгеләнде:

Татарстан Республикасы көне – 30 август;
Татарстан Республикасы Конституциясе көне – 6 ноябрь;
Ураза бәйрәме;
Корбан бәйрәме.
Татарстан Республикасында шулай ук бәйрәм көне – Туган 

тел көне (26 апрель) һәм истәлекле көн – Идел Болгарстанының 
Ислам динен рәсми кабул иткән көне (21 май) билгеләнде.

Ай календаре һәм гадәткә кергән традицияләр нигезендә Ура-
за бәйрәмен һәм Корбан бәйрәмен бәйрәм итүгә туры килә тор-
ган көннәр Татарстан Республикасы Президенты указы белән 
билгеләнә.

Татарстан Республикасында язгы кыр эшләре тәмамланганнан 
соң, татар халык бәйрәме «Сабан туе» һәм рус халык бәйрәме 
«Каравон» уздырыла. Әлеге бәйрәмнәрне уздыру көне Татарстан 
Республикасы Президенты указы белән билгеләнә.

Татарстан Республикасында үзләрен аерым этник берлекләргә 
кертүче гражданнар бүтән милли бәйрәмнәр дә уздырырга хоку-
клы. Татарстан Республикасында гражданнар дини бәйрәмнәрне 
билгеләп үтәргә хокуклы.

Дәүләт идарәсе турындагы законнар

«Татарстан Республикасы дәүләт хакимиятенең башкарма ор-
ганнары турында» 2005 елның 6 апрелендәге 64-ТРЗ номерлы 
Татарстан Республикасы Законы белән (алга таба – 64-ТРЗ но-  
мерлы Закон) Татарстан Республикасы башкарма хакимияте ор-
ганнарын формалаштыруга һәм аларның эшчәнлегенә бәйле хо-
кук мөнәсәбәтләре җайга салына.

Татарстан Республикасы дәүләт башлыгы һәм Татарстан 
Республикасының иң югары вазыйфаи заты булган Татар-
стан Рес публикасы Президенты җитәкчелегендәге Татарстан 
Республикасы башкарма хакимияте органнары системасына 
түбәндәгеләр керә:

1) Татарстан Республикасы дәүләт хакимиятенең даими 
эшләүче, гомуми компетенциядәге башкарма, боеру һәм коллеги-
аль органы булган Татарстан Республикасы Министрлар Каби-
неты – Татарстан Республикасы Хөкүмәте;

2) тармак компетенциясендәге органнар булган Татарстан Ре-
спубликасы министрлыклары, тармакара компетенциядәге орган-
нар булып торучы Татарстан Республикасы дәүләт комитетлары;

3) республика агентлыклары, хезмәтләре, инспекцияләре, 
үзәкләре, палаталары, департаментлары, комитетлары, баш 
идарәләре, идарәләре, комиссияләре һәм Татарстан Республи-
касы башкарма хакимиятенең махсус компетенциядәге органнар 
буларак төзелүче башка органнары (Татарстан Республикасы ве-
домстволары);

4) Татарстан Республикасы вәкиллекләре.
Әлеге Законны үтәү йөзеннән «Татарстан Республикасы  

Министрлар Кабинеты – Татарстан Республикасы Хөкүмәте  

составына керүче вазыйфаи затлар исемлеге турында» Татарстан 
Республикасы Президентының 2015 елның 25 сентябрендәге  
900-ПУ номерлы Указы белән Татарстан Республикасы Ми-
нистрлар Кабинеты – Татарстан Республикасы Хөкүмәте соста-
вына керүче вазыйфаи затлар исемлеге расланды. 

Тыю һәм каршы булу системасын булдыру, республикада 
закон чыгару һәм башкарма хакимиятләрнең тотрыклылыгын 
һәм мөстәкыйльлеген бозмыйча аларның балансын тәэмин итү 
максатларында 64-ТРЗ номерлы Законда Дәүләт Советының Та-
тарстан Республикасы Министрлар Кабинетын формалаштыруда 
катнашу мәсьәләсе җайга салына. Дәүләт Советы Татарстан Ре-
спубликасы Конституциясе нигезендә Татарстан Республикасы 
Президенты тәкъдиме буенча Татарстан Республикасы Премь-
ер министры кандидатурасын раслый, Татарстан Республикасы 
Премьер-министры урынбасарларын билгеләп кую, Татарстан 
Республикасы министрлыкларын һәм Татарстан Республикасы 
дәүләт комитетларын төзү һәм бетерү турында Татарстан Ре-
спубликасы Президенты тәкъдимнәрен килештерә. Яңа төзелгән 
Татарстан Республикасы Министрлар Кабинеты үз вәкаләтләре 
чорына киләчәк эшчәнлеге программасын Дәүләт Советы кара-
вына тәкъдим итә. 

Дәүләт Советы Татарстан Республикасы Конституциясе 
нигезендә Татарстан Республикасы Премьер-министрына һәм 
аның урынбасарларына ышанычсызлык белдерергә мөмкин, бу 
аларның отставкасына китерергә мөмкин.

Татарстан Республикасы министрлыклары һәм Татарстан  
Республикасы дәүләт комитетлары, Дәүләт Советы белән киле-
штереп, Татарстан Республикасы Президенты тарафыннан төзелә.

Үз чиратында республика парламентының закон чыгару 
эшчәнлегендә закон чыгару инициативасы хокукына ия бүтән 
субъектлар белән бергә Татарстан Республикасы Министрлар 
Кабинеты да катнаша.

Татарстан Республикасы Министрлар Кабинеты Татарстан 
Республикасы Президенты, Дәүләт Советы кушуы буенча йә 
үз инициативасы буенча законнар проектларын, Дәүләт Советы 
карарлары проектларын әзерләүне оештыра һәм аларны Дәүләт 
Советы каравына кертә. Татарстан Республикасы Дәүләт Сове-
ты Регламенты нигезендә Татарстан Республикасы Министрлар 
Кабинеты Дәүләт Советы каравында булган закон проектларына 
төзәтмәләр һәм Дәүләт Советы карарлары проектларына үзгә-
решләр кертергә, шулай ук Дәүләт Советы карый торган закон-
нарга һәм закон проектларына рәсми бәяләмәләрне Дәүләт Сове-
тына җибәрергә хокуклы.

Татарстан Республикасы Министрлар Кабинеты Дәүләт Со-
ветына Татарстан Республикасы бюджеты үтәлеше турында, шу-
лай ук Татарстан Республикасы законнары белән билгеләнгән 
аерым мәсьәләләр буенча хисаплар тәкъдим итә.

Татарстан Республикасы Министрлар Кабинетының мөһим 
вәкаләте – Татарстан Республикасы министрлыклары һәм Та-
тарстан Республикасы дәүләт комитетлары һәм аның ведомство-
сындагы Татарстан Республикасы башкарма хакимиятенең баш-
ка органнары эшен берләштерү һәм аларга юнәлеш бирү, шулай 
ук аларның эшчәнлеген тикшереп тору.

«Татарстан Республикасы дәүләт хакимиятенең башкарма ор-
ганнары турында» Татарстан Республикасы Законына үзгәреш-
ләр кертү хакында» 2014 елның 11 апрелендәге 22-ТРЗ номерлы 
Татарстан Республикасы Законы белән (алга таба – 22-ТРЗ но-
мерлы Закон) республика башкарма хакимияте органнарының 
үз вәкиллекләрен булдыру мөмкинлеге турындагы нигезләмәләр 
төшереп калдырылды. Бу үзгәреш Татарстан Республикасы 
Дәүләт Советы тарафыннан Татарстан Республикасының за-
конга караган норматив хокукый актларын кабул итүнең мони-
торингын уздыру нәтиҗәләре буенча кертелде, аның нигезендә  
2005 елдан (64-ТРЗ номерлы Законны кабул итү елы) алып мон-
дый вәкиллекләр булдыруның бер генә очрагы да ачыкланмаган.

Моннан тыш, 184-ФЗ номерлы Федераль закон нигез-
ләмәләрен үстерү йөзеннән 64-ТРЗ номерлы Законга Татарстан 
Республикасы Президентының, Татарстан Республикасы Ми-
нистрлар Кабинетының һәм республика башкарма хакимияте 
органнарының кабул ителгән норматив хокукый актларны Та-
тарстан Республикасы Дәүләт Советына җибәрүләре турындагы 
нигезләмәләр өстәлде.

«Татарстан Республикасы дәүләт хакимиятенең башкарма ор-
ганнары турында» Татарстан Республикасы Законына үзгәреш-
ләр кертү хакында» 2015 елның 1 июлендәге 46-ТРЗ номерлы Та-
тарстан Республикасы Законы белән 64-ТРЗ номерлы Законың 
аерым нормаларына республика башкарма хакимият органнары 
белән Татарстан Республикасы муниципаль берәмлекләре Сове-
ты, җирле үзидарә органнары арасындагы хезмәттәшлек турын-
да нигезләмәләр өстәлде. 

«Татарстан Республикасы вәкиллекләре турында» 2003 елның 
10 ноябрендәге 47-ТРЗ номерлы Татарстан Республикасы Зако-
ны белән (алга таба – 47-ТРЗ номерлы Закон) Татарстан Респу-
бликасы вәкиллекләре статусы, аларны төзү, оештыру тәртибе 
һәм аларның эшчәнлек тәртибе билгеләнә. 

Татарстан Республикасы вәкиллекләре Татарстан Республи-
касы белән Россия Федерациясе һәм аның субъектлары ара-

сындагы үзара мөнәсәбәтләрдә Татарстан Республикасы дәүләт 
сәясәтен гамәлгә ашыру, Татарстан Республикасының тышкы, 
шул исәптән чит дәүләтләрнең субъектлары һәм администра-
тив-территориаль берәмлекләре, халыкара оешмалар, ә Россия 
Федерациясе Хөкүмәте ризалыгы белән – чит илләрнең дәүләт 
хакимияте органнары белән, халыкара һәм тышкы икътисадый, 
сәүдә-икътисадый, фәнни-техник, экологик, гуманитар, мәдәни 
һәм башка өлкәләрдәге багланышларын һәрьяклап үстерү 
максатларында ачыла. 

47-ТРЗ номерлы Закон нигезендә Татарстан Республикасы 
вәкаләтле, даими һәм сәүдә-икътисад вәкиллекләре, халыкара 
оешмалар каршында даими вәкиллекләр төзергә мөмкин. Әлеге 
Закон Татарстан Республикасы вәкиллегенең төп функцияләрен, 
шулай ук Татарстан Республикасы Президенты тарафыннан ва-
зыйфасына билгеләнеп куела һәм вазыйфасыннан азат ителә 
торган Татарстан Республикасы вәкиллеген җитәкләүче Татар-
стан Республикасы вәкиленең вәкаләтләрен билгели.

Чит дәүләтләрдә һәм Россия Федерациясе регионнарында Та-
тарстан Республикасының дистәдән артык вәкиллеге төзелде.

Кеше һәм граждан хокукларын һәм ирекләрен яклау Россия 
Федерациясе Конституциясе нигезендә Россия Федерациясенең 
һәм аның субъектларының уртак карамагында була.

Бөтендөнья практикасы нигезендә кеше хокукларын яклау 
системасының үзәк элементларының берсе – омбудсмен яисә 
кеше хокуклары буенча вәкаләтле вәкил. Кеше хокуклары бу-
енча вәкаләтле вәкил институтының күпьеллык халыкара тари-
хы бар. Аның эшчәнлеге бозылган хокукларны һәм ирекләрне 
торгызу максатларында граждан һәм хакимият органнары ара-
сында үзара хезмәттәшлекнең нәтиҗәле механизмын булдыруга 
юнәлдерелгән. Шул ук вакытта әлеге эшчәнлек нәтиҗәлелегенең 
иң мөһим гарантларының берсе булып кеше хокуклары буенча 
вәкаләтле вәкилнең закон чыгару, башкарма һәм суд хакимияте-
нең дәүләт органнарыннан бәйсез булуы тора.

«Татарстан Республикасында Кеше хокуклары буенча 
вәкаләтле вәкил турында» 2000 елның 3 мартындагы 95 номер-
лы Татарстан Республикасы Законы белән Татарстан Республи-
касында Кеше хокуклары буенча вәкаләтле вәкил (алга таба – 
Кеше хокуклары буенча вәкаләтле вәкил) вазыйфасы гамәлгә 
кертелде. 

Әлеге Закон Кеше хокуклары буенча вәкаләтле вәкил вазый-
фасына сайлап кую, аның вәкаләтләрен туктату һәм аны вазый-
фасыннан азат итү тәртибен, аның компетенциясен, эшчәнлеген 
оештыру рәвешләрен һәм шартларын билгели. 

Кеше хокуклары буенча вәкаләтле вәкил вазыйфасы кеше 
һәм граждан хокукларын һәм ирекләрен дәүләт тарафыннан 
яклауның өстәмә гарантияләрен тәэмин итү, шулай ук аны 
гамәлгә ашыру максатларында Татарстан Республикасы Консти-
туциясе нигезендә гамәлгә куела.

Кеше хокуклары буенча вәкаләтле вәкил үз вазыйфасына 
Дәүләт Советының сайланган депутатлары саныннан күпчелек 
тавыш белән Дәүләт Советы тарафыннан, ант итү вакытыннан 
алып, биш елга сайлана.

Кеше һәм граждан хокукларының, ирекләренең һәм закон-
лы мәнфәгатьләренең дәүләт тарафыннан яклануына өстәмә 
гарантияләрне тәэмин итү максатларында Кеше хокуклары  
буенча вәкаләтле вәкил вәкилнең төп бурычлары түбәндәгеләргә 
ярдәм итүдән гыйбарәт:

1) кеше һәм граждан хокукларын һәм ирекләрен үтәүгә;
2) кеше һәм гражданның бозылган ирекләрен һәм хокукла-

рын торгызуга;
3) Татарстан Республикасы законнарын камилләштерүгә;
4) кеше һәм граждан хокуклары һәм ирекләре, аларны яклау 

рәвешләре һәм ысуллары өлкәсендә халыкка хокукый белем 
бирүгә;

5) кеше һәм граждан хокукларын, ирекләрен һәм закон-
лы мәнфәгатьләрен яклауда Татарстан Республикасы дәүләт 
органнарының үзара хезмәттәшлегенә; 

6) кеше һәм граждан хокуклары һәм ирекләре өлкәсендә ха-
лыкара хезмәттәшлекне үстерүгә һәм координацияләүгә.

«Татарстан Республикасында Бала хокуклары буенча 
вәкаләтле вәкил турында» 2011 елның 1 августындагы 59-ТРЗ но-
мерлы Татарстан Республикасы Законы бәйсез һәм мөстәкыйль, 
махсус закон нигезендә эшләүче Татарстан Республикасында 
Бала хокуклары буенча вәкаләтле вәкил (алга таба – Бала хоку-
клары буенча вәкаләтле вәкил) институтын оештыру максатла-
рында әзерләнде.

Әлеге Закон Бала хокуклары буенча вәкаләтле вәкилнең ста-
тусын, компетенциясен, үз вазыйфасына сайлану һәм аны вазы-
йфасыннан азат итү тәртибен, шулай ук аның эшчәнлеген тәэмин 
итү нигезләрен һәм гарантияләрен, принципларын, вәкаләтләрен, 
гражданнар мөрәҗәгатьләрен (шикаятьләрен) карау тәртибен 
һәм Бала хокуклары буенча вәкаләтле вәкил эшчәнлегенең баш-
ка мәсьәләләрен билгели.

Бала хокуклары буенча вәкаләтле вәкил вазыйфасы Татар-
стан Республикасы дәүләт вазыйфасы булып тора. Бала хокукла-
ры буенча вәкаләтле вәкил, үз вәкаләтләрен гамәлгә ашырганда, 
бәйсез була һәм кайсы да булса Татарстан Республикасы дәүләт 

хакимияте органнарына, Татарстан Республикасындагы җирле 
үзидарә органнарына һәм вазыйфаи затларга хисап бирми.

Бала хокуклары буенча вәкаләтле вәкил эшчәнлеге бала хо-
кукларын һәм мәнфәгатьләрен дәүләт тарафыннан яклауның 
гамәлдәге чараларын тулыландыра, бала хокукларын һәм 
мәнфәгатьләрен яклауны, баланың бозылган хокукларын тор-
гызуны тәэмин итүче Татарстан Республикасы дәүләт органна-
ры, Татарстан Республикасындагы җирле үзидарә органнары, 
вазыйфаи затлар компетенцияләрен юкка чыгармый һәм яңадан 
карауга китерми.

Бала хокуклары буенча вәкаләтле вәкил вазыйфасына  
35 яшьтән яшь булмаган, юридик яисә педагогик югары һөнәри 
белемле, үзенә тап төшергән гамәлләр кылмаган, балалар пробле-
маларын белүче йә балалар белән эш тәҗрибәсенә, йә бала хоку-
кларын һәм мәнфәгатьләрен яклау өлкәсендә эш тәҗрибәсенә ия 
зат – Россия Федерациясе гражданы сайланып куела.

Бала хокуклары буенча вәкаләтле вәкил үз вазыйфасына Дәү-
ләт Советының сайланган депутатлары саныннан күпчелек та-
выш белән Дәүләт Советы тарафыннан сайлана. Бала хокуклары 
буенча вәкаләтле вәкил вазыйфасына кандидатураны Дәүләт Со-
ветына Татарстан Республикасы Президенты тәкъдим итә. 

Хәзерге вакытта федераль законнар тарафыннан Россия Фе-
дерациясе субъектларында бала хокуклары буенча вәкаләтле 
вәкилләрне булдыру һәм аларның эшчәнлеге мәсьәләләре җайга 
салынмаган. Федерация субъектлары тиешенчә бала хокукла-
ры буенча вәкаләтле региональ вәкилләрнең институтын бул-
дыру һәм аның эшчәнлеген җайга салу мәсьәләләрен хәл итү 
рәвешләрен мөстәкыйль билгели.

Бала хокуклары буенча вәкаләтле вәкил, оешмаларның оеш-
тыру-хокукый рәвешләренә һәм милек рәвешләренә карамастан, 
аларның эшчәнлегенә тикшерү үткәрергә хокуклы. Аңа, ачыкла-
нырга тиешле хәлләргә тикшерү үткәрүдә булышлык күрсәтүне 
сорап, җирле үзидарә органнарына мөрәҗәгать итү хокукы 
бирелә, шулай ук Татарстан Республикасы дәүләт хакимияте 
органнарының, җирле үзидарә органнарының һәм аларның ва-
зыйфаи затларының Бала хокуклары буенча вәкаләтле вәкил 
гарызнамәләре буенча аның вәкаләтләрен гамәлгә ашыру өчен 
кирәкле белешмәләрне, документларны, материалларны, башка 
мәгълүматны тоткарлыксыз бирү бурычы беркетелгән.

Гражданнар мөрәҗәгатьләре – шәхеснең хокукларын гамәлгә 
ашыру һәм яклау, дәүләт хакимияте органнарының һәм җирле 
үзидарәнең халык белән элемтәсен ныгыту чарасы. Гражданнар 
мөрәҗәгатьләре дәүләт әһәмиятендәге һәм иҗтимагый әһәмияттәге 
мәсьәләләрне хәл итү өчен кирәкле мәгълүмат чыганагы, шулай 

ук гражданнарның җәмгыять һәм дәүләт эшләре белән идарә 
итүдә катнашу гарантияләренең иң мөһим рәвешләренең берсе 
булып тора.

«Татарстан Республикасында гражданнарның мөрәҗәгатьләре 
турында» 2003 елның 12 маендагы 16-ТРЗ номерлы Татарстан 
Республикасы Законы (2014 елның 24 июлендәге 75-ТРЗ но-
мерлы Татарстан Республикасы Законы редакциясендә, алга 
таба – 16-ТРЗ номерлы Закон) гражданнарның дәүләт орган-
нарына, җирле үзидарә органнарына һәм вазыйфаи затларга 
мөрәҗәгатьләрен карау тәртибен билгели.

Татарстан Республикасында һәр граждан дәүләт органнары-
на, җирле үзидарә органнарына һәм аларның вазыйфаи затла-
рына, дәүләт һәм муниципаль учреждениеләргә һәм халык өчен 
әһәмиятле булган функцияләрне гамәлгә ашыру йөкләнгән башка 
оешмаларга һәм аларның вазыйфаи затларына (алга таба – орган-
нар һәм вазыйфаи затлар) шәхсән яисә үз вәкиле аша мөрәҗәгать 
итәргә, җибәрергә хокуклы. Моңа шулай ук индивидуаль һәм 
коллектив мөрәҗәгатьләр, моңа гражданнар берләшмәләренең, 
шул исәптән юридик затларның мөрәҗәгатьләре дә керә. 

16-ТРЗ номерлы Законда гражданнар мөрәҗәгатьләрен 
бирүнең билгеләнгән тәртибе белән беррәттән органга, вазый-
фаи затка мөрәҗәгатьне телеграмма яисә факсимиль элемтә аша 
тапшырырга мөмкин; вәкаләтләре туктатылган вазыйфаи затка 
адресланган мөрәҗәгатьне карауга кабул итү тиеш; органга яисә 
вазыйфаи затка үз компетенцияләре буенча кергән барлык төр 
индивидуаль һәм коллектив мөрәҗәгатьләр язмача мөрәҗәгатьне 
теркәгән көннән алып 30 көн эчендә карала; гражданнарны 
шәхси кабул итүне оештыру тәртибе һәм органнар тарафыннан 
«турыдан-туры элемтә» һәм «мөһим элемтә» телефоннары буенча 
кабул ителгән гражданнар мөрәҗәгатьләрен карау процедурасы 
регламентлаштырыла; гражданнарның коллектив мөрәҗәгатькә 
язмача җавап алу хокукының өстәмә гарантияләре билгеләнә 
дип каралган.

Гражданнар хокукларының конституциячел гарантияләренең 
берсе булып түләүсез юридик ярдәм алу мөмкинлеге тора. «Та-
тарстан Республикасында гражданнарга түләүсез юридик ярдәм 
күрсәтү турында» 2012 елның 2 ноябрендәге 73-ТРЗ номерлы 
Татарстан Республикасы Законы (алга таба – 73-ТРЗ номер-
лы Закон) «Россия Федерациясендә түләүсез юридик ярдәм 
турында» 2011 елның 21 ноябрендәге 324-ФЗ номерлы Феде-
раль закон нигезендә Татарстан Республикасында Россия Фе-
дерациясе гражданнарының квалификацияле түләүсез юридик 
ярдәм алу хокукын гамәлгә ашыруны Татарстан Республикасы 
территориясендә тәэмин итүгә бәйле мөнәсәбәтләрне җайга сала.

73-ТРЗ номерлы Законда Татарстан Республикасында гра-
жданнарга күрсәтелә торган түләүсез юридик ярдәм төрләре, 
дәүләт түләүсез юридик ярдәм системасы кысаларында түләүсез 
юридик ярдәм алу хокукына ия гражданнарның категорияләре 
билгеләнә. 73-ТРЗ номерлы Закон нигезендә дәүләт түләүсез 
юридик ярдәм системасында катнашучылар булып Татарстан 
Республикасы башкарма хакимияте органнары һәм аларның 
ведомство буйсынуындагы учреждениеләр, законнар нигезендә 
бюджеттан тыш дәүләт фондларының идарә органнары тора. 
Адвокатлар Татарстан Республикасында дәүләт түләүсез юридик 
ярдәм системасында «Россия Федерациясендә түләүсез юридик 
ярдәм турында» Федераль закон һәм 73-ТРЗ номерлы Законда 
каралган тәртиптә катнаша.

Татарстан Республикасында дәүләтнеке булмаган түләүсез 
юридик ярдәм системасында катнашучылар юридик клиникалар-
дан (студентларның консультацияләр бюроларыннан, студент-
ларның юридик бюроларыннан һәм башкалардан) һәм дәүләт-
неке булмаган түләүсез юридик ярдәм үзәкләреннән гыйбарәт.

Түләүсез юридик ярдәм күрсәтү өлкәсендә федераль законнар-
ны үзгәртүгә бәйле рәвештә 73-ТРЗ номерлы Законга түләүсез 
юридик ярдәм алу хокукына ия гражданнарның категорияләрен 
киңәйтүгә юнәлдерелгән үзгәрешләр кертелде. Күрсәтелгән затлар 
исемлегенә стационар рәвештә социаль хезмәт күрсәтүче социаль 
хезмәт күрсәтү оешмаларында яшәүче олы яшьтәге гражданнар 
һәм инвалидлар; гадәттән тыш хәл аркасында торак урыныннан 
мәхрүм калган йә тулысынча яисә өлешчә бүтән мөлкәтен йә до-
кументларын югалткан гражданнар; реабилитацияләнгән затлар 
һәм сәяси репрессияләрдән зыян күргән дип танылган затлар 
кертелде.

«Татарстан Республикасында гражданнарның җыелышлар, 
митинглар, демонстрацияләр, урам йөрешләре һәм пикетлар 
уздыру хокукларын гамәлгә ашыру шартларын тәэмин итү ту-
рында» 2012 елның 25 декабрендәге 91-ТРЗ номерлы Татарстан 
Республикасы Законы (алга таба – 91-ТРЗ номерлы Закон) Рос-
сия Федерациясе гражданнарының Татарстан Республикасында 
җыелышлар, митинглар, демонстрацияләр, урам йөрешләре һәм 
пикетлар (алга таба – гавами чаралар) уздыруда катнашуга кон-
ституциячел хокукын гамәлгә ашыру шартларын тәэмин итүгә 
юнәлдерелә һәм «Җыелышлар, митинглар, демонстрацияләр, 
урам йөрешләре һәм пикетлар турында» 2004 елның 19 июнендәге 
54-ФЗ номерлы Федераль закон таләпләре нигезендә әзерләнде. 
91-ТРЗ номерлы Законда түбәндәгеләр билгеләнгән: гавами ча-
ралар уздыру турында хәбәрнамә бирү тәртибе; гавами чаралар 
уздыру урыннарын билгеләү тәртибе; махсус бирелгән урын-

нардан файдалану тәртибе; гавами чаралар уздырганда мах-
сус бирелгән урыннар тулуның иң чик нормалары; иҗтимагый 
әһәмиятле мәсьәләләр турында күмәк фикер алышуда катнашу-
чы затларның иң чик саны; пикет уздырганда затлар арасындагы 
мөмкин булган минималь ара; тарихи һәм мәдәни ядкарьләр бул-
ган объектлар территорияләрендә гавами чара уздыру тәртибе; 
гомуми файдаланудагы транспорт өчен кулланыла торган транс-
порт инфраструктурасы объектларында гавами чара уздыру 
тәртибе; транспорт инфраструктурасы объектларында гавами 
чара уздыру урынын һәм (яисә) вакытын үзгәртү тәртибе; гава-
ми чаралар уздыру тыела торган урыннар.

Россия Федерациясенең һәм Россия Федерациясе субъект-
ларының уртак карамагындагы административ хокук бозу-
лар һәм административ җаваплылык турында законнар дәүләт 
идарәсе механизмының состав өлеше булып тора. Әлеге мәсьәлә 
буенча үз вәкаләтләрен гамәлгә ашыру кысаларында Татарстан 
Республикасында 2006 елның 19 декабрендәге 80-ТРЗ номерлы 
Административ хокук бозулар турында Татарстан Республикасы 
кодексы кабул ителде (алга таба – ТР АХБК).

Административ хокук бозулар турындагы законнарның бурыч-
ларына административ хокук бозулардан шәхесне яклау, кеше 
һәм граждан хокукларын һәм ирекләрен саклау, гражданнарның 
сәламәтлеген, халыкның санитария-эпидемиология иминле-
ген саклау, иҗтимагый әхлакны яклау, әйләнә-тирә мохит-
не саклау, дәүләт хакимиятен гамәлгә ашыруның билгеләнгән 
тәртибен, җәмәгать тәртибен һәм иҗтимагый иминлекне, милек-
не саклау, физик һәм юридик затларның законлы икътисадый 
мәнфәгатьләрен, җәмгыятьне һәм дәүләтне яклау, шулай ук ад-
министратив хокук бозуларны кисәтү керә.

ТР АХБКда гражданнар хокукларына, дәүләт хакимияте һәм 
җирле үзидарә институтларына яный торган административ хо-
кук бозулар, әйләнә-тирә табигать мохитен саклау, төзекләндерү, 
җәмәгать тәртибен саклау һәм су объектларында кешеләр тор-
мышын саклау, милек саклау, транспорт өлкәсендә хокук бозу-
лар өчен административ җаваплылык билгеләнгән.

2015 елның гыйнварыннан 2017 елның августына кадәрге чор-
да ТР АХБКны хокук бозуның яңа составы өстәлде, аны кылган 
өчен административ җаваплылык карала, хокук бозуларның 
гамәлдәге составлары төгәлләштерелде. «Административ хокук 
бозулар турында Татарстан Республикасы кодексына һәм «Та-
тарстан Республикасында муниципаль берәмлекләрнең җирле 
үзидарә органнарына административ хокук бозулар турын-
да беркетмәләр төзүгә вәкаләтле вазыйфаи затлар исемлеген 
билгеләү буенча Татарстан Республикасының дәүләт вәкаләтләрен 

бирү хакында» Татарстан Республикасы Законының 1 статья-
сына үзгәрешләр кертү турында» 2015 елның 4 мартындагы  
7-ТРЗ номерлы Татарстан Республикасы Законында транспорт 
чараларын түләүле муниципаль парковкада (парковка урынна-
рында) урнаштырганга түләмәгән өчен җаваплылык каралган.

Моннан тыш, ТР АХБКның анда каралган административ 
хокук бозулар турында беркетмәләр төзүгә вәкаләтле вазыйфаи 
затларны билгели торган нигезләмәләре, шул исәптән федераль 
законнар нигезендә федераль башкарма хакимиятнең эчке эшләр 
өлкәсендә дәүләт сәясәтен булдыру һәм гамәлгә ашыру, нор-
матив-хокукый җайга салу функцияләрен башкаручы органы 
һәм Татарстан Республикасы Министрлар Кабинеты арасында 
эчке эшләр органнарының (полициянең) вазыйфаи затларына 
ТР АХБКда каралган административ хокук бозулар (3.8, 3.11, 
3.14, 3.15 статьялар буенча) турындагы беркетмәләрне төзү 
вәкаләтләре өлешен башкаруны тапшыру турында килешү төзү 
кирәклегенә бәйле рәвештә төгәлләштерелде.

«Тоткарланган транспорт чараларын махсуслаштырылган 
урынга күчерү, аларны саклау, кире кайтару, күчергән һәм са-
клаган өчен чыгымнарны түләү тәртибе турында» 2012 елның 
17 маендагы 24-ТРЗ номерлы Татарстан Республикасы Законы 
(алга таба – 24-ТРЗ номерлы Закон) Административ хокук бозу-
лар турында Россия Федерациясе кодексы нигезендә Татарстан 
Республикасы территориясендә административ хокук бозулар 
турындагы эшләр башкаруны тәэмин итү чараларын куллану 
кысаларында тоткарланган транспорт чараларын махсуслашты-
рылган урынга күчерү, аларны саклау, кире кайтару, шулай ук 
күрсәтелгән транспорт чараларын күчергән һәм саклаган өчен 
чыгымнар түләү тәртибен билгели. 2016 елның 12 декабрендәге 
97-ТРЗ номерлы Татарстан Республикасы Законы белән  
24-ТРЗ номерлы Законга аның нигезләмәләрен камилләштерүгә 
һәм анда файдаланыла торган терминологияне төгәлләштерүгә 
юнәлдерелгән үзгәрешләр кертелде.

24-ТРЗ номерлы Законда тоткарланган транспорт чарасын 
транспорт чарасын тоткарлау турындагы карарны үтәүче затка 
тапшыру Административ хокук бозулар турында Россия Феде-
рациясе кодексы нигезендә тиешле административ хокук бозулар 
турында беркетмәләр төзүгә вәкаләтле вазыйфаи зат тарафыннан 
төзелә торган транспорт чарасын тоткарлау турындагы беркетмә 
белән рәсмиләштерелә дип карала.

Тоткарланган транспорт чарасын махсуслаштырылган урынга 
урнаштырганда, транспорт чарасын тоткарлау турындагы карар-
ны үтәүче зат һәм махсуслаштырылган урынның вазыйфаи заты 
тоткарланган транспорт чарасын махсуслаштырылган урынга 

кабул итү-тапшыру акты төзи. Тоткарланган транспорт чара-
сын саклау срогы аны махсуслаштырылган урынга урнаштыр-
ган вакыттан алып хуҗасына биргән вакытка кадәр сәгатьләрдә 
исәпләнә. Тоткарланган транспорт чарасын махсуслаштырылган 
урынга күчерү (төяү-бушату эшләрен дә кертеп) һәм аны саклау 
бәясен түләү Татарстан Республикасы Министрлар Кабинеты та-
рафыннан вәкаләт бирелгән Татарстан Республикасы башкарма 
хакимияте органы билгели торган срокларда һәм тарифлар бу-
енча башкарыла. Транспорт чарасын тоткарлау сәбәбе аны мах-
суслаштырылган транспорт чарасына төягәннән соң һәм ул куз-
галып киткәнче бетерелгән очракта, төяү-бушату эшләре бәясе 
түләнергә тиеш. Тоткарланган транспорт чарасын саклау өчен 
махсуслаштырылган урынга урнаштыру факты булмаган очрак-
та, транспорт чарасы хуҗасы төяү-бушату эшләре бәясен транс-
порт чарасын тоткарлау турында карарны үтәүче затка түләргә 
хокуклы.

Суд системасы, иминлек һәм җәмәгать тәртибен 
саклау турындагы законнар

«Татарстан Республикасында Конституция суды турында» 
1992 елның 22 декабрендәге 1708-XII номерлы Татарстан Ре-
спубликасы Законы федераль законнар нигезендә Татарстан 
Республикасы Конституция судын оештыруны һәм аның компе-
тенциясен, аның судьяларының хокукый хәле үзенчәлекләрен, 
конституциячел суд эшләре принципларын, шулай ук Татарстан 
Республикасы Конституция судында аерым категориядәге эшләр 
буенча суд эшләрен башкару үзенчәлекләрен билгели.

Татарстан Республикасы Конституция суды – Татарстан 
Республикасының конституциячел корылышын яклау, кешенең 
һәм гражданның төп хокукларын һәм ирекләрен яклау, Татарстан 
Республикасы Конституциясенең Татарстан Республикасының 
хокук системасында өстен булуын һәм аның бөтен Татарстан 
Республикасы территориясендә турыдан-туры гамәлдә булуын 
саклау максатларында конституциячел суд эшләре рәвешендә 
суд хакимиятен гамәлгә ашыручы конституциячел контроль суд 
органы.

Суд системасын реформалау юлларын билгеләгән һәм Рос-
сия Федерациясендә җәмәгать судьялары институтын булдыру-
ны күздә тоткан торган суд реформасы концепциясен гамәлгә 
ашыру кысаларында «Россия Федерациясендә суд системасы ту-
рында» 1996 елның 31 декабрендәге 1-ФКЗ номерлы Федераль 
конституциячел закон һәм «Россия Федерациясендә җәмәгать 

судьялары турында» 1998 елның 17 декабрендәге 188-ФЗ номер-
лы Федераль закон нигезендә суд системасына федераль суд-
лар һәм Россия Федерациясе субъектларының конституциячел 
(устав) судлары белән беррәттән җәмәгать судьялары да Россия 
Федерациясе субъектлары судларына кертелде.

«Татарстан Республикасы җәмәгать судьялары турында»  
1999 елның 17 ноябрендәге 2440 номерлы Татарстан Республика-
сы Законы федераль законнар белән Россия Федерациясе субъ-
ектларына бирелгән вәкаләтләр нигезендә җәмәгать судьяларын 
сайлап кую һәм аларның эшчәнлек тәртибен билгели.

Җәмәгать судьялары вазыйфага Татарстан Республикасы 
Судьяларының квалификация коллегиясе бәяләмәсен исәпкә 
алып, Татарстан Республикасы Югары Суды Рәисе тәкъдиме бу-
енча Татарстан Республикасы Дәүләт Советы тарафыннан сай-
лап куела.

Җәмәгать судьясы вазыйфага биш елга сайлап куела. 
Җәмәгать судьясы вазыйфасын биләгән зат, күрсәтелгән чор 
узгач, әлеге вазыйфага сайлану өчен үз кандидатурасын кабат 
тәкъдим итәргә хокуклы.

Җәмәгать судьясы вазыйфасына кабат һәм киләчәктә тагын 
сайлап куелганда җәмәгать судьясы ун елга сайлана. Күрсәтелгән 
вакыт эчендә җәмәгать судьясы судья вазыйфасында булуның иң 
чик яшенә җиткән очракта, ул җәмәгать судьясы вазыйфасында 
булуның иң чик яше – 70 яшь тулган вакытка кадәр җәмәгать 
судьясы вазыйфасына сайлап куела.

«Татарстан Республикасында суд участокларын төзү 
һәм җәмәгать судьялары вазыйфаларын булдыру турында»  
2000 елның 31 маендагы 177 номерлы Татарстан Республикасы 
Законы нигезендә Татарстан Республикасы җәмәгать судьялары 
вазыйфаларының саны 188, суд участоклары тиешле районнар, 
шәһәрләр, шәһәрләрдәге районнар территориясе кергән суд рай-
оннары чикләрендә төзелә. Суд районнары чикләре Казан, Чал-
лы шәһәрләренең һәм Татарстан Республикасының 43 муници-
паль районының суд районнары буенча Татарстан Республикасы 
җәмәгать судьяларының суд участоклары чикләре турындагы 
Татарстан Республикасы законнары белән билгеләнгән.

«Татарстан Республикасы Конституция суды эшчәнлеге 
турында мәгълүматтан файдалануны тәэмин итү хакында»  
2010 елның 3 июлендәге 50-ТРЗ номерлы һәм «Татарстан Респу-
бликасы җәмәгать судьялары эшчәнлеге турында мәгълүматтан 
файдалануны тәэмин итү хакында» 2010 елның 24 июлендәге 
55-ТРЗ номерлы Татарстан Республикасы законнары «Россия 
Федерациясендә судлар эшчәнлеге турында мәгълүматтан фай-
далануны тәэмин итү хакында» 2008 елның 22 декабрендәге 

262-ФЗ номерлы Федераль закон (алга таба – 262-ФЗ но-
мерлы Федераль закон) нигезендә кабул ителделәр һәм алар  
262-ФЗ номерлы Федераль закон белән җайга салынмаган 
өлештә тиешенчә Татарстан Республикасы Конституция суды 
һәм Татарстан Республикасы җәмәгать судьялары эшчәнлеге ту-
рындагы мәгълүматтан файдалануны тәэмин итү үзенчәлекләрен 
билгелиләр. Әлеге вәкаләт күрсәтелгән Федераль закон 
нигезләмәсендә билгеләнгән, аның нигезендә, әгәр Россия Фе-
дерациясе субъектларының конституциячел (устав) судлары 
һәм җәмәгать судьялары вәкаләтләрен һәм эшчәнлек тәртибен 
билгели торган Россия Федерациясе субъектлары законнарын-
да судлар эшчәнлеге турындагы мәгълүматтан файдалануга  
262-ФЗ номерлы Федераль законда билгеләнгәннәреннән тыш 
башка таләпләр каралган булса, Федераль закон нигезләмәләре 
Россия Федерациясе субъектлары законнарының таләпләрен 
исәпкә алып кулланыла.

Күрсәтелгән Татарстан Республикасы законнары белән Та-
тарстан Республикасы Конституция судының һәм Татарстан 
Республикасы җәмәгать судьяларының эшчәнлеге турындагы 
мәгълүматны бирү рәвеше һәм теле мәсьәләләре буенча кайбер 
үзенчәлекләр билгеләнде. Мәсәлән, тиешле мәгълүмат Татарстан 
Республикасы дәүләт телләрендә тапшырыла дигән таләп куела. 
Мәгълүматны соратыла торган рәвештә бирү мөмкинлеге булма-
ганда, ул булган рәвешендә бирелә. Мондый чакта мәгълүматтан 
файдаланучыга мәгълүматны соратыла торган рәвештә бирү 
мөмкинлеге булмау турында, аның тарафыннан күрсәтелгән 
рәвештә мәгълүмат бирелә алмауның сәбәбен күрсәтеп, хәбәр 
ителергә тиеш.

Татарстан Республикасы законнарында Татарстан Республи-
касы Конституция суды һәм Татарстан Республикасы җәмәгать 
судьялары эшчәнлеге турындагы мәгълүматтан файдалану-
ны оештыру тәртибе, шулай ук мәгълүматның күрсәтелгән 
төрләрен «Интернет» мәгълүмат-телекоммуникация челтәрендә 
урнаштыру тәртибе җайга салынды. Татарстан Республикасы 
Конституция суды эшчәнлеге турындагы мәгълүматтан файда-
лану аның вәкаләтле структур бүлекчәсе яисә вазыйфаи заты 
тарафыннан тәэмин ителә. Татарстан Республикасы Консти-
туция суды эшчәнлеге турында мәгълүмат бирү өчен җаваплы 
затлар Татарстан Республикасы Конституция суды Рәисе тара-
фыннан билгеләнеп куела. Татарстан Республикасы җәмәгать 
судьясы эшчәнлеге турындагы мәгълүматтан файдалану 
аның аппаратының Татарстан Республикасы җәмәгать судья-
сы билгеләп куя торган җаваплы вазыйфаи заты тарафыннан 
тәэмин ителә.

«Россия Федерациясендә судьялар бергәлеге органнары ту-
рында» 2002 елның 14 мартындагы 30-ФЗ номерлы Федераль 
закон нигезендә «Татарстан Республикасы судьяларының ква-
лификация коллегиясендә җәмәгатьчелек вәкилләре турында»  
2002 елның 15 октябрендәге 14-ТРЗ номерлы Татарстан Респу-
бликасы Законы белән Татарстан Республикасы судьяларының 
квалификация коллегиясе составына җәмәгатьчелек вәкилләрен 
билгеләп куюның тәртибе җайга салынды. Җәмәгатьчелек 
вәкилләре Татарстан Республикасы Президенты тәкъдиме буен-
ча Дәүләт Советы тарафыннан билгеләнеп куела. Кандидатлар-
ны алдан сайлап алу Татарстан Республикасы Президенты тара-
фыннан билгеләнә торган тәртиптә гамәлгә ашырыла. 

«Россия Федерациясендә адвокат эшчәнлеге һәм адвокатура 
турында» 2002 елның 31 маендагы 63-ФЗ номерлы Федераль за-
кон, «Татарстан Республикасы Адвокатлар палатасының квали-
фикация комиссиясе әгъзалары – Татарстан Республикасы Дәү-
ләт Советы вәкилләре турында» 2003 елның 11 гыйнварындагы 
2-ТРЗ номерлы Татарстан Республикасы Законы нигезендә Та-
тарстан Республикасы Адвокатлар палатасының квалификация 
комиссиясе составына Дәүләт Советы вәкилләрен сайлап кую 
тәртибе һәм аларга куела торган таләпләр билгеләнде.

Квалификация комиссиясе әгъзалары Татарстан Респу-
бликасы Адвокатлар палатасының квалификация комиссиясе 
вәкаләтләре гамәлдә булган чорга Дәүләт Советының профильле 
комитеты тәкъдиме буенча Дәүләт Советы тарафыннан сайлап 
куела. Квалификация комиссиясе әгъзалары вазыйфаларына 
кандидатларны алдан сайлап алу Дәүләт Советы тарафыннан 
раслана торган тәртиптә гамәлгә ашырыла. 

Россия Федерациясе Конституциясенең 129 статьясы нигезендә 
Россия Федерациясе субъектлары прокурорлары Россия Феде-
рациясе субъектлары белән килештереп Россия Федерациясе 
Генераль прокуроры тарафыннан билгеләнеп куелалар. «Россия 
Федерациясе прокуратурасы турында» 1992 елның 17 гыйнва-
рындагы 2202-1 номерлы Федераль законның 13 статьясында 
күрсәтелгән килештерүнең Россия Федерациясе субъектлары 
дәүләт хакимиятенең шул субъектлар билгели торган органнары 
тарафыннан гамәлгә ашырылуы билгеләнгән. Шушы нормалар-
ны киңәйтү максатында «Татарстан Республикасы Прокуроры 
вазыйфасына билгеләп кую өчен кандидатура килештерү тәртибе 
турында» 2010 елның 21 декабрендәге 87-ТРЗ номерлы Татар-
стан Республикасы Законы кабул ителде, анда Россия Федера-
циясе Генераль прокуроры Татарстан Республикасы Прокуроры 
вазыйфасына билгеләп кую өчен үзе тәкъдим итә торган кан-
дидатураны килештерә торган Татарстан Республикасы дәүләт 

хакимияте органнары Татарстан Республикасы Президенты һәм 
Татарстан Республикасы Дәүләт Советы була дип билгеләнде. 
Республика законы белән Татарстан Республикасы Прокуроры 
вазыйфасына билгеләп кую өчен кандидатураны килештерү про-
цедурасын үткәрүгә кагылышлы мәсьәләләр җайга салына.

«Җәмәгать тәртибен саклауда гражданнарның катнашуы ту-
рында» 2014 елның 2 апрелендәге 44-ФЗ номерлы Федераль 
закон нигезендә кабул ителгән «Татарстан Республикасында 
җәмәгать тәртибен саклауда гражданнарның катнашуы турын-
да» 2015 елның 16 гыйнварындагы 4-ТРЗ номерлы Татарстан Ре-
спубликасы Законы җәмәгать тәртибен саклауда гражданнарның 
катнашуын оештыруга бәйле мәсьәләләрне җайга сала, Татар-
стан Республикасы Министрлар Кабинетының һәм җирле 
үзидарә органнарының бу өлкәдәге вәкаләтләрен билгели, ха-
лык дружиначысы таныклыгы үрнәген һәм аны бирү тәртибен, 
халык дружиначысының махсус символикасы үрнәген, халык 
дружиналарының координацияләү органнарын (штабларын) 
төзү һәм аларның эшчәнлек тәртибен билгели, җәмәгать тәртибен 
саклауны гамәлгә ашыруда катнашучы гражданнарны бүләкләү 
чараларын күздә тота.

«Татарстан Республикасында тәртип саклау буенча җәмәгать 
пунктлары турында» 2015 елның 25 апрелендәге 33-ТРЗ номер-
лы Татарстан Республикасы Законы Татарстан Республикасын-
да тәртип саклау буенча җәмәгать пунктларының (алга таба – 
тәртип саклау буенча җәмәгать пунктлары) төп бурычларын, 
эшчәнлеген оештыру тәртибен, функцияләрен билгели. Тәртип 
саклау буенча җәмәгать пунктлары җәмәгать тәртибен тәэмин 
итү бурычларын гамәлгә ашыруда һәм җирле әһәмияттәге башка 
мәсьәләләрне хәл итүдә дәүләт хакимияте органнарына, җирле 
үзидарә органнарына ярдәм күрсәтүне оештыру максатларында 
дәүләт хакимияте органнарының, җирле үзидарә органнарының, 
оешмаларның, иҗтимагый һәм башка берләшмәләрнең, шулай 
ук гражданнарның үзара эшчәнлеге рәвеше булып тора.

Тәртип саклау буенча җәмәгать пунктлары җирле үзидарә ор-
ганнары карары белән оештырыла.

Тәртип саклау буенча җәмәгать пунктларында катнашучы-
лар составына җирле үзидарә органнарының законнар белән 
билгеләнгән тәртиптә административ хокук бозулар турында 
беркетмәләр төзү вәкаләтләре бирелгән вазыйфаи затлары, дәү-
ләт хакимияте органнары вәкилләре кертелә, шулай ук граждан-
нар, территориаль иҗтимагый үзидарә органнары, оешмалар, 
иҗтимагый һәм башка берләшмәләр вәкилләре кертелергә мөмкин.

 «Татарстан Республикасы һәлакәттән коткару хезмәтләре һәм 
һәлакәттән коткару формированиеләре турында» 2005 елның 

29 декабрендәге 134-ТРЗ номерлы Татарстан Республикасы 
Законының (алга таба – 134-ТРЗ номерлы Закон) җайга салу 
предметы түбәндәгеләрне билгеләүдән гыйбарәт:

Татарстан Республикасының һәлакәттән коткару хезмәтләрен 
һәм һәлакәттән коткару формированиеләрен төзүнең һәм 
аларның эшчәнлегенең гомуми оештыру-хокукый һәм икъти-
садый нигезләрен, Татарстан Республикасы дәүләт хакимияте 
органнарының җирле үзидарә органнары, шулай ук, оешты-
ру-хокукый рәвешләренә һәм милек рәвешләренә карамастан, 
предприятиеләр, учреждениеләр, оешмалар, крестьян (фермер) 
хуҗалыклары, башка юридик затлар, иҗтимагый берләшмәләр, 
вазыйфаи затлар һәм гражданнар белән бу өлкәдәге үзара 
эшчәнлек тәртибен; 

Татарстан Республикасы коткаручыларын, табигый һәм тех-
ноген характердагы гадәттән тыш хәлләрне бетерүдә катнашучы 
башка гражданнарны һәм аларның гаиләләре әгъзаларын хоку-
кый һәм социаль яклау өлкәсендәге дәүләт сәясәте нигезләрен. 

134-ТРЗ номерлы Законда Татарстан Республикасы дәү-
ләт хакимияте органнарының, җирле үзидарә органнарының 
һәм оешмаларның Татарстан Республикасы һәлакәттән коткару 
хезмәтләрен һәм һәлакәттән коткару формированиеләрен төзү һәм 
аларның эшчәнлеген оештыру өлкәсендәге вәкаләтләре билгеләнә; 
Татарстан Республикасы һәлакәттән коткару хезмәтләрен 
һәм һәлакәттән коткару формированиеләрен төзү, теркәү һәм 
аларның эшчәнлеге мәсьәләләре, аларның эшчәнлеген финанс 
һәм матди-техник яктан тәэмин итү, Татарстан Республикасы 
коткаручылары статусын билгеләү һәм аларны аттестацияләү 
мәсьәләләре җайга салына; Татарстан Республикасы коткаручы-
ларына торак, иминият һәм социаль гарантияләр билгеләнә.

«Янгын куркынычсызлыгы турында» 1993 елның 18 маенда-
гы 1866-XII номерлы Татарстан Республикасы Законы Татар-
стан Республикасында янгын куркынычсызлыгы өлкәсендәге 
мөнәсәбәтләрне җайга сала.

Татарстан Республикасының янгын куркынычсызлыгын 
тәэмин итү системасы – янгыннарны кисәтүгә, аларны сүндерүгә 
һәм һәлакәттән коткару эшләрен уздыруга юнәлдерелгән көчләр 
һәм чаралар, шулай ук хокукый, оештыру, икътисадый, социаль 
һәм фәнни-техник характердагы гамәлләр бергәлеге ул. 

Татарстан Республикасының янгын куркынычсызлыгын 
тәэмин итү системасының төп нигезен Россия Федерациясе за-
коннары нигезендә янгын куркынычсызлыгын тәэмин итүдә кат-
нашучы дәүләт хакимияте органнары, җирле үзидарә органна-
ры, оешмалар, гражданнар тәшкил итә.

Татарстан Республикасының янгын куркынычсызлыгын 
тәэмин итү системасының төп функцияләре түбәндәгеләр:

1) янгын куркынычсызлыгы өлкәсен норматив-хокукый 
җайга салу һәм бу өлкәдә дәүләт чараларын гамәлгә ашыру;

2) янгын куркынычсызлыгы өлкәсендә хокукларны, бурыч-
ларны һәм җаваплылыкны гамәлгә ашыру;

3) янгыннан саклау хезмәтен булдыру һәм аның эшчәнлеген 
оештыру;

4) янгынга каршы пропаганда үткәрү һәм халыкны янгын 
куркынычсызлыгы чараларын күрүгә өйрәтү;

5) ирекле янгын сүндерүчеләр эшчәнлегенә ярдәм итү, халык-
ны янгын куркынычсызлыгын тәэмин итүгә җәлеп итү;

6) янгын куркынычсызлыгын фәнни-техник тәэмин итү;
7) янгын куркынычсызлыгы өлкәсендә мәгълүмати тәэмин итү;
8) янгын техникасы продукциясе җитештерү;
9) янгын куркынычсызлыгы өлкәсендә эшләр башкару һәм 

хезмәтләр күрсәтү;
10) янгыннар сүндерү һәм һәлакәттән коткару эшләрен баш-

кару;
11) янгыннарны һәм алардан килгән зыяннарны исәпкә алу;
12) янгыннарга каршы махсус режим билгеләү;
13) янгыннарны кисәтүне оештыру һәм гамәлгә ашыру.
«Татарстан Республикасында янгыннан ирекле саклау турын-

да» 2011 елның 1 августындагы 48-ТРЗ номерлы Татарстан Респу-
бликасы Законы «Янгыннан ирекле саклау турында» 2011 елның 
6 маендагы 100-ФЗ номерлы Федераль закон кабул ителүгә һәм 
янгыннан ирекле саклау хезмәтенең мөлкәтен булдыру; янгыннан 
ирекле саклау хезмәтенең эшчәнлеген координацияләү; ирекле ян-
гын сүндерүчеләргә һәм янгыннан ирекле саклау хезмәткәрләренә, 
шулай ук янгыннан саклауның иҗтимагый берләшмәләренә дәү-
ләт ярдәме чараларын билгеләү өлкәсендәге мәсьәләләрне җайга 
салу зарурлыгына бәйле рәвештә кабул ителде.

«Татарстан Республикасында хокук бозуларны профилакти-
калау турында» 2017 елның 11 гыйнварындагы 3-ТРЗ номерлы 
Татарстан Республикасы Законы «Россия Федерациясендә хо-
кук бозуларны профилактикалау системасы нигезләре турында»  
2016 елның 23 июнендәге 182-ФЗ номерлы Федераль закон 
нигезендә кабул ителде һәм Татарстан Республикасы терри-
ториясендә хокук бозуларны профилактикалау өлкәсендә бар-
лыкка килә торган аерым иҗтимагый мөнәсәбәтләрне җайга сала.

«Балигъ булмаганнарның җәмәгать тәрбиячеләре турында» 
2009 елның 21 гыйнварындагы 7-ТРЗ номерлы Татарстан Респу-
бликасы Законы балигъ булмаганнарның җәмәгать тәрбиячеләре 
эшчәнлегенә бәйле рәвештә барлыкка килә торган мөнәсәбәтләрне 
җайга сала. Балигъ булмаганнарның җәмәгать тәрбиячеләре ин-
ституты балигъ булмаганнарның күзәтүчесезлеген, сукбайлыгын 

һәм хокук бозуларын кисәтү һәм гаиләне, балаларны яклау  
буенча конституциячел нормаларны гамәлгә ашыру өлкәсендә 
социаль сәясәтне камилләштерү максатларында төзелә.

Балигъ булмаганнарның җәмәгать тәрбиячеләренең төп бу-
рычлары түбәндәгеләр:

авыр тормыш хәлендәге яисә җәмәгать тәртибен бозуга ом-
тылышлы балигъ булмаганнарны тәрбияләүдә ата-аналарга яисә 
аларны алмаштыручы затларга ярдәм итү;

балигъ булмаганнарның хокукларын һәм законлы мәнфә-
гатьләрен яклау һәм торгызу буенча чараларны гамәлгә ашыруда 
үз вәкаләтләре чикләрендә катнашу;

балигъ булмаганнарның җәмгыятькә каршы гамәлләр кылу-
ларын, җәмгыяви куркыныч гамәлләрне, җинаятьләрне кабат 
кылуларын кисәтү максатларында балигъ булмаганнар белән ин-
дивидуаль профилактик эш уздыру;

балигъ булмаганнарның күзәтүчесезлеген һәм хокук бозула-
рын профилактикалау системасы органнары һәм учреждениеләре 
белән балигъ булмаганнарның күзәтүчесезлеген, сукбайлыгын, 
хокук бозуларын һәм җәмгыятькә каршы гамәлләр кылуларын 
кисәтү мәсьәләләре буенча үзара эшләү.

«Татарстан Республикасында балигъ булмаганнарның 
эшләре һәм аларның хокукларын яклау комиссияләре турында»  
2011 елның 20 маендагы 26-ТРЗ номерлы Татарстан Республика-
сы Законы Татарстан Республикасында балигъ булмаганнарның 
эшләре һәм аларның хокукларын яклау комиссияләрен төзү, 
аларның эшчәнлек тәртибен һәм вәкаләтләрен билгели, Бу 
комиссияләр балигъ булмаганнарның күзәтүчесезлеген һәм хокук 
бозуларын профилактикалау системасы органнары һәм учреж-
дениеләре эшчәнлеген координацияләү, балигъ булмаганнарның 
хокукларын яклау буенча законнарда каралган чараларны 
гамәлгә ашыручы даими эшләүче коллегиаль органнар булып 
тора. Күрсәтелгән вәкаләт «Россия Федерациясе субъектлары 
дәүләт хакимиятенең закон чыгару (вәкиллекле) һәм башкар-
ма органнарын оештыруның гомуми принциплары турында»  
1999 елның 6 октябрендәге 184-ФЗ номерлы Федераль законның 
26.3 статьясы һәм «Балигъ булмаганнарның күзәтүчесезлеген 
һәм хокук бозуларын профилактикалау системасы нигезләре ту-
рында» 1999 елның 24 июнендәге 120-ФЗ номерлы Федераль 
законның 11 статьясы нигезендә Россия Федерациясе субъекты 
законнарында билгеләнгән тәртиптә гамәлгә ашырыла.

Күрсәтелгән Закон белән комиссияләрнең төп бурычларына 
түбәндәгеләр керә:

балигъ булмаганнарның күзәтүчесезлеген һәм хокук бозула-
рын профилактикалау системасы органнарының һәм учрежде-
ниеләренең эшчәнлеген координацияләү;

балигъ булмаганнарның хокукларын һәм законлы мәнфә-
гатьләрен яклау һәм торгызу, аларны дискриминацияләүнең барлык 
рәвешләреннән, физик яисә психик җәберләүдән, мәсхәрәләүдән, 
тупас мөнәсәбәттән, сексуаль һәм бүтән төрле эксплуатацияләүдән 
яклау чараларын гамәлгә ашыруны тәэмин итү;

социаль куркыныч хәлдәге балигъ булмаганнарны социаль-пе-
дагогик реабилитацияләү чараларын гамәлгә ашыруны тәэмин итү; 

балигъ булмаганнарның күзәтүчесезлеген, сукбайлыгын, хо-
кук бозуларын һәм җәмгыятькә каршы гамәлләрен кисәтү, шуңа 
китерә торган сәбәпләрне һәм шартларны ачыклау, анализлау 
һәм бетерү;

балигъ булмаганнарны җинаятьләр кылуга һәм җәмгыятькә 
каршы гамәлләр башкаруга җәлеп итү очракларын ачыклау һәм 
булдырмый калу чараларын гамәлгә ашыруны тәэмин итү;

балигъ булмаганнарның күзәтүчесезлеген һәм хокук бозу-
ларын профилактикалауга, аларның хокукларын һәм закон-
лы мәнфәгатьләрен яклауга бәйле эшчәнлекнең өстенлекле 
юнәлешләренә кагылышлы төп мәсьәләләрне хәл итүгә карата 
килешенгән алымнар эшләү;

балигъ булмаганнарның күзәтүчесезлеген, сукбайлыгын, хо-
кук бозуларын һәм җәмгыятькә каршы гамәлләрен профилак-
тикалау, аларның хокукларын һәм законлы мәнфәгатьләрен 
яклау мәсьәләләре буенча дәүләт теркәве узган иҗтимагый 
берләшмәләр, дини оешмалар, шулай ук бүтән оешмалар һәм 
гражданнар белән үзара хезмәттәшлек;

балигъ булмаганнарның күзәтүчесезлеген һәм хокук бо-
зуларын профилактикалау системасы органнарының һәм 
учреждениеләренең уңай эш тәҗрибәсен гомумиләштерү һәм та-
рату, аларга оештыру-методик ярдәм күрсәтү.

Балигъ булмаганнар эшләре һәм аларның хокукларын яклау 
республика комиссиясе һәм җирле үзидарә органнарына Татар-
стан Республикасының аерым дәүләт вәкаләтләре бирелгәндә 
муниципаль районнарда, шәһәр округларында төзелә торган 
балигъ булмаганнар эшләре һәм аларның хокукларын яклау 
комиссияләре Татарстан Республикасында балигъ булмаганнар 
эшләре һәм аларның хокукларын яклау комиссияләре система-
сын тәшкил итәләр.

Наркоманиянең һәм токсикоманиянең барлыкка килүен һәм 
таралуын кисәтүгә, психоактив матдәләрне чиктән тыш күп кул-
ланучы затлар санын һәм психоактив матдәләрне чиктән тыш 
күп куллану аркасында җәмгыятьтәге югалтуларны киметүгә 
юнәлдерелгән чаралар системасын булдыру максатларында «На-
ркоманияне һәм токсикоманияне профилактикалау турында» 
2009 елның 29 октябрендәге 50-ТРЗ номерлы Татарстан Респу-

бликасы Законы кабул ителде (алга таба – 50-ТРЗ номерлы 
Закон). 50-ТРЗ номерлы Закон наркоманияне һәм токсикома-
нияне профилактикалау өлкәсендә дәүләт хакимияте орган-
нары һәм иҗтимагый берләшмәләр һәм оешмалар эшчәнлеген 
координацияләүнең нигезләрен билгеләү; наркоманияне һәм ток-
сикоманияне профилактикалау чараларын финанслау тәртибен 
билгеләү; психоактив матдәләрне чиктән тыш күп куллануны 
профилактикалауның, психоактив матдәләр кулланучыларны 
дәвалауның, психоактив матдәләрне чиктән тыш күп кулланудан 
дәвалану узган затларны медик-социаль һәм социаль реабили-
тацияләүнең төп юнәлешләрен билгеләү бурычларын хәл итә.

50-ТРЗ номерлы Закон наркоманияне һәм токсикоманияне 
профилактикалау чараларын гамәлгә ашыручы дәүләт органна-
ры вәкаләтләрен билгели; наркоманияне һәм токсикоманияне 
профилактикалау өлкәсендә дәүләт хакимияте органнары, җирле 
үзидарә органнары, массакүләм мәгълүмат чаралары, иҗтимагый 
берләшмәләр һәм оешмалар эшчәнлеген координацияләү 
мәсьәләләрен җайга сала; психоактив матдәләрне медицина-
дан тыш кулланучы затларны ачыклау, исәпкә алу шулай ук 
аларны дәвалау, медик-социаль һәм социаль реабилитацияләү 
мәсьәләләрен җайга сала; наркотикларга каршы өйрәтү, 
тәрбияләү һәм пропаганда өлкәсендә аерым таләпләр билгели.

«Төнлә гражданнарның тынычлыгын һәм тынлыкны саклау 
турында» 2010 елның 12 гыйнварындагы 3-ТРЗ номерлы Та-
тарстан Республикасы Законы (алга таба – 3-ТРЗ номерлы За-
кон) үз хокукый табигате буенча хокук тәртибен һәм җәмәгать 
иминлеген саклау чарасы буларак төнлә гражданнарның ты-
нычлыгын һәм тынлыкны саклауны тәэмин итү мәсьәләләрен 
җайга сала. 3-ТРЗ номерлы Закон күпфатирлы һәм индиви-
дуаль торак йортларда, сырхауханәләрдә, диспансерларда һәм 
башка медицина оешмаларында, шифаханәләрдә, ял йортларын-
да, пансионатларда, интернаты булган белем бирү эшчәнлеген 
гамәлгә ашыручы оешмаларда, балалар, өлкән гражданнар һәм 
инвалидлар өчен интернат йортлар урыннарында, кунакханәләр 
номерларында һәм тулай торакларның торак бүлмәләрендә, 
йорт яны территорияләрендә, кемпинглар, мотельләр, ял база-
лары территорияләрендә; бакчачылык, яшелчәчелек һәм ком-
мерциячел булмаган дача берләшмәләре территорияләрендә эш 
көннәрендә 22.00 сәгатьтән 6.00 сәгатькә кадәр, ә ял көннәрендә 
һәм эш көне булмаган бәйрәм көннәрендә 22.00 сәгатьтән 9.00 
сәгатькә кадәр гражданнарның тынычлыгын һәм тынлыкны боза 
торган гамәлләр кылуны тыюны билгели. 3-ТРЗ номерлы За-
конда гамәлләрнең аерым төрләре өлешендә берничә чыгарма 
билгеләнгән, аларга күрсәтелгән тыю таралмый.

Төнлә гражданнарның тынычлыгын һәм тынлыкны боза тор-
ган гамәлләргә 3-ТРЗ номерлы Закон түбәндәгеләрне кертә:

1) төнлә гражданнарның тынычлыгын һәм тынлыкны бозуга 
китерә торган итеп телевизорларны, радиоалгычларны, магни-
тофоннарны һәм башка тавыш чыгара торган җайланмаларны, 
шулай ук тавыш көчәйткеч җайланмаларны, шул исәптән транс-
порт чараларында, сәүдә, җәмәгать туклануы объектларында 
һәм күңел ачу үзәкләрендә урнаштырылганнарны куллану;

2) берничә мәртәбә эшләп киткән саклау сигнализациясенең та-
выш сигналларын вакытында сүндермәү, шул исәптән транспорт 
чараларында урнаштырылганнарын да, йә төнлә гражданнарның 
тынычлыгын һәм тынлыкны бозуга китерә торган итеп төзек 
булмаган саклау сигнализациясен куллану;

3) төнлә гражданнарның тынычлыгын һәм тынлыкны бозуга 
китерә торган итеп пиротехник чараларны куллану;

4) төнлә гражданнарның тынычлыгын һәм тынлыкны бозу-
га китерә торган итеп музыка коралларында уйнау, кычкыру-
лар, сызгыру, җырлау, шулай ук тавыш чыгара торган башка 
гамәлләр; 

5) төнлә гражданнарның тынычлыгын һәм тынлыкны бозуга 
китерә торган итеп ремонт, төзелеш, төяү-бушату эшләрен баш-
кару.

Коррупциягә каршы көрәш турында законнар

«Татарстан Республикасында коррупциягә каршы көрәш ту-
рында» 2006 елның 4 маендагы 34-ТРЗ номерлы Татарстан Респу-
бликасы Законы Татарстан Республикасының коррупциягә кар-
шы сәясәтенең бурычларын, принципларын, аны тәэмин итүнең 
төп чараларын билгели, шулай ук Татарстан Республикасының 
коррупциягә каршы сәясәтен оештыру ягыннан тәэмин итү 
мәсьәләләрен җайга сала.

Татарстан Республикасында коррупциягә каршы сәясәт 
шул сәясәт субъектларының үз вәкаләтләре чикләрендәге 
эшчәнлегеннән гыйбарәт, коррупциягә каршы торуга һәм аның 
тискәре йогынтысын киметүгә юнәлдерелгән, һәм ул түбәндәге 
төп чараларны гамәлгә ашыру белән тәэмин ителә:

коррупциягә каршы республика, ведомство программалары 
һәм муниципаль программалар эшләү һәм аларны гамәлгә ашыру;

коррупциягә каршы экспертиза үткәрү;
коррупциягә каршы мониторинг уздыру;
коррупциягә каршы көрәш буенча иҗтимагый эшчәнлеккә 

дәүләт ярдәме күрсәтү;

дәүләт органнары һәм җирле үзидарә органнары эшчәнлегенең 
хәбәрдарлыгы һәм аларның мәгълүмати ачыклыгы;

дәүләт органнары һәм җирле үзидарә органнары эшчәнлеген 
хокукый регламентлаштыру.

«Россия Федерациясенең аерым закон актларына коррупциягә 
каршы көрәш өлкәсендә дәүләт сәясәтен камилләштерү максат-
ларында үзгәрешләр кертү турында» 2017 елның 3 апрелендәге 
64-ФЗ номерлы Федераль законны үтәү йөзеннән «Муниципаль 
вазыйфа йә контракт буенча җирле администрация башлыгы 
вазыйфасын биләүне дәгъвалаучы гражданнар, муниципаль ва-
зыйфалар йә контракт буенча җирле администрация башлыгы 
вазыйфаларын биләүче затлар тарафыннан керемнәр, чыгым-
нар, мөлкәт турында һәм мөлкәти характердагы йөкләмәләр 
хакында белешмәләр тапшыру тәртибе турында» 2017 елның  
19 июлендәге 56-ТРЗ (алга таба – 56-ТРЗ номерлы Закон) һәм 
«Муниципаль вазыйфаларны, контракт буенча җирле админис-
трация башлыгы вазыйфасын биләүне дәгъвалаучы гражданнар 
һәм муниципаль вазыйфаларны, контракт буенча җирле админи-
страция башлыгы вазыйфасын биләүче затлар тарафыннан тап-
шырылган белешмәләрнең дөреслеген һәм тулылыгын тикшерү 
турында» 2017 елның 19 июлендәге 57-ТРЗ (алга таба – 57-ТРЗ 
номерлы Закон) номерлы Татарстан Республикасы законнары 
кабул ителде.

56-ТРЗ номерлы Закон муниципаль вазыйфа йә контракт 
буенча җирле администрация башлыгы вазыйфасын биләүне 
дәгъвалаучы гражданнар, муниципаль вазыйфалар йә контракт 
буенча җирле администрация башлыгы вазыйфаларын биләүче 
затлар тарафыннан керемнәр, чыгымнар, мөлкәт турында һәм 
мөлкәти характердагы йөкләмәләр хакында белешмәләр, шу-
лай ук хатынының (иренең) һәм балигъ булмаган балаларының 
керемнәре, чыгымнары, мөлкәте турында һәм мөлкәти характер-
дагы йөкләмәләре хакында белешмәләр (алга таба – керемнәр, 
чыгымнар, мөлкәт турында һәм мөлкәти характердагы йөкләмәләр 
хакында белешмәләр) тапшыру тәртибен билгели. Аерым алган-
да, керемнәр, чыгымнар, мөлкәт турында һәм мөлкәти харак-
тердагы йөкләмәләр хакында белешмәләрнең федераль законнар 
нигезендә расланган белешмә рәвешендә Татарстан Республика-
сы Президентына тапшырылуы каралган.

Федераль законда башкасы каралмаган булса, муниципаль ва-
зыйфа йә контракт буенча җирле администрация башлыгы вазы-
йфасын биләүне дәгъвалаучы граждан тарафыннан түбәндәгеләр 
тапшырыла дигән норма беркетелә:

1) муниципаль вазыйфа, контракт буенча җирле админист-
рация башлыгы вазыйфасын биләү өчен документлар тапшы-

ру елына кадәрге календарь ел өчен барлык чыганаклардан 
алынган керемнәре (элеккеге эш урынында яисә сайланулы 
вазыйфа биләү урынында алынган керемнәрне, пенсияләрне, 
пособиеләрне, башка түләүләрне кертеп) турында белешмәләр, 
шулай ук граждан муниципаль вазыйфа, контракт буенча җирле 
администрация башлыгы вазыйфасын биләү өчен документлар 
тапшыру аена кадәрге айның беренче числосына (хисап датасы-
на) милек хокукындагы мөлкәте хакында һәм мөлкәти характер-
дагы йөкләмәләре турында белешмәләр;

2) граждан муниципаль вазыйфа, контракт буенча җирле 
администрация башлыгы вазыйфасын биләү өчен документлар 
тапшыру елына кадәрге календарь ел өчен хатынының (иренең) 
һәм балигъ булмаган балаларының барлык чыганаклардан алын-
ган керемнәре (хезмәт хакын, пенсияләрне, пособиеләрне, баш-
ка түләүләрне кертеп) турында белешмәләр, шулай ук граждан 
муниципаль вазыйфа, контракт буенча җирле администрация 
башлыгы вазыйфасын биләү өчен документлар тапшыру аена 
кадәрге айның беренче числосына (хисап датасына) аларның ми-
лек хокукындагы мөлкәте хакында һәм мөлкәти характердагы 
йөкләмәләре турында белешмәләр;

3) хисап чорында (1 гыйнвардан 31 декабрьгә кадәр) җир 
кишәрлеге, башка күчемсез мөлкәт объекты, транспорт чарасы, 
кыйммәтле кәгазьләр (оешмаларның устав (тупланма) капитал-
ларындагы катнашу өлешләре, пайлар) сатып алуга кагылышлы 
һәр алыш-биреш буенча үз чыгымнары, шулай ук хатынының 
(иренең) һәм балигъ булмаган балаларының чыгымнары турын-
да һәм бу алыш-бирешләр башкарылган акчаларны алу чыгана-
клары хакында белешмәләр, әгәр мондый алыш-бирешләрнең го-
муми суммасы әлеге гражданның һәм аның хатынының (иренең) 
хисап чорына кадәрге соңгы өч елдагы гомуми кеременнән ар-
тыграк булса.

Шундый ук белешмәләр муниципаль вазыйфа яисә контракт 
буенча җирле администрация башлыгы вазыйфасын биләүче зат 
тарафыннан ел саен, хисап чорыннан соң килә торган елның  
30 апреленнән дә соңга калмыйча тапшырыла.

56-ТРЗ номерлы Законда муниципаль вазыйфа йә контракт 
буенча җирле администрация башлыгы вазыйфасын биләүне 
дәгъвалаучы гражданнар, муниципаль вазыйфа йә контракт 
буенча җирле администрация башлыгы вазыйфасын биләүче 
затлар тарафыннан Татарстан Республикасы Президентына 
керемнәр, чыгымнар, мөлкәт турында һәм мөлкәти характерда-
гы йөкләмәләр хакында төгәлләштерелгән белешмәләр тапшыру 
мөмкинлеге каралган.

56-ТРЗ номерлы Законда каралган хокукый җайга салу муни-
ципаль сайлаулар нәтиҗәләре буенча биләнә торган муниципаль 
вазыйфалар биләүне дәгъвалаучылар тарафыннан керемнәр, 
чыгымнар, мөлкәт турында һәм мөлкәти характердагы йөкләмәләр 
хакында белешмәләр тапшыруга бәйле мөнәсәбәтләргә кагыл-
мый, чөнки күрсәтелгән вазыйфаларны биләүче затлар тиешле 
белешмәләрне Россия Федерациясе сайлау законнары кысала-
рында тапшыралар.

57-ТРЗ номерлы Закон түбәндәгеләрне тикшерү тәртибен  
билгели:

1) Татарстан Республикасында муниципаль вазыйфаларны 
(алга таба – муниципаль вазыйфалар) биләүне дәгъвалаучы гра-
жданнар тарафыннан тапшырылган үз керемнәре, чыгымнары, 
мөлкәте турында һәм мөлкәти характердагы йөкләмәләре хакын-
да белешмәләрнең, шулай ук хатыннарының (ирләренең) һәм 
балигъ булмаган балаларының керемнәре, чыгымнары, мөлкәте 
турында һәм мөлкәти характердагы йөкләмәләре хакында 
белешмәләрнең (алга таба – керемнәр, чыгымнар, мөлкәт турын-
да һәм мөлкәти характердагы йөкләмәләр хакында белешмәләр) 
дөреслеген һәм тулылыгын;

2) муниципаль вазыйфаларны биләүче затлар тарафыннан 
тапшырылган керемнәр, чыгымнар, мөлкәт турында һәм мөлкәти 
характердагы йөкләмәләр хакында белешмәләр дөреслеген һәм 
тулылыгын;

3) контракт буенча җирле администрация башлыгы вазый-
фасын (алга таба – җирле администрация башлыгы вазыйфа-
сы) биләүне дәгъвалаучы гражданнар тарафыннан тапшырылган 
керемнәр, чыгымнар, мөлкәт турында һәм мөлкәти характердагы 
йөкләмәләр хакында белешмәләрнең дөреслеген һәм тулылыгын;

4) җирле администрация башлыгы вазыйфасын биләүче затлар 
тарафыннан тапшырылган керемнәр, чыгымнар, мөлкәт турында 
һәм мөлкәти характердагы йөкләмәләр хакында белешмәләрнең 
дөреслеген һәм тулылыгын.

57-ТРЗ номерлы Законда югарыда күрсәтелгән белешмәләрнең 
дөреслеге һәм тулылыгы Татарстан Республикасы Президенты 
карары буенча Татарстан Республикасының коррупциячел һәм 
башка хокук бозуларны профилактикалау органы тарафыннан 
тикшерелә дип каралган.

Белешмәләрнең дөреслеген һәм тулылыгын тикшерүне үткәрү 
турында карар кабул итү өчен нигезләр һәм тикшерү үткәрү 
сроклары билгеләнгән. Аерым алганда, тикшерү аны уздыру ту-
рында карар кабул ителгән көннән алып 60 көннән дә артыграк 
булмаган срокта үткәрелә дип беркетелә. Күрсәтелгән срок Та-

тарстан Республикасы Президенты тарафыннан 90 көнгә кадәр 
озайтылырга мөмкин.

Шулай ук тикшерү үткәрү рәвешләре дә каралган. Татарстан 
Республикасының коррупциячел һәм башка хокук бозуларны 
профилактикалау органы тикшерүне түбәндәгечә үткәрә:

мөстәкыйль;
2) оператив эшчәнлек һәм эзләү эшчәнлеген башкаруга 

вәкаләтле федераль башкарма хакимият органнарына, кредит 
оешмаларына, салым органнарына һәм күчемсез мөлкәткә хоку-
кларны дәүләт теркәвенә алучы органнарга гарызнамә җибәрү 
турында тәкъдимнәр кертү юлы белән. 

Аерым алганда, Законның аерым статьялары гарызнамәләр 
җибәрүнең һәм үтәүнең эчтәлегенә һәм тәртибенә багышланган.

Моннан тыш, 57-ТРЗ номерлы Законда тикшерү үткәрү 
тәртибе, үзләренә карата тикшерү үткәрелә торган гражданнарның, 
шулай ук Татарстан Республикасының коррупциячел һәм баш-
ка хокук бозуларны профилактикалау органының хокуклары 
беркетелгән.

Муниципаль вазыйфаны, контракт буенча җирле админист-
рация башлыгы вазыйфасын биләүче зат тикшерү вакытына аны 
үткәрү турында карар кабул ителгән көннән алып 60 көннән дә ар-
тык булмаган вакытка биләгән вазыйфасыннан читләштерелергә 
мөмкин дип карала. Күрсәтелгән срок Татарстан Республикасы 
Президенты карары белән 90 көнгә кадәр озайтылырга мөмкин. 
Муниципаль вазыйфаны, җирле администрация башлыгы вазы-
йфасын биләүче затны биләгән вазыйфасыннан читләштерү чо-
рына ул биләгән вазыйфа буенча акчалата түләү саклана.

Тикшерү нәтиҗәләре буенча Татарстан Республикасының 
коррупциячел һәм башка хокук бозуларны профилактикалау ор-
ганы Татарстан Республикасы Президентына доклад җибәрә.

Җирле үзидарә турындагы законнар

«Россия Федерациясендә җирле үзидарә оештыруның гому-
ми принциплары турында» 2003 елның 6 октябрендәге 131-ФЗ 
номерлы Федераль закон (алга таба – 131-ФЗ номерлы Феде-
раль закон) нигезендә эшләнгән һәм Татарстан Республикасын-
да җирле үзидарәне оештыруны хокукый җайга салуны гамәлгә 
ашырырга тиешле булган «Татарстан Республикасында җирле 
үзидарә турында» 2004 елның 28 июлендәге 45-ТРЗ номерлы 
Татарстан Республикасы Законы (алга таба – 45-ТРЗ номерлы 
Закон) җирле үзидарә өлкәсендә нигез булып тора. 131-ФЗ но-
мерлы Федераль законны үзгәртү нигезендә 45-ТРЗ номерлы За-

конга берничә мәртәбә 2005 елдан алып 2017 елның 1 сентябренә 
кадәрге чорда үзгәрешләр кертелде (барлыгы 31 Татарстан Ре-
спубликасы законы белән).

45-ТРЗ номерлы Закон нигезендә, Татарстан Республи-
касында җирле үзидарә – халыкның Россия Федерациясе 
Конституциясендә һәм федераль законнарда, ә федераль закон-
нарда каралмаган очракларда – Татарстан Республикасы закон-
нарында билгеләнгән чикләрдә тәэмин ителүче үз хакимиятен 
гамәлгә ашыру, халык мәнфәгатьләреннән чыгып, тарихи һәм 
башка җирле традицияләрне исәпкә алып, җирле әһәмияттәге 
мәсьәләләрне турыдан-туры халык һәм (яисә) җирле үзидарә 
органнары аша мөстәкыйль рәвештә, җаваплылыкны үз өстенә 
алып, гамәлгә ашыру рәвеше.

Россия Федерациясе гражданнары җирле үзидарәне җирле 
референдумнарда, муниципаль сайлауларда катнашу юлы 
белән, ихтыяр белдерүнең башка рәвешләре белән, шулай ук 
җирле үзидарәнең сайлаулы һәм башка органнары аша гамәлгә 
ашыралар һәм аны ашырганда чыгышларына, социаль һәм 
мөлкәти хәлләренә, нинди расадан һәм милләттән булуларына, 
җенесләренә, белемнәренә, телләренә, сәяси карашларына, дингә 
мөнәсәбәтләренә, инануларына, шөгыльләренең төренә һәм ха-
рактерына, иҗтимагый берләшмәләрдә торуына һәм башка шар-
тларга бәйсез рәвештә бертигез хокукларга ия булалар.

45-ТРЗ номерлы Закон нигезендә Татарстан Республикасы 
дәүләт хакимияте органнары җирле үзидарә системасын булдыру 
һәм үстерү өчен кирәкле шартлар тудырырга һәм халыкка җирле 
үзидарә хокукын гамәлгә ашыруда ярдәм күрсәтергә тиеш.

Татарстан Республикасында җирле үзидарәгә дәүләт ярдәме 
җирле үзидарәне булдыру һәм үстерү өчен кирәкле хокукый, оеш-
тыру, матди һәм финанс шартлар тудыру юлы белән тәэмин ителә.

Җирле үзидарә Татарстан Республикасының барлык 
территориясендә шәһәр, авыл җирлекләрендә, муниципаль рай-
оннарда һәм шәһәр округларында гамәлгә ашырыла, аларның 
территорияләре чикләре 131-ФЗ номерлы Федераль закон 
таләпләре нигезендә Татарстан Республикасы законнары белән 
билгеләнгән. Муниципаль берәмлекләр чикләрен үзгәртү Татар-
стан Республикасы законнары белән башкарыла. 45-ТРЗ номер-
лы Закон нигезендә муниципаль берәмлекләрнең вәкиллекле ор-
ганнары түбәндәгечә аталырга мөмкин: совет, собрание, дума, 
җыен, җыелыш. 

Муниципаль берәмлекнең җирле администрациясе башкарма 
комитет дип атала. Шәһәр округының яисә шәһәр җирлегенең 
тиешле муниципаль берәмлек башлыгы җитәкли торган җирле 
администрациясе муниципаль берәмлек уставы нигезендә мэ-

рия дип аталырга мөмкин. Җирле администрациягә бер генә 
зат идарәсе принципларында җирле администрация башлыгы 
җитәкчелек итә.

Муниципаль берәмлек башлыгы йә муниципаль берәмлек 
уставында билгеләнә торган вәкаләтләр чорына җирле админист-
рация башлыгы вазыйфасын биләүгә конкурс нәтиҗәләре буенча 
төзелә торган контракт буенча күрсәтелгән вазыйфага билгеләнеп 
куела торган зат җирле администрация башлыгы булып тора.

Вазыйфага контракт буенча билгеләнеп куелучы җирле адми-
нистрация башлыгының исеме – муниципаль берәмлекнең баш-
карма комитеты җитәкчесе.

Муниципаль район һәм муниципаль районның админист-
ратив үзәге булып торучы җирлек уставларында муниципаль 
районның җирле администрациясен төзү каралырга мөмкин, аңа 
күрсәтелгән җирлекнең җирле администрациясе вәкаләтләрен 
үтәү йөкләнә. Мондый очракта муниципаль районның адми-
нистратив үзәге булып торган җирлектә җирле администрация 
төзелми.

Закон Татарстан Республикасында җирле үзидарәнең 
түбәндәге гарантияләрен билгели:

– җирле үзидарә хокукларын чикләүне тыю;
– җирле үзидарә органнарының һәм җирле үзидарә вазый-

фаи затларының мөрәҗәгатьләрен карау;
– җирле үзидарәне суд яклавы.
«Россия Федерациясе субъектлары дәүләт хакимиятенең за-

кон чыгару (вәкиллекле) һәм башкарма органнарын оештыруның 
гомуми принциплары турында» Федераль законның 263 статья-
сына һәм «Россия Федерациясендә җирле үзидарә оештыруның 
гомуми принциплары турында» Федераль законга үзгәрешләр 
кертү хакында» 2014 елның 27 маендагы 136-ФЗ номерлы Фе-
дераль закон кабул ителүгә бәйле рәвештә федераль законнарга 
кертелгән яңалыкларны гамәлгә ашыру максатларында «Татар-
стан Республикасында җирле үзидарә турында» Татарстан Ре-
спубликасы Законына үзгәрешләр кертү хакында» 2014 елның  
29 ноябрендәге 110-ТРЗ номерлы Татарстан Республикасы 
Законы (алга таба – 110-ТРЗ номерлы Закон) кабул ителде. 
Күрсәтелгән Закон белән муниципаль район составына керүче 
җирлекләр башлыкларыннан һәм җирлек халкы санына бәйсез 
рәвештә вәкиллекнең тигез нормасы нигезендә җирлекләрнең 
вәкиллекле органнары тарафыннан үз составыннан сайланучы 
күрсәтелгән җирлекләрнең вәкиллекле органнары депутатларын-
нан торган муниципаль районның вәкиллекле органын төзү схема-
сы, шулай ук Татарстан Республикасы муниципаль берәмлекләре 

башлыкларын муниципаль берәмлекнең вәкиллекле органы тара-
фыннан бары тик үз составыннан гына сайлау беркетелде.

Алга таба Россия Федерациясе Конституция Суды үзенең 
2015 елның 1 декабрендәге 30-П номерлы карарында Россия 
Федерациясе субъектлары законнарында муниципаль районның 
вәкиллекле органын альтернативасыз рәвештә төзүне, шулай ук 
муниципаль берәмлек башлыгын сайлауны һәм җирле үзидарә 
органнары структурасында аның урынын билгеләүне раслаган-
да мондый альтернативасыз рәвеш билгеләнә торган муниципаль 
берәмлекләрне билгеләү критерийлары билгеләнергә тиеш. Авыл 
җирлекләренә нинди очракта да үз уставларына авыл җирлеге 
башлыгын сайлау ысулы буларак муниципаль сайлауларны 
кертү мөмкинлеге бирелергә тиеш.

Шуңа бәйле рәвештә «Татарстан Республикасында җирле 
үзидарә турында» Татарстан Республикасы Законына үзгәреш-
ләр кертү хакында» 2016 елның 31 маендагы 36-ТРЗ номерлы 
Татарстан Республикасы Законы белән Татарстан Республика-
сы законы нигезендә җирле үзидарә органнарына аерым дәүләт 
вәкаләтләре бирелгән муниципаль районның вәкиллекле органы 
муниципаль район составына керүче җирлекләр башлыкларын-
нан һәм җирлек халкы санына бәйсез рәвештә вәкиллекнең тигез 
нормасы нигезендә җирлекләрнең вәкиллекле органнары тара-
фыннан үз составыннан сайланучы күрсәтелгән җирлекләрнең 
вәкиллекле органнары депутатларыннан тора дип билгеләнде.

Башка муниципаль районның вәкиллекле органы муниципаль 
район уставы нигезендә:

1) муниципаль район составына керүче җирлекләр башлыкла-
рыннан һәм җирлек халкы санына бәйсез рәвештә вәкиллекнең 
тигез нормасы нигезендә җирлекләрнең вәкиллекле органнары та-
рафыннан үз составыннан сайланучы күрсәтелгән җирлекләрнең 
вәкиллекле органнары депутатларыннан торырга мөмкин;

2) муниципаль сайлауларда гомуми тигез һәм турыдан-ту-
ры сайлау хокукы нигезендә яшерен тавыш биреп сайланырга 
мөмкин.

Казан шәһәре муниципаль берәмлеге башлыгы (территориясе 
составына Татарстан Республикасы башкаласы – Казан шәһәре 
керә торган муниципаль берәмлек буларак), муниципаль рай-
он, шәһәр округы яисә шәһәр җирлеге статусындагы һәм җирле 
үзидарә органнарына Татарстан Республикасы законы белән ае-
рым дәүләт вәкаләтләре бирелгән башка муниципаль берәмлек 
башлыгы, шулай ук шәһәр җирлеге статусындагы һәм терри-
ториясе составына муниципаль районның административ үзәге 
булып торучы торак пункт керә торган йә территориясендә Та-
тарстан Республикасы законы нигезендә Татарстан Республи-

касы җәмәгать судьясының даими эш урыны булган муници-
паль берәмлек башлыгы муниципаль берәмлекнең вәкиллекле 
органы тарафыннан үз составыннан сайлана һәм муниципаль 
берәмлекнең вәкиллекле органы рәисе вәкаләтләрен башкара.

Башка муниципаль берәмлекләр башлыкларына, шул исәптән 
авыл җирлекләре башлыкларына карата муниципалитет баш-
лыгын сайлауның түбәндәге альтернатив варианты билгеләнде:

1) муниципаль сайлауларда йә муниципаль берәмлекнең 
вәкиллекле органы тарафыннан үз составыннан сайлана;

2) муниципаль сайлауларда сайланган очракта йә муниципаль 
берәмлекнең вәкиллекле органы составына керә һәм аның рәисе 
вәкаләтләрен башкара йә җирле администрацияне җитәкли;

3) муниципаль берәмлекнең вәкиллекле органы тарафыннан 
үз составыннан сайланган очракта аның рәисе вәкаләтләрен баш-
кара йә җирле администрацияне җитәкли.

Моннан тыш, авыл җирлекләренең җирле әһәмияттәге мәсьә-
ләләре исемлегенә өстәмәләр кертү турында федераль закон-
нарда бирелгән хокукны гамәлгә ашырып, 131-ФЗ номерлы 
Федераль законның 14 статьясында беркетелгән мәсьәләләрдән 
тыш, 110-ТРЗ номерлы һәм «Татарстан Республикасында җирле 
үзидарә турында» Татарстан Республикасы Законына үзгәреш-
ләр кертү хакында» 2015 елның 21 июлендәге 59-ТРЗ номерлы 
Татарстан Республикасы законнары белән авыл җирлекләренең 
җирле әһәмияттәге мәсьәләләренә түбәндәгеләре дә кертелде:

– каты коммуналь калдыкларны җыю (шул исәптән аерым-
аерым җыю) һәм ташу эшчәнлеген оештыруда катнашу;

– ритуаль хезмәт күрсәтүләрне оештыру һәм мәет җирләү 
урыннарын карап тоту;

– Россия Федерациясе законнарында билгеләнгән вәкаләтләр 
чикләрендә җирлек чикләрендә халыкны су белән тәэмин итүне, 
суны чыгаруны, халыкны ягулык белән тәэмин итүне оештыру;

– җирлекнең торак пунктлары чикләрендә җирле әһәмияттәге 
автомобиль юлларына карата юл эшчәнлеген гамәлгә ашыру;

– милләтара һәм конфессияара татулыкны ныгытуга, җирлек 
территориясендә яшәүче Россия Федерациясе халыкларының 
телләрен һәм мәдәниятен саклап калуга һәм үстерүгә, 
мигрантларның социаль һәм мәдәни адаптациясенә, милләтара 
(этникара) конфликтларны профилактикалауга юнәлдерелгән 
чараларны гамәлгә ашыру өчен шартлар тудыру;

– җирлек халкының күпләп ял итүе өчен шартлар тудыру 
һәм халыкның күпләп ял итү урыннарын төзекләндерүне оешты-
ру, моңа гражданнарның гомуми файдаланудагы су объектлары-
на һәм аларның яр полосаларына теләгәндә керә алуын тәэмин 
итү дә керә.

«Россия Федерациясенең аерым закон актларына норматив 
хокукый актлар проектларының җайга салу йогынтысын бәяләү 
һәм муниципаль хокукый актларга экспертиза үткәрү мәсьәләләре 
буенча үзгәрешләр кертү турында» 2015 елның 30 декабрендәге 
447-ФЗ номерлы Федераль закон белән Россия Федерациясе 
субъекты законнарында эшкуарлык һәм инвестиция эшчәнлеген 
гамәлгә ашыру мәсьәләләренә кагылышлы муниципаль норматив 
хокукый актларга экспертиза үткәрү, шулай ук эшкуарлык һәм 
инвестиция эшчәнлеге субъектлары өчен яңа бурычлар билгели 
торган яисә муниципаль норматив хокукый актларда элек ка-
ралган бурычларны үзгәртә торган муниципаль хокукый актлар 
проектларының җайга салу йогынтысын бәяләү мәҗбүри бул-
ган муниципаль районнар һәм шәһәр округлары исемлеге рас-
лана дип билгеләнә. Россия Федерациясе субъекты законында 
муниципаль районнарны һәм шәһәр округларын күрсәтелгән 
исемлеккә кертүнең, мондый муниципаль берәмлекләргә 
йөкләнгән дәүләт вәкаләтләре тупланышы дәрәҗәсен дә кер-
теп, шушы Россия Федерациясе субъектында җирле үзидарәне 
гамәлгә ашыруның объектив үзенчәлекләрен чагылдыра торган 
критерийлары билгеләнә. Моннан тыш, күрсәтелгән бәяләүне 
һәм экспертизаны Россия Федерациясе субъектларының адми-
нистратив үзәкләре булган шәһәр округларында үткәрү мәҗбүри 
дип билгеләнә.

Шуңа бәйле рәвештә, «Татарстан Республикасының ае-
рым закон актларына үзгәрешләр кертү турында» 2016 елның  
26 декабрендәге 106-ТРЗ номерлы Татарстан Республикасы 
Законы белән 45-ТРЗ номерлы Законга үзгәрешләр кертелде, 
алар нигезендә муниципаль районнарны һәм шәһәр округла-
рын күрсәтелгән исемлеккә кертү өчен түбәндәге критерийлар 
билгеләнде:

1) муниципаль район, шәһәр округы территориясендә кече 
һәм урта эшкуарлык субъектлары саны муниципаль рай-
он, шәһәр округы даими халкының ун мең кешесенә кимендә  
250 берәмлек тәшкил итү;

2) муниципаль районның, шәһәр округының җирле үзидарә 
органнарына Татарстан Республикасы законы белән аерым дәү-
ләт вәкаләтләре бирелү.

Күрсәтелгән критерийлар нигезендә эшкуарлык һәм инве-
стиция эшчәнлеге субъектлары өчен яңа бурычлар билгели 
торган яисә муниципаль норматив хокукый актларда элек ка-
ралган бурычларны үзгәртә торган муниципаль хокукый актлар 
проектларының җайга салу йогынтысын бәяләүне үткәрү, эшку-
арлык һәм инвестиция эшчәнлеген гамәлгә ашыру мәсьәләләренә 
кагылышлы муниципаль норматив хокукый актларга экспертиза 

ясау мәҗбүри булган муниципаль районнар һәм шәһәр округла-
ры исемлегенә 20 муниципаль район (Әлмәт муниципаль районы; 
Апас муниципаль районы; Балтач муниципаль районы; Бөгелмә 
муниципаль районы; Буа муниципаль районы; Югары Ослан му-
ниципаль районы; Биектау муниципаль районы; Алабуга муници-
паль районы; Зәй муниципаль районы; Зеленодольск муниципаль 
районы; Кукмара муниципаль районы; Лаеш муниципаль районы; 
Минзәлә муниципаль районы; Түбән Кама муниципаль районы; 
Яңа Чишмә муниципаль районы; Питрәч муниципаль районы; 
Саба муниципаль районы; Тукай муниципаль районы; Теләче му-
ниципаль районы һәм Чистай муниципаль районы) һәм бер шәһәр 
округы – «Чаллы шәһәре» керде. Күрсәтелгән бәяләүне һәм экс-
пертизаны Казан шәһәре муниципаль берәмлегендә (территориясе 
составына Татарстан Республикасы административ үзәге – Казан 
шәһәре керә торган муниципаль берәмлек буларак) үткәрү югары-
да әйтелгән Федераль законның турыдан-туры күрсәтүе нигезендә 
мәҗбүри булып тора.

«Җирле референдум турында» 2004 елның 24 мартында-
гы 23-ТРЗ номерлы Татарстан Республикасы Законы белән 
(алга таба – 23-ТРЗ номерлы Закон) Татарстан Республикасы 
территориясендә җирле референдумны билгеләү, аны әзерләү 
һәм уздыру тәртибе җайга салына.

Җирле референдум җирле әһәмияттәге мәсьәләләрне туры-
дан-туры халык белән хәл итү максатларында уздырыла. Җирле 
референдум муниципаль берәмлекнең бөтен территориясендә 
уздырыла.

Яшәү урыны муниципаль берәмлек чикләрендә урнашкан, та-
выш бирү көненә 18 яшькә җиткән граждан референдумда тавыш 
бирү хокукына ия. Тавыш бирү көненә 18 яшькә җиткән граждан 
билгеләнгән референдумны әзерләү һәм уздыру буенча 23-ТРЗ 
номерлы Законда каралган һәм законлы ысуллар белән үткәрелә 
торган башка гамәлләрдә катнашырга хокуклы. Референдум-
ны билгеләгәнче референдум әзерләү һәм уздыру гамәлләрендә  
18 яшькә җиткән граждан катнашырга хокуклы.

Россия Федерациясенең халыкара шартнамәләре нигезендә 
һәм 23-ТРЗ номерлы Законда билгеләнгән тәртиптә тиешле му-
ниципаль берәмлек территориясендә даими яшәүче чит ил гра-
жданнары җирле референдумда Россия Федерациясе граждан-
нары кебек үк катнашырга хокуклы.

Референдумга бары тик җирле әһәмияттәге мәсьәләләр генә 
чыгарылырга мөмкин.

Күрсәтелгән Законда референдум уздыру инициативасы 
белән чыгу субъектлары референдумда катнашу хокукына ия 
гражданнар, сайлау берләшмәләре, уставларында сайлауларда 

һәм (яисә) референдумнарда катнашу каралган һәм федераль 
законда билгеләнгән тәртиптә һәм вакытларда теркәлгән башка 
иҗтимагый берләшмәләр, шулай ук муниципаль берәмлекнең 
вәкиллекле органы белән бергәләп җирле администрация баш-
лыгы булырга мөмкин дип билгеләнә.

Референдум уздыру инициативасы белән чыгу тәртибе  
23-ТРЗ номерлы Законның, муниципаль берәмлек уставының 
таләпләренә туры килгән очракта, муниципаль берәмлекнең 
вәкиллекле органы җирле референдум билгели. Муниципаль 
берәмлекнең вәкиллекле органы һәм җирле администрация баш-
лыгы тарафыннан бергәләп чыгарылган референдум уздыру 
инициативасы муниципаль берәмлекнең вәкиллекле органының 
һәм җирле администрация башлыгының хокукый актлары белән 
рәсмиләштерелә.

Референдумда муниципаль берәмлек территориясендә рефе-
рендумда катнашучылар исемлекләренә кертелгән референдумда 
катнашучыларның яртысыннан артыграгы катнашкан очракта, 
муниципаль берәмлекнең сайлау комиссиясе җирле референдум-
ны узган дип таный. Референдум карары өчен тавыш бирүдә 
катнашкан референдумда катнашучыларның 50 проценттан  
артыграгы тавыш биргән очракта, җирле референдумда карар 
кабул ителгән дип санала.

Референдумда кабул ителгән карар мәҗбүри һәм тиешле  
муниципаль берәмлекнең бөтен территориясендә гамәлдә була.

«Җирле референдум турында» Татарстан Республикасы  
Законы, «Татарстан Республикасы референдумы турында» Та-
тарстан Республикасы Законы кебек үк, «Татарстан Респу-
бликасы референдумы турында» Татарстан Республикасы За-
коны нигезләмәләрен 67-ФЗ номерлы Федераль закон белән 
килештерүгә бәйле рәвештә аңа кертелгән үзгәрешләрне кертеп 
үзгәртелде.

Сайлау кодексы депутатларны, җирле үзидарәнең сайла-
нулы органы әгъзаларын, Татарстан Республикасында җирле 
үзидарәнең сайланулы вазыйфаи затларын сайлауларны узды-
ру тәртибен, шулай ук федераль закон нигезендә муниципаль 
сайлаулар уздырганда Татарстан Республикасы территориясендә 
яшәүче Россия Федерациясе гражданнарының сайлау хокукла-
ры гарантияләрен билгели. Муниципаль сайлауларны муници-
паль берәмлекнең вәкиллекле органы билгели. Муниципаль сай-
лауларны билгеләү турындагы карар тавыш бирү көненә кадәр 
90 көннән дә иртәрәк һәм 80 көннән дә соңрак булмаган вакытта 
кабул ителергә тиеш. 

Актив сайлау хокукына – депутатларны, җирле үзидарәнең 
сайланулы органы әгъзаларын, җирле үзидарәнең сайланулы ва-
зыйфаи затларын сайлау хокукына – Кодекста күрсәтелгәнчә, 
18 яше тулган, яшәү урыны сайлау округы чикләрендә булган 
Россия Федерациясе гражданы ия була. 

21 яшькә җиткән граждан депутат, җирле үзидарәнең сайла-
нулы органы әгъзасы, җирле үзидарәнең сайланулы вазыйфаи 
заты булып сайланырга мөмкин (пассив сайлау хокукы). 

Пассив сайлау хокукына ия гражданнар бердәм сайлау окру-
гы буенча җирле үзидарәнең вәкиллекле органына сайлаулар 
уздырганда депутатлыкка, җирле үзидарәнең сайланулы органы 
әгъзаларына, җирле үзидарәнең сайланулы вазыйфаи затлары-
на турыдан-туры йә сайлау берләшмәсе тарафыннан күрсәтелгән 
кандидатлар исемлеге составында кандидатлар итеп чыгарылыр-
га мөмкин. Кандидатларның турыдан-туры күрсәтелүе үз-үзен 
күрсәтү юлы белән, сәяси партия, башка иҗтимагый берләшмә 
тарафыннан күрсәтү юлы белән гамәлгә ашырылырга мөмкин. 

Сайлау кодексында муниципаль сайлауларны әзерләүне 
һәм уздыруны гамәлгә ашыручы сайлау комиссияләре систе-
масы билгеләнгән, бу – муниципаль берәмлекләрнең сайлау 
комиссияләре, округ сайлау комиссияләре һәм участок сайлау 
комиссияләре. 

Сайлау кодексы нигезендә муниципаль берәмлек уставын-
да тавыш бирүдә катнашкан сайлаучыларның кандидатларны 
сайланган дип тану өчен кирәкле минималь тавышлары саны 
билгеләнә. 

Татарстан Республикасында җирле үзидарәне оештыру 
максатларында 131-ФЗ номерлы Федераль законның 85 статья-
сындагы 1 өлешенең 1 пункты һәм 3 өлеше таләпләре нигезендә 
муниципаль берәмлекләрнең чикләрен билгеләү һәм тиешле му-
ниципаль берәмлекләргә шәһәр, авыл җирлеге, шәһәр округы, 
муниципаль район статусы бирү турында түбәндәге Татарстан 
Республикасы законнары кабул ителде:

1) «Казан шәһәре муниципаль берәмлеге территориясе чикләре 
һәм аның статусы турында» 2004 елның 15 сентябрендәге 46-ТРЗ 
номерлы Татарстан Республикасы Законы; 

2) «Чаллы шәһәре» муниципаль берәмлеген төзү, аның 
чикләрен билгеләү һәм аңа шәһәр округы статусын бирү турын-
да» 2005 елның 31 гыйнварындагы 47-ТРЗ номерлы Татарстан 
Республикасы Законы; 

3) «Әгерҗе муниципаль районы» муниципаль берәмлегенең 
һәм аның составындагы муниципаль берәмлекләрнең терри-
торияләре чикләрен билгеләү һәм аларның статусы турында»  

2005 елның 31 гыйнварындагы 14-ТРЗ номерлы Татарстан  
Республикасы Законы;

4) «Азнакай муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 48-ТРЗ номерлы Татарстан Рес-
публикасы Законы;

5) «Аксубай муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 12-ТРЗ номерлы Татарстан Рес-
публикасы Законы;

6) «Актаныш муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 13-ТРЗ номерлы Татарстан  
Республикасы Законы;

7) «Алексеевск муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турын-
да» 2005 елның 31 гыйнварындагы 11-ТРЗ номерлы Татарстан  
Республикасы Законы;

8) «Әлки муниципаль районы» муниципаль берәмлегенең һәм 
аның составындагы муниципаль берәмлекләрнең территорияләре 
чикләрен билгеләү һәм аларның статусы турында» 2005 елның 
31 гыйнварындагы 10-ТРЗ номерлы Татарстан Республикасы  
Законы;

9) «Әлмәт муниципаль районы» муниципаль берәмлегенең 
һәм аның составындагы муниципаль берәмлекләрнең терри-
торияләре чикләрен билгеләү һәм аларның статусы турында»  
2005 елның 31 гыйнварындагы 9-ТРЗ номерлы Татарстан Респу-
бликасы Законы;

10) «Апас муниципаль районы» муниципаль берәмлегенең һәм 
аның составындагы муниципаль берәмлекләрнең территорияләре 
чикләрен билгеләү һәм аларның статусы турында» 2005 елның 
31 гыйнварындагы 8-ТРЗ номерлы Татарстан Республикасы  
Законы;

11) «Арча муниципаль районы» муниципаль берәмлегенең 
һәм аның составындагы муниципаль берәмлекләрнең терри-
торияләре чикләрен билгеләү һәм аларның статусы турында»  
2005 елның 31 гыйнварындагы 7-ТРЗ номерлы Татарстан Респу-
бликасы Законы;

12) «Әтнә муниципаль районы» муниципаль берәмлегенең һәм 
аның составындагы муниципаль берәмлекләрнең территорияләре 

чикләрен билгеләү һәм аларның статусы турында» 2005 елның 
31 гыйнварындагы 15-ТРЗ номерлы Татарстан Республикасы  
Законы;

13) «Баулы муниципаль районы» муниципаль берәмлегенең 
һәм аның составындагы муниципаль берәмлекләрнең терри-
торияләре чикләрен билгеләү һәм аларның статусы турында»  
2005 елның 31 гыйнварындагы 16-ТРЗ номерлы Татарстан  
Республикасы Законы;

14) «Балтач муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 49-ТРЗ номерлы Татарстан  
Республикасы Законы;

15) «Бөгелмә муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 18-ТРЗ номерлы Татарстан  
Республикасы Законы;

16) «Буа муниципаль районы» муниципаль берәмлегенең һәм 
аның составындагы муниципаль берәмлекләрнең территорияләре 
чикләрен билгеләү һәм аларның статусы турында» 2005 елның 
31 гыйнварындагы 17-ТРЗ номерлы Татарстан Республикасы  
Законы;

17) «Югары Ослан муниципаль районы» муниципаль берәм-
легенең һәм аның составындагы муниципаль берәмлекләрнең 
территорияләре чикләрен билгеләү һәм аларның статусы турын-
да» 2005 елның 31 гыйнварындагы 19-ТРЗ номерлы Татарстан 
Республикасы Законы;

18) «Биектау муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 20-ТРЗ номерлы Татарстан  
Республикасы Законы;

19) «Чүпрәле муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 21-ТРЗ номерлы Татарстан  
Республикасы Законы;

20) «Алабуга муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 22-ТРЗ номерлы Татарстан  
Республикасы Законы;

21) «Зәй муниципаль районы» муниципаль берәмлегенең һәм 
аның составындагы муниципаль берәмлекләрнең территорияләре 
чикләрен билгеләү һәм аларның статусы турында» 2005 елның 
31 гыйнварындагы 23-ТРЗ номерлы Татарстан Республикасы  
Законы;

22) «Зеленодольск муниципаль районы» муниципаль берәм-
легенең һәм аның составындагы муниципаль берәмлекләрнең 
территорияләре чикләрен билгеләү һәм аларның статусы турын-
да» 2005 елның 31 гыйнварындагы 24-ТРЗ номерлы Татарстан 
Республикасы Законы;

23) «Кайбыч муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 25-ТРЗ номерлы Татарстан Рес-
публикасы Законы;

24) «Кама Тамагы муниципаль районы» муниципаль берәм-
легенең һәм аның составындагы муниципаль берәмлекләрнең 
территорияләре чикләрен билгеләү һәм аларның статусы турын-
да» 2005 елның 31 гыйнварындагы 26-ТРЗ номерлы Татарстан  
Республикасы Законы;

25) «Кукмара муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 27-ТРЗ номерлы Татарстан  
Республикасы Законы;

26) «Лаеш муниципаль районы» муниципаль берәмлегенең 
һәм аның составындагы муниципаль берәмлекләрнең терри-
торияләре чикләрен билгеләү һәм аларның статусы турында»  
2005 елның 31 гыйнварындагы 28-ТРЗ номерлы Татарстан  
Республикасы Законы;

27) «Лениногорск муниципаль районы» муниципаль берәм-
легенең һәм аның составындагы муниципаль берәмлекләрнең 
территорияләре чикләрен билгеләү һәм аларның статусы турын-
да» 2005 елның 31 гыйнварындагы 34-ТРЗ номерлы Татарстан  
Республикасы Законы;

28) «Мамадыш муниципаль районы» муниципаль берәмле-
генең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турын-
да» 2005 елның 31 гыйнварындагы 35-ТРЗ номерлы Татарстан  
Республикасы Законы;

29) «Минзәлә муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  

2005 елның 31 гыйнварындагы 50-ТРЗ номерлы Татарстан  
Республикасы Законы;

30) «Менделеевск муниципаль районы» муниципаль берәм-
легенең һәм аның составындагы муниципаль берәмлекләрнең 
территорияләре чикләрен билгеләү һәм аларның статусы турын-
да» 2005 елның 31 гыйнварындагы 29-ТРЗ номерлы Татарстан  
Республикасы Законы;

31) «Мөслим муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 30-ТРЗ номерлы Татарстан  
Республикасы Законы;

32) «Түбән Кама муниципаль районы» муниципаль берәмле-
генең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турын-
да» 2005 елның 31 гыйнварындагы 31-ТРЗ номерлы Татарстан  
Республикасы Законы;

33) «Яңа Чишмә муниципаль районы» муниципаль берәмле-
генең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турын-
да» 2005 елның 31 гыйнварындагы 36-ТРЗ номерлы Татарстан  
Республикасы Законы;

34) «Нурлат муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 32-ТРЗ номерлы Татарстан  
Республикасы Законы;

35) «Питрәч муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 33-ТРЗ номерлы Татарстан  
Республикасы Законы;

36) «Балык Бистәсе муниципаль районы» муниципаль берәм-
легенең һәм аның составындагы муниципаль берәмлекләрнең 
территорияләре чикләрен билгеләү һәм аларның статусы турын-
да» 2005 елның 31 гыйнварындагы 37-ТРЗ номерлы Татарстан 
Республикасы Законы;

37) «Саба муниципаль районы» муниципаль берәмлегенең һәм 
аның составындагы муниципаль берәмлекләрнең территорияләре 
чикләрен билгеләү һәм аларның статусы турында» 2005 елның 
31 гыйнварындагы 38-ТРЗ номерлы Татарстан Республикасы  
Законы;



90 91

38) «Сарман муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 39-ТРЗ номерлы Татарстан  
Республикасы Законы;

39) «Спас муниципаль районы» муниципаль берәмлегенең 
һәм аның составындагы муниципаль берәмлекләрнең терри-
торияләре чикләрен билгеләү һәм аларның статусы турында»  
2005 елның 31 гыйнварындагы 40-ТРЗ номерлы Татарстан  
Республикасы Законы;

40) «Тәтеш муниципаль районы» муниципаль берәмлегенең 
һәм аның составындагы муниципаль берәмлекләрнең терри-
торияләре чикләрен билгеләү һәм аларның статусы турында»  
2005 елның 31 гыйнварындагы 41-ТРЗ номерлы Татарстан  
Республикасы Законы;

41) «Тукай муниципаль районы» муниципаль берәмлегенең 
һәм аның составындагы муниципаль берәмлекләрнең терри-
торияләре чикләрен билгеләү һәм аларның статусы турында»  
2005 елның 31 гыйнварындагы 42-ТРЗ номерлы Татарстан  
Республикасы Законы;

42) «Теләче муниципаль районы» муниципаль берәмлегенең 
һәм аның составындагы муниципаль берәмлекләрнең терри-
торияләре чикләрен билгеләү һәм аларның статусы турында»  
2005 елның 31 гыйнварындагы 43-ТРЗ номерлы Татарстан  
Республикасы Законы;

43) «Чистай муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 44-ТРЗ номерлы Татарстан  
Республикасы Законы;

44) «Чирмешән муниципаль районы» муниципаль берәмле-
генең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турын-
да» 2005 елның 31 гыйнварындагы 45-ТРЗ номерлы Татарстан  
Республикасы Законы;

45) «Ютазы муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында»  
2005 елның 31 гыйнварындагы 46-ТРЗ номерлы Татарстан  
Республикасы Законы.

131-ФЗ номерлы Федераль законның 85 статьясындагы 
3 өлеше нигезендә муниципаль берәмлекләр территорияләре 
чикләренең картографик тасвирламалары булдырылды һәм 
түбәндәге законнар кабул ителде:

1) «Аерым муниципаль берәмлекләрне үзгәртеп кору, аларның 
чикләрен үзгәртү һәм Татарстан Республикасының кайбер закон-
нарына үзгәрешләр кертү турында» 2007 елның 28 декабрендәге 
69-ТРЗ номерлы Татарстан Республикасы Законы;

2) «Лениногорск муниципаль районы» муниципаль берәмле-
генең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында» 
Татарстан Республикасы Законына үзгәрешләр кертү хакында» 
2008 елның 19 маендагы 14-ТРЗ номерлы Татарстан Республи-
касы Законы;

3) «Баулы муниципаль районы» муниципаль берәмлегенең һәм 
аның составындагы муниципаль берәмлекләрнең территорияләре 
чикләрен билгеләү һәм аларның статусы турында» Татарстан Рес-
публикасы Законына үзгәрешләр кертү хакында» 2008 елның  
20 маендагы 17-ТРЗ номерлы Татарстан Республикасы Законы;

4) «Әтнә муниципаль районы» муниципаль берәмлегенең һәм 
аның составындагы муниципаль берәмлекләрнең территорияләре 
чикләрен билгеләү һәм аларның статусы турында» Татарстан 
Рес публикасы Законына үзгәрешләр кертү хакында» 2008 елның 
25 июлендәге 32-ТРЗ номерлы Татарстан Республикасы Законы;

5) «Әгерҗе муниципаль районы» муниципаль берәмлегенең 
һәм аның составындагы муниципаль берәмлекләрнең террито-
рияләре чикләрен билгеләү һәм аларның статусы турында» Та-
тарстан Республикасы Законына үзгәрешләр кертү хакында» 
2008 елның 25 июлендәге 33-ТРЗ номерлы Татарстан Республи-
касы Законы;

6) «Питрәч муниципаль районы» муниципаль берәмлегенең 
һәм аның составындагы муниципаль берәмлекләрнең террито-
рияләре чикләрен билгеләү һәм аларның статусы турында» Та-
тарстан Республикасы Законына үзгәрешләр кертү хакында» 
2008 елның 26 июлендәге 34-ТРЗ номерлы Татарстан Республи-
касы Законы;

7) «Спас муниципаль районы» муниципаль берәмлегенең һәм 
аның составындагы муниципаль берәмлекләрнең территорияләре 
чикләрен билгеләү һәм аларның статусы турында» Татарстан 
Рес публикасы Законына үзгәрешләр кертү хакында» 2008 елның 
29 июлендәге 42-ТРЗ номерлы Татарстан Республикасы Законы;

8) «Алексеевск муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында» 
Татарстан Республикасы Законына үзгәрешләр кертү хакында» 
2008 елның 29 июлендәге 43-ТРЗ номерлы Татарстан Республи-
касы Законы;

9) «Чирмешән муниципаль районы» муниципаль берәмлеге-
нең һәм аның составындагы муниципаль берәмлекләрнең тер-

риторияләре чикләрен билгеләү һәм аларның статусы турында» 
Татарстан Республикасы Законына үзгәрешләр кертү хакында» 
2008 елның 29 июлендәге 44-ТРЗ номерлы Татарстан Республи-
касы Законы;

10) «Муниципаль берәмлекләрнең территорияләре чикләрен 
билгеләү һәм аларның статусы турында Татарстан Респуб-
ликасының аерым закон актларына үзгәрешләр кертү хакында» 
2008 елның 29 июлендәге 45-ТРЗ номерлы Татарстан Республи-
касы Законы;

11) «Балтач муниципаль районы» муниципаль берәмлегенең 
һәм аның составындагы муниципаль берәмлекләрнең террито-
рияләре чикләрен билгеләү һәм аларның статусы турында» Та-
тарстан Республикасы Законына үзгәрешләр кертү хакында» 
2008 елның 7 августындагы 74-ТРЗ номерлы Татарстан Респу-
бликасы Законы;

12) «Ютазы муниципаль районы» муниципаль берәмлегенең 
һәм аның составындагы муниципаль берәмлекләрнең террито-
рияләре чикләрен билгеләү һәм аларның статусы турында» Та-
тарстан Республикасы Законына үзгәрешләр кертү хакында» 
2008 елның 8 августындагы 75-ТРЗ номерлы Татарстан Респуб-
ликасы Законы;

13) «Азнакай муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында» 
Татарстан Республикасы Законына үзгәрешләр кертү хакында» 
2008 елның 8 августындагы 76-ТРЗ номерлы Татарстан Респуб-
ликасы Законы;

14) «Бөгелмә муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында» 
Татарстан Республикасы Законына үзгәрешләр кертү хакында» 
2008 елның 8 августындагы 77-ТРЗ номерлы Татарстан Респуб-
ликасы Законы;

15) «Аерым муниципаль берәмлекләрнең территорияләре 
чикләрен үзгәртү һәм «Саба муниципаль районы» муниципаль 
берәмлегенең һәм аның составындагы муниципаль берәмлекләр-
нең территорияләре чикләрен билгеләү һәм аларның статусы 
турында» Татарстан Республикасы Законына үзгәрешләр кертү 
хакында» 2008 елның 7 октябрендәге 98-ТРЗ номерлы Татарстан 
Республикасы Законы;

16) «Аерым муниципаль берәмлекләрнең территорияләре 
чикләрен үзгәртү һәм «Әлки муниципаль районы» муниципаль 
берәмлегенең һәм аның составындагы муниципаль берәмлекләр-
нең территорияләре чикләрен билгеләү һәм аларның статусы 
турында» Татарстан Республикасы Законына үзгәрешләр кертү  

хакында» 2008 елның 9 октябрендәге 103-ТРЗ номерлы Татар-
стан Республикасы Законы;

17) «Әлмәт муниципаль районының Яңа Никольский һәм Ур-
салы авыл җирлекләрен үзгәртеп төзү һәм «Әлмәт муниципаль 
районы» муниципаль берәмлегенең һәм аның составындагы му-
ниципаль берәмлекләрнең территорияләре чикләрен билгеләү 
һәм аларның статусы турында» Татарстан Республикасы Зако-
нына үзгәрешләр кертү хакында» 2008 елның 13 октябрендәге 
104-ТРЗ номерлы Татарстан Республикасы Законы;

18) «Аксубай муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында» 
Татарстан Республикасы Законына үзгәрешләр кертү хакында» 
2008 елның 19 ноябрендәге 106-ТРЗ номерлы Татарстан Респуб-
ликасы Законы;

19) «Минзәлә муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында» 
Татарстан Республикасы Законына үзгәрешләр кертү хакында» 
2008 елның 19 ноябрендәге 107-ТРЗ номерлы Татарстан Респуб-
ликасы Законы;

20) «Балык Бистәсе муниципаль районы территориясе чиген 
үзгәртү, Татарстан Республикасының административ-территори-
аль төзелешен үзгәртү һәм «Балык Бистәсе муниципаль районы» 
муниципаль берәмлегенең һәм аның составындагы муниципаль 
берәмлекләрнең территорияләре чикләрен билгеләү һәм аларның 
статусы турында» Татарстан Республикасы Законына үзгәреш-
ләр кертү хакында» 2008 елның 19 ноябрендәге 108-ТРЗ номер-
лы Татарстан Республикасы Законы;

21) «Нурлат муниципаль районының Фома авыл җирлеген 
үзгәртеп оештыру һәм «Нурлат муниципаль районы» муници-
паль берәмлегенең һәм аның составындагы муниципаль берәм-
лекләрнең территорияләре чикләрен билгеләү һәм аларның ста-
тусы турында» Татарстан Республикасы Законына үзгәрешләр 
кертү хакында» 2008 елның 20 ноябрендәге 110-ТРЗ номерлы 
Татарстан Республикасы Законы;

22) «Аерым муниципаль берәмлекләрнең территорияләре 
чикләрен үзгәртү һәм «Яңа Чишмә муниципаль районы» муни-
ципаль берәмлегенең һәм аның составындагы муниципаль берәм-
лекләрнең территорияләре чикләрен билгеләү һәм аларның ста-
тусы турында» Татарстан Республикасы Законына үзгәрешләр 
кертү хакында» 2008 елның 20 ноябрендәге 111-ТРЗ номерлы 
Татарстан Республикасы Законы;

23) «Апас муниципаль районы» муниципаль берәмлегенең һәм 
аның составындагы муниципаль берәмлекләрнең территорияләре 

чикләрен билгеләү һәм аларның статусы турында» Татарстан  
Республикасы Законына үзгәрешләр кертү хакында» 2008 елның 
20 ноябрендәге 112-ТРЗ номерлы Татарстан Республикасы  
Законы;

24) «Актаныш муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында» 
Татарстан Республикасы Законына үзгәрешләр кертү хакында» 
2008 елның 21 ноябрендәге 113-ТРЗ номерлы Татарстан Респу-
бликасы Законы;

25) «Мамадыш муниципаль районы территориясе чиген 
үзгәртү, Татарстан Республикасының административ-террито-
риаль төзелешен үзгәртү һәм «Мамадыш муниципаль районы» 
муниципаль берәмлегенең һәм аның составындагы муниципаль 
берәмлекләрнең территорияләре чикләрен билгеләү һәм аларның 
статусы турында» Татарстан Республикасы Законына үзгәреш-
ләр кертү хакында» 2008 елның 24 ноябрендәге 115-ТРЗ номер-
лы Татарстан Республикасы Законы;

26) «Зәй муниципаль районы территориясе чиген үзгәртү 
һәм «Зәй муниципаль районы» муниципаль берәмлегенең һәм 
аның составындагы муниципаль берәмлекләрнең территорияләре 
чикләрен билгеләү һәм аларның статусы турында» Татарстан  
Республикасы Законына үзгәрешләр кертү хакында» 2008 елның 
16 декабрендәге 119-ТРЗ номерлы Татарстан Республикасы  
Законы;

27) «Мөслим муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында» 
Татарстан Республикасы Законына үзгәрешләр кертү хакында» 
2008 елның 18 декабрендәге 122-ТРЗ номерлы Татарстан Респу-
бликасы Законы;

28) «Тукай муниципаль районы» муниципаль берәмлегенең 
һәм аның составындагы муниципаль берәмлекләрнең террито-
рияләре чикләрен билгеләү һәм аларның статусы турында» Та-
тарстан Республикасы Законына үзгәрешләр кертү хакында» 
2008 елның 22 декабрендәге 128-ТРЗ номерлы Татарстан Респу-
бликасы Законы;

29) «Аерым муниципаль берәмлекләрнең территорияләре 
чикләрен үзгәртү һәм «Чистай муниципаль районы» муниципаль 
берәмлегенең һәм аның составындагы муниципаль берәмлекләр-
нең территорияләре чикләрен билгеләү һәм аларның статусы 
турында» Татарстан Республикасы Законына үзгәрешләр кертү  
хакында» 2008 елның 23 декабрендәге 129-ТРЗ номерлы Татар-
стан Республикасы Законы;

30) «Кукмара муниципаль районы территориясе чиген үзгәртү 
һәм «Кукмара муниципаль районы» муниципаль берәмлегенең 
һәм аның составындагы муниципаль берәмлекләрнең террито-
рияләре чикләрен билгеләү һәм аларның статусы турында» Та-
тарстан Республикасы Законына үзгәрешләр кертү хакында» 
2008 елның 23 декабрендәге 130-ТРЗ номерлы Татарстан Респу-
бликасы Законы;

31) «Сарман муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында» 
Татарстан Республикасы Законына үзгәрешләр кертү хакында» 
2008 елның 23 декабрендәге 131-ТРЗ номерлы Татарстан Респу-
бликасы Законы;

32) «Аерым муниципаль берәмлекләрнең территорияләре 
чикләрен үзгәртү һәм «Тәтеш муниципаль районы» муниципаль 
берәмлегенең һәм аның составындагы муниципаль берәмлекләр-
нең территорияләре чикләрен билгеләү һәм аларның статусы ту-
рында» Татарстан Республикасы Законына үзгәрешләр кертү ха-
кында» 2008 елның 23 декабрендәге 132-ТРЗ номерлы Татарстан 
Республикасы Законы;

33) «Чүпрәле муниципаль районы» муниципаль берәмлеге-
нең һәм аның составындагы муниципаль берәмлекләрнең тер-
риторияләре чикләрен билгеләү һәм аларның статусы турында» 
Татарстан Республикасы Законына үзгәрешләр кертү хакында» 
2008 елның 23 декабрендәге 133-ТРЗ номерлы Татарстан Респу-
бликасы Законы;

34) «Аерым муниципаль берәмлекләрнең территорияләре 
чикләрен үзгәртү, Татарстан Республикасының административ-
территориаль төзелешен үзгәртү һәм «Буа муниципаль районы» 
муниципаль берәмлегенең һәм аның составындагы муниципаль 
берәмлекләрнең территорияләре чикләрен билгеләү һәм аларның 
статусы турында» Татарстан Республикасы Законына үзгәреш-
ләр кертү хакында» 2008 елның 24 декабрендәге 134-ТРЗ номер-
лы Татарстан Республикасы Законы;

35) «Аерым муниципаль берәмлекләрнең территорияләре 
чикләрен үзгәртү, Татарстан Республикасының административ-
территориаль төзелешен үзгәртү һәм «Казан шәһәре муници-
паль берәмлеге территориясе һәм аның статусы турында» һәм 
«Биектау муниципаль районы» муниципаль берәмлегенең һәм 
аның составындагы муниципаль берәмлекләрнең территория-
ләре чикләрен билгеләү һәм аларның статусы турында» Татар-
стан Республикасы законнарына үзгәрешләр кертү хакында»  
2008 елның 29 декабрендәге 139-ТРЗ номерлы Татарстан Респу-
бликасы Законы;

36) «Аерым муниципаль берәмлекләрнең территорияләре 
чикләрен үзгәртү һәм «Югары Ослан муниципаль районы» му-
ниципаль берәмлегенең һәм аның составындагы муниципаль 
берәмлекләрнең территорияләре чикләрен билгеләү һәм аларның 
статусы турында» Татарстан Республикасы Законына үзгәреш-
ләр кертү хакында» 2008 елның 29 декабрендәге 140-ТРЗ номер-
лы Татарстан Республикасы Законы;

 37) «Аерым муниципаль берәмлекләрнең территорияләре 
чикләрен үзгәртү һәм «Менделеевск муниципаль районы» муни-
ципаль берәмлегенең һәм аның составындагы муниципаль берәм-
лекләрнең территорияләре чикләрен билгеләү һәм аларның ста-
тусы турында» Татарстан Республикасы Законына үзгәрешләр 
кертү хакында» 2008 елның 29 декабрендәге 141-ТРЗ номерлы 
Татарстан Республикасы Законы;

38) «Аерым муниципаль берәмлекләрнең территорияләре 
чикләрен үзгәртү һәм «Арча муниципаль районы» муниципаль 
берәмлегенең һәм аның составындагы муниципаль берәмлекләр-
нең территорияләре чикләрен билгеләү һәм аларның статусы ту-
рында» Татарстан Республикасы Законына үзгәрешләр кертү ха-
кында» 2008 елның 29 декабрендәге 142-ТРЗ номерлы Татарстан 
Республикасы Законы;

39) «Аерым муниципаль берәмлекләрнең территорияләре 
чикләрен үзгәртү һәм «Кайбыч муниципаль районы» муници-
паль берәмлегенең һәм аның составындагы муниципаль берәм-
лекләрнең территорияләре чикләрен билгеләү һәм аларның ста-
тусы турында» Татарстан Республикасы Законына үзгәрешләр 
кертү хакында» 2008 елның 29 декабрендәге 143-ТРЗ номерлы 
Татарстан Республикасы Законы;

40) «Аерым муниципаль берәмлекләрнең территорияләре 
чикләрен үзгәртү һәм «Зеленодольск муниципаль районы» муни-
ципаль берәмлегенең һәм аның составындагы муниципаль берәм-
лекләрнең территорияләре чикләрен билгеләү һәм аларның ста-
тусы турында» Татарстан Республикасы Законына үзгәрешләр 
кертү хакында» 2008 елның 29 декабрендәге 144-ТРЗ номерлы 
Татарстан Республикасы Законы;

41) «Аерым муниципаль берәмлекләрнең территорияләре 
чикләрен үзгәртү һәм «Алабуга муниципаль районы» муници-
паль берәмлегенең һәм аның составындагы муниципаль берәм-
лекләрнең территорияләре чикләрен билгеләү һәм аларның ста-
тусы турында» Татарстан Республикасы Законына үзгәрешләр 
кертү хакында» 2008 елның 29 декабрендәге 145-ТРЗ номерлы 
Татарстан Республикасы Законы;

42) «Аерым муниципаль берәмлекләрнең территорияләре 
чикләрен үзгәртү һәм «Теләче муниципаль районы» муниципаль 
берәмлегенең һәм аның составындагы муниципаль берәмлекләр-

нең территорияләре чикләрен билгеләү һәм аларның статусы ту-
рында» һәм «Питрәч муниципаль районы» муниципаль берәм-
легенең һәм аның составындагы муниципаль берәмлекләрнең 
территорияләре чикләрен билгеләү һәм аларның статусы турын-
да» Татарстан Республикасы законнарына үзгәрешләр кертү ха-
кында» 2008 елның 29 декабрендәге 146-ТРЗ номерлы Татарстан 
Республикасы Законы;

43) «Аерым муниципаль берәмлекләрнең территорияләре 
чикләрен үзгәртү һәм «Кама Тамагы муниципаль районы» муни-
ципаль берәмлегенең һәм аның составындагы муниципаль берәм-
лекләрнең территорияләре чикләрен билгеләү һәм аларның ста-
тусы турында» Татарстан Республикасы Законына үзгәрешләр 
кертү хакында» 2008 елның 29 декабрендәге 147-ТРЗ номерлы 
Татарстан Республикасы Законы;

44) «Аерым муниципаль берәмлекләрнең территорияләре 
чикләрен үзгәртү, Татарстан Республикасының административ-
территориаль төзелешен үзгәртү һәм «Түбән Кама муниципаль 
районы» муниципаль берәмлегенең һәм аның составындагы му-
ниципаль берәмлекләрнең территорияләре чикләрен билгеләү 
һәм аларның статусы турында» Татарстан Республикасы Зако-
нына үзгәрешләр кертү хакында» 2008 елның 30 декабрендәге 
149-ТРЗ номерлы Татарстан Республикасы Законы.

Күрсәтелгән законнарның концепциясендә районнар 
чикләрендә муниципаль берәмлекләрне төзү, аларга муници-
паль район статусын бирү, муниципаль районнарның админис-
тратив үзәкләрен билгеләү күздә тотыла. Шулай ук законнарда 
муниципаль районнарның һәм муниципаль районнар составын-
дагы муниципаль берәмлекләрнең территорияләре чикләренең 
карта-схемалары һәм картографик тасвирламалары нигезендә 
аларның чикләре, муниципаль берәмлекләргә шәһәр яисә авыл 
җирлекләре статусын бирү карала, шәһәр һәм авыл җирлекләре 
төзелә, авыл җирлекләренең административ үзәкләре билгеләнә. 

Татарстан Республикасының күрсәтелгән законнары нигезендә 
республикада 43 муниципаль район; 38 шәһәр җирлеге, шу-
лардан 11 яңа төзелгәннәр – Азнакай шәһәре, Баулы шәһәре, 
Алабуга шәһәре, Чистай шәһәре, Лениногорск шәһәре, Нурлат 
шәһәре, Түбән Кама шәһәре, Зеленодольск шәһәре, Зәй шәһәре, 
Бөгелмә шәһәре, Әлмәт шәһәре; 916 авыл җирлеге, шулардан 
бер яңа төзелгән – Круглое Поле авыл җирлеге; шәһәр округы 
статусы бирелгән ике муниципаль берәмлек – Казан шәһәре һәм 
Чаллы шәһәре.

Күрсәтелгән Татарстан Республикасы законнары белән ре-
спубликада 43 муниципаль район: 38 шәһәр җирлеге, шулардан 
11 яңа төзелгәннәр – Азнакай шәһәре, Баулы шәһәре, Алабуга 
шәһәре, Чистай шәһәре, Лениногорск шәһәре, Нурлат шәһәре, 

Түбән Кама шәһәре, Зеленодольск шәһәре, Зәй шәһәре, Бөгелмә 
шәһәре, Әлмәт шәһәре; 916 авыл җирлеге, шулардан 1 яңа 
төзелгән – Круглое Поле авыл җирлеге; шәһәр округы статусы 
бирелгән 2 муниципаль берәмлек – Казан шәһәре һәм Чаллы 
шәһәре төзелде.

«Россия Федерациясендә җирле үзидарәне оештыруның гому-
ми принциплары турында» Федераль законга үзгәрешләр кертү 
хакында» 2017 елның 3 апрелендәге 62-ФЗ номерлы Федераль 
законда «шәһәр округы» төшенчәсе яңа редакциядә бәян ител-
де, аның нигезендә бу төшенчәнең «шәһәр җирлеге» төшенчәсе 
белән тәңгәлләштерелүе бетерелә һәм шәһәр округы муниципаль 
берәмлекләр булмаган бер яисә гомуми территориягә берләшкән 
берничә торак пункт дип билгеләнә. Шулай ук күрсәтелгән Фе-
дераль закон белән «шәһәр округының административ үзәге» 
төшенчәсе кертелде, ул – җирле традицияләрне һәм булган 
социаль инфраструктураны исәпкә алып билгеләнгән һәм Рос-
сия Федерациясе субъекты законы нигезендә шәһәр округының 
вәкиллекле органы урнашкан торак пункт.

Шуңа бәйле рәвештә 2017 елның 26 маендагы 30-ТРЗ но-
мерлы Татарстан Республикасы Законы белән Казан шәһәре 
һәм «Чаллы шәһәре» муниципаль берәмлекләренең админист-
ратив үзәкләре – тиешенчә Казан шәһәре һәм Чаллы шәһәре 
билгеләнде.

«Югары Ослан районының Иннополис поселогын үзгәртеп 
кору, Югары Ослан муниципаль районының аерым муниципаль 
берәмлекләренең территорияләре чикләрен үзгәртү һәм Юга-
ры Ослан муниципаль районының Введенский Бистәсе авыл 
җирлеген үзгәртеп кору, шулай ук «Югары Ослан муниципаль 
районы» муниципаль берәмлегенең һәм аның составындагы му-
ниципаль берәмлекләрнең территорияләре чикләрен билгеләү 
һәм аларның статусы турында» Татарстан Республикасы Зако-
нына үзгәрешләр кертү хакында» 2014 елның 13 декабрендәге 
115-ТРЗ номерлы Татарстан Республикасы Законы белән Вве-
денский Бистәсе авыл җирлегеннән чыгару юлы белән Татарстан 
Республикасының яңа муниципаль берәмлеге – «Иннополис 
шәһәре» шәһәр җирлеге төзелде.

Шул рәвешле, 2017 елның 1 июленә Татарстан Республи-
касында 956 муниципаль берәмлек бар: 43 муниципаль район,  
2 шәһәр округы, 911 шәһәр һәм авыл җирлеге.

131-ФЗ номерлы Федераль законның 84 статьясы нигезендә 
«Нурлат шәһәре» муниципаль берәмлеге территориясе соста-
вында шәһәр эчендәге муниципаль берәмлекне бетерү турында»  
2005 елның 2 апрелендәге 61-ТРЗ һәм «Казан шәһәре муници-
паль берәмлеге территориясе составында шәһәр эчендәге муници-
паль берәмлекләрне бетерү турында» 2005 елның 2 апрелендәге 

62-ТРЗ номерлы Татарстан Республикасы законнары белән  
2006 елның 1 гыйнварыннан «Нурлат шәһәре» муниципаль бе-
рәмлеге территориясе составындагы «Түбән Нурлат җирле 
үзидарәсе» шәһәр эчендәге муниципаль берәмлеге һәм аның җирле 
үзидарә органнары һәм Казан шәһәре муниципаль берәмлеге тер-
риториясе составындагы 25 шәһәр эчендәге муниципаль берәмлек 
һәм аларның җирле үзидарә органнары бетерелде.

131-ФЗ номерлы Федераль законның 85 статьясындагы  
1 өлешенең 2 пунктындагы беренче абзацы нигезләмәләрен гамәлгә 
ашыру кысаларында «Татарстан Республикасында яңа төзелгән 
муниципаль берәмлекләрдә җирле үзидарә органнарын барлыкка 
китерү турында» 2005 елның 8 апрелендәге 68-ТРЗ номерлы Та-
тарстан Республикасы Законы кабул ителде, ул муниципаль рай-
он составына керә торган һәр җирлектән вәкилләр делегацияләү 
юлы белән яңа төзелгән муниципаль районнарның беренче чакы-
рылыш вәкиллекле органнары төзү; муниципаль берәмлекләрнең 
вәкиллекле органнары тарафыннан Татарстан Республикасында 
яңа төзелгән муниципаль берәмлекләрнең башлыкларын сайлау 
тәртибен; муниципаль берәмлек территориясендә яшәүче халык 
санына карап яңа төзелгән муниципаль берәмлекләрнең берен-
че чакырылыш вәкиллекле органнарының санлы составын; яңа 
төзелгән муниципаль берәмлекләр җирле үзидарә органнарының 
бишьеллык вәкаләтләр срогын һәм вәкиллекле органнар депутат-
ларын сайлау көнен – 2005 елның 16 октябрен билгеләде.

Күрсәтелгән Закон нигезендә республикада җирле үзидарә 
органнары төзү буенча максатчан эш башкарылды. 

Куелган бурычлар үтәлү сәбәпле, бу закон 2011 елның  
23 мартындагы 7-ТРЗ номерлы Татарстан Республикасы Законы 
белән үз көчен югалткан дип танылды.

131-ФЗ номерлы Федераль законның 66 статьясы нигезендә 
«Татарстан Республикасы дәүләт хакимияте органнарының Та-
тарстан Республикасы Муниципаль берәмлекләр советы белән 
үзара эшчәнлеге турында» 2013 елның 15 ноябрендәге 92-ТРЗ 
номерлы Татарстан Республикасы Законы белән Татарстан  
Республикасы дәүләт хакимияте органнарының (Татарстан  
Республикасы Президентының, Татарстан Республикасы Дәү-
ләт Советының, шулай ук Татарстан Республикасы Министрлар 
Кабинетының һәм Татарстан Республикасы башкарма хакимия-
тенең башка органнарының) Татарстан Республикасы Муници-
паль берәмлекләр советы белән үзара эшчәнлек принципларын 
һәм күрсәтелгән органнарның Муниципаль берәмлекләр советы 
белән үзара эшчәнлеге буенча вәкаләтләрен билгели.

131-ФЗ номерлы Федераль законның 37 статьясы һәм  
45-ТРЗ номерлы Татарстан Республикасы Законының 26 ста-
тьясы нигезендә «Муниципаль районның (шәһәр округының) 

башкарма комитеты җитәкчесе өчен федераль законнар һәм 
Татарстан Республикасы законнары белән җирле үзидарә ор-
ганнарына тапшырылган аерым дәүләт вәкаләтләрен гамәлгә 
ашыруга кагылышлы контракт шартлары турында» 2005 елның 
12 декабрендәге 123-ТРЗ номерлы Татарстан Республикасы За-
коны белән (алга таба – 123-ТРЗ номерлы Закон) муниципаль 
районның (шәһәр округының) башкарма комитеты җитәкчесе 
өчен федераль законнар һәм Татарстан Республикасы законнары 
белән җирле үзидарә органнарына тапшырылган аерым дәүләт 
вәкаләтләрен гамәлгә ашыруга кагылышлы өлешендә контракт 
шартлары расланды. 

123-ТРЗ номерлы Законның 2 статьясы башкарма коми-
тет җитәкчесенең аерым дәүләт вәкаләтләрен гамәлгә ашыру 
өлешендәге түбәндәге хокукларын һәм бурычларын билгели: бу 
вәкаләтләрне гамәлгә ашыруга бәйле мәсьәләләр буенча карар-
лар кабул итү, шулай ук башкарма комитетның аерым дәүләт 
вәкаләтләрен башкару өчен кирәкле эшен оештыру мәсьәләләре 
буенча күрсәтмәләр чыгару хокукын; аерым дәүләт вәкаләтләрен 
гамәлгә ашыру өчен кирәкле мәгълүматны соратып алу хокукын; 
аерым дәүләт вәкаләтләрен гамәлгә ашыру тәртибе турындагы 
тәкъдим белән Татарстан Республикасы дәүләт хакимияте орган-
нарына мөрәҗәгать итү хокукын; башкарма комитетның аерым 
дәүләт вәкаләтләрен гамәлгә ашыру өчен кирәкле эшен оештыру 
бурычын; үз вәкаләтләре чикләрендә матди ресурсларның һәм 
финанс чараларының сакланышына һәм максатчан кулланы-
лышына юнәлдерелгән чараларны күрү бурычын һәм башкалар-
ны. Бу очраклар контракт өчен кирәкле шартлар булып тора 
һәм башкарма хакимият җитәкчесе белән контракт төзү текстына 
катгый рәвештә кертелергә тиеш. 

123-ТРЗ номерлы Законның 3 статьясы нигезендә башкарма ко-
митет җитәкчесе тарафыннан аерым дәүләт вәкаләтләрен гамәлгә 
ашыруның нәтиҗәлелек критерийлары Татарстан Республикасы 
Министрлар Кабинеты билгели торган индикаторлар белән кара-
ла һәм тапшырылган һәр дәүләт вәкаләте буенча башкарма коми-
тет җитәкчесе белән төзелә торган контракт текстына кертелә. 

Башкарма комитет җитәкчесе аерым дәүләт вәкаләтләрен 
башкармаган яисә тиешенчә башкармаган өчен шушы максат-
ларга муниципаль берәмлеккә бүлеп бирелгән матди ресурслар 
һәм финанс чаралары чикләрендә федераль законнар нигезендә 
җаваплы була. 

Муниципаль хезмәткә урнашу һәм аны узу тәртибе федераль 
законнар һәм республика законнары белән регламентлашты-
рыла. «Россия Федерациясендә муниципаль хезмәт турында»  
2007 елның 2 мартындагы 25-ФЗ номерлы Федераль закон-
ны гамәлгә ашыру йөзеннән «Муниципаль хезмәт турында Та-

тарстан Республикасы кодексы» кабул ителде (2013 елның  
25 июнендәге 50-ТРЗ номерлы, алга таба – Кодекс), ул  
2008 елдан бирле гамәлдә булган өч республика законының – 
«Татарстан Республикасында муниципаль хезмәт турында»,  
«Татарстан Республикасында муниципаль хезмәт вазыйфалары 
реестры турында» һәм «Татарстан Республикасында муниципаль 
хезмәт вазыйфалары һәм Татарстан Республикасы дәүләт граж-
дан хезмәте вазыйфалары нисбәте турында» Татарстан Респу-
бликасы законнары нигезләмәләрен туплаган. 

Кодекс Татарстан Республикасында муниципаль хезмәтне ое-
штыру өлкәсендәге мөнәсәбәтләрне җайга сала, шулай ук феде-
раль законнар нигезендә Татарстан Республикасында муници-
паль хезмәткәрләрнең муниципаль хезмәтне узу шартларын һәм 
муниципаль хезмәткәрләрнең хокукый хәлен (статусын) билгели. 
Моннан тыш, әлеге Кодекста Татарстан Республикасында му-
ниципаль хезмәт вазыйфалары реестрын төзү, контракт буенча 
җирле администрация башлыгы вазыйфасына билгеләнеп куела 
торган зат белән төзелә торган контрактның үрнәк рәвеше, муни-
ципаль хезмәткәрләрне аттестацияләү турында үрнәк нигезләмә, 
шулай ук Татарстан Республикасында муниципаль хезмәт вазы-
йфалары һәм Татарстан Республикасы дәүләт граждан хезмәте 
вазыйфалары нисбәте билгеләнде. 

Муниципаль хезмәт – хезмәт шартнамәсе (контракты) төзү 
юлы белән биләнә торган муниципаль хезмәт вазыйфаларында 
гражданнарның даими нигездә гамәлгә ашырыла торган профес-
сиональ эшчәнлеге.

Муниципаль хезмәткәрнең яллаучысы муниципаль берәмлек 
була, аның исеменнән яллаучы вәкаләтләрен яллаучының вәкиле 
(эш бирүче) гамәлгә ашыра. 

 Муниципаль хезмәт вазыйфалары түбәндәге төркемнәргә 
бүленә: муниципаль хезмәтнең югары, баш, әйдәүче, өлкән, кече 
вазыйфалары.

Кодексның 9 статьясы нигезендә муниципаль хезмәткәрләргә 
муниципаль хезмәткәрләрнең һөнәри әзерлек дәрәҗәсенең муни-
ципаль хезмәт вазыйфаларын биләү өчен билгеләнгән квалифи-
кация таләпләренә туры килүен күрсәтә торган класслы чиннар 
бирелә. 

Татарстан Республикасында муниципаль хезмәткәрләргә 
түбәндәге класслы чиннар бирелә:

муниципаль хезмәтнең югары вазыйфаларын биләүчеләргә – 
1, 2 яисә 3 класслы хакыйкый муниципаль киңәшчесе; 

муниципаль хезмәтнең баш вазыйфаларын биләүчеләргә –  
1, 2 яисә 3 класслы муниципаль киңәшче; 

муниципаль хезмәтнең әйдәүче вазыйфаларын биләүчеләргә –  
1, 2 яисә 3 класслы муниципаль хезмәт киңәшчесе; 

муниципаль хезмәтнең өлкән вазыйфаларын биләүчеләргә – 
1, 2 яисә 3 класслы муниципаль хезмәт референты; 

муниципаль хезмәтнең кече вазыйфаларын биләүчеләргә –  
1, 2 яисә 3 класслы муниципаль хезмәт секретаре.

Кодексның 10 статьясы муниципаль хезмәткәрләргә клас-
слы чиннар бирү һәм муниципаль хезмәткәрләр муниципаль 
хезмәтнең башка вазыйфаларына күчерелгәндә һәм муниципаль 
хезмәттән азат ителгәндә бу чиннарның сакланып калу тәртибен 
билгели. 

Муниципаль хезмәт вазыйфаларын югарыда күрсәтелгән 
төркемнәргә кертү Татарстан Республикасында муниципаль 
хезмәт вазыйфалары реестры нигезендә гамәлгә ашырыла. 

Татарстан Республикасында муниципаль хезмәт вазый-
фалары реестрында (Кодекска 1 нче кушымта) муниципаль 
хезмәт вазыйфаларының җирле үзидарә органнары, муници-
паль берәмлекләрнең сайлау комиссияләре, муниципаль район-
да, шәһәр округында, шәһәр һәм авыл җирлекләрендә тарихи 
һәм башка җирле традицияләрне исәпкә алып билгеләнә торган 
вазыйфалар төркемнәре һәм функциональ билгеләре буенча 
классификацияләнгән исемнәре исемлеге каралды. 

Татарстан Республикасында муниципаль хезмәт вазыйфа-
ларының һәм Татарстан Республикасы дәүләт граждан хезмәте 
вазыйфаларының нисбәте (Кодекска 2 нче кушымта) күрсәтелгән 
вазыйфаларның муниципаль хезмәтнең һәм дәүләт граждан 
хезмәтенең тиешле вазыйфаларына куела торган квалифика-
ция таләпләренә бәйле рәвештә аларга туры килү нисбәтлелеген  
билгели. 

2009 елның 12 февралендә «Муниципаль берәмлек 
вәкиллекле органы депутатының, җирле үзидарәнең сайлану-
лы органы әгъзасының, Татарстан Республикасында җирле 
үзидарәнең сайланулы вазыйфаи затының вәкаләтләрен гамәлгә 
ашыру гарантияләре турында» 15-ТРЗ номерлы Татарстан Ре-
спубликасы Законы кабул ителде, анда 131-ФЗ номерлы Фе-
дераль закон нигезендә муниципаль берәмлек вәкиллекле ор-
ганы депутатының, җирле үзидарәнең сайланулы органы 
әгъзасының, Татарстан Республикасында җирле үзидарәнең 
сайланулы вазыйфаи затының вәкаләтләрен гамәлгә ашыру 
гарантияләре карала. Әлеге Законның гамәли көче шулай ук му-
ниципаль берәмлекләр сайлау комиссияләренең тиешле сайлау 
комиссияләрендә даими штат нигезендә эшләүче әгъзаларына, 
ә муниципаль вазыйфаларны даими нигездә биләгән затларны 
пенсия белән тәэмин итү өлешендә – муниципаль берәмлекнең 
контроль-хисап органы рәисенә, муниципаль берәмлекнең 
контроль-хисап органы рәис урынбасарына һәм аудиторы-
на, әгәр бу вазыйфалар билгеләнгән тәртиптә муниципаль ва-

зыйфаларга кертелгән булса, кагыла. Күрсәтелгән Законның  
1 статьясы нигезендә муниципаль вазыйфаларны биләүче зат-
ларга вәкаләтләрне гамәлгә ашыру гарантияләре федераль за-
коннар һәм әлеге Закон нигезендә муниципаль берәмлек уставы 
белән билгеләнә. 

Муниципаль норматив хокукый актларны системалаштыруны 
һәм исәпкә алуны, гражданнарның муниципаль норматив хоку-
кый актлар турында дөрес мәгълүмат алуга конституциячел хоку-
кларын тәэмин итү, дәүләт хакимияте органнары, җирле үзидарә 
органнары, вазыйфаи затлар һәм оешмалар тарафыннан муни-
ципаль норматив хокукый актлар хакында мәгълүмат алу өчен 
шартлар булдыру максатларында «Татарстан Республикасының 
муниципаль норматив хокукый актлары регистры турында»  
2009 елның 9 февралендәге 14-ТРЗ номерлы Татарстан Республи-
касы Законы (алга таба – 14-ТРЗ номерлы Закон) кабул ителде. 
Әлеге Закон Татарстан Республикасының муниципаль норматив 
хокукый актлары регистрын оештыру һәм алып бару тәртибен 
билгели. Регистрга җирле үзидарә органнары һәм вазыйфаи зат-
лары тарафыннан кабул ителгән (чыгарылган) гамәлдәге барлык 
норматив хокукый актлар, шулай ук җирле референдумда (гра-
жданнар җыенында) кабул ителгән һәм хокукый актлар була-
рак рәсмиләштерелгән карарлар кертелергә тиеш. Муниципаль 
регистрга «хезмәттә файдалану өчен», «бастырып чыгарылмый 
торган», «матбугат өчен түгел» дигән грифлар куелган кулланы-
луы чикләнгән муниципаль норматив хокукый актлар кертелми.  
Муниципаль регистрны оештыру һәм алып бару чыгымнарын фи-
нанслау Татарстан Республикасы бюджеты акчалары исәбеннән 
гамәлгә ашырыла. 

Әлеге Законга «Татарстан Республикасының муниципаль 
норматив хокукый актлары регистры турында» Татарстан Ре-
спубликасы Законына үзгәрешләр кертү хакында» 2011 елның 
13 декабрендәге 100-ТРЗ номерлы Татарстан Республикасы За-
коны белән 14-ТРЗ номерлы Законга муниципаль норматив хо-
кукый актларга юридик экспертиза үткәрү турында 41 статья 
өстәлде. Мондый экспертизаны үткәрү муниципаль норматив хо-
кукый актлар регистрын оештыручы һәм алып баручы вәкаләтле 
органга йөкләнә. Муниципаль норматив хокукый актта Россия 
Федерациясе Конституциясенә, федераль законнарга, Татар-
стан Республикасы Конституциясенә, Татарстан Республикасы 
законнарына, муниципаль берәмлек уставына каршы килә тор-
ган нигезләмәләр ачыкланганда, вәкаләтле органның эксперт 
бәяләмәсе мондый актны кабул иткән (чыгарган) җирле үзидарә 
органына (җирле үзидарәнең вазыйфаи затына), шулай ук Та-
тарстан Республикасы Министрлар Кабинетына һәм прокурату-

ра органнарына аны төзегән көннән алып җиде эш көне эчендә 
җибәрелә. 

Җирле үзидарә органнарына аерым дәүләт вәкаләтләре бирү 
өлешендә билгеле бер закон чыгару базасы барлыкка китерелде. 
Мәсәлән, 131-ФЗ номерлы Федераль законның 19 статьясында-
гы 6 өлеше таләпләрен исәпкә алып, җирле үзидарә органнарына 
аерым дәүләт вәкаләтләре бирү өлешендә түбәндәге Татарстан 
Республикасы законнары кабул ителде:

1) «Татарстан Республикасында муниципаль берәмлекләр-
нең җирле үзидарә органнарына административ хокук бозу-
лар турында беркетмәләр төзүгә вәкаләтле вазыйфаи затлар 
исемлеген билгеләү буенча Татарстан Республикасының дәү-
ләт вәкаләтләрен бирү хакында» 2010 елның 30 июлендәге  
60-ТРЗ номерлы Татарстан Республикасы Законы;

2) «Татарстан Республикасы муниципаль районнары һәм 
шәһәр округлары җирле үзидарә органнарына күпфатирлы йор-
тларны һәм (яисә) күчемсез мөлкәтнең бүтән объектларын өлешле 
төзү өлкәсендә, шулай ук торак-төзелеш кооперативларының 
күпфатирлы йортларны төзүгә бәйле эшчәнлеген дәүләт тара-
фыннан тикшереп торуны (күзәтчелек итүне) гамәлгә ашыру 
буенча Татарстан Республикасы дәүләт вәкаләтләрен бирү ту-
рында» 2007 елның 27 декабрендәге 66-ТРЗ номерлы Татарстан 
Республикасы Законы;

3) «Татарстан Республикасы муниципаль районнарының һәм 
шәһәр округларының җирле үзидарә органнарына 2016 елгы 
Бөтенроссия авыл хуҗалыгы исәбен алуга әзерлек һәм аны 
үткәрү вәкаләтләрен бирү турында» 2014 елның 14 маендагы  
31-ТРЗ номерлы Татарстан Республикасы Законы;

4) «Татарстан Республикасында муниципаль берәмлек-
ләрнең җирле үзидарә органнарына Татарстан Республика-
сы территориясендә гражданнарның аерым категорияләре 
өчен җәмәгать транспорты хезмәтләреннән бертигез дәрәҗәдә 
файдалану мөмкинлеген тәэмин итү өлкәсендә аерым дәү-
ләт вәкаләтләрен бирү турында» 2008 елның 19 декабрендәге  
123-ТРЗ номерлы Татарстан Республикасы Законы;

5) «Татарстан Республикасында муниципаль берәмлекләрнең 
җирле үзидарә органнарына сәламәтлек саклау өлкәсендә Та-
тарстан Республикасының аерым дәүләт вәкаләтләрен бирү ту-
рында» 2006 елның 16 мартындагы 19-ТРЗ номерлы Татарстан 
Республикасы Законы;

6) «Татарстан Республикасында муниципаль берәмлекләр-
нең җирле үзидарә органнарына архив эше өлкәсендә Татарстан 
Республикасының аерым дәүләт вәкаләтләрен бирү турында» 
2007 елның 24 декабрендәге 63-ТРЗ номерлы Татарстан Респу-
бликасы Законы;

7) «Муниципаль районнарның һәм шәһәр округларының 
җирле үзидарә органнарына балигъ булмаганнарның эшләре һәм 
аларның хокукларын яклау комиссияләрен төзү һәм аларның 
эшчәнлеген оештыру буенча Татарстан Республикасы дәү-
ләт вәкаләтләрен бирү турында» 2005 елның 30 декабрендәге  
143-ТРЗ номерлы Татарстан Республикасы Законы;

8) «Муниципаль районнарның һәм шәһәр округларының 
җирле үзидарә органнарына хайваннар чирләрен кисәтү һәм 
бетерү, аларны дәвалау, хуҗасыз йорт хайваннарын аулау 
һәм асрау, кеше һәм хайваннар өчен уртак чирләрдән халык-
ны яклау чараларын үткәрүне оештыру өлкәсендә Татарстан 
Республикасының аерым дәүләт вәкаләтләрен бирү турында» 
2012 елның 13 гыйнварындагы 9-ТРЗ номерлы Татарстан Респу-
бликасы Законы;

9) «Татарстан Республикасында муниципаль берәмлекләрнең 
җирле үзидарә органнарына опека һәм попечительлек өлкәсендә 
Татарстан Республикасының аерым дәүләт вәкаләтләрен бирү 
турында» 2008 елның 20 мартындагы 7-ТРЗ номерлы Татарстан 
Республикасы Законы;

10) «Татарстан Республикасы муниципаль районнарының 
җирле үзидарә органнарына хәрби комиссариатлар булмаган 
территорияләрдә беренчел хәрби исәпкә алу вәкаләтләрен гамәлгә 
ашыру өчен муниципаль район составына керүче җирлекләр 
бюджетларына субвенцияләр исәпләү һәм бирү буенча Татарстан 
Республикасының аерым дәүләт вәкаләтләрен бирү турында» 
2006 елның 11 декабрендәге 78-ТРЗ номерлы Татарстан Респу-
бликасы Законы;

11) «Муниципаль районнарның һәм шәһәр округларының 
җирле үзидарә органнарына Бөтенроссия авыл хуҗалыгы 
исәбен алуны үткәрүгә әзерлек буенча Татарстан Республикасы 
дәүләт вәкаләтләрен бирү турында» 2006 елның 15 июнендәге  
37-ТРЗ номерлы Татарстан Республикасы Законы;

12) «Чаллы шәһәре» муниципаль берәмлегенең җирле үзидарә 
органнарына халыкка транспорт хезмәте күрсәтүне оешты-
ру өлкәсендә дәүләт вәкаләтләрен бирү турында» 2006 елның  
28 апрелендәге 32-ТРЗ номерлы Татарстан Республикасы Законы;

13) «Татарстан Республикасы муниципаль районнарының 
һәм шәһәр округларының җирле үзидарә органнарына дәүләт 
яшьләр сәясәте өлкәсендә Татарстан Республикасының аерым 
дәүләт вәкаләтләрен бирү турында» 2006 елның 7 апрелендәге 
29-ТРЗ номерлы Татарстан Республикасы Законы;

14) «Татарстан Республикасында муниципаль берәмлекләр-
нең җирле үзидарә органнарына мәгариф өлкәсендә Татарстан 
Республикасының аерым дәүләт вәкаләтләрен бирү турында» 

2006 елның 22 февралендәге 15-ТРЗ номерлы Татарстан Респу-
бликасы Законы;

15) «Татарстан Республикасында җирле үзидарә органнарына 
граждан хәле актларын дәүләт теркәвенә алу вәкаләтләрен бирү 
турында» 2005 елның 30 декабрендәге 146-ТРЗ номерлы Татар-
стан Республикасы Законы;

16) «Муниципаль районнарның һәм шәһәр округларының 
җирле үзидарә органнарына административ комиссияләр төзү һәм 
аларның эшчәнлеген оештыру буенча Татарстан Республикасы 
дәүләт вәкаләтләрен бирү турында» 2005 елның 30 декабрендәге 
144-ТРЗ номерлы Татарстан Республикасы Законы;

17) «Муниципаль районнарның җирле үзидарә органнарына 
Татарстан Республикасы бюджеты акчалары исәбеннән шәһәр, 
авыл җирлекләре бюджетларына дотацияләр исәпләү һәм бирү 
буенча Татарстан Республикасы дәүләт вәкаләтләрен бирү ту-
рында» 2005 елның 22 декабрендәге 132-ТРЗ номерлы Татарстан 
Республикасы Законы;

18) «Татарстан Республикасы муниципаль районнарының 
җирле үзидарә органнарына муниципаль районга керүче 
җирлекләрдән Татарстан Республикасы муниципаль норматив 
хокукый актлары регистрын алып бару өчен кирәкле мәгълүмат 
җыю буенча Татарстан Республикасының дәүләт вәкаләтләрен 
бирү турында» 2015 елның 3 ноябрендәге 92-ТРЗ номерлы  
Татарстан Республикасы Законы;

19) «Татарстан Республикасы муниципаль районнарының 
җирле үзидарә органнарына дәүләт милке чикләнмәгән җир 
кишәрлекләрен бирү буенча Татарстан Республикасы дәү-
ләт вәкаләтләрен бирү турында» 2015 елның 26 декабрендәге  
109-ТРЗ номерлы Татарстан Республикасы Законы;

20) «Муниципаль районнарның һәм шәһәр округларының 
җирле үзидарә органнарына җәмәгать урыннарында исерек 
хәлдә булган һәм мөстәкыйль рәвештә йөрү яисә тирә-юньдә 
ориентлашу сәләтен югалткан затларга махсуслаштырылган 
учреждениеләрдә хезмәт күрсәтү буенча Татарстан Республика-
сы дәүләт вәкаләтләрен бирү турында» 2017 елның 10 июлендәге 
50-ТРЗ номерлы Татарстан Республикасы Законы.

Югарыда күрсәтелгән законнар җирле үзидарә органнарына 
тапшырылган дәүләт вәкаләтләрен финанс ягыннан һәм матди як-
тан тәэмин итүне, җирле үзидарә органнары дәүләт вәкаләтләрен 
гамәлгә ашырганда җирле үзидарә органнарының һәм дәүләт 
хакимияте органнарының хокукларын һәм бурычларын, җирле 
үзидарә органнарының дәүләт вәкаләтләрен башкаруы турында 
хисап бирү тәртибен һ.б. билгелиләр.

Яңа төзелгән муниципаль берәмлекләрнең җирле үзидарә 
органнары 131-ФЗ номерлы Федераль законның 85 статья-

сындагы 10 өлеше нигезендә, әлеге җирле үзидарә органнары 
күрсәтелгән Федераль законның 84 статьясындагы 5 өлеше 
нигезләмәләренә таянып үз вәкаләтләрен үтәүгә керешкән датадан 
башлап, бу муниципаль берәмлекләр территорияләрендә җирле 
әһәмияттәге мәсьәләләрне хәл итү вәкаләтләрен Россия Федера-
циясе закон актлары нигезендә гамәлгә ашырган җирле үзидарә 
органнарының һәм җирле үзидарәнең вазыйфаи затларының, 
башка органнарның һәм вазыйфаи затларның хокукый варисла-
ры булып тора. Яңа төзелгән муниципаль берәмлекләр җирле 
үзидарә органнарының хокук дәвамчылыгы нәтиҗәсендә бар-
лыкка килә торган мөлкәт йөкләмәләре Россия Федерациясе 
субъекты законы белән раслана торган тапшыру (бүлү) акты 
белән билгеләнә. 

Федераль законнарның әлеге таләбен үтәү йөзеннән, Та-
тарстан Республикасында 2006 һәм 2008 елларда 2006 елның  
1 гыйнварына мөлкәт йөкләмәләре булган яңа төзелгән муни-
ципаль берәмлекләр (муниципаль районнар һәм шәһәр округла-
ры) җирле үзидарә органнарының мөлкәт йөкләмәләре буенча 
тапшыру (бүлү) актларын раслый торган 45 республика законы 
кабул ителде.

Бу актлар белән кредит шартнамәләре, муниципаль 
гарантияләр бирү шартнамәләре, муниципаль берәмлекләрнең 
облигация заемнары буенча йөкләмәләр кергән муниципаль  
бурыч китаплары белешмәләре нигезендә мөлкәт йөкләмәләре 
расланды.

Моннан тыш, тапшыру (бүлү) актларын раслый торган  
Татарстан Республикасы законнарына кушымта итеп тапшыру 
(бүлү) актларын төзегәнче, йөкләмәләрне инвентаризацияләү-
нең һәм йөкләмәләр буенча башкарылган исәп-хисаплар 
чагыштырмасының шушы йөкләмәләр барлыгын, дөреслеген һәм 
бәясен раслаучы актлары (исемлекләре) бирелә.

III БҮЛЕК

ИКЪТИСАДЫЙ ҮСЕШ ӨЛКӘСЕНДӘГЕ ЗАКОННАР

Икътисад өлкәсендә дәүләт идарәсенең 
гомуми мәсьәләләре

«Дәүләтнең озак вакытка икътисадый сәясәте турында»  
Россия Федерациясе Президентының 2012 елның 7 маендагы 
596 номерлы Указы нигезендә Россия Федерациясендә стратегик 
планлаштыруның хокукый нигезләрен билгели торган «Россия 
Федерациясендә стратегик планлаштыру турында» 2014 елның 
28 июнендәге 172-ФЗ номерлы Федераль закон кабул ителде.

Татарстанда стратегик планлаштыру нигезләре Федераль за-
коннарга таянып «Татарстан Республикасында стратегик план-
лаштыру турында» 2015 елның 16 мартындагы 12-ТРЗ номерлы 
Татарстан Республикасы Законы (алга таба – 12-ТРЗ номерлы 
Закон) белән билгеләнде.

12-ТРЗ номерлы Закон Татарстан Республикасының, Та-
тарстан Республикасы муниципаль берәмлекләренең, икътисад 
тармакларының һәм дәүләт һәм муниципаль идарәсе өлкәләрендә 
социаль-икътисадый үсеш максатын билгеләү, аны фаразлау, 
планлаштыру һәм программалаштыру барышында стратегик 
планлаштыруда катнашучылар арасында барлыкка килә торган 
мөнәсәбәтләрне җайга сала. Әлеге Закон нигезендә стратегик 
планлаштыруда катнашучылар булып Татарстан Республикасы 
Президенты, Татарстан Республикасы Дәүләт Советы, Татарстан 
Республикасы Министрлар Кабинеты, Татарстан Республикасы 
башкарма хакимияте органнары, Татарстан Республикасы Хисап 
палатасы, башка органнар һәм оешмалар тора.

12-ТРЗ номерлы Закон нигезендә Татарстан Республикасының 
стратегик планлаштыру документларына Татарстан Республика-
сын социаль-икътисадый үстерү стратегиясе, озак һәм уртача 
сроклы чорларга Татарстан Республикасының социаль-икътиса-
дый үсеше фаразы, озак сроклы чорга Татарстан Республикасы 
бюджеты фаразы, Татарстан Республикасын социаль-икътиса-
дый үстерү стратегиясен гамәлгә ашыру чаралары планы, Та-
тарстан Республикасы дәүләт программалары һәм Татарстан 
Республикасының территориаль планлаштыру схемасы керә. Та-
тарстан Республикасының стратегик планлаштыру документла-
рын әзерләү эзлеклелеген, тәртибен, аларның эчтәлеген билгеләү 

вәкаләтләре 12-ТРЗ номерлы Закон белән Татарстан Республи-
касы Министрлар Кабинетына тапшырылды.

Татарстан Республикасының стратегик планлаштыру доку-
ментлары стратегик планлаштыру документларының федераль 
дәүләт реестрында мәҗбүри дәүләт теркәве узарга тиеш.

Татарстан Республикасының стратегик планлаштыру доку-
ментларының төп нигезләмәләре турындагы мәгълүматның 
ачыклыгын һәм аннан файдалана алу мөмкинлеген тәэмин 
итүнең мөһим өлеше 12-ТРЗ номерлы Законның Татарстан 
Республикасының стратегик планлаштыру документлары про-
ектлары буенча иҗтимагый фикер алышуны күздә тота торган 
нормасыннан гыйбарәт, аны үткәрү рәвеше, тәртибе һәм срокла-
ры Татарстан Республикасы Министрлар Кабинеты тарафыннан 
билгеләнә.

Стратегик планлаштыру турында законнарны гамәлгә ашыру 
максатларында 2015 елның 17 июнендәге 40-ТРЗ номерлы Та-
тарстан Республикасы Законы белән 2030 елга кадәр Татарстан 
Республикасын социаль-икътисадый үстерү стратегиясе (алга 
таба – Стратегия 2030) расланды.

Стратегия 2030 15 елга билгеләнде, ул гамәлгә ашыруның 
дүрт этабын (өч өчьеллык һәм бер алтыеллык) күздә тота.

Беренче этап (2016 – 2018 еллар) республика икътисадының 
үзе ия булган конкурент өстенлекләрен гамәлгә ашыруга һәм 
киңәйтүгә нигезләнә. Әлеге этапта, төп икътисадый юнәлешләрнең 
үсеш программасын булдырып, дәүләт программалары сис-
темасын структурлаштырырга, өстенлекле үсеш проектлары 
җыелмасын эшләргә планлаштырыла. Үсеш темплары түбән бу-
лачак, импортны алмаштыру проектлары гамәлгә ашырылачак.

Икенче этап (2019 – 2021 еллар) конкурентлык сәләтенең 
үсеш моделенә нигезләнә. Үсешнең институциональ шартлары 
һәм технологик башламнары булдырылачак. Кластер активла-
штыру кысаларында «заманча икътисад»ны модернизацияләү 
тизләнәчәк һәм «акыллы икътисад» башламнарын булдыру 
башланачак, регионара һәм халыкара интеграцияләү проектлары 
старт алачак. Тышкы конъюнктура яхшырачак, үсеш темплары 
артачак дип күздә тотыла.

Өченче этап (2022 – 2024 еллар) – кластер активлаштыру 
яңа баланслы үсеш моделенә күчү, кеше потенциалы һәм соци-
аль пространство сыйфатын шактый яхшырту, инновацияләрне 
икътисадый үсешнең алдынгы факторына әйләндерү нигезендә 
Татарстан Республикасы икътисадының конкурентлык сәләтенең 
һәм социаль сферасының җитди үсешен тәэмин итәчәк.

Дүртенче этап (2025 – 2030 еллар) – икътисадның конку-
рентлык сәләтен үстерүдә ыргылыш булачак, берничә төп 

юнәлеш кысаларында Татарстан Республикасының глобаль кон-
курентлык сәләтенә ирешү өчен шартлар булдырылачак. Татар-
стан Республикасы субъект-партнерларның һәм тулаем Россия 
Федерациясенең үсешен тәэмин итүче глобаль субъект – «Идел-
Кама» үсеш полюсының алдынгысы позициясен алырга мөмкин.

Стратегия 2030ны кирәк булганда өч елга бер тапкыр кор-
ректировкалау, ә алты елга бер тапкыр яңарту башкарыла дип 
билгеләнде.

Тышкы факторлар үсешенең гамәлгә ашырылуының Стра-
тегия 2030ның максатчан күрсәткечләрен билгели торган өч 
мөмкин булган сценарие тәкъдим ителде:

– инерцияле (ресурс чикләүләренең кискен булуы сценарие);
– төп (ресурс чикләүләренең уртача булуы сценарие);
– оптимистик (ресурс чикләүләренең йомшак булуы сценарие).
Стратегия 2030да социаль-икътисадый сәясәтнең өстенлекле 

юнәлешләре һәм бурычлары билгеләнде.
Стратегия 2030ны гамәлгә ашыруның төп инструментла-

ры булып аны башкару чаралары планнары тора, аларда 
гамәлләрнең төп юнәлешләре һәм җаваплы башкаручыларны, 
гамәлгә ашыруның көтелгән нәтиҗәләрен күрсәтеп флагман 
проектлар, Татарстан Республикасы дәүләт программалары һәм 
Татарстан Республикасының территориаль планлаштыру схема-
сы төгәлләштерелә. Стратегия 2030ның, чаралар планының һәм 
дәүләт программаларының үзара бәйләнеше һәм даими нигездә 
координацияләнгән яңартылуы тәэмин ителергә тиеш.

Республикада сәнәгать сәясәтенең программа документларын-
да салынган төп инструментларын гамәлгә ашыруның нигезе – 
«Россия Федерациясендә сәнәгать сәясәте турында» 2014 елның  
31 декабрендәге 488-ФЗ номерлы Федераль закон нигезендә ка-
бул ителгән «Татарстан Республикасында сәнәгать сәясәте турын-
да» 2016 елның 21 апрелендәге 24-ТРЗ номерлы Татарстан Респу-
бликасы Законы (алга таба – 24-ТРЗ номерлы Закон).

24-ТРЗ номерлы Законда республикада сәнәгать сәясәтен 
формалаштырганда һәм гамәлгә ашырганда Татарстан Респу-
бликасы башкарма хакимияте органнары вәкаләтләре һәм җирле 
үзидарә органнары вәкаләтләре билгеләнде, Татарстанда сәнәгать 
сәясәтенең максатлары, бурычлары һәм принциплары беркетелде. 
Татарстан Республикасында сәнәгать сәясәтенең система барлык-
ка китерү максатлары продукциянең конкурентлыкка сәләтен 
һәм сәнәгатьнең техник дәрәҗәсен арттырудан, инновацион про-
дукцияне һәм югары технологияләрне эчке һәм тышкы базар-
ларга чыгаруны тәэмин итүдән, импорт продукциясен алмаш-
тырудан һәм сәнәгатьне инновацион актив сәнәгать җитештерүе 
нигезендә тотрыклы үсеш баскычына күчерүдән гыйбарәт.

24-ТРЗ номерлы Закон белән сәнәгать өлкәсендәге эшчәнлекне 
кызыксындыру чаралары, шул исәптән үсешкә финанс ярдәме 
чаралары: импорт алмаштыру, сәнәгать кооперациясе, фәнни-
техник эшчәнлек һәм инновация эшчәнлеге, эшчәнлек субъектла-
рына аларның кадрлар потенциалын үстерү өлкәсендә, тышкы 
икътисадый эшчәнлек өлкәсендә, шулай ук дәүләт һәм муници-
паль преференцияләр, ярдәм итүнең башка чаралары исемлеге 
билгеләнде. Шулай ук индустриаль (сәнәгать) парклар, аларның 
идарәче компанияләре, шулай ук сәнәгать кластерлары, сәнәгать 
кластерларының махсуслаштырылган оешмалары Россия Феде-
рациясе Хөкүмәте билгеләгән таләпләргә, шулай ук Татарстан 
Республикасы Министрлар Кабинеты билгеләгән очракта, аның 
тарафыннан билгеләнгән өстәмә таләпләргә җавап биргән очрак-
та, аларга карата сәнәгать өлкәсендәге эшчәнлекне кызыксынды-
ру чаралары күрелергә мөмкин.

24-ТРЗ номерлы Законның аерым статьясы Татарстан Респу-
бликасы исеменнән Татарстан Республикасы Министрлар Каби-
неты яисә ул вәкаләт биргән Татарстан Республикасы башкарма 
хакимияте органы тарафыннан төзелә торган махсус инвестиция 
контрактына багышланган.

24-ТРЗ номерлы Закон составында спирт булган азык-төлек 
продукциясе, алкоголь продукциясе һәм тәмәке әйберләре 
җитештерүгә бәйле мөнәсәбәтләрне җайга салмый дип билгеләнә.

«Татарстан Республикасы дәүләт мөлкәте турында» 2005 ел-
ның 8 апрелендәге 65-ТРЗ номерлы Татарстан Республикасы За-
коны (алга таба – 65-ТРЗ номерлы Закон) федераль дәүләт хаки-
мияте органнары, Россия Федерациясе субъектларының дәүләт 
хакимияте органнары һәм җирле үзидарә органнары арасында 
эшләр бүлешү һәм үзара вәкаләтләр алмашу нигезендә Татарстан 
Республикасы дәүләт мөлкәте составын билгели. Әлеге Законның 
гамәли көче финанс чараларына, җиргә, урманга, суга һәм баш-
ка табигый ресурсларга, шулай ук Татарстан Республикасының 
дәүләт милкендәге хуҗалык җәмгыятьләре акцияләренә (устав 
капиталындагы өлешләренә) кагылмый.

65-ТРЗ номерлы Законда Татарстан Республикасы дәүләт 
хакимияте органнары тарафыннан Татарстан Республикасы ка-
рамагындагы эшләр буенча вәкаләтләрне гамәлгә ашыру өчен 
кирәкле дәүләт мөлкәте төрләре; Татарстан Республикасы дәүләт 
хакимияте органнарының, Татарстан Республикасы дәүләт граж-
дан хезмәткәрләренең, Татарстан Республикасы дәүләт унитар 
предприятиеләре хезмәткәрләренең һәм Татарстан Республикасы 
дәүләт учреждениеләре хезмәткәрләренең эшчәнлеген тәэмин итү 
өчен кирәкле Татарстан Республикасы дәүләт мөлкәте төрләре; 
Татарстан Республикасы дәүләт хакимияте органнары тарафын-

нан Россия Федерациясенең һәм Татарстан Республикасының 
уртак карамагындагы эшләр буенча вәкаләтләрне гамәлгә ашыру 
өчен кирәкле дәүләт мөлкәте төрләре (184-ФЗ номерлы Феде-
раль Законның 262 статьясы нигезендә); Татарстан Республика-
сы дәүләт хакимияте органнары тарафыннан Россия Федераци-
ясе карамагындагы эшләр буенча аерым вәкаләтләрне гамәлгә 
ашыру өчен кирәкле дәүләт мөлкәте төрләре билгеләнде.

«Муниципаль милектәге мөлкәтне бүлешүгә бәйле мәсьәлә-
ләрне хәл итү тәртибе турында» 2008 елның 6 августындагы 
71-ТРЗ номерлы Татарстан Республикасы Законы муниципаль 
мөлкәтне җирле үзидарә органнары арасында бүлешүгә бәйле 
мөнәсәбәтләрне җайга сала.

Әлеге Закон «Россия Федерациясе субъектлары дәүләт ха-
кимиятенең закон чыгару (вәкиллекле) һәм башкарма органна-
рын оештыруның гомуми принциплары турында» Федераль за-
конга үзгәрешләр һәм өстәмәләр кертү хакында» һәм «Россия 
Федерациясендә җирле үзидарәне оештыруның гомуми принци-
плары турында» федераль законнар кабул ителү уңаеннан Рос-
сия Федерациясе закон актларына үзгәрешләр кертү һәм Россия 
Федерациясенең кайбер закон актларының үз көчләрен югал-
туын тану турында» 2004 елның 22 августындагы 122-ФЗ номер-
лы Федераль законның 154 статьясындагы 111 өлеше нигезендә 
тапшырылырга тиешле муниципаль мөлкәт исемлеген килештерү 
тәртибен, җирле үзидарә органнары тарафыннан муниципаль 
мөлкәтне тапшыру турындагы килештерелгән тәкъдимнәрне Та-
тарстан Республикасы дәүләт хакимияте органнарына җибәрү 
тәртибен һәм муниципаль мөлкәтне бүлешү турында Татарстан 
Республикасы хокукый актын кабул итү өчен кирәкле доку-
ментлар исемлеген билгели.

«Хуҗалык җәмгыятьләренең һәм ширкәтләренең идарә һәм 
контроль органнарында дәүләт вәкилләренең катнашу тәртибе ту-
рында» 2000 елның 19 октябрендәге 383 номерлы Татарстан Респу-
бликасы Законы акцияләре (өлешләре) Татарстан Республикасы 
милкендә булган хуҗалык җәмгыятьләренең һәм ширкәтләренең 
идарә һәм контроль органнарында һәм (яисә) үзләренә карата 
махсус хокуктан («алтын акциядән») файдалану турында карар 
кабул ителгән ачык акционер җәмгыятьләрнең идарә һәм контр-
оль органнарында дәүләт вәкилләренең эшчәнлеген җайга салу-
га, күрсәтелгән хуҗалык җәмгыятьләренең һәм ширкәтләренең 
хуҗалык эшчәнлеге нәтиҗәләре өчен дәүләт вәкилләренең 
җаваплылыгын арттыруга юнәлдерелгән.

«Россия Федерациясе субъектлары дәүләт хакимиятенең за-
кон чыгару (вәкиллекле) һәм башкарма органнарын оештыруның 
гомуми принциплары турында» Федераль законга һәм «Россия 

Федерациясендә җирле үзидарәне оештыруның гомуми принци-
плары турында» Федераль законның 7 һәм 46 статьяларына нор-
матив хокукый актлар проектларының җайга салу йогынтысын 
бәяләүне уздыру һәм норматив хокукый актларга экспертиза 
ясау мәсьәләләре буенча үзгәрешләр кертү хакында» 2013 елның 
2 июлендәге 176-ФЗ номерлы Федераль законда билгеләнгән 
вәкаләтләр нигезендә «Татарстан Республикасы норматив хоку-
кый актлары проектларының җайга салу йогынтысын бәяләүне 
уздыру һәм Татарстан Республикасы норматив хокукый актлары-
на экспертиза ясау тәртибе турында» 2014 елның 7 мартындагы 
14-ТРЗ номерлы Татарстан Республикасы Законы (алга таба –  
14-ТРЗ номерлы Закон) кабул ителде.

14-ТРЗ номерлы Законда эшкуарлык һәм инвестиция 
эшчәнлеге субъектлары өчен артык бурычлар, тыюлар һәм 
чикләүләр кертә торган яисә аларны кертүгә этәрә торган 
нигезләмәләрне, шулай ук мондый субъектларның һәм Татар-
стан Республикасы бюджетының нигезләнмәгән чыгымнары 
барлыкка килүгә китерә торган нигезләмәләрне ачыклау максат-
ларында Татарстан Республикасы норматив хокукый актлары 
проектларының җайга салу йогынтысын бәяләүне уздыру һәм 
эшкуарлык һәм инвестиция эшчәнлеген гамәлгә ашыруны нигез-
сез кыенлаштыра торган нигезләмәләрне ачыклау максатларында 
эшкуарлык һәм инвестиция эшчәнлеген башкару мәсьәләләренә 
кагылышлы гамәлдәге норматив хокукый актларга экспертиза 
ясау процедурасы беркетелә.

14-ТРЗ номерлы Законда Татарстан Республикасы нор-
матив хокукый актлары проектларының җайга салу йогын-
тысын бәяләүне уздыру этаплары, шулай ук җайга салу 
йогынтысы бәяләнергә тиешле Татарстан Республикасы закон-
нары проектларының җайга салу йогынтысын бәяләүне уздыру 
үзенчәлекләре билгеләнгән.

Федераль законнарга туры китерү максатларында «Татар-
стан Республикасы норматив хокукый актлары проектларының 
җайга салу йогынтысын бәяләүне уздыру һәм Татарстан Респу-
бликасы норматив хокукый актларына экспертиза ясау тәртибе 
турында» Татарстан Республикасы Законына үзгәрешләр кертү 
хакында» 2016 елның 26 мартындагы 14-ТРЗ номерлы Татарстан 
Республикасы Законы белән аның предметы өлкәсеннән дәүләт 
сәясәтенең бюджетка кагылышлы хокук мөнәсәбәтләре, шулай ук 
салымнар һәм җыемнар билгеләү кебек аерым өлкәләрендә нор-
матив хокукый актлар проектларының җайга салу йогынтысын 
бәяләүне төшереп калдыру өлешендә Законның нигезләмәләре 
төгәлләштерелде.

Татарстан Республикасында инвестиция эшчәнлеге «Татар-
стан Республикасында инвестиция эшчәнлеге турында» һәм «Та-
тарстан Республикасында чит ил инвестицияләре турында» за-
коннар белән җайга салына.

«Татарстан Республикасында инвестиция эшчәнлеге турында» 
1998 елның 25 ноябрендәге 1872 номерлы Татарстан Республи-
касы Законының гамәли көче төп капиталга (төп средстволарга) 
инвестицияләр кертү рәвешендә, шул исәптән яңа төзелешкә яисә 
гамәлдәге предприятиеләрне торгызуга (реконструкцияләүгә, 
яңадан техник җиһазландыруга), җайланмалар сатып алуга, 
проект-тикшеренү эшләренә акча кертү һәм башка чыгымнар 
рәвешендә гамәлгә ашырыла торган инвестиция эшчәнлегенә 
бәйле мөнәсәбәтләргә кагыла.

Әлеге Законда инвестиция эшчәнлеген дәүләт тарафын-
нан җайга салу рәвешләре һәм алымнары, шулай ук инвести-
ция эшчәнлеге субъектларының тотрыклы эшләвен тәэмин итү 
максатларында аларның хокукларына дәүләт гарантияләре 
билгеләнгән.

«Татарстан Республикасында чит ил инвестицияләре ту-
рында» 1994 елның 19 июлендәге 2180-ХII номерлы Татарстан 
Республикасы Законы (алга таба – 2180-ХII номерлы Закон) 
инвестицияләрнең активлыгын кызыксындыруга һәм Татар-
стан Республикасы икътисадына чит ил инвестицияләрен җәлеп 
итүгә, чит ил инвесторлары хокукларына дәүләт гарантияләрен 
һәм аларны яклауны, Татарстан Республикасы территориясендә 
аларның эшчәнлеген тәэмин итүгә юнәлдерелгән.

2180-ХII номерлы Законда чит ил инвесторлары эшчәнлегенә 
төрле гарантияләр билгеләнгән, шул исәптән Татарстан Респу-
бликасы территориясендә чит ил инвесторлары эшчәнлеген оеш-
тыру буенча дәүләт ярдәме чаралары да каралган. Инвестиция 
проектын нәтиҗәле гамәлгә ашыру, дәүләт хакимияте органна-
ры, җирле үзидарә органнары, шулай ук оешмалар белән үзара 
эшләгәндә гамәли ярдәм алу максатларында, бизнес оештыру 
өчен старт шартларын билгеләгәндә һәм башкарганда чит ил ин-
весторы Татарстан Республикасы Министрлар Кабинеты махсус 
вәкаләт биргән башкарма хакимият органына Татарстан Респу-
бликасы Министрлар Кабинеты раслаган регламент нигезендә 
универсаль процедура тәртибендә («бер тәрәзә» принцибы буен-
ча) мөрәҗәгать итә ала.

Күрсәтелгән вәкаләтле орган вәкаләтләренә чит ил инвесто-
рын республика һәм Россия базарлары структурасы һәм сыйды-
рышлылыгы, инвестиция проектын гамәлгә ашыру өчен кирәкле 
хезмәт, җитештерү һәм инфраструктура ресурсларының тупла-
нышы турында мәгълүмат белән тәэмин итү, шулай ук чит ил 

инвесторын җәлеп итү өчен инвестиция проекты гамәлгә ашыры-
ла торган территорияләрдә инфраструктура һәм кадрлар сәясәте 
проектларын гамәлгә ашыру инициативасы белән чыгу, респуб-
лика икътисадының өстенлекле тармакларында гамәлгә ашыры-
ла торган инвестиция проектларын тулысынча тәэмин итү керә. 

2180-ХII номерлы Законда Татарстан Республикасы бюджеты 
акчалары исәбеннән чит ил инвестицияләрен кызыксындыруның 
чит ил инвесторларына карата кулланылырга мөмкин бул-
ган төрле чаралары каралган: салым салу өлкәсендәге чара-
лар, шул исәптән ташламалы салым ставкалары, кичектереп 
түләү, өлешләп түләү, инвестицияле салым кредиты рәвешендә 
салым һәм җыем түләү вакытын үзгәртү, башка чаралар; фи-
нанс чаралары, шул исәптән ташламалы заемнар (кредитлар), 
заем поручительлеге (гарантияләр); бурычларны акцияләргә 
конверсияләү (чит ил инвесторлары тарафыннан җыела торган 
бурычны дисконтлаудан килгән файда); Татарстан Республика-
сы милкендәге җир кишәрлекләреннән, җитештерү биналарын-
нан файдалануның ташламалы шартлары. 

Чит ил инвестицияләрен дәүләт тарафыннан җайга салу 
рәвешләре һәм алымнары, шулай ук җирле үзидарә органнарының 
чит ил инвестицияләрен җайга салуда катнашуларының мөмкин 
булган рәвешләре һәм алымнары билгеләнә.

«Татарстан Республикасында инновация эшчәнлеге турында» 
2010 елның 2 августындагы 63-ТРЗ номерлы Татарстан Респу-
бликасы Законы (алга таба – 63-ТРЗ номерлы Закон) Татарстан 
Республикасы территориясендә инновация эшчәнлегенә дәү-
ләт ярдәме чараларын билгеләүгә һәм гамәлгә ашыруга бәйле 
рәвештә барлыкка килә торган мөнәсәбәтләрне җайга сала. 

63-ТРЗ номерлы Законда инновация эшчәнлеге субъектла-
ры һәм объектлары, инновация эшчәнлегенең асылы, респуб-
лика инновация сәясәтенең максатлары, бурычлары, асылы һәм 
принциплары, инновация эшчәнлегенә дәүләт ярдәме күрсәтү 
рәвешләре һәм шартлары, дәүләт ярдәменә дәгъва итә торган 
инновация проектларына куела торган төп таләпләр, Татар-
стан Республикасы дәүләт хакимияте органнарының инновация 
эшчәнлеге өлкәсендәге вәкаләтләре, инновация эшчәнлеген дәү-
ләт тарафыннан җайга салу рәвешләре һәм алымнары билгеләнә. 

Инновация эшчәнлегенә дәүләт ярдәмен финанслау Татарстан 
Республикасы бюджеты акчалары исәбеннән, шулай ук законнар 
белән тыелмаган башка акчалар исәбеннән гамәлгә ашырыла.

63-ТРЗ номерлы Закон нигезендә Татарстан Республикасы баш-
карма хакимиятенең инновация эшчәнлеге өлкәсендәге вәкаләтле 
органы һәр өч ел саен инновация меморандумы эшли, ул Татар-
стан Республикасы Министрлар Кабинеты тарафыннан раслана. 

Инновация меморандумы – уртача сроклы перспективага Татар-
стан Республикасын инновацияле үстерү стратегиясен гамәлгә 
ашыру механизмын һәм төп макроикътисадый күрсәткечләрен, 
инновация эшчәнлегенең өстенлекле юнәлешләрен һәм иннова-
ция продуктларының өстенлекле төрләрен билгели торган до-
кумент. Шулай ук Татарстан Республикасы башкарма хакимия-
тенең инновация эшчәнлеге өлкәсендәге вәкаләтле органы ел 
саен Татарстан Республикасында инновация эшчәнлегенең үткән 
елгы йомгаклары турында дәүләт доклады әзерли, ул Татарстан 
Республикасы Министрлар Кабинеты тарафыннан раслана, Та-
тарстан Республикасы Президентына, Татарстан Республикасы 
Дәүләт Советына җибәрелә һәм рәсми рәвештә бастырып чыга-
рылырга тиеш. 

Инновация эшчәнлеге мәсьәләләрен җайга сала торган мах-
сус федераль закон булмау сәбәпле, 63-ТРЗ номерлы Законда 
Татарстан Республикасы инновация сәясәте, беренче һәм икенче 
дәрәҗәдәге инновация продукты, технополис, инновация фон-
ды, венчур фонды, технопарк, технологик инкубатор, бизнес-
инкубатор төшенчәләре билгеләнә.

«Татарстан Республикасында дәүләти-хосусый партнерлык 
турында» 2011 елның 1 августындагы 50-ТРЗ номерлы Татар-
стан Республикасы Законы Татарстан Республикасы дәүләт 
хакимияте органнарының «Россия Федерациясендә дәүләти-
хосусый партнерлык, муниципаль-хосусый партнерлык турында 
һәм Россия Федерациясенең аерым закон актларына үзгәреш-
ләр кертү хакында» 2015 елның 13 июлендәге 224-ФЗ номерлы 
Федераль закон белән Россия Федерациясе субъектлары дәүләт 
хакимияте органнары компетенциясенә кертелгән мәсьәләләр бу-
енча дәүләти-хосусый партнерлык өлкәсендәге вәкаләтләрен би-
лгели, шулай ук республиканың дәүләти-хосусый партнерлыкта 
катнашуның аерым мәсьәләләрен җайга сала.

Республика законын күрсәтелгән Федераль законны кабул 
итүгә кадәр хокукый җайга салу алдан билгеләнә торган тәртиптә 
кабул итүгә бәйле рәвештә «Татарстан Республикасында дәүләти-
хосусый партнерлык турында» Татарстан Республикасы Законы 
яңа редакциядә бәян ителде.

«Татарстан Республикасында дәүләти-хосусый партнерлык 
турында» Татарстан Республикасы Законына үзгәрешләр кертү 
хакында» 2016 елның 23 апрелендәге 25-ТРЗ номерлы Татар-
стан Республикасы Законы нигезендә республика дәүләт хаки-
мияте органнарының 224-ФЗ номерлы Федераль закон белән 
Россия Федерациясе субъектлары дәүләт хакимияте органнары 
компетенциясенә кертелгән мәсьәләләр буенча дәүләти-хосусый 
партнерлык өлкәсендәге вәкаләтләре, шулай ук Татарстан Респу-

бликасында дәүләти-хосусый партнерлыкның максатлары һәм 
принциплары, Татарстан Республикасының дәүләти-хосусый 
партнерлыкта катнашу рәвешләре (финанс, мөлкәти, мәгълүмат 
һәм консультация ярдәме рәвешендә) билгеләнгән.

Дәүләти-хосусый партнерлыкны үстерүнең төп юнәлешләрен 
билгеләү һәм республикада дәүләти-хосусый партнерлык меха-
низмнарын камилләштерүгә юнәлдерелгән башка мәсьәләләрне 
хәл итү Татарстан Республикасы Президенты вәкаләт биргән Та-
тарстан Республикасында инвестиция климатын яхшырту буенча 
коллегиаль киңәшмә органга йөкләнгән.

«Татарстан Республикасында кече һәм урта эшкуарлыкны 
үстерү турында» 2010 елның 21 гыйнварындагы 7-ТРЗ номер-
лы Татарстан Республикасы Законы (алга таба – 7-ТРЗ номер-
лы Закон) кече һәм урта эшкуарлык субъектларына ярдәм итү 
өлкәсендә Татарстан Республикасы дәүләт хакимияте органнары 
һәм җирле үзидарә органнары, юридик һәм физик затлар ара-
сында барлыкка килә торган мөнәсәбәтләрне җайга сала, шундый 
ярдәмнең принципларын, шартларын, рәвешләрен һәм төрләрен, 
ярдәм итү чаралары һәм ресурслары чыганакларын билгели, шу-
лай ук Татарстан Республикасында кече һәм урта эшкуарлыкны 
үстерүгә юнәлдерелгән башка чараларны күздә тота.

7-ТРЗ номерлы Закон кече һәм урта эшкуарлык субъектлары 
үсеше өчен уңайлы шартлар тәэмин итүгә, кече һәм урта эшку-
арлык субъектларының санын арттыруга һәм аларның конку-
рентлык сәләтен тәэмин итүгә юнәлдерелгән.

Кече һәм урта эшкуарлыкны үстерү өлкәсендә җайга салу һәм 
киңәшү органнары булдыру каралган.

Федераль законнарга туры китерү максатларында 2011 елдан 
2016 елга кадәрге чорда 7-ТРЗ номерлы Законга кече һәм урта 
эшкуарлыкка ярдәм күрсәтү турындагы мөрәҗәгатьләр тапшы-
ру, дәүләт хакимияте, җирле үзидарә органнары тарафыннан 
кече һәм урта эшкуарлык субъектларын үстерү буенча федераль, 
региональ, муниципаль программалар нигезендә кече һәм урта 
эшкуарлык субъектларына мөлкәти ярдәм күрсәтү, эшкуарлык 
субъектларына мәгълүмати ярдәм күрсәтү буенча рәсми сайтлар 
һәм белешмәләр банклары булдыру тәртибен; кече һәм урта эш-
куарлыкны үстерүгә юнәлдерелгән чараларны, шулай ук кече 
һәм урта эшкуарлыкны үстерү өлкәсендә Татарстан Республи-
касы дәүләт хакимияте органнары вәкаләтләрен төгәлләштерүгә 
юнәлдерелгән үзгәрешләр булган дәүләт программалары (ярдәмче 
программалар) эшләү һәм кабул итү мәсьәләләрен җайга сала 
торган үзгәрешләр кертелде.

Федераль закон чыгаручы тарафыннан кече һәм урта эш-
куарлык субъектлары ташламалы шартларда сатып ала торган 

бина мәйданының иң чик күләмен чикләүне бетерүгә, шулай 
ук күчемсез мөлкәт өчен түләү тәртибен төгәлләштерүгә бәйле 
рәвештә «Арендалана торган мөлкәтне сатып алуга өстенлекле 
хокукны гамәлгә ашырганда кече һәм урта эшкуарлык субъ-
ектлары сатып ала торган арендаланучы биналар мәйданының 
иң чик күрсәткечләрен һәм сатып алына торган мөлкәт өчен 
түләүне кичектереп тору срогын билгеләү турында» 2008 елның 
3 октябрендәге 79-ТРЗ номерлы Татарстан Республикасы Зако-
ны үз көчен югалткан дип танылды.

Эшкуарлык эшчәнлеге белән шөгыльләнү өчен шартларны 
яхшырту максатларында Россия Федерациясе Президентының 
«Дәүләтнең озак вакытка икътисадый сәясәте турында» 2012 
елның 7 маендагы 596 номерлы Указы белән Россия Федера-
циясе Хөкүмәтенә эшкуарларның хокукларын яклау буенча 
вәкаләтле вәкил институтын булдыру йөкләнде. Россия Федера-
циясе Президентының әлеге Указын гамәлгә ашыру өчен «Россия 
Федерациясендә эшкуарлар хокукларын яклау буенча вәкаләтле 
вәкилләр турында» 2013 елның 7 маендагы 78-ФЗ номерлы Фе-
дераль закон кабул ителде, ул Россия Федерациясе субъектла-
рында эшкуарларның хокукларын яклау буенча вәкаләтле вәкил 
институтын булдыруны күздә тота.

Федераль законны гамәлгә ашырып, Татарстан Республикасы 
Президенты каршындагы Эшкуарлар хокукларын яклау буенча 
вәкаләтле вәкилнең хокукый хәлен, төп бурычларын һәм компе-
тенциясен билгели торган «Татарстан Республикасы Президен-
ты каршындагы Эшкуарлар хокукларын яклау буенча вәкаләтле 
вәкил турында» 2013 елның 5 июлендәге 54-ТРЗ номерлы Татар-
стан Республикасы Законы (алга таба – 54-ТРЗ номерлы Закон) 
кабул ителде.

Татарстан Республикасы Президенты каршындагы Эшкуар-
лар хокукларын яклау буенча вәкаләтле вәкил вазыйфага, Россия 
Федерациясе Президенты каршындагы Эшкуарлар хокукларын 
яклау буенча вәкаләтле вәкил белән килештерелеп, эшкуарлар 
җәмәгатьчелеге фикерен исәпкә алып, Татарстан Республикасы 
Президенты тарафыннан биш елга билгеләп куела.

Татарстан Республикасы Президенты каршындагы Эш-
куарлар хокукларын яклау буенча вәкаләтле вәкил вазый-
фасына республика территориясендә эшкуарлык эшчәнлеге 
субъектларының хокукларын һәм законлы мәнфәгатьләрен 
яклау, аларга юридик ярдәм күрсәтү, Татарстан Республикасы 
башкарма хакимияте органнары, җирле үзидарә органнары та-
рафыннан эшкуарлык эшчәнлеге субъектлары хокукларының 
һәм законлы мәнфәгатьләренең үтәлүен тикшереп тору, эшкуар-
лар җәмәгатьчелеге белән үзара хезмәттәшлек итү, эшкуарлык 

эшчәнлеген үстерү өлкәсендә дәүләт сәясәтен булдыруда һәм 
гамәлгә ашыруда катнашу керә.

54-ТРЗ номерлы Законда Татарстан Республикасы Президен-
ты каршындагы Эшкуарлар хокукларын яклау буенча вәкаләтле 
вәкилнең эшкуарлык эшчәнлеге субъектларының Татарстан Ре-
спубликасы дәүләт хакимияте органнарының, федераль баш-
карма хакимияте органнарының Татарстан Республикасындагы 
территориаль органнарының, җирле үзидарә органнарының, 
бүтән органнарның, оешмаларның, вазыйфаи затларның эш-
куарлык эшчәнлеге субъектларының хокукларын һәм закон-
лы мәнфәгатьләрен боза торган карарларына яисә гамәлләренә 
(гамәл кылмавына) шикаятьләрен карау тәртибе һәм сроклары 
билгеләнә.

Татарстан Республикасы Президенты каршындагы Эшку-
арлар хокукларын яклау буенча вәкаләтле вәкил иҗтимагый 
башлангычларда эшләүче экспертлар советы, консультатив һәм 
иҗтимагый советлар, эш төркемнәре һәм башка киңәшү орган-
нары төзергә һәм, алар эшчәнлегендә катнашу өчен, Татарстан 
Республикасы дәүләт хакимияте органнары, җирле үзидарә 
органнары, эшкуарлар җәмәгатьчелеге, иҗтимагый оешмалар 
вәкилләрен җәлеп итәргә хокуклы.

«Татарстан Республикасы дәүләт мөлкәте белән идарә итү 
һәм эш итү турында» 2007 елның 26 июлендәге 35-ТРЗ номер-
лы Татарстан Республикасы Законы (алга таба – 35-ТРЗ но-
мерлы Закон) Татарстан Республикасы дәүләт мөлкәтеннән 
рациональ һәм нәтиҗәле файдалануны тәэмин итү, шулай ук 
аның сакланышын тикшереп торуны оештыру максатларында 
Татарстан Республикасы дәүләт мөлкәте белән идарә итү һәм эш 
итү тәртибен билгели. 35-ТРЗ номерлы Законның гамәли көче 
Татарстан Республикасы бюджеты акчалары һәм башка финанс 
активлары (акцияләрдән тыш); федераль, муниципаль, хосу-
сый һәм милекнең башка рәвешләрендәге объектлар; Татарстан 
Республикасының җир, су һәм башка табигать ресурслары белән 
идарә итүгә бәйле мөнәсәбәтләргә кагылмый.

35-ТРЗ номерлы Закон нигезләмәләре белән дәүләт мөлкәте 
белән идарә итү өлкәсендә Татарстан Республикасы дәүләт ха-
кимияте органнары вәкаләтләре; дәүләт мөлкәтен исәпкә алу, 
Татарстан Республикасы казнасының күчемсез мөлкәте белән 
идарә итү, хуҗалык җәмгыятьләренең (ширкәтләренең) устав 
(тупланма) капиталларындагы акцияләр, өлешләр белән идарә 
итү тәртибе; дәүләт мөлкәтен түләүсез файдалануга, арендага, 
залогка, ышанычлы идарәгә тапшыру шартлары, шулай ук дәү-
ләт мөлкәтен федераль һәм муниципаль милеккә тапшыру, дәүләт 
мөлкәтен бүләк итү, Татарстан Республикасы дәүләт милкендәге 

күчемсез мөлкәт объектларын инвестиция эшчәнлеген гамәлгә 
ашыру өчен бирү урнаштырыла.

«Татарстан Республикасы дәүләт мөлкәтен хосусыйлаштыру 
турында» 2004 елның 26 июлендәге 43-ТРЗ номерлы Татарстан 
Республикасы Законы (алга таба – 43-ТРЗ номерлы Закон) 
Татарстан Республикасы дәүләт мөлкәтен хосусыйлаштырган-
да барлыкка килә торган мөнәсәбәтләрне һәм дәүләт мөлкәтенә 
идарә итү буенча шуларга бәйле мөнәсәбәтләрне җайга сала.

Татарстан Республикасы дәүләт мөлкәте белән идарә 
итүнең тулысынча нәтиҗәлелеген тәэмин итү максатларында  
43-ТРЗ номерлы Закон нигезендә дәүләт мөлкәтен 
хосусыйлаштыруның фаразлау планы (программасы) Татарстан 
Республикасы Министрлар Кабинеты тарафыннан бер елдан өч 
елга кадәр вакытка раслана. Фаразлау планында (программа-
сында) план чорына хосусыйлаштыруның төп юнәлешләре һәм 
бурычлары, әлеге мөлкәтне хосусыйлаштыруның икътисадтагы, 
шул исәптән икътисадның аерым тармакларындагы, структур 
үзгәрешләргә йогынтысы фаразы, хосусыйлаштырылырга тиешле 
дәүләт мөлкәтенә характеристика һәм аны хосусыйлаштыруның 
якынча вакыты күрсәтелә. 

Дәүләт мөлкәтен хосусыйлаштыруны мәгълүмати тәэмин итү 
дәүләт мөлкәтен хосусыйлаштыруның фаразлау планы (про-
граммасы), дәүләт мөлкәтен хосусыйлаштыру шартлары турын-
дагы карарларны, күрсәтелгән мөлкәтне сату турында һәм аны 
сату йомгаклары хакында мәгълүмати хәбәрләрне Татарстан 
Республикасы Министрлар Кабинеты билгеләгән рәсми матбу-
гат басмаларында бастырып чыгару һәм «Интернет» мәгълүмат-
телекоммуникация челтәрендәге рәсми сайтларда урнаштыру 
юлы белән гамәлгә ашырыла.

43-ТРЗ номерлы Законга 2014 елдан алып 2016 елга кадәр 
кертелгән үзгәрешләр дәүләт мөлкәтен хосусыйлаштыру шарт-
лары турындагы карар эчтәлеген төгәлләштерү һәм эксплуата-
ция йөкләмәләре шартлары үтәлү, шул исәптән Татарстан Респу-
бликасы Министрлар Кабинетының аларга бәйле вәкаләтләрен 
тикшереп тору өлешендә бу Законны федераль законнарга 
туры китерүгә юнәлдерелгән. Шулай ук дәүләт мөлкәтен 
хосусыйлаштыруның фаразлау планына (программасына) 
кертелгән унитар предприятиеләр, акционер җәмгыятьләр һәм 
җаваплылыгы чикләнгән җәмгыятьләр тарафыннан еллык бух-
галтерлык (финанс) хисабы тапшыру йөкләмәсе кертелгән һәм 
дәүләт, муниципаль мөлкәтне хосусыйлаштыруны мәгълүмати 
тәэмин итү тәртибе төзәтелгән.

«Татарстан Республикасында ваклап сату базарларын  
оештыру хокукына рөхсәтләр бирүгә вәкаләтле җирле үзидарә 

органнарын билгеләү турында» 2007 елның 26 июлендәге  
33-ТРЗ номерлы Татарстан Республикасы Законы «Ваклап сату 
базарлары турында һәм Россия Федерациясе Хезмәт кодек-
сына үзгәрешләр кертү хакында» 2006 елның 30 декабрендәге  
271-ФЗ номерлы Федераль закон (алга таба – 271-ФЗ номерлы 
Федераль закон) кабул ителүгә бәйле рәвештә барлыкка кил-
де, әлеге Федераль законның 4 статьясы нигезендә базар Россия 
Федерациясе законнарында билгеләнгән тәртиптә теркәлгән һәм 
базарны оештыру күздә тотыла торган территория чикләрендә 
урнашкан мөлкәт объектына яисә объектларына ия юридик зат 
тарафыннан Россия Федерациясе Хөкүмәте билгеләгән тәртиптә 
Россия Федерациясе субъекты законында ачыкланган җирле 
үзидарә органы тарафыннан бирелгән рөхсәт нигезендә оешты-
рылырга мөмкин. 

Әлеге Законның 1 статьясы нигезендә Татарстан Республи-
касында тиешле муниципаль берәмлекләр территориясендә вак-
лап сату базарларын оештыру хокукына рөхсәт бирүгә вәкаләтле 
органнар буларак муниципаль районнарның һәм шәһәр 
округларының башкарма комитетлары билгеләнгән. 

271-ФЗ номерлы Федераль закон нигезендә миллионнан ар-
тык халкы булган шәһәрләр территориясендә урнашкан базар-
лар 2016 елның 1 гыйнварыннан капиталь биналарда, корыл-
маларда, төзелмәләрдә урнашырга тиеш. Калган базарларны 
күчерү сроклары Россия Федерациясе субъектлары тарафыннан 
мөстәкыйль билгеләнә.

Татарстан Республикасы территориясендә авыл хуҗалыгы ба-
зарларына һәм кооперация базарларына карата әлеге таләпләрне 
куллану срогы «Ваклап сату базарлары турында һәм Россия 
Федерациясе Хезмәт кодексына үзгәрешләр кертү хакында» 
Федераль законның 24 статьясындагы 2 һәм 3 өлешләрендә ка-
ралган таләпләрне Татарстан Республикасы территориясендә 
куллану срогын билгеләү турында» 2015 елның 25 апрелендәге  
32-ТРЗ номерлы Татарстан Республикасы Законы нигезендә 
2020 елның 1 гыйнварыннан билгеләнә.

Гражданнарның әхлаклылыгын, сәламәтлеген, хокукларын 
һәм законлы мәнфәгатьләрен яклау максатларында һәм «Этил 
спиртын, алкоголь һәм спиртлы продукцияне җитештерүне һәм 
аларның әйләнешен дәүләт җайга салуы турында һәм алкоголь 
продукциясен куллануны (эчүне) чикләү хакында» 1995 елның 
22 ноябрендәге 171-ФЗ номерлы Федераль законның 16 стать-
ясында билгеләнгән вәкаләтләр кысаларында «Татарстан Респу-
бликасы территориясендә алкоголь продукциясен ваклап сату ва-
кытына, шартларына һәм урыннарына карата өстәмә чикләүләр 
һәм Татарстан Республикасының кайбер закон актларының үз 

көчләрен югалтуын тану турында» 2015 елның 6 мартындагы 
10-ТРЗ номерлы Татарстан Республикасы Законы кабул ителде. 

Закон Татарстан Республикасы территориясендә федераль 
чикләүләргә өстәмә рәвештә алкоголь продукциясен (сыраны һәм 
сыра эчемлекләрен, сидрны, пуарены, әче балны кертеп) ваклап 
сату шартларын һәм 22 сәгатьтән алып 10 сәгатькә кадәр сатылу 
вакытын билгели. Бу чикләүләр оешмалар, крестьян (фермер) 
хуҗалыклары, авыл хуҗалыгы товарларын җитештерүче дип 
танылган индивидуаль эшкуарлар сата торган алкоголь продук-
циясе, индивидуаль эшкуарлар тарафыннан башкарыла торган 
сыра һәм сыра эчемлекләре, сидр, пуаре, эче бал сатуга һәм 
әлеге оешмалар, крестьян (фермер) хуҗалыклары, индивидуаль 
эшкуарлар тарафыннан рестораннарда, кафе, барларда җәмәгать 
туклануы хезмәте күрсәтүгә, пошлинасыз сату кибетләрендә ал-
коголь продукциясен ваклап сатуга кагылмый.

Стационар булмаган объектларда урнашкан җәмәгать тукла-
нуы предприятиеләрендә (сатып алучыларга хезмәт күрсәтү залы 
булган сезонлы (җәйге) кафеларда сыра һәм сыралы эчемлекләр, 
сидр, пуаре, әче балны 1 майдан 1 октябрьгә кадәр чорда ваклап 
сатудан тыш) һәм күпфатирлы йортларда, шулай ук күпфатирлы 
йортларга өстәп төзелгән, кушып төзелгән, кушып-өстәп төзелгән 
биналарда урнашкан җәмәгать туклануы предприятиеләрендә 
(рестораннардан, кафелардан тыш) алкоголь продукциясен сату 
тыела. Шулай ук сатып алучылар өчен керү урыны күпфатирлы 
йортның ишегалдыннан оештырылган рестораннарда, кафелар-
да, сәүдә объектларында һәм шәһәр җирлекләрендә урнашкан, 
гомуми мәйданы 50 квадрат метрдан кимрәк булган җәмәгать 
туклануы предприятиеләрендә (сыра һәм сыралы эчемлекләр, 
сидр, пуаре, әче балны ваклап сатудан тыш) алкоголь продукци-
ясен ваклап сату тыела.

– «Татарстан Республикасы территориясендә алкоголь про-
дукциясен ваклап сату вакытына, шартларына һәм урыннары-
на карата өстәмә чикләүләр һәм Татарстан Республикасының 
кайбер закон актларының үз көчләрен югалтуын тану турында» 
Татарстан Республикасы Законына үзгәрешләр кертү хакында»  
2015 елның 1 июлендәге 49-ТРЗ номерлы Татарстан Республи-
касы Законы белән республика территориясендә тонусны күтәрә 
торган азалкогольле эчемлекләрне ваклап сату тыела.

– «Татарстан Республикасы территориясендә автомобиль юл-
лары һәм юл эшчәнлеге турында» 2009 елның 3 августындагы  
43-ТРЗ номерлы Татарстан Республикасы Законы (алга таба –  
43-ТРЗ номерлы Закон) Татарстан Республикасы территориясендә 
автомобиль юлларыннан файдаланганда һәм юл эшчәнлеген 
гамәлгә ашырганда барлыкка килә торган, Татарстан Республи-

касы дәүләт хакимияте органнарының һәм Татарстан Республи-
касында җирле үзидарә органнарының автомобиль юлларын-
нан файдалану һәм юл эшчәнлеген гамәлгә ашыру өлкәсендәге 
вәкаләтләрен гамәлгә ашыруга бәйле мөнәсәбәтләрне җайга сала. 
43-ТРЗ номерлы Законның гамәли көче, федераль әһәмиятле 
автомобиль юлларыннан һәм аларның участокларыннан тыш, 
Татарстан Республикасы территориясендә урнашкан автомобиль 
юлларына кагыла.

43-ТРЗ номерлы Закон юл эшчәнлеге өлкәсендә дәүләт 
идарәсен җайга салуга, Татарстан Республикасы территориясендә 
урнашкан автомобиль юлларының төзеклеген һәм үсешен тәэмин 
итүгә, аларның техник торышы дәрәҗәсен күтәрү чараларын 
эшләүгә, юл эшчәнлегендә перспектив технологияләрне һәм стан-
дартларны кертүгә ярдәм итүгә, юл эшчәнлеген гамәлгә ашырган-
да эшләр һәм (яисә) хезмәт күрсәтүләр базарында нәтиҗәле кон-
куренцияне тәэмин итүгә, автомобиль юлларын проектлау, төзү, 
реконструкцияләү, капиталь ремонтлау, ремонтлау, тоту, файда-
лану өлкәсендә инвестиция климатын яхшыртуга юнәлдерелгән.

Федераль закон нигезендә бирелгән вәкаләтләр кысаларын-
да 43-ТРЗ номерлы Законда автомобиль юлларын салу өчен 
бирелгән җир кишәрлекләреннән файдалану үзенчәлекләре, ав-
томобиль юлларыннан файдалану үзенчәлекләре, түләүле авто-
мобиль юлларыннан һәм түләүле өлешләре булган автомобиль 
юлларыннан файдалану үзенчәлекләре, автомобиль юллары һәм 
юл эшчәнлеге турында законнарны бозган өчен җаваплылык 
билгеләнә.

Әлеге Законда Татарстан Республикасы дәүләт хакимияте 
органнарының һәм җирле үзидарә органнарының автомобиль 
юлларыннан файдалану һәм юл эшчәнлеген гамәлгә ашыру 
өлкәсендәге вәкаләтләре төгәлләштерелә, региональ һәм җирле 
әһәмияттәге, гомуми булмаган файдаланудагы һәм хосусый ав-
томобиль юлларын проектлау, төзү, реконструкцияләү, капи-
таль ремонтлау, ремонтлау һәм карап тотуның финанс нигезләре 
билгеләнә. 

Дәүләт һәм муниципаль ихтыяҗлар өчен җир кишәрлекләрен 
һәм аларда урнашкан күчемсез мөлкәтне тартып алу тәртибе Фе-
дераль дәрәҗәдә җентекләп җайга салынуга бәйле рәвештә, «Та-
тарстан Республикасы территориясендә автомобиль юллары һәм 
юл эшчәнлеге турында» Татарстан Республикасы Законының 11 
статьясына үзгәреш кертү хакында» Татарстан Республикасы 
Законы белән 93-ТРЗ номерлы Татарстан Республикасы Зако-
нына үзгәрешләр кертелде, алар юл эшчәнлеген тәэмин итү өчен 
кирәкле булган җир кишәрлекләрен тартып алуга һәм региональ 

әһәмияттәге автомобиль юлларын үстерүгә бәйле нигезләмәләргә 
кагыла.

Законны федераль законнарга туры китерү максатыннан 
түбәндәгеләр гамәлгә ашырылды:

«Татарстан Республикасы территориясендә автомобиль юл-
лары һәм юл эшчәнлеге турында» Татарстан Республикасы За-
конына үзгәрешләр кертү хакында» 2015 елның 9 октябрендәге 
81-ТРЗ номерлы Татарстан Республикасы Законы белән авто-
мобиль юлларында авыр йөк ташый торган һәм эре габаритлы 
транспорт чараларының хәрәкәт тәртибе регламентлаштырыл-
ды. Аның нигезендә транспорт чарасының массасы йөк төялгән 
яисә төялмәгән килеш һәм (яисә) транспорт чарасының күчәренә 
йөкләнеш рөхсәт ителгән нормадан ике процентка арткан очрак-
та, мондый транспорт чарасының автомобиль юллары буйлап 
хәрәкәте өчен махсус рөхсәт таләп ителә.

Махсус рөхсәт республика башкарма хакимиятенең автомо-
биль юлларыннан файдалануга һәм юл эшчәнлеген гамәлгә ашы-
руга вәкаләтле органы яисә тулы вәкаләт бирелгән ведомство 
карамагындагы оешмалар, җирле үзидарә органнары йә алар 
вәкаләт биргән ведомство буйсынуындагы оешмалар тарафын-
нан бирелә;

«Татарстан Республикасы территориясендә автомобиль юл-
лары һәм юл эшчәнлеге турында» Татарстан Республикасы 
Законына үзгәрешләр кертү хакында» 2016 елның 7 маенда-
гы 31-ТРЗ номерлы Татарстан Республикасы Законында Та-
тарстан Республикасы Министрлар Кабинетының һәм җирле 
үзидарә органнарының автомобиль юлларыннан файдалану 
һәм юл эшчәнлеген гамәлгә ашыру өлкәсендәге вәкаләтләре 
төгәлләштерелде, алар нигезендә әлеге органнар вәкаләтләренә 
региональ әһәмияттәге автомобиль юлларының иминлеген тәэмин 
итүгә региональ дәүләт күзәтчелеген гамәлгә ашыру тәртибен 
билгеләү һәм җирле әһәмияттәге автомобиль юлларының имин-
леген тәэмин итүгә муниципаль тикшереп торуны гамәлгә ашыру 
тәртибен билгеләү кертелде;

«Татарстан Республикасы территориясендә автомобиль юл-
лары һәм юл эшчәнлеге турында» Татарстан Республикасы 
Законының 19 статьясына үзгәреш кертү хакында» 2016 елның 
3 октябрендәге 80-ТРЗ номерлы Татарстан Республикасы Зако-
ны белән тимер юллар хуҗаларына тимер юл аша чыгу урынна-
рын Юл хәрәкәте кагыйдәләре бозылу очракларын теркәү өчен 
фотога һәм кинога төшерү, видеога яздыру функцияләре бул-
ган автомат режимда эшли торган махсус техник чаралар белән 
җиһазлау бурычы билгеләнде.

«Татарстан Республикасы территориясендә җиңел таксилар-
да пассажирлар йөртү һәм багаж ташу турында» 2011 елның 
10 октябрендәге 77-ТРЗ номерлы Татарстан Республикасы За-
коны (алга таба – 77-ТРЗ номерлы Закон) Татарстан Республи-
касы территориясендә җиңел таксиларда пассажирлар йөртүгә 
һәм багаж ташуга бәйле мөнәсәбәтләрне җайга сала һәм җиңел 
таксиларда пассажирлар йөртү һәм багаж ташу буенча хезмәт 
күрсәтүләрнең сыйфатын арттыру, юл хәрәкәте иминлеген 
тәэмин итү, транспорт хезмәтләре күрсәтү базарында пассажир-
лар йөртүчеләр (багаж ташучылар) арасындагы конкуренцияне 
үстерү өчен шартлар тудыруга юнәлдерелгән.

77-ТРЗ номерлы Законда «Россия Федерациясенең аерым 
закон актларына үзгәрешләр кертү турында» 2011 елның 21 
апрелендәге 69-ФЗ номерлы Федераль закон нигезендә җиңел 
таксига, җиңел такси йөртүчегә, пассажирлар йөртүчегә (багаж 
ташучыга) карата таләпләр, билгеләнгән таләпләрне пассажир-
лар йөртүчеләр (багаж ташучылар) тарафыннан үтәүне тикше-
реп тору тәртибе, җиңел таксиларда пассажирлар йөртү һәм ба-
гаж ташу өлкәсендә дәүләт һәм муниципаль ярдәм итү төрләре 
билгеләнгән. 

Татарстан Республикасы территориясендә җиңел таксилар-
да пассажирлар йөртү һәм багаж ташу эшчәнлеге пассажирлар 
йөртүчеләрнең (багаж ташучыларның) җиңел таксиларда пасса-
жирлар йөртү һәм багаж ташу эшчәнлеген гамәлгә ашыруга Та-
тарстан Республикасы башкарма хакимиятенең вәкаләтле органы 
тарафыннан бирелә торган рөхсәтне алу шарты белән гамәлгә 
ашырыла. Рөхсәтнең рәвеше, аның гамәлдә булу срогы, рөхсәт, 
рөхсәт дубликатын бирү һәм яңадан рәсмиләштерү тәртибе, 
бирелгән рөхсәтләр реестрын алып бару тәртибе Татарстан Ре-
спубликасы Министрлар Кабинетының «Татарстан Республика-
сы территориясендә җиңел таксиларда пассажирлар йөртү һәм 
багаж ташу турында» 2011 елның 10 октябрендәге 77-ТРЗ но-
мерлы Татарстан Республикасы Законын гамәлгә ашыру чара-
лары турында» 2011 елның 6 декабрендәге 999 номерлы карары 
белән билгеләнә.

Татарстан Республикасында муниципальара һәм муниципаль 
маршрутлар буенча даими рәвештә пассажирлар йөртүне һәм ба-
гаж ташуны оештыру мөнәсәбәтләре «Россия Федерациясендә 
автомобиль транспортында һәм шәһәр җир өсте электр тран-
спортында даими рәвештә пассажирлар йөртүне һәм багаж та-
шуны оештыру турында һәм Россия Федерациясенең аерым 
закон актларына үзгәрешләр кертү хакында» Федераль за-
конны гамәлгә ашыру турында» 2015 елның 26 декабрендәге  
107-ТРЗ номерлы Татарстан Республикасы Законы (алга таба – 

107-ТРЗ номерлы Закон) белән җайга салына, бу Закон 2015 елның  
13 июлендәге 220-ФЗ номерлы Федераль законны гамәлгә ашы-
ру максатларында кабул ителде.

107-ТРЗ номерлы Закон Татарстан Республикасы дәүләт ха-
кимияте органнарының һәм җирле үзидарә органнарының даи-
ми рәвештә пассажирлар йөртүне һәм багаж ташуны оештыру 
өлкәсендә, муниципальара һәм муниципаль маршрутлар буенча 
даими рәвештә пассажирлар йөртү һәм багаж ташу маршрут-
ларын билгеләү, үзгәртү, туктату, даими рәвештә пассажирлар 
йөртү һәм багаж ташу маршрутлары реестрларын алып бару 
өлкәсендә вәкаләтләрен билгели. Даими ташуларны оештыруны 
җайга салу актларын кабул итү, даими ташуларны планлашты-
ру документларын, ташучыларның ташламалардан файдаланучы 
пассажирларны ташуга бәйле чыгымнарын исәпләү һәм респуб-
лика бюджеты акчалары исәбеннән каплау методикасын әзерләү 
Татарстан Республикасы Министрлар Кабинетына йөкләнгән.

107-ТРЗ номерлы Закон даими рәвештә пассажирлар йөртүнең 
һәм багаж ташуның муниципальара һәм даими рәвештә пасса-
жирлар йөртүнең һәм багаж ташуның муниципаль маршрутла-
рын билгеләү, үзгәртү, туктату мәсьәләләрен җайга сала. Даими 
рәвештә пассажирлар йөртүнең һәм багаж ташуның муниципальа-
ра маршрутларын, даими рәвештә пассажирлар йөртүнең һәм ба-
гаж ташуның муниципаль маршрутларын билгеләү, үзгәртү, тук-
тату тәртибе (шул исәптән әлеге маршрутларны билгеләүдән йә 
үзгәртүдән баш тарту өчен нигезләр, әлеге маршрутларны тук-
тату өчен нигезләр) тиешенчә Татарстан Республикасы башкар-
ма хакимиятенең даими ташулар өлкәсендәге вәкаләтле органы, 
җирле үзидарә органнары тарафыннан билгеләнә.

Халыкның транспорт хезмәте күрсәтүләрдән файдалана 
алуын тәэмин итү максатларында вәкаләтле Татарстан Респу-
бликасы башкарма хакимияте органы, җирле үзидарә органна-
ры җайга салына торган тарифлар буенча һәм җайга салынмый 
торган тарифлар буенча даими рәвештә пассажирлар йөртү һәм 
багаж ташу өчен даими рәвештә пассажирлар йөртүнең һәм ба-
гаж ташуның муниципаль маршрутларын, даими рәвештә пас-
сажирлар йөртүнең һәм багаж ташуның муниципальара мар-
шрутларын билгелиләр. Җайга салына торган тарифлар буенча 
даими рәвештә пассажирлар йөртү һәм багаж ташу вәкаләтле 
Татарстан Республикасы башкарма хакимияте органы, җирле 
үзидарә органы тарафыннан дәүләт контрактлары яисә муни-
ципаль контрактлар төзү юлы белән гамәлгә ашырыла. Даими 
рәвештә пассажирлар йөртүнең һәм багаж ташуның муниципаль 
маршрутлары, даими рәвештә пассажирлар йөртүнең һәм багаж 
ташуның муниципальара маршрутлары буенча җайга салынмый 

торган тарифлар белән даими рәвештә пассажирлар йөртү һәм 
багаж ташу хокукы ачык конкурс нәтиҗәләре буенча бирелгән 
даими рәвештә пассажирлар йөртүнең һәм багаж ташуның ти-
ешле маршруты буенча пассажирлар йөртүне һәм багаж ташуны 
гамәлгә ашыру турында таныклык һәм даими рәвештә пассажир-
лар йөртүнең һәм багаж ташуның тиешле маршрут карталары 
белән раслана.

107-ТРЗ номерлы Закон даими рәвештә пассажирлар йөртү 
һәм багаж ташу маршруты буенча пассажирлар йөртүне һәм ба-
гаж ташуны гамәлгә ашыру турында таныклыкны һәм тиешле 
маршрут карталарын бирү һәм аларның гамәлдә булуын туктату 
тәртибен билгели.

«Чаллы шәһәре» муниципаль берәмлегенең җирле үзидарә 
органнарына халыкка транспорт хезмәте күрсәтүне оешты-
ру өлкәсендә дәүләт вәкаләтләрен бирү турында» 2006 елның  
28 апрелендәге 32-ТРЗ номерлы Татарстан Республикасы Зако-
ны нигезендә «Чаллы шәһәре» муниципаль берәмлегенең җирле 
үзидарә органнарына шәһәр яны юлларында халыкка автомо-
биль транспорты (җиңел таксидан тыш) хезмәте күрсәтүне оеш-
тыру өлкәсендә аерым дәүләт вәкаләтләре бирелә.

Законда тапшырылган дәүләт вәкаләтләрен гамәлгә ашы-
ру тәртибе, тапшырылган дәүләт вәкаләтләрен финанс белән 
тәэмин итү тәртибе, дәүләт вәкаләтләрен гамәлгә ашырган-
да җирле үзидарә органнарының хокуклары һәм бурычлары, 
дәүләт вәкаләтләрен матди тәэмин итү, хисап бирү тәртибе, 
җирле үзидарә органнарының дәүләт вәкаләтләрен үтәвен 
республиканың дәүләт хакимияте органнары тарафыннан тикше-
реп тору тәртибе, дәүләт вәкаләтләрен туктату тәртибе һәм шарт-
лары билгеләнә. Җирле үзидарә органнары тарафыннан дәүләт 
вәкаләтләрен үтәүгә бәйле чыгымнар әлеге Законда расланган 
методика нигезендә гамәлгә ашырыла.

«Татарстан Республикасында муниципаль берәмлекләр-
нең җирле үзидарә органнарына Татарстан Республикасы 
территориясендә гражданнарның аерым категорияләре өчен 
җәмәгать транспорты хезмәтләреннән бертигез дәрәҗәдә 
файдалану мөмкинлеген тәэмин итү өлкәсендә аерым дәү-
ләт вәкаләтләрен бирү турында» 2008 елның 19 декабрендәге  
123-ТРЗ номерлы Татарстан Республикасы Законы (алга таба –  
123-ТРЗ номерлы Закон) нигезендә Татарстан Республикасын-
да муниципаль берәмлекләрнең җирле үзидарә органнарына 
гражданнарның аерым категорияләренә җәмәгать транспорты 
хезмәтләрен күрсәтүгә бәйле рәвештә тотылган чыгымнарның 
компенсацияләрен исәпләп чыгару һәм транспорт оешмаларына 
бирү буенча дәүләт вәкаләтләре тапшырыла.

123-ТРЗ номерлы Закон җирле үзидарә органнарына тапшы-
рылган дәүләт вәкаләтләрен финанс белән тәэмин итү тәртибен, 
дәүләт вәкаләтләрен гамәлгә ашырганда җирле үзидарә орган-
нарының хокукларын һәм бурычларын билгели.

Җирле үзидарә органнарына тапшырылган дәүләт вәкаләтләрен 
финанс ягыннан тәэмин итү Татарстан Республикасы бюдже-
тыннан муниципаль берәмлекләр бюджетларына бирелә торган 
субвенцияләр исәбеннән гамәлгә ашырыла. Тапшырылган дәү-
ләт вәкаләтләрен гамәлгә ашыру өчен Татарстан Республикасы 
бюджетыннан муниципаль берәмлекләр бюджетларына бирелә 
торган субвенцияләр күләмен исәпләп чыгару 123-ТРЗ номерлы 
Законда расланган методика нигезендә гамәлгә ашырыла.

«Татарстан Республикасында шәһәр төзелеше эшчәнлеге ту-
рында» 2010 елның 25 декабрендәге 98-ТРЗ номерлы Татарстан 
Республикасы Законы (алга таба – 98-ТРЗ номерлы Закон) Та-
тарстан Республикасы территориясендә территориаль планлаш-
тыру, шәһәр төзелешен зоналаштыру, территорияне планлаш-
тыру, капиталь төзелеш объектларын төзү, реконструкцияләү, 
капиталь ремонтлау өлкәсен җайга сала. 

Россия Федерациясе Шәһәр төзелеше кодексы нигезендә  
98-ТРЗ номерлы Законда республиканы территориаль планлаш-
тыру документлары һәм Татарстан Республикасында муниципаль 
берәмлекләрне территориаль планлаштыру документларының 
төрләре, республиканы территориаль планлаштыру схемасы, 
муниципаль районнарны территориаль планлаштыру схема-
сы, составы һәм аларны әзерләү тәртибе, җирлекләрнең, шәһәр 
округларының генераль планнары составы һәм аларны әзерләү 
тәртибе, шәһәр төзелешен проектлауның республика норматив-
лары составы, аларны әзерләү һәм раслау тәртибе, җирләрдән 
файдалану һәм төзелеш алып бару кагыйдәләре проектын 
әзерләү комиссиясе составына һәм аның эшчәнлек тәртибенә 
таләпләр, территорияне планлаштыру проектларының соста-
вы һәм эчтәлеге, территорияне планлаштыру документациясен 
әзерләү тәртибе билгеләнә. 

Федераль законнарга туры китерү максатыннан «Татарстан 
Республикасында шәһәр төзелеше эшчәнлеге турында» Та-
тарстан Республикасы Законына үзгәрешләр кертү хакында»  
2014 елның 20 ноябрендәге 91-ТРЗ номерлы, «Татарстан Респу-
бликасында шәһәр төзелеше эшчәнлеге турында» Татарстан Ре-
спубликасы Законына үзгәрешләр кертү хакында» 2015 елның 
22 апрелендәге 28-ТРЗ номерлы һәм «Татарстан Республикасын-
да шәһәр төзелеше эшчәнлеге турында» Татарстан Республикасы 
Законының 17 һәм 18 статьяларына үзгәрешләр кертү хакында» 
2017 елның 26 маендагы 98-ТРЗ номерлы Татарстан Республи-

касы законнары белән Татарстан Республикасын территориаль 
планлаштыру схемасы проектын әзерләгәндә шәһәр төзелешен 
проектлауның республика нормативларын исәпкә алу, терри-
торияне планлаштыру документларының җирлекнең, шәһәр 
округының коммуналь, транспорт һәм социаль инфраструктура-
сын комплекслы үстерү программаларына туры килүен тикшерү 
мәсьәләләрен җайга сала торган үзгәрешләр, шулай ук терри-
торияне планлаштыруның Татарстан Республикасын территори-
аль планлаштыру документлары, Татарстан Республикасында 
муниципаль берәмлекләрне территориаль планлаштыру доку-
ментлары нигезендә әзерләнә торган проектларының составын 
һәм эчтәлеген төгәлләштерүгә юнәлдерелгән үзгәрешләр, терри-
торияне планлаштыру документларын әзерләү һәм мондый доку-
ментларны раслау турында, шул исәптән реконструкцияләнергә 
тиешле гамәлдәге линия объектларына хокуклары булучылар, 
шулай ук табигый монополияләр субъектлары, коммуналь ком-
плекс оешмалары тарафыннан әзерләнгән карарларны кабул итү 
тәртибен җайга сала торган үзгәрешләр кертелде.

«Татарстан Республикасының мәгълүмат системалары һәм 
аны мәгълүматлаштыру турында» 2007 елның 13 ноябрендәге 
58-ТРЗ номерлы Татарстан Республикасы Законы (алга таба – 
58-ТРЗ номерлы Закон) Татарстан Республикасының мәгълүмат 
системаларын Татарстан Республикасының ике дәүләт телендә 
дә бертигез нигездә булдыру һәм үстерүгә, Татарстан Респу-
бликасында мәгълүмат һәм коммуникация технологияләреннән 
нәтиҗәле файдалануны арттыруга, киң мәгълүмат кырында Та-
тарстан Республикасының катнашуы өчен шартлар тудыруга 
юнәлдерелгән.

58-ТРЗ номерлы Закон нигезендә Татарстан Республикасы 
Министрлар Кабинеты тарафыннан Татарстан Республика-
сын мәгълүматлаштыру программасы расланды, анда, бюджет 
чыгымнарының күләмнәре күрсәтелгән килеш, Татарстан Ре-
спубликасында мәгълүмат һәм коммуникация технологияләрен 
кертү чараларының исемлеге, шулай ук аларны гамәлгә ашыру 
планы бирелде. Татарстан Республикасын мәгълүматлаштыру 
программасын гамәлгә ашыруны нәтиҗәле тәэмин итү максат-
ларында тикшереп тору һәм мониторинглау системасын 
булдыру каралган, моңа Татарстан Республикасы дәүләт 
хакимияте органнары эшчәнлегендә мәгълүмат һәм коммуни-
кация технологияләреннән файдалануның социаль-икътисадый 
нәтиҗәлелеген бәяләү дә керә.

58-ТРЗ номерлы Законда мәгълүматлаштыру өлкәсендә Та-
тарстан Республикасы дәүләт сәясәтенең өстенлекле юнәлешләре 
билгеләнде, алар түбәндәгеләрдән гыйбарәт:

– мәгълүмат хезмәтләре күрсәтүне һәм гражданнарның, 
оешмаларның Татарстан Республикасы дәүләт хакимияте ор-
ганнары һәм җирле үзидарә органнары эшчәнлеге турындагы 
мәгълүматтан файдалана алуларын тәэмин итә торган инфра-
структураны үстерүгә юнәлдерелгән проектларны гамәлгә ашыру;

– Татарстан Республикасының мәгълүматлаштыру програм-
масын эшләү һәм гамәлгә ашыру, дәүләт-хосусый партнерлык 
шартларында мәгълүматлаштыру программаларын финанслау;

– Татарстан Республикасы дәүләт хакимияте органнары 
эшчәнлеген мәгълүмати тәэмин итү системасының төп элементла-
рын булдыру һәм үстерү;

– Татарстан Республикасы дәүләт хакимияте органнары 
эшчәнлеген мәгълүмати тәэмин итү системасыннан файдалануның 
нәтиҗәлелеген һәм нәтиҗәләрен анализлау, аны гамәлгә кертүнең 
икътисадый һәм социаль эффектын бәяләү системасын булдыру;

– мәгълүмат иминлегенең бердәм республика сәясәтен үткәрү;
– дәүләт идарәсен һәм җирле үзидарәне гамәлгә ашырганда 

социаль-икътисадый өлкәдә мәгълүмат технологияләреннән фай-
далану дәрәҗәсен, шулай ук халыкның мәгълүматка һәм хезмәт 
күрсәтүләргә ихтыяҗларын комплекслы анализлау;

– «Татарстан Республикасының мәгълүматлаштырылуы һәм 
элемтәсе» мәгариф кластеры кысаларында һөнәри белем бирү 
системасында кадрлар әзерләү өлкәсендә дәүләт-корпоратив 
партнерлыкны ныгыту буенча хезмәттәшлекне гамәлгә ашыру;

– югары технологияләр өлкәсендә икътисад тармакларының 
инвестиция җәлеп итүчәнлеген арттыру;

– Татарстан Республикасының мәгълүмат-коммуникация 
челтәрләре эшчәнлегенең ышанычлылыгын, тотрыклылыгын һәм 
иминлеген тәэмин итү; 

– югары технологияләр өлкәсендә технопарклар булдыру;
– мәгълүматлаштыру өлкәсендәге программаларны һәм про-

ектларны гамәлгә ашырганда проект идарәсен гамәлгә кертү;
Татарстан Республикасында мәгълүмат технологияләре 

өлкәсендә кластер булдыру.
Мәгълүматлаштыру өлкәсендә Татарстан Республикасының 

дәүләт сәясәтен эшләүне һәм аны гамәлгә ашыруны 
координацияләүне Татарстан Республикасы башкарма хакимия-
тенең мәгълүматлаштыру өлкәсендә вәкаләтле органы Татарстан 
Республикасы дәүләт хакимияте органнары, җирле үзидарә ор-
ганнары, оешмалар белән берлектә гамәлгә ашыра.

«Татарстан Республикасы муниципаль районнары һәм шәһәр 
округлары җирле үзидарә органнарына күпфатирлы йортлар-
ны һәм (яисә) күчемсез мөлкәтнең бүтән объектларын өлешле 
төзү өлкәсендә, шулай ук торак-төзелеш кооперативларының 

күпфатирлы йортларны төзүгә бәйле эшчәнлеген дәүләт тара-
фыннан тикшереп торуны (күзәтчелек итүне) гамәлгә ашыру 
буенча Татарстан Республикасы дәүләт вәкаләтләрен бирү ту-
рында» 2007 елның 27 декабрендәге 66-ТРЗ номерлы Татарстан 
Республикасы Законы (алга таба – 66-ТРЗ номерлы Закон) белән 
«Күпфатирлы йортларны һәм башка күчемсез мөлкәт объектла-
рын өлешле төзүдә катнашу турында һәм Россия Федерациясенең 
кайбер закон актларына үзгәрешләр кертү хакында» 2004 елның 
30 декабрендәге 214-ФЗ номерлы Федераль закон (алга таба – 
214-ФЗ номерлы Федераль закон) һәм Россия Федерациясенең, 
Татарстан Республикасының башка норматив хокукый актлары 
нигезендә Татарстан Республикасы муниципаль районнарның 
һәм шәһәр округларының җирле үзидарә органнарына Татар-
стан Республикасының аерым дәүләт вәкаләтләре бирелә, шул 
исәптән:

өлешле төзелештә катнашучыларның акчаларын җәлеп итүгә 
бәйле эшчәнлекне гамәлгә ашыру турында төзүчеләрдән квартал 
саен хисап алу;

төзүчеләрнең өлешле төзелештә катнашучыларның акчаларын 
җәлеп итүгә бәйле эшчәнлеген тикшереп тору;

суд органнарына мөрәҗәгать итү;
төзелеш өчен гражданнар акчаларын җәлеп итә торган зат-

ларга федераль законнар таләпләрен бозуларны бетерү турында 
күрсәтмәләр җибәрү һәм мондый хокук бозуларны бетерү сро-
кларын билгеләү.

«Татарстан Республикасы муниципаль районнары һәм шәһәр 
округлары җирле үзидарә органнарына күпфатирлы йортларны 
һәм (яисә) күчемсез мөлкәтнең бүтән объектларын өлешле төзү 
өлкәсендә дәүләт тикшереп торуын һәм күзәтчелеген гамәлгә 
ашыру буенча Татарстан Республикасы дәүләт вәкаләтләрен 
бирү турында» Татарстан Республикасы Законына үзгәрешләр 
кертү хакында» 2017 елның 26 маендагы 33-ТРЗ номерлы Та-
тарстан Республикасы Законы (алга таба – 33-ТРЗ номерлы 
Закон) нигезендә, федераль закон үзгәрүгә бәйле рәвештә, юга-
рыда телгә алынган вәкаләтләр арттырыла һәм торак-төзелеш 
кооперативларының күпфатирлы йортлар төзелеше белән бәйле 
эшчәнлеген тикшереп тору буенча түбәндәге вәкаләтләр өстәлә:

төзүченең һәм проект декларациясенең 214-ФЗ номерлы Фе-
дераль закон таләпләренә туры килүе турында бәяләмә бирү йә 
мондый бәяләмә бирүдән дәлилләнгән баш тарту;

төзүчедән ахыр чиктә турыдан-туры яисә читләтеп (өченче за-
тлар аркылы) корпоратив юридик затка – төзүчегә хуҗа булган 
(капиталда өстенлекле катнашуы 25 проценттан артык булган) 
физик зат турында мәгълүмат алу;

төзүчедән эшләрне башкаручы, товарлар ташучы һәм (яисә) ин-
женер эзләнүләре башкару, архитектура-төзелеш проектлавы һәм 
төзелеш хезмәтләрен күрсәтүче затлар хакында мәгълүмат алу;

торак-төзелеш кооперативыннан торак-төзелеш кооперати-
вы тарафыннан күпфатирлы йортны төзү өчен гражданнарның 
акчаларын җәлеп итүгә бәйле торак-төзелеш кооперативының 
эшчәнлеген гамәлгә ашыру, шул исәптән мондый кооперативның 
кооператив әгъзалары һәм башка затлар каршындагы үз 
йөкләмәләрен үтәве турында квартал саен хисаплылык алу;

төзүчеләрнең күпфатирлы йортларны һәм (яисә) күчемсез 
мөлкәтнең бүтән объектларын төзү (булдыру) өчен өлешле 
төзелештә катнашучыларның акчаларын җәлеп итүгә бәйле 
эшчәнлеген тикшереп тору;

«Интернет» мәгълүмат-телекоммуникация челтәрендәге рәсми 
сайтында төзүченең, торак-төзелеш кооперативының эшчәнлегенә 
уздырылган тикшерүләр турында мәгълүмат, файдалана алуы 
Россия Федерациясе законнары белән чикләнгән белешмәләрдән 
тыш, урнаштыру;

торак-төзелеш кооперативының идарә органнан ачыкланган 
хокук бозуларны бетерүне таләп итү; 

торак-төзелеш кооперативы тарафыннан Россия Федерация-
се Торак кодексының 110 статьясындагы 3 өлеше, күпфатирлы 
йортны аннан соңгы карап торудан тыш, һәм Россия Федераци-
ясе Торак кодексының 1231 статьясы таләпләрен бозуга карата 
гражданнарның һәм юридик затларның шикаятьләрен карау;

торак-төзелеш кооперативына Россия Федерациясе Торак ко-
дексы таләпләрен бозуны бетерү турында үтәлүе мәҗбүри бул-
ган күрсәтмәләр җибәрү һәм башка вәкаләтләр.

33-ТРЗ номерлы Закон дәүләт вәкаләтләрен башкарганда 
җирле үзидарә органнарының хокукларын һәм бурычларын, Та-
тарстан Республикасы дәүләт хакимияте органнарының хокукла-
рын һәм бурычларын билгели, моңа шул исәптән, җирле үзидарә 
органнарының тапшырылган дәүләт вәкаләтләрен үтәвен тикше-
реп тору да керә. 

Салымнар һәм җыемнар өлкәсендәге законнар

Россия Федерациясендә салымнар һәм җыемнарның феде-
раль, региональ һәм җирле төрләре билгеләнгән. Россия Фе-
дерациясе субъектлары законнары белән бары тик региональ 
салымнар гына урнаштырылырга һәм кертелергә мөмкин, 
аларга оешмалар мөлкәтенә салым, уен бизнесына салым һәм 
транспорт салымы керә. Шул ук вакытта Россия Федерациясе 

субъектларының дәүләт хакимияте закон чыгару (вәкиллекле) 
органнары, региональ салым урнаштырганда, федераль дәүләт 
хакимияте органнарына федераль салымнар һәм җыемнар ур-
наштырганда бирелгән тулы хакимияткә ия түгел. Россия Фе-
дерациясе Салым кодексы нигезендә Россия Федерациясе субъ-
ектлары законнары Кодекста каралган тәртиптә һәм кысаларда 
региональ салымнар буенча салым салуның түбәндәге элементла-
рын билгели: салым ставкалары, салымнарны түләү тәртибе һәм 
сроклары. Шулай ук Россия Федерациясе субъектларының дәү-
ләт хакимияте закон чыгару (вәкиллекле) органнары салымнар 
турында законнар ярдәмендә Кодекста каралган тәртиптә һәм 
кысаларда салым ташламаларын, аларны куллану нигезләрен 
һәм тәртибен урнаштырырга мөмкин. 

Региональ салымнар буенча салым салуның башка элементла-
ры һәм салым түләүчеләр Россия Федерациясе Салым кодексын-
да билгеләнә.

Салымнарны законнар белән җайга салу буенча федераль 
законнарда бирелгән барлык хокуклар Татарстан Республика-
сында региональ салымнар турындагы законнар, салымнар һәм 
җыемнар турындагы башка законнар белән гамәлгә ашырыла.

Россия Федерациясе Салым кодексының беренче өлешендә 
каралган Россия Федерациясе субъектлары вәкаләтләрен 
гамәлгә ашыру өчен «Татарстан Республикасында инвести-
цияле салым кредиты турында» 2011 елның 10 октябрендәге  
68-ТРЗ номерлы Татарстан Республикасы Законы кабул ител-
де, бу Закон нигезендә салым түләү срогын инвестицияле салым 
кредиты рәвешендә үзгәртү мөмкинлеге урнаштырыла. Инвес-
тицияле салым кредиты белән салым түләүнең срогын үзгәртү 
ярдәмендә оешмага, Россия Федерациясе Салым кодексының 
67 статьясында һәм 68-ТРЗ номерлы Законның 4 статьясында 
билгеләнгән нигезләрнең берсе булганда, кредит суммасын һәм 
саналган процентларны киләчәктә этаплап түләп, салым буенча 
түләүләрен билгеле бер вакытта һәм билгеле бер кысаларда киметү 
мөмкинлеге бирелә. Мондый нигезләргә түбәндәгеләр керә:

фәнни-тикшеренү яисә тәҗрибә-конструкторлык эшләре йә 
үз производствосын техник яктан яңадан коралландыру, шул 
исәптән инвалидлар өчен эш урыннары булдыру яисә әйләнә-
тирә мохитне сәнәгать калдыклары белән пычратудан яклау һәм 
(яисә) товарлар җитештерүнең, эшләр башкаруның, хезмәтләр 
күрсәтүнең энергетик нәтиҗәлелеген арттыру;

гамәлгә кертү яисә инновация эшчәнлеген, шул исәптән яңа 
технологияләр булдыруны йә булганнарын камилләштерүне, 
чималның һәм материалларның яңа төрләрен булдыруны тор-
мышка ашыру;

иң югары класслы энергетика нәтиҗәлелегенә ия, шул 
исәптән күпфатирлы йортлар, һәм (яисә) яңартыла торган энер-
гия чыганакларына караган һәм (яисә) җылылык энергиясе, 
электр энергиясе эшләп чыгару буенча файдалы эш коэффи-
циенты 57 проценттан югарырак булган объектларга караган 
объектлар һәм (яисә) Россия Федерациясе Хөкүмәте раслаган 
исемлек нигезендә югары энергетика нәтиҗәлелегенә ия башка 
объектлар, технологияләр булдыруга инвестицияләр кертү;

яңа производство төзү һәм (яисә) гамәлдәге производство-
ны яңадан торгызу (киңәйтү, реконструкцияләү, техник яктан 
яңадан коралландыру).

Инвестицияле салым кредиты Татарстан Республикасы бюд-
жетына күчерү өчен билгеләнгән салым ставкасы буенча оеш-
малар табышына салым буенча, шулай ук региональ салымнар: 
оешмалар мөлкәтенә салымга, транспорт салымына – кредиттан 
файдаланган өчен Россия Федерациясе Үзәк банкының рефи-
нанслау ставкасының икедән бере күләмендә процентлар сана-
лып, бер елдан җиде елга кадәр срокка бирелергә мөмкин. 

Инвестицияле салым кредиты оешманың салымнар һәм 
җыемнар буенча бурычлары, Россия Федерациясе бюджет сис-
темасы бюджетларына пенялар, штрафлар булмаган, шулай ук 
оешмага инвестицияле салым кредитын алу өчен нигез булып 
торучы инвестиция проектын гамәлгә ашыру өчен Татарстан Ре-
спубликасы дәүләт ярдәменең башка рәвешләре күрсәтелмәгән 
очракларда бирелә.

Инвестицияле салым кредиты бирү турында карар, Татар-
стан Республикасы Финанс министрлыгы белән килешенеп, кы-
зыксынучы оешма гаризасы нигезендә Татарстан Республикасы 
Икътисад министрлыгы тарафыннан кабул ителә. Шул ук ва-
кытта оешма инвестицияле салым кредиты буенча бурычларын, 
шул исәптән инвестицияле салым кредитыннан файдаланган өчен 
процентларны, мөлкәт залогы йә поручительлек рәвешендә кире 
кайтару йөкләмәләрен үтәүне тәэмин итәргә тиеш. Залог пред-
меты булып торучы мөлкәткә карата оешма тарафыннан мөлкәт 
иминияте шартнамәсе төзелә. Инвестицияле салым кредиты бирү 
Татарстан Республикасы Икътисад министрлыгы һәм әлеге оеш-
ма арасында Татарстан Республикасы Икътисад министрлыгы 
раслаган рәвештә шартнамә белән рәсмиләштерелә.

«Транспорт салымы турында» 2002 елның 29 ноябрендәге  
24-ЗРТ номерлы Татарстан Республикасы Законы белән Татарстан 
Республикасы территориясендә Салым кодексы нигезендә транс-
порт салымы кертелә, салымның дифференцацияләштерелгән 
ставкалары, салым түләүче оешмалар тарафыннан аны түләү 
тәртибе һәм вакытлары билгеләнә, шулай ук салым түләүчеләрнең 

аерым категорияләре өчен салым ташламалары һәм алардан фай-
далану нигезләре карала.

«Транспорт салымы турында» Татарстан Республикасы 
Законының 6 статьясына үзгәреш кертү хакында» 2016 елның  
26 декабрендәге 103-ТРЗ номерлы Татарстан Республикасы За-
коны нигезендә транспорт салымын түләүгә өстәмә ташламалар 
бирелә. Мәсәлән, даими рәвештә пассажирлар йөртүне һәм йөк 
ташуны гамәлгә ашыручы һәм гаскәр тибындагы автомобиль 
колонналарын төзүгә һәм тотуга мобилизацион йөкләмәләр 
бирелгән оешмалар милкендә булган гаскәр тибындагы авто-
мобиль колоннасы составына кертелгән автобусларга карата  
50 процент күләмендә салым ташламасы ясала. Ташлама автобус 
автомобиль колоннасы составында булган чорга бирелә.

Россия Федерациясе Салым кодексының «Уен бизнесына 
салым» турындагы 29 бүлегендә уен бизнесына карата Россия 
Федерациясе субъектларына үз территорияләрендә салым став-
калары урнаштыру хокукы бирелә. 2011 елның 16 ноябрендәге 
319-ФЗ номерлы Федераль закон белән Россия Федераци-
ясе Салым кодексының 29 бүлегенә үзгәрешләр кертелде, ае-
рым алганда, салым салуның яңа объектлары барлыкка килде: 
тотализаторның процессинг үзәге, букмекер конторасы процес-
синг үзәге, тотализатор ставкаларын кабул итү пункты, букме-
кер конторасы ставкаларын кабул итү пункты, болар «Татарстан  
Республикасында уен бизнесына салым ставкалары турында» 
2003 елның 23 сентябрендәге 40-ТРЗ номерлы Татарстан Ре-
спубликасы Законы үз көчен югалткан дип тануны таләп итте. 
Бер үк вакытта күрсәтелгән объектлар буенча уен бизнесына 
салымның максималь ставкаларын билгели торган яңа «Уен биз-
несына салым ставкалары турында» 2012 елның 24 февралендәге 
11-ТРЗ номерлы Татарстан Республикасы Законы кабул ителде.

Россия Федерациясе Салым кодексы нигезендә «Оешма-
лар мөлкәтенә салым турында» 2003 елның 28 ноябрендәге  
49-ТРЗ номерлы Татарстан Республикасы Законы (алга таба –  
49-ТРЗ номерлы Закон) белән Татарстан Республикасы 
территориясендә оешмалар мөлкәтенә салым кертелде, макси-
маль рөхсәт ителгән 2,2 процент күләмендә салым ставкасы, са-
лымны түләү тәртибе һәм вакытлары, шулай ук салым ташлама-
лары һәм алардан файдалану нигезләре билгеләнде. 

2015 елның июненнән 2017 елның февраленә кадәрге чорда 
49-ТРЗ номерлы Законга кайбер үзгәрешләр кертелде, аерым 
алганда, «Оешмалар мөлкәтенә салым турында» Татарстан Ре-
спубликасы Законының 3 һәм 5 статьяларына үзгәрешләр кертү 
турында» 2015 елның 12 июнендәге 38-ТРЗ номерлы Татарстан 
Республикасы Законы нигезендә пассажирлар йөртүне, багаж, 

йөкләр, почта ташуны түләүле гамәлгә ашыра торган авиация 
предприятиеләренә – һава судноларына (җиңел һәм аеруча 
җиңел һава судноларыннан тыш) һәм авиация двигательләренә 
карата 0,1 процент күләмендә киметелгән салым ставка-
сы рәвешендә ташлама билгеләнде. Әлеге салым ташламасы  
2018 елның 1 гыйнварына кадәр гамәлдә булачак.

Шундый ук күләмдә салым ставкасы «Оешмалар мөлкәтенә 
салым турында» Татарстан Республикасы Законының 3 
һәм 5 статьяларына үзгәрешләр кертү турында» 2016 елның  
26 декабрендәге 102-ТРЗ номерлы Татарстан Республикасы За-
коны нигезендә гидротехник корылмалар булдыруны, төзүне, 
эксплуатацияләүне, реконструкцияләүне, модернизацияләүне 
гамәлгә ашыручы оешмаларга да билгеләнде, ул плотиналарны, 
суташлагыч, сутөшергеч һәм сучыгаргыч корылмаларны кертеп, 
су мохите йогынтысына дучар ителә торган, су ресурсларыннан 
файдалану һәм аларны саклау, суларның, шул исәптән сыек 
калдыклар белән пычранганнарының, зарарлы йогынтысын бул-
дырмау өчен билгеләнгән корылмаларга; насос станцияләренә; 
суднолар узу шлюзларына; суднокүтәргечләргә; су басулардан, 
елгалар һәм сусаклагыч ярларын, елгаларның ярларын һәм 
үзәннәре төбен ишелүдән саклау өчен билгеләнгән корылмалар-
га; чикләү корылмаларына; дамбаларга, ярларны ныгыту корыл-
маларына, яр буйларына, шулай ук анда урнашкан төзекләндерү 
һәм коммерциячел инфраструктура объектларына; пирсларга; 
техник су белән тәэмин итү системалары корылмаларына карата 
кулланыла.

Ташламалы салым шулай ук социаль-мәдәни һәм коммуналь-
көнкүреш билгеләнешендәге объектларны урнаштыру өчен Та-
тарстан Республикасы Президенты күрсәтмәсе яисә концессия 
килешүләре буенча бирелгән һәм сусаклау һәм гидротехник ко-
рылмалар урнаштыру өчен бирелгән җир кишәрлекләре белән 
чиктәш чикләре булган, оешмага арендага тапшырылган җир 
кишәрлекләрендә булдырыла торган мөлкәткә карата да бирелде.

Әлеге мөлкәткә карата биш елга 0,1 процент күләмендә са-
лым ставкасы билгеләнде (2017 – 2022 елларга). Ташламалы 
ставканың вакыты чыкканнан соң, 2022 елның 1 гыйнварыннан 
башлап, салым ставкасы 0,5 процент булачак.

«Оешмалар мөлкәтенә салым турында» Татарстан Респу-
бликасы Законының 3 статьясына үзгәреш кертү турында»  
2016 елның 13 февралендәге 4-ТРЗ номерлы Татарстан Республи-
касы Законы һәм «Оешмалар мөлкәтенә салым турында» Татарстан 
Республикасы Законының 3 статьясына үзгәреш кертү турында»  
2016 елның 28 ноябрендәге 91-ТРЗ номерлы Татарстан Респу-
бликасы Законы нигезендә Татарстан Республикасының бер-

профильле муниципаль берәмлекләре (моношәһәрләр) (Чаллы 
шәһәре) территориясендә булдырылган социаль-икътисадый 
үсеше алдан билгеләнә торган территорияләр резидентлары бул-
ган оешмаларга салым ташламасы бирелә, әлеге ташлама оешма-
лар балансында исәптә торучы яңа булдырылган яисә 2014 ел ның  
1 гыйнварыннан соң сатып алынган һәм социаль-икътисадый 
үсеше алдан билгеләнә торган территориядә эшчәнлек башка-
ру турындагы килешү нигезендә эшчәнлекне гамәлгә ашыру 
максатларында файдаланыла торган мөлкәткә карата кулла-
ныла. Ташлама күрсәтелгән мөлкәт исәпкә алынган айдан соң 
килә торган айның 1 числосыннан башлап, ләкин 2017 елның  
1 гыйнварыннан да иртәрәк түгел, социаль-икътисадый үсеше 
алдан билгеләнә торган территориядә эшчәнлек башкару турын-
да килешү гамәлдә булган чорга, ләкин иң күбе 10 елга бирелә.

«Оешмалар мөлкәтенә салым турында» Татарстан Респу-
бликасы Законына үзгәрешләр кертү хакында» 2015 елның  
25 сентябрендәге 62-ТРЗ номерлы Татарстан Республикасы За-
коны белән 49-ТРЗ номерлы Законга үзгәрешләр кертелде, алар 
нигезендә аерым күчемсез мөлкәт объектларының салым база-
сын кадастр бәясеннән чыгып билгеләү үзенчәлекләре төзәтелде, 
мондый объектларга халык саны 145 мең кешедән артык булган 
торак пунктлар территорияләрендә урнашкан гомуми мәйданы 
2000 квадрат метрдан артык сәүдә үзәкләре (комплекслары) 
һәм алардагы урыннар керә. Аерым алганда, салым базасы ка-
дастр бәясеннән чыгып исәпләнелә торган сәүдә объектлары 
мәйданының гомуми күләме 2000 кв. метрга кадәр киметелде, 
шулай ук 2016 ел өчен билгеләнгән салым ставкасы 1,5 процент-
тан 1,2 процентка кадәр киметелде, 2017 елда – 1,5 процент, 
2018 елда – 1,8 процент, 2019 елда һәм аннан соңгы елларда  
2 процент күләмендә билгеләнде. Алга таба «Оешмалар мөлкәтенә 
салым турында» Татарстан Республикасы Законының 2 статья-
сына үзгәреш кертү хакында» 2016 елның 29 июнендәге 48-ТРЗ 
номерлы Татарстан Республикасы Законы кабул ителде, аның 
нигезендә 2017 елга оешмалар мөлкәтенә салым базасы кадастр 
бәясенә тәңгәл билгеләнә торган күчемсез мөлкәт объектларына 
карата 2015 – 2016 еллар дәрәҗәсендә – 1,2 процент калды.

«Россия Федерациясе Салым Кодексының икенче өлешенең  
30 бүлегенә үзгәрешләр кертү хакында» 2016 елның  
28 декабрендәге 464-ФЗ номерлы Федераль закон белән гому-
ми файдаланудагы тимер юлларга һәм аларның аерылгысыз 
технологик өлеше булып торган корылмаларга карата оешмалар 
мөлкәтенә салым буенча салым салуның ташламалы режимы 
билгеләнгән. Күрсәтелгән объектларга карата салым ставкасының 
иң чик күләме 2017 елда – 1 процент, 2018 елда – 1,3 про-

цент, 2020 елда 1,6 процент күләмендә итеп билгеләнә. Салым 
ставкаларының төгәл күләмнәре Россия Федерациясе субъектлары 
законнары белән урнаштырылырга тиеш. «Оешмалар мөлкәтенә 
салым турында» Татарстан Республикасы Законының 2 статья-
сына үзгәрешләр кертү хакында» 2017 елның 22 февралендәге  
5-ТРЗ номерлы Татарстан Республикасы Законында гомуми 
файдаланудагы тимер юлларга һәм аларның аерылгысыз техно-
логик өлешләре булып торган корылмаларга карата салым став-
каларын Россия Федерациясе Салым кодексында билгеләнгән 
максималь күләмнәрдә билгеләргә тәкъдим ителә.

Россия Федерациясе Салым кодексында (284 статья) Рос-
сия Федерациясе субъектларына субъектлар бюджетларына 
кертелергә тиешле оешмалар табышына салым буенча салым став-
касын салым түләүчеләрнең аерым категорияләре өчен киметү 
хокукы бирелгән. Шул ук вакытта бу салым ставкасы 13,5 про-
центтан да ким була алмый. Бу хокук «Салым түләүчеләрнең 
аерым категорияләре өчен оешмалар табышына салым буенча 
салым ставкасын билгеләү турында» 2008 елның 2 августын-
дагы 53-ТРЗ номерлы Татарстан Республикасы Законында 
гамәлгә ашырыла, анда инвестиция эшчәнлеге субъектларының 
аерым категорияләре өчен; эшкәртү производствосы, фәнни 
тикшеренүләр, тәҗрибә-конструктор эшләнмәләре һәм федераль 
ихтыяҗлар өчен дәүләт оборона заказын үтәүче оешмалар өчен 
әлеге салым ставкасы 13,5 процентка кадәр киметелгән. «Салым 
түләүчеләрнең аерым категорияләре өчен оешмалар табышына 
салым буенча салым ставкасын билгеләү турында» Татарстан  
Республикасы Законына үзгәрешләр кертү хакында» 2011 елның 
8 маендагы 14-ТРЗ номерлы Татарстан Республикасы Законында 
2011 елның 1 гыйнварыннан 2013 елның 1 июленә кадәр кулла-
нылышка тапшырылган, техник документация нигезендә маши-
на урыны саны кимендә 150 берәмлек булган күпкатлы һәм җир 
асты урыннарында (парковкаларда) автомототранспорт чарала-
рын куеп тору урыннары (парковкалар) хезмәте күрсәтүләрдән 
керем тиешле хисап (салым) чорына керемнең 100 процентын 
тәшкил иткән оешмалар өчен дә салым ставкалары киметелде.

«Татарстан Республикасы Алабуга районы территориясендә 
төзелгән сәнәгать-җитештерү тибындагы махсус икътиса-
дый зона һәм Татарстан Республикасының Югары Ослан һәм 
Лаеш муниципаль районнары территорияләрендә төзелгән 
«Иннополис» техник-гамәлгә кертү тибындагы махсус икъти-
садый зонасы оешмалары-резидентлары өчен оешмалар та-
бышына салым буенча салым ставкасын билгеләү турында»  
2006 елның 10 февралендәге 5-ТРЗ номерлы Татарстан Респу-
бликасы Законы белән Татарстан Республикасы Алабуга районы 

территориясендә төзелгән сәнәгать-җитештерү тибындагы мах-
сус икътисадый зона оешмалары-резидентлары өчен оешмалар 
табышына салым буенча салым ставкасын ун елга 2016 елның  
1 гыйнварына кадәр киметү каралган. «Татарстан Республикасы 
Алабуга районы территориясендә төзелгән сәнәгать-җитештерү 
тибындагы махсус икътисадый зона оешмалары-резидентлары 
өчен табышка салым буенча салым ставкасын билгеләү турын-
да» Татарстан Республикасы Законына үзгәрешләр кертү ха-
кында» 2014 елның 1 ноябрендәге 83-ТРЗ номерлы Татарстан 
Республикасы Законы нигезендә әлеге салым преференциясе 
Татарстан Республикасының Югары Ослан һәм Лаеш муни-
ципаль районнары территорияләрендә төзелгән «Иннополис» 
техник-гамәлгә кертү тибындагы махсус икътисадый зонасы 
оешмалары-резидентлары өчен дә гамәлгә кертелә. «Татар-
стан Республикасы Алабуга районы территориясендә төзелгән 
сәнәгать-җитештерү тибындагы махсус икътисадый зона һәм Та-
тарстан Республикасының Югары Ослан һәм Лаеш муниципаль 
районнары территорияләрендә төзелгән «Иннополис» техник-
гамәлгә кертү тибындагы махсус икътисадый зонасы оешма-
лары-резидентлары өчен оешмалар табышына салым буенча 
салым ставкасын билгеләү турында» Татарстан Республикасы 
Законының 1 статьясына үзгәреш кертү турында» 2017 елның  
22 февралендәге 6-ТРЗ номерлы Татарстан Республикасы Зако-
ны нигезендә югарыда күрсәтелгән оешмалар өчен салым ставка-
сы 13,5 проценттан 12,5 процентка кадәр киметелде.

«Россия Федерациясендә социаль-икътисадый үсеше ал-
дан билгеләнә торган территорияләр турында» 2014 елның  
29 декабрендәге 473-ФЗ номерлы Федераль закон нигезендә со-
циаль-икътисадый хәле аеруча киеренке булган һәм Россия Фе-
дерациясе Хөкүмәте раслаган исемлеккә кертелгән моношәһәрләр 
территориясендә социаль-икътисадый үсеше алдан билгеләнгән 
территорияләр булдыру каралган.

«Чаллы шәһәре» муниципаль берәмлеге территориясендә 
«Чаллы» социаль-икътисадый үсеше алдан билгеләнә торган тер-
ритория булдыру турында» Россия Федерациясе Хөкүмәтенең 
2016 елның 28 гыйнварындагы 44 номерлы карары белән  
Татарстан Республикасында «Чаллы» социаль-икътисадый үсеше 
алдан билгеләнә торган территория барлыкка килде.

Социаль-икътисадый үсеше алдан билгеләнә торган 
территорияләр резидентларына дәүләт ярдәме күрсәтү максатла-
рында «Татарстан Республикасының монопрофильле муниципаль 
берәмлекләре (моношәһәрләре) территорияләрендә төзелгән со-
циаль-икътисадый үсеше алдан билгеләнә торган территорияләр 
резидентлары өчен оешмалар табышына салым буенча салым 

ставкасын билгеләү турында» 2016 елның 13 февралендәге 
5-ТРЗ номерлы Татарстан Республикасы Законы белән социаль-
икътисадый үсеше алдан билгеләнгән территория резидентлары 
өчен Татарстан Республикасы бюджетына күчерелергә тиешле 
оешмалар табышына салым ставкасы беренче биш салым чо-
рында 5 процент, алдагы биш салым чорында 10 процент итеп 
билгеләнде.

Татарстан Республикасы салым законнары нигезендә инди-
видуаль эшкуарларның патент системасын куллану мөмкинлеге 
каралган. «Татарстан Республикасы территориясендә са-
лым салуның патент системасын кертү турында» 2012 елның  
29 сентябрендәге 65-ТРЗ номерлы Татарстан Республикасы За-
коны (алга таба – 65-ТРЗ номерлы Закон) индивидуаль эш-
куарларга патент нигезендә салым түләү хокукы бирә торган 
эшкуарлык эшчәнлеге төрләрен һәм һәр эшчәнлек төре буенча ин-
дивидуаль эшкуарның потенциаль алырга мөмкин булган еллык 
кереме күләмнәрен билгели. Керем күләме хезмәткәрләр санына, 
транспорт чаралары санына, шулай ук Татарстан Республикасы 
торак пунктларындагы халык санына дифференциацияләнгән.

«Татарстан Республикасы территориясендә салым салуның 
патент системасын кертү турында» Татарстан Республикасы За-
конына үзгәрешләр кертү хакында» 2015 елның 19 ноябрендәге 
95-ТРЗ номерлы һәм «Татарстан Республикасы территориясендә 
салым салуның патент системасын кертү турында» Татарстан 
Республикасы Законына үзгәрешләр кертү хакында» 2016 
елның 31 маендагы 37-ТРЗ номерлы Татарстан Республикасы 
законнары нигезендә 65-ТРЗ номерлы Законга үзгәрешләр кер-
телде. Бу үзгәрешләр салым салуның патент системасы кулла-
нылырга мөмкин булган эшкуарлык эшчәнлеге төрләре исемле-
ген (барлыгы 63 төр) киңәйтүгә, шулай ук, патентлар гамәлдә 
булган территориягә бәйле рәвештә, индивидуаль эшкуар са-
лым салуның патент системасы кулланыла торган эшкуарлык 
эшчәнлеге төрләре буенча потенциаль алырга мөмкин булган ел-
лык керемнең яңа күләмнәрен билгеләүгә юнәлдерелгән.

2015 елның 1 гыйнварыннан Россия Федерациясендә фи-
зик затлар мөлкәтенә җирле салым булдырылды, ул Салым 
кодексының яңа 32 статьясында бәян ителә. Салымның төп 
таләпләре Салым кодексында билгеләнгән, аерым алганда, са-
лым базасы объектның (торак йорт, торак урын (фатир, бүлмә) 
гараж, машина кую урыны, бердәм күчемсез мөлкәт комплексы, 
тәмамланмаган төзелеш, башка бина, корылма, төзелмә, урын) 
кадастр бәясеннән чыгып билгеләнә. Шул ук вакытта Россия 
Федерациясе субъектының закон чыгару (вәкиллекле) органы 
2020 елның 1 гыйнварына кадәр Россия Федерациясенең шул 

субъект территориясендә салым базасын кадастр бәясеннән 
чыгып билгеләү кулланыла башлауның бердәм датасы хакында 
карар кабул итәргә тиеш. Мондый карар кабул ителгәнгә кадәр, 
әгәр мондый карар кабул ителмәсә – 2020 елның 1 гыйнварына 
кадәр, бу субъект территориясендә салым салу объектларның ин-
вентаризация бәясеннән чыгып исәпләнә.

«Татарстан Республикасы территориясендә 2011 елның  
4 июненә күчемсез мөлкәт объектларын (җир кишәрлекләреннән 
тыш) дәүләт кадастр бәяләве нәтиҗәләрен раслау турында»  
Татарстан Республикасы Министрлар Кабинетының 2014 елның 
30 апрелендәге 282 номерлы карары белән 2011 елның 4 июненә 
Татарстан Республикасы территориясендә күчемсез мөлкәт объ-
ектларын (җир кишәрлекләреннән тыш) дәүләт кадастр бәяләве 
нәтиҗәләре раслануга бәйле рәвештә, «Физик затлар мөлкәтенә 
салым буенча салым базасын салым салу объектларының ка-
дастр хакыннан чыгып билгеләү тәртибен Татарстан Респу-
бликасы территориясендә куллана башлауның бердәй датасын 
билгеләү турында» 2014 елның 30 октябрендәге 82-ТРЗ номерлы 
Татарстан Республикасы Законы нигезендә Татарстан Республи-
касы территориясендә физик затлар мөлкәтенә салым буенча са-
лым базасын объектларның кадастр бәясеннән чыгып билгеләү 
тәртибен 2015 елның 1 гыйнварыннан куллана башлау турында 
карар кабул ителде.

Россия Федерациясе Салым кодексының 34620 статья-
сындагы 2 пункты белән Россия Федерациясе субъектларына 
дифференциацияләнгән салым ставкалары билгеләү хокукы 
бирелә, ул чыгымнар күләменә киметелгән керемнәрне салым 
салу объекты сыйфатында билгеләгән салым түләүчеләргә кара-
та, категорияләренә бәйле рәвештә, 5 проценттан 15 процентка 
кадәр билгеләнә ала.

Гадиләштерелгән салым салу системасын кулланучы салым 
түләүчеләр өчен Татарстан Республикасы территориясендә 
киметелгән салым ставкаларын билгеләү максатларында, «Са-
лым салуның гадиләштерелгән системасын кулланучы са-
лым түләүчеләр өчен дифференциацияләнгән салым ставка-
ларын билгеләү турында» 2009 елның 17 июнендәге 19-ТРЗ 
номерлы Татарстан Республикасы Законы белән тиешле са-
лым чоры өчен кеременең кимендә 70 процентын икътисадый 
эшчәнлекнең эшкәртү производствосы, электр энергиясе, газ 
һәм су җитештерү һәм бүлү, төзелеш төрләрен гамәлгә ашыру-
дан керем тәшкил иткән салым түләүчеләр өчен салым ставкасы  
2018 елның 1 гыйнварына кадәр, шулай ук 2011 елның 1 гыйнва-
рыннан 2013 елның 1 июленә кадәр эксплуатациягә кертелгән, 
техник документация буенча машина урыны саны кимендә  

150 берәмлек булган автомототранспорт чараларын куеп 
торуның күпкатлы һәм җир асты урыннарында (парковкаларда) 
автомототранспорт чараларына куеп тору урыннары (парковка-
лар) хезмәте күрсәтүләрдән керем тиешле хисап (салым) чоры-
на кеременең 100 процентын тәшкил иткән салым түләүчеләр 
өчен салым ставкасы 2026 елның 1 гыйнварына кадәр 5 процент 
күләмендә билгеләнде. 

Гадиләштерелгән салым салу системасын кулланучы, чыгым-
нар күләменә киметелгән керемнәрне салым салу объекты сый-
фатында билгеләгән башка салым түләүчеләргә карата салым 
ставкасы 2018 елның 1 гыйнварына кадәр 10 процент күләмендә 
билгеләнде.

Региональ салымнар буенча недоимка, шушы салымнарга 
пенялар һәм штрафлар буенча бурыч түләнүгә ышанычсызлык-
ны тануга өстәмә нигезләр билгеләү турында Россия Федераци-
ясе Салым кодексының 59 статьясындагы 3 пункты нигезендә 
бирелгән вәкаләтләр нигезендә «Региональ салымнар буенча не-
доимка, пенялар һәм штрафлар буенча бурыч түләнүгә ышаныч-
сызлыкны тануга өстәмә нигезләр билгеләү турында» 2017 елның 
19 июлендәге 54-ТРЗ номерлы Татарстан Республикасы Законы 
белән (алга таба – 54-ТРЗ номерлы Закон) региональ салымнар 
буенча недоимка, пенялар һәм штрафлар буенча бурыч түбәндәге 
өстәмә нигезләрдә түләнүгә ышанычсыз дип таныла:

1) варислар мираска хокуктан баш тарткан, варислар бул-
маган яисә мирас ачылган көннән бер ел дәвамында мирас ка-
бул итеп алынмаган очракта, вафат булган яисә вафат булган 
дип игълан ителгән физик затларның недоимкасы, пенялар һәм 
штрафлар буенча бурычы булу;

2) 2017 елның 1 гыйнварына кадәр юкка чыгарылган регио-
наль салымнар буенча оешмаларда яисә индивидуаль эшкуар-
ларда исәпләнелә торган недоимка, пенялар һәм штрафлар бу-
енча бурыч булу;

3) салым исәбенә куелган һәм Юридик затларның бердәм 
дәүләт реестрында үзләренә карата мәгълүмат булмаган 
оешмаларның недоимкасы, пенялар һәм штрафлар буенча бу-
рычы булу;

4) «Башкару эшчәнлеге турында» 2007 елның 2 октябрендәге 
229-ФЗ номерлы Федераль законның 46 статьясындагы  
1 өлешенең 3 һәм 4 пунктларында каралган нигезләр буенча баш-
кару эшчәнлеге тәмамлану турында башкаручы суд приставының 
карары чыгарылуга бәйле рәвештә салым органнары тарафыннан 
түләтү мөмкин булмаса һәм, әгәр недоимка һәм (яисә) пенялар һәм 
штрафлар буенча бурычы барлыкка килү датасыннан биш елдан 
артык вакыт үтсә, бөлгенлеккә төшү (банкротлык) турындагы эштә 

кулланыла торган процедураларда тормаган физик затларның не-
доимкасы, пенялар һәм штрафлар буенча бурычы булу;

5) оешмаларның пенялар исәпләнә торган недоимкасы булма-
ганда, әлеге недоимканы түләтү срогы тәмамланганнан соң недо-
имкага исәпләнгән пенялар буенча бурычы булу. 

Региональ салымнар буенча недоимканы, пенялар һәм штраф-
лар буенча бурычны югарыда китерелгән өстәмә нигезләрдә 
түләнүгә ышанычсыз дип тану 54-ТРЗ номерлы Законга кушымта 
итеп бирелгән исемлектәге документлар белән раслана. Региональ 
салымнар буенча недоимканы, пенялар һәм штрафлар буенча бу-
рычны түләнүгә ышанычсыз дип тану турындагы карар салым 
түләүче исәпкә баскан салым органы тарафыннан кабул ителә.

Бюджет төзелеше һәм бюджет процессы 
өлкәсендәге законнар

2004 елның 5 июненнән Татарстан Республикасында Татар-
стан Республикасы Бюджет кодексы гамәлгә керде, ул Татарстан 
Республикасы бюджет системасының барлык дәрәҗәләрдәге 
бюджетларының һәм бюджеттан тыш территориаль дәүләт 
фондлары бюджетларының керемнәрне барлыкка китерү һәм 
чыгымнарын гамәлгә ашыру, Татарстан Республикасының дәү-
ләт хисаплашуларын һәм муниципаль хисаплашуларны гамәлгә 
ашыру, Татарстан Республикасының дәүләт бурычын һәм му-
ниципаль бурычны җайга салу барышында бюджет-хокук 
мөнәсәбәтләре субъектлары арасында барлыкка килә торган 
бюджет-хокук мөнәсәбәтләрен, шулай ук Татарстан Республи-
касы бюджет системасының барлык дәрәҗәләрдәге бюджетлары 
проектларын эшләү һәм карау, Татарстан Республикасы бюджет 
системасының барлык дәрәҗәләрдәге бюджетларын раслау һәм 
үтәү, аларның үтәлешен тикшереп тору барышында бюджет-хо-
кук мөнәсәбәтләре субъектлары арасында барлыкка килә торган 
мөнәсәбәтләрне җайга сала. 

Татарстан Республикасының бюджет системасы структурасы 
«Татарстан Республикасының бюджет корылышы» турындагы  
II бүлектә билгеләнгән. Татарстан Республикасы бюджет систе-
масы бюджетларына түбәндәгеләр керә: 

Татарстан Республикасы бюджеты һәм Татарстан Республика-
сы Территориаль мәҗбүри медицина иминияте фонды бюджеты; 

җирле бюджетлар, шул исәптән: 
муниципаль районнар бюджетлары, шәһәр округлары бюд-

жетлары; 
шәһәр һәм авыл җирлекләре бюджетлары.

Бюджет кодексының III бүлеге бюджетларның керемнәренә 
һәм чыгымнарына багышланган, анда тулы күләмдә һәм санау 
нормативлары белән бергә Татарстан Республикасы бюджетының 
барлык салым керемнәре саналган, шулай ук Татарстан Респу-
бликасы Дәүләт Советының һәм Татарстан Республикасы баш-
карма хакимияте органнарының Татарстан Республикасы бюдже-
ты керемнәрен барлыкка китерү буенча вәкаләтләре билгеләнгән.

Дәүләт бурычы өлкәсендәге хокук мөнәсәбәтләрен җайга 
сала торган «Татарстан Республикасы дәүләт бурычы турында»  
1997 елның 22 маендагы 1181 номерлы Татарстан Республикасы 
Законы 2004 елның 16 мартыннан үз көчен югалткан дип таныл-
ды. Бу өзеклек Татарстан Республикасы Бюджет кодексының 
дәүләт бурычы хакында нигезләмәләр булган «Бюджет кытлыгы 
һәм аны каплау чыганаклары» турындагы IV бүлеге белән җайга 
салынды.

Татарстан Республикасы Бюджет кодексының V бүлеге бюд-
жетара мөнәсәбәтләргә багышланган. Татарстан Республикасы 
бюджетыннан бюджетара трансфертлар җирлекләрнең бюджет 
белән тәэмин ителешен тигезләүгә дотацияләр һәм муниципаль 
районнарның (шәһәр округларының) бюджет белән тәэмин ите-
лешен тигезләүгә дотацияләр; җирле бюджетларга субсидияләр; 
федераль бюджетка субсидияләр; Россия Федерациясе бюд-
жет системасы бюджетларына башка бюджетара трансфертлар 
рәвешендә бирелә.

Бюджетара трансфертларның күләме һәм аларны муниципаль 
районнар буенча бүлү ел саен Татарстан Республикасы бюджеты 
турында Татарстан Республикасы законы һәм (яисә) Татарстан 
Республикасы Министрлар Кабинеты карарлары белән раслана.

 Татарстан Республикасы Бюджет кодексы белән Татарстан Ре-
спубликасы бюджеты процессы да җайга салынды: бюджет про-
цессында республика дәрәҗәсендә бюджет вәкаләтләре бирелгән 
барлык катнашучылар ачыкланды, аларның вәкаләтләре, шул 
исәптән искәрмә рәвешендә, һәм җаваплылыгы билгеләнде. 
Киләсе финанс елына һәм план чорына Татарстан Республикасы 
бюджеты турында Татарстан Республикасы законын эшләү, ка-
рау һәм раслау процесслары җентекләп җайга салынды. 

Бюджет кодексының «Бюджет хисабын төзү, тышкы тикшерү, 
карау һәм раслау» турында IX.1 бүлегендә бюджет хисабы со-
ставына таләпләр, Татарстан Республикасы бюджеты үтәлешенә 
Татарстан Республикасы Хисап палатасы тарафыннан тыш-
кы тикшерү үткәрү өчен Татарстан Республикасы Министрлар 
Кабинеты тарафыннан хисапны тапшыру сроклары, Татарстан 
Республикасы Президентының Татарстан Республикасы Дәүләт 
Советына хисапны кертү сроклары билгеләнгән, бюджет үтәлеше 

турындагы хисап белән бергә тапшырылучы документлар исем-
леге расланган, бюджет үтәлеше турында Татарстан Республика-
сы законына таләпләр билгеләнгән һ.б.

«Татарстан Республикасының аерым закон актларына үзгә-
решләр кертү хакында» 2016 елның 26 мартындагы 13-ТРЗ но-
мерлы Татарстан Республикасы Законы нигезендә капитал са-
луларга субсидияләр алучыларның билгеләнгән тәртиптә төре 
йә оештыру-хокукый рәвеше үзгәртелгән очракта, Татарстан 
Республикасы бюджетын, Татарстан Республикасы Территори-
аль мәҗбүри медицина иминияте фонды бюджетын үтәгәндә 
Татарстан Республикасы дәүләт милке объектларына капитал 
салуларга бюджет инвестицияләре бирү рөхсәт ителә. Шулай 
ук Татарстан Республикасы бюджеты турында Татарстан Ре-
спубликасы Законының, Татарстан Республикасы Территориаль 
мәҗбүри медицина иминияте фонды бюджеты турында Татар-
стан Республикасы Законының план чорына караган өлешендәге 
нигезләмәләре үз көчен югалткан дип танылган очракта, субси-
дия алучыларга план чорында түләнергә тиешле шартнамәләрне 
өзү турында, аларны план чорында үтәү шартларын билгели 
торган өстәмә килешүләр төзү шарты белән, карарлар кабул 
итмәү хокукы бирелә. 

Шул ук Законда баш администраторлар тарафыннан эчке фи-
нанс контролен һәм эчке финанс аудитын анализлау өлешендә 
дәүләт һәм муниципаль финанс контроле органнарының бюджет 
вәкаләтләре төгәлләштерелә. Үзгәрешләр әлеге вәкаләтләрнең 
Татарстан Республикасы Хисап палатасына һәм муниципаль 
берәмлекләрнең контроль-хисап органнарына карата гамәлгә 
ашырыла алмавын күздә тота. 

Моннан тыш, Татарстан Республикасы Финанс министр-
лыгы тарафыннан дәүләт эчке финанс контроле вәкаләтләрен 
гамәлгә ашыруга таләпләр арттырыла, алар министрлык вазы-
йфаи затларының хокукларына һәм бурычларына, контроль 
объектларының (аларның вазыйфаи затларының) хокукла-
рына һәм бурычларына, шул исәптән министрлыкның вазы-
йфаи затлары үткәрә торган тикшерүләрне, ревизияләрне һәм 
тикшеренүләрне оештыру ягыннан һәм техник яктан тәэмин итү 
буенча хокукларына һәм бурычларына кагыла.

Татарстан Республикасы Бюджет кодексын федераль за-
коннарга туры китерү максатларында, «Татарстан Республика-
сы Бюджет кодексына үзгәрешләр кертү турында» 2016 елның 
23 сентябрендәге 64-ТРЗ номерлы Татарстан Республикасы 
Законы белән Федераль финанс-бюджет күзәтчелеге хезмәте 
бетерелүгә һәм аның финанс-бюджет өлкәсендә тикшереп тору 
функцияләренең Федераль казначылыкка тапшырылуына бәйле 

үзгәреш кертелә. Аерым алганда, Федераль казначылыкка Та-
тарстан Республикасы Финанс министрлыгының һәм җирле ад-
министрация органнарыннан (вазыйфаи затларыннан) гыйбарәт 
муниципаль финанс контроле органнарының бюджет вәкаләтләре 
үтәлешенә анализ ясау вәкаләте йөкләнә. 

Татарстан Республикасы Финанс министрлыгының эчке дәүләт 
финанс контроле вәкаләтләре өлешендә әлеге вәкаләтләрне баш-
кару тәртибен, эчке дәүләт финанс контролен гамәлгә ашыруның 
министрлык раслый торган стандартларын билгеләү дә карала.

Татарстан Республикасы Финанс министрлыгының бюджет 
вәкаләтләренә Татарстан Республикасының бюджет яисә автоном 
учрежденияләренә субсидияләр бирү турында килешүләренең 
үрнәк рәвешләрен раслау да кертелә.

«Россия Федерациясе Бюджет кодексына үзгәрешләр кертү 
турында һәм Россия Федерациясе аерым закон актларының үз 
көчләрен югалтуын тану хакында» 2016 елның 30 ноябрендәге  
409-ФЗ номерлы Федераль закон кабул ителүгә бәйле 
рәвештә Россия Федерациясе Бюджет кодексына бюджет 
ассигнованиеләрен федераль бюджетның махсус чыгымнары бу-
енча оператив рәвештә яңадан бүлү мөмкинлеге бирелә торган 
үзгәрешләр кертелде. Шуңа бәйле рәвештә «Татарстан Респу-
бликасы Бюджет кодексына үзгәрешләр кертү һәм «Татарстан 
Республикасының аерым закон актларына үзгәрешләр кертү 
турында» Татарстан Республикасы Законының 3 статьясының 
үз көчен югалтуын тану хакында» 2016 елның 26 декабрендәге  
104-ТРЗ номерлы Татарстан Республикасы Законы белән Та-
тарстан Республикасы Бюджет кодексында Татарстан Республи-
касы бюджетының җыелма бюджет язмасына бюджет турында 
Татарстан Республикасы законына үзгәрешләр кертмичә генә үз-
гәрешләр кертү нигезләре билгеләнде.

Татарстан Республикасы Бюджет кодексына һәм «Муници-
паль районнарның җирле үзидарә органнарына җирлекләрнең 
региональ финанс ярдәме фондыннан шәһәр, авыл җирлекләре 
бюджетларына дотацияләр исәпләү һәм бирү буенча Татар-
стан Республикасы дәүләт вәкаләтләрен тапшыру турында» Та-
тарстан Республикасы Законына үзгәрешләр кертү хакында»  
2015 елның 15 июлендәге 58-ТРЗ номерлы Татарстан Республика-
сы Законы нигезендә Татарстан Республикасы Бюджет кодексына  
2016 елның 1 гыйнварыннан гомумтаралган файдалы казылма-
лар чыгаруга салымнан муниципаль районнар һәм шәһәр окру-
глары бюджетларына 100 процент күләмендәге түләүләрнең 
бердәй нормативын билгели торган үзгәрешләр кертелде. Бу үз-
гәрешләр җирле бюджетларның керемнәр өлешен һәм мондый 
салымның җыелуын арттыруга юнәлдерелгән.

Әлеге Закон кысаларында шулай ук муниципаль район бюд-
жетына күчерелергә тиешле, авыл җирлекләре территориялә-
рендә җыела торган физик затлар керемнәренә салымнан барлык 
авыл җирлекләре өчен бердәй түләүләр нормативын (2 процент) 
авыл җирлекләре бюджетларына тапшыру күздә тотыла.

«Татарстан Республикасы Бюджет кодексының 55.2 ста-
тьясына үзгәреш кертү һәм Татарстан Республикасы Бюджет 
кодексының аерым нигезләмәләренең гамәлдә булуын туктатып 
тору турында» 2016 елның 29 июнендәге 49-ТРЗ номерлы Татар-
стан Республикасы Законы нигезендә Бюджет кодексына Татар-
стан Республикасы Юллар фондының бюджет ассигнованиеләре 
күләмен Юллар фондын формалаштырганда исәпкә алына тор-
ган Татарстан Республикасы бюджеты керемнәренең фактта 
кергән һәм фаразланган күләме арасындагы уңай яисә тискәре 
аермага агымдагы һәм (яисә) чираттагы финанс елында төзәтү 
мөмкинлеген билгели торган үзгәрешләр кертелде.

Законлылык, объективлык, системалылык, бәйсезлек һәм 
хәбәрдарлык принципларына нигезләнеп, Татарстан Республи-
касы бюджетының һәм Татарстан Республикасы бюджеттан тыш 
дәүләт фондлары бюджетларының үтәлешен тикшереп тору өчен 
Татарстан Республикасында Хисап палатасы булдырылды, аның 
статусы, составы һәм вәкаләтләре «Татарстан Республикасы Хи-
сап палатасы турында» 2004 елның 7 июнендәге 37-ТРЗ номерлы 
Татарстан Республикасы Законында (алга таба – 37-ТРЗ номер-
лы Закон) билгеләнгән.

«Россия Федерациясе субъектларының һәм муниципаль 
берәмлекләрнең контроль-хисап органнарын оештыруның һәм 
аларның эшчәнлекләренең гомуми принциплары турында»  
2011 елның 7 февралендәге 6-ФЗ номерлы Федераль закон 
белән (алга таба – 6-ФЗ номерлы Федераль закон) тышкы дәү-
ләт һәм муниципаль финанс контроле өлкәсендә федераль җайга 
салу урнаштырылган иде. Моңа бәйле рәвештә, федераль җайга 
салуның яңа таләпләренә тулы күләмдә җавап бирми торган  
37-ТРЗ номерлы Закон, 2011 елның 10 октябрендәге 65-ТРЗ но-
мерлы Татарстан Республикасы Законы белән тулысынча яңа 
редакциядә бәян ителде. 37-ТРЗ номерлы Законның яңа ре-
дакциясе бәйсез тышкы финанс контроле институтын үстерүгә,  
Хисап палатасы статусын күтәрүгә һәм Татарстан Республикасы 
бюджеты акчаларын куллануны тикшереп тору нәтиҗәлелеген 
арттыруга юнәлдерелгән.

37-ТРЗ номерлы Законда Хисап палатасының статусы 
билгеләнә. Ул – Татарстан Республикасы Дәүләт Советы та-
рафыннан төзелә, аның алдында хисап тота торган һәм даи-
ми эшләүче тышкы дәүләт финанс контроле органы. Хисап 
палатасының төп вәкаләтләренә түбәндәгеләр кертелгән:

Татарстан Республикасы бюджеты һәм Татарстан Республика-
сы бюджеттан тыш дәүләт территориаль фондлары бюджетлары 
үтәлешен тикшереп тору;

Татарстан Республикасы бюджетының һәм Татарстан Ре-
спубликасы бюджеттан тыш дәүләт территориаль фондла-
ры бюджетларының керемнәр һәм чыгымнар статьяларының 
күләмнәре, структурасы һәм максатчан билгеләнеше буенча ва-
кытында үтәүне оператив тикшереп торуны оештыру һәм уздыру;

Татарстан Республикасы бюджеты турындагы закон проекты-
на, Татарстан Республикасы бюджеттан тыш дәүләт территори-
аль фондлары бюджетлары турындагы законнар проектларына 
экспертиза ясау; 

Татарстан Республикасы бюджеты үтәлеше турындагы ел-
лык хисапны, Татарстан Республикасы бюджеттан тыш дәүләт 
территориаль фондлары бюджетлары үтәлеше турындагы ел-
лык хисапларны тышкы тикшерү һәм аларның үтәлеше турын-
дагы бәяләмәләрне Татарстан Республикасы Дәүләт Советына 
тапшыру;

Татарстан Республикасы бюджеты чараларын, Татарстан Ре-
спубликасы бюджеттан тыш дәүләт территориаль фондлары бюд-
жетлары чараларын һәм Россия Федерациясе законнары белән 
каралган бүтән чыганакларны куллануның нәтиҗәлелегенә аудит 
уздыру, аларны куллануның законлылыгын һәм нәтиҗәлелеген 
(эффектлылыгын һәм сакчыллыгын) тикшереп торуны оештыру 
һәм гамәлгә ашыру; 

Татарстан Республикасы дәүләт милкендәге мөлкәткә, шул 
исәптән акыл эшчәнлегенең сакланылучы нәтиҗәләренә һәм 
Татарстан Республикасының индивидуальләштерү чараларына, 
идарәнең һәм аның белән эш итүнең билгеләнгән тәртибен үтәүне 
тикшереп тору;

Татарстан Республикасы бюджеты акчалары исәбеннән салым 
һәм бүтән ташламаларны һәм өстенлекләрне, бюджет кредитла-
рын бирүнең нәтиҗәлелеген бәяләү;

Татарстан Республикасы законнары проектларына һәм Татар-
стан Республикасы дәүләт хакимияте органнарының норматив хо-
кукый актларын Татарстан Республикасы чыгым йөкләмәләренә 
кагылышлы өлешендә (финанс-икътисадый нигезләүләрнең ни-
гезлелеген кертеп), шулай ук Татарстан Республикасының озак 
сроклы максатчан программаларына финанс-икътисадый экспер-
тиза уздыру;

Татарстан Республикасы бюджеты, Татарстан Республикасы 
бюджеттан тыш дәүләт территориаль фондлары бюджетлары 
үтәлеше турында, үткәрелгән тикшереп тору һәм эксперт-анали-
тика гамәлләренең нәтиҗәләре турында мәгълүмат әзерләү һәм 

мондый мәгълүматны Татарстан Республикасы Президентына 
һәм Татарстан Республикасы Дәүләт Советына тапшыру;

коррупциягә каршы юнәлдерелгән гамәлләрдә вәкаләтләре 
чикләрендә катнашу һәм башкалар.

37-ТРЗ номерлы Законда Хисап палатасы Рәисе, Рәисе урын-
басарлары һәм аудиторлары вазыйфаларына кандидатураларга 
таләпләр, аерым алганда, югары белем һәм кимендә биш ел эш 
тәҗрибәсе булу, аларны вазыйфага билгеләү һәм азат итү тәртибе, 
вазыйфаи затларның хокуклары, бурычлары һәм җаваплылыгы, 
шулай ук әлеге дәүләт вазыйфаларын биләүгә бәйле чикләүләр 
билгеләнгән.

Моннан тыш, 6-ФЗ номерлы Федераль законда муниципаль 
берәмлекләрнең контроль-хисап органнарын оештыруны һәм 
аларның эшчәнлекләрен хокукый җайга салуның аерым мәсьәлә-
ләре Россия Федерациясе субъектлары вәкаләтләренә кертелгән. 
Әлеге нигезләмәләрне гамәлгә ашыру өчен «Татарстан Республи-
касы муниципаль берәмлекләренең контроль-хисап органнарын 
оештыруның һәм аларның эшчәнлегенең аерым мәсьәләләре ту-
рында» 2012 елның 17 маенда 21-ТРЗ номерлы Татарстан Респу-
бликасы Законы кабул ителде.

Энергетика өлкәсендәге законнар

Татарстан Республикасында энергияне сак тоту өлкәсендә 
дәүләт сәясәтен гамәлгә ашыру максатларында 2012 елның 
14 июлендәге 49-ТРЗ номерлы «Татарстан Республикасы 
территориясендә энергияне сак тоту һәм энергетика нәтиҗәлелеген 
арттыру турында» Татарстан Республикасы Законы (алга таба – 
49-ТРЗ номерлы Закон) кабул ителде.

49-ТРЗ номерлы Законда энергияне сак тоту һәм энергети-
ка нәтиҗәлелеген арттыру өлкәсендә Татарстан Республикасы 
дәүләт хакимияте органнары һәм җирле үзидарә органнары 
вәкаләтләре, Татарстан Республикасы территориясендә энергия-
не сак тоту һәм энергетика нәтиҗәлелеген арттыру өлкәсендә дәү-
ләт ярдәменең төп юнәлешләре һәм рәвешләре, шулай ук энерги-
яне сак тоту һәм энергетика нәтиҗәлелеген арттыру гамәлләрен 
мәгълүмат ягыннан тәэмин итү тәртибе билгеләнгән.

Татарстан Республикасы һәм гомумән Россия Федерациясе 
ягулык-энергетика комплексында һәм шулай ук икътисадында 
барлыкка килгән эчке һәм тышкы факторларны исәпкә алып,  
Татарстан Республикасы ягулык-энергетика комплексын 
үстерүнең озак сроклы программасының максатларын, бурыч-
ларын һәм төп юнәлешләрен тәгаенләштерүче документ булып 

2006 – 2020 елларга Татарстан Республикасы ягулык-энергети-
ка комплексын үстерү программасы (алга таба – Программа) 
тора, ул «2006 – 2020 елларга Татарстан Республикасы ягулык-
энергетика комплексын үстерү программасын раслау турында»  
2007 елның 13 гыйнварындагы 7-ТРЗ номерлы Татарстан Респу-
бликасы Законы белән расланды.

Татарстан Республикасының тулаем төбәк продуктын 
үстерүне тәэмин итү һәм халыкның яшәү дәрәҗәсен күтәрү өчен 
табигый ягулык-энергетика ресурсларыннан һәм энергетика сек-
торы мөмкинлекләреннән мөмкин кадәр нәтиҗәле файдалану 
Программаны гамәлгә ашыруның максаты буларак билгеләнгән.

Программаның бурычлары түбәндәгеләр: ягулык-энергетика 
комплексының минераль-чимал базасын тотрыклы үстерү; икъти-
садны һәм республика халкын гадәти шартларда тулы күләмдә 
һәм төрле характердагы гадәттән тыш хәлләр вакытында ми-
нималь кирәкле күләмдә энергия белән гарантияле тәэмин итү; 
энергия ресурсларын нәтиҗәле файдалану, энергияне сак тотар-
лык технологияләрне һәм җиһазларны куллану, ягулык-энер-
гетика комплексы продукциясен чыгаргандагы, эшкәрткәндәге, 
транспортлагандагы һәм реализацияләгәндәге югалтуларны 
киметү хисабына энергия ресурсларын җитештерүгә һәм кул-
лануга киткән чагыштырмача чыгымнарны киметү; республика 
халкын һәм икътисадын һәркем өчен мөмкин булган, шул ук 
вакытта энергияне сак тотуны стимуллаштыручы тарифлар бу-
енча энергия ресурслары белән сыйфатлы һәм тулысынча тәэмин 
итү; ягулыкның һәм энергиянең кулланыла торган төрләрен 
диверсификацияләү; җитештерү структурасын камилләштерү 
һәм яңа технологияләр куллану нигезендә әйләнә-тирә мохиткә 
ягулык-энергетика комплексының техноген йогынтысын иң 
түбән дәрәҗәгә кадәр киметү; техноген һәм табигый характерда-
гы гадәттән тыш хәлләрне булдырмый калу һәм ликвидацияләү 
чараларын күрү.

Татарстан Республикасының нефть-газ комплексын һәм энер-
гетика өлкәсен, шул исәптән энергиянең альтернатив, традицион 
булмаган һәм үзеннән-үзе яңартыла торган чыганакларын үстерү 
мәсьәләләренә Программада шактый урын бирелгән.

Татарстан Республикасы ягулык-энергетика комплексын үсте-
рүнең төп максатчан юнәлешләре һәм озак вакытка үсеш перспек-
тивалары «2030 елга кадәр чорга Татарстан Республикасының 
ягулык-энергетика комплексын үстерү стратегиясен раслау ту-
рында» 2015 елның 17 июнендәге 41-ТРЗ номерлы Татарстан 
Республикасы Законында билгеләнде (алга таба – Стратегия).

Стратегиянең максаты тулаем төбәк продукты үсешен һәм 
халыкның яшәү сыйфаты күтәрелешен тәэмин итү өчен Татар-
стан Республикасының ягулык-энергетика комплексының матди-
чимал базасының тотрыклы үсешен һәм энергетика секторының 
ягулык-энергетика ресурсларын һәм потенциалын мөмкин кадәр 
нәтиҗәле кулланылышын тәэмин итү булып тора. 

Күрсәтелгән максатка ирешү өчен Стратегиядә төп бурыч-
лар билгеләнгән: геологик тикшерү эшләренең нәтиҗәлелеген 
күтәрү, җир асты байлыкларыннан файдалану өлкәсендә үз 
илебез компанияләре күрсәтә торган сервис һәм инжиниринг 
хезмәтләре базарын үстерү, Татарстан Республикасының сәнәгать 
һәм социаль өлкәсендә тармак энергетика инфраструктурасының 
гамәлдәгесен модернизацияләү һәм яңасын төзү, инвести-
ция, инновация, энергияне сак тоту һәм экология тармакла-
рында хуҗалык итүче субъектларның эшчәнлеген стимулла-
штыручы корал буларак тармакка караган салым законнарын 
камилләштерүне дәвам итү.

Стратегиядә Татарстан Республикасы нефть-газ комплексына, 
шулай ук нефть эшкәртү сәнәгатенә һәм газ тармагына гомуми 
характеристика бирелә. Стратегиядә традицион булмаган углево-
дородлар чыгару урыннарын өйрәнү проблемалары һәм перспек-
тивалары да күрсәтелгән, мондый углеводородларга авыр нефть, 
табигый битумнар, битумлы комнар, нефтьле сланецлар керә. 
Моннан тыш, әлеге категориягә газның традицион булмаган ре-
сурслары да керә: суда эретелгән газлар, сланец рәвешендәге 
һәм каты хәлдәге газлар.

Стратегиядә энергетика комплексының хәзерге торышының 
төп күрсәткечләре һәм Татарстан Республикасы энергетика 
системасының төп үсеш юнәлешләре күрсәтелгән, энергияне сак 
тоту һәм энергетика нәтиҗәлелеген, шул исәптән энергия белән 
тәэмин итү өлкәсендә бизнеска ярдәм итү һәм аның нәтиҗәлелеген 
стимуллаштыру юлы белән арттыру чаралары билгеләнгән.

Стратегиягә энергиянең альтернатив, традицион булма-
ган һәм мөстәкыйль тулылынып торучы чыганаклары турында 
нигезләмәләр дә кертелгән, аларга кече су энергетикасы, җир 
энергетикасы, урман ресурслары, биогаз, җылылык насослары, 
турбодетандер җайланмалар, кояш энергиясен куллану керә.

Стратегиядә көтелгән нәтиҗәләр һәм аларны гамәлгә ашыру 
ысуллары билгеләнгән.

Торак законнары

«Татарстан Республикасында торак төзелешен үстерүгә 
дәүләт ярдәме турында» 2004 елның 27 декабрендәге  
69-ТРЗ номерлы Татарстан Республикасы Законы (алга таба –  
69-ТРЗ номерлы Закон) керем дәрәҗәләре төрле булган гра-
жданнарны сатып алырлык торак белән тәэмин итүнең нәтиҗәле 
системасын булдыруга, дәүләт органнарының, җирле үзидарә 
органнарының һәм оешмаларының Татарстан Республикасын-
да торак төзелешен үстерү буенча эшчәнлекләрен берләштерүгә, 
шулай ук милек хокукы йә наем нигезендә даими яисә вакыт-
лыча яшәү өчен сатып алырлык торак базарын булдыруга 
юнәлдерелде.

69-ТРЗ номерлы Закон Татарстан Республикасында торак 
төзелешен үстерүгә дәүләт ярдәме өлкәсендәге мөнәсәбәтләрне, 
шул исәптән гражданнарның индивидуаль һәм күпфатирлы то-
ракны һәм инженерлык инфраструктурасы объектларын дәү-
ләт акчалары, бюджеттан тыш, шулай ук җәлеп ителгән акча-
лар исәбеннән төрле торак программаларын гамәлгә ашыру юлы 
белән сатып алуына, төзүенә яисә реконструкцияләвенә бәйле 
рәвештә килеп чыгучы мөнәсәбәтләрне җайга сала. Законның 
гамәли көче Татарстан Республикасында торак төзелешен 
үстерүгә дәүләт ярдәме чараларын гамәлгә ашыруда катнашу 
турында Татарстан Республикасы дәүләт хакимияте органнары 
белән шартнамәләр төзегән җирле үзидарә органнарына кагыла.

69-ТРЗ номерлы Законны гамәлгә ашырып, Татарстан Ре-
спубликасы Президенты каршындагы Дәүләт торак фонды, 
фонд уставында каралган эшчәнлек предметына, максатла-
рына һәм вәкаләтләренә нигезләнеп, Татарстан Республикасы 
Президентының 2005 елның 23 июнендәге УП-265 номерлы Ука-
зы белән 69-ТРЗ номерлы Законны гамәлгә ашыруны башкару-
чы махсуслашкан оешма буларак билгеләнде.

69-ТРЗ номерлы Законның 4 статьясы нигезендә Татарстан Ре-
спубликасында торак төзелешен үстерүгә дәүләт ярдәме торак алу 
мөмкинлеге булу, Татарстан Республикасында дәүләт хакимияте 
органнарының һәм җирле үзидарә органнарының Татарстан Ре-
спубликасында яшәүчеләрнең торакка конституциячел хокукла-
рын гамәлгә ашыруны тәэмин итү, гражданнарның керемнәрен 
исәпкә алып, дәүләт ярдәменең түләүлелеге, вакытында башка-
рылуы, кире кайтарылуы, адреслылыгы, гражданнарның һәм 
инвесторларның хокукларын яклауны тәэмин итү принциплары 
нигезендә гамәлгә ашырыла.

Торак төзелешен үстерүдә катнашучы субъектлар 
буларак 69-ТРЗ номерлы Законда Татарстан Республикасы дәү-

ләт хакимияте органнары; җирле үзидарә органнары; граждан-
нар; махсуслаштырылган оешмалар; махсуслаштырылган ипо-
тека оешмалары; кулланучылар торак кооперативлары; торак 
төзелешен үстерү программаларын финанслауда катнашучы бар-
лык милек рәвешләрендәге оешмалар; махсуслаштырылган оеш-
малар белән шартнамәчел нигездә үзара эш итүче башка оешма-
лар күрсәтелгән. 

69-ТРЗ номерлы Закон Татарстан Республикасы дәүләт ха-
кимияте органнарының торак төзелешен үстерү өлкәсендәге 
вәкаләтләрен, шулай ук җирле үзидарә органнарының Татар-
стан Республикасы башкарма хакимияте органнары һәм торак 
төзелешен үстерү өлкәсендәге махсуслашкан оешмалар белән 
үзара эшчәнлеге тәртибен билгели.

Социаль файдаланудагы торак фондының торак урыннарына 
наем буенча «Россия Федерациясе Торак кодексына һәм Россия 
Федерациясенең аерым закон актларына социаль файдалануда-
гы торак фондының торак урыннарына наем мөнәсәбәтләрен за-
коннар белән җайга салу өлешендә үзгәрешләр кертү хакында»  
2014 елның 21 июлендәге 217-ФЗ номерлы Федераль закон белән 
яңа институт барлыкка килүгә бәйле рәвештә «Социаль файдала-
нудагы торак фондының торак урыннарына наем шартнамәләре 
буенча гражданнарның торак урыннары алу хокукларын гамәлгә 
ашыру турында» 2015 елның 16 мартындагы 13-ТРЗ номерлы 
Татарстан Республикасы Законы (алга таба – 13-ТРЗ номерлы 
Закон) кабул ителде.

13-ТРЗ номерлы Закон Татарстан Республикасында соци-
аль файдаланудагы торак фондының торак урыннарына наем 
шартнамәләре буенча гражданнарга торак урыннары бирүнең 
аерым мәсьәләләрен җайга сала.

Гражданнарның һәм алар белән бергә даими яшәүче гаилә 
әгъзаларының керемен ачыклау һәм аларның салым салы-
нырга тиешле мөлкәтләренең хакын билгеләү тәртибе һәм бу 
керемнең һәм мондый мөлкәтнең максималь күләмен билгеләү 
тәртибе ачыклана, һәр гаилә әгъзасы яисә ялгыз яшәүче граж-
дан кеременең күләмен исәпләгәндә исәпкә алына торган һәм 
исәпкә алынмый торган керем төрләре, аерым категориядәге 
гражданнарның керемнәрен исәпләү, аерым категориядәге 
гражданнарның керемнәрен исәпләү һәм мөлкәтләре хакын 
бәяләү үзенчәлекләре аныклана, шулай ук әлеге Закон граждан-
нарны наем шартнамәләре буенча торак урыннары бирелүгә 
мохтаҗлар сыйфатында исәпкә кую өчен кирәкле документлар 
исемлеген, аларны тапшыру тәртибен билгели.

Наем шартнамәләре буенча торак урыннары торак урыннарга 
мохтаҗлар дип танылган гражданнарга һәм наем шартнамәләре 

буенча торак урыннары бирелүгә мохтаҗлар дип танылган гра-
жданнарга түбәндәге очракларда бирелергә мөмкин: гражданның 
һәм аның белән бергә даими яшәүче гаилә әгъзаларының кере-
ме һәм аларның салым салынырга тиешле мөлкәтләренең хакы 
керемнең һәм мондый мөлкәт бәясенең билгеләнә торган макси-
маль күләмнән артып китмәсә; граждан «Татарстан Республи-
касы дәүләт торак фондыннан һәм муниципаль торак фондын-
нан социаль наем шартнамәләре буенча гражданнарның аларга 
торак урыннары бирү хокукларын гамәлгә ашыру турында»  
2007 елның 13 июлендәге 31-ТРЗ номерлы Татарстан Республика-
сы Законында (алга таба – 31-ТРЗ номерлы Закон) билгеләнгән 
тәртиптә аз керемле дип танылмаган булса һәм аны аз керемле 
дип тану өчен нигезләр булмаса.

Һәр гаилә әгъзасы яисә ялгыз яшәүче граждан кеременең һәм 
аларның салым салынырга тиешле мөлкәтләре хакының макси-
маль күләме тиешле методика нигезендә ачыклана.

Кертелгән үзгәрешләргә туры китерү максатларында,  
31-ТРЗ номерлы Законга тиешле үзгәрешләр кертелде, алар гра-
жданны социаль наем шартнамәләре буенча бирелә торган торак 
урыннарына мохтаҗ дип тану шартларын билгели.

31-ТРЗ номерлы Закон Россия Федерациясе Торак кодексы 
нигезендә һәм аның нормаларын гамәлгә ашыру максатларын-
да гражданнарны аз керемле дип тану һәм аларга муниципаль 
торак фондыннан социаль наем шартнамәләре буенча торак 
урыннары бирү өчен гаиләнең һәр әгъзасына туры килә тор-
ган керем күләмен һәм гаилә әгъзалары милкендә булган һәм 
салым салынырга тиешле мөлкәтнең хакын билгеләү тәртибен; 
гражданнарны аз керемле дип тану тәртибен; торак урынына 
мохтаҗ гражданнарның исәбен алып бару тәртибен; гражданнар 
торак урыннарына бәйле гамәлләр һәм граждан-хокукый алыш-
бирешләр башкарган очракта, әгәр мондый гамәлләр башкару 
биләнә торган торак урыннарының күләмен киметүгә яисә алар-
ны читләштерүгә китерсә, бирелә торган торак урынының гому-
ми мәйданын исәпләү тәртибен билгели. 

«Татарстан Республикасы дәүләт торак фондыннан һәм му-
ниципаль торак фондыннан социаль наем шартнамәләре буенча 
гражданнарның аларга торак урыннары бирү хокукларын гамәлгә 
ашыру турында» 2012 елның 29 сентябрендәге 68-ТРЗ номерлы 
Закон белән гражданны торак урынына мохтаҗ дип таныганда 
документлар әйләнеше тәртибенә төзәтмәләр кертелде, шулай ук 
өч һәм аннан күбрәк баласы булган гражданнарның, торак йорт 
төзү өчен җир кишәрлеге алу хокукын гамәлгә ашыру-ашырмау-
ларына бәйсез рәвештә, социаль наем шартнамәләре буенча дәү-

ләт һәм муниципаль торак фондларының торак урыннары белән 
тәэмин ителү хокукын саклап кала торган норма беркетелде.

2013 елның 1 гыйнварыннан ятим балаларны һәм ата-ана 
тәрбиясеннән мәхрүм калган балаларны, шулай ук алар арасын-
нан булган затларны (алга таба – ятим балалар) торак урыннары 
белән тәэмин итү тәртибенә җитди үзгәрешләр кертелде. Бу үз-
гәрешләр «Россия Федерациясенең аерым закон актларына ятим 
балаларны һәм ата-ана тәрбиясеннән мәхрүм калган балаларны 
торак урыннары белән тәэмин итү өлкәсендә үзгәрешләр кертү 
турында» 2012 елның 29 февралендәге 15-ФЗ номерлы Федераль 
закон кабул ителүгә бәйле барлыкка килде. Әлеге Закон нигезендә 
ятим балаларны торак урыннары белән тәэмин итү Россия Феде-
рациясе субъектларының чыгым йөкләмәсе булып тора.

Федераль законнар белән бирелгән йөкләмәне үтәү макса-
тында «Ятим балаларны һәм ата-ана тәрбиясеннән мәхрүм кал-
ган балаларны торак урыннары белән тәэмин итү турында һәм 
«Татарстан Республикасында халыкка адреслы социаль ярдәм 
күрсәтү турында» Татарстан Республикасы Законының 8 стать-
ясына үзгәреш кертү хакында» 2013 елның 12 гыйнварындагы 
8-ТРЗ номерлы Татарстан Республикасы Законы (алга таба – 
8-ТРЗ номерлы Закон) кабул ителде. 

8-ТРЗ номерлы Закон махсуслаштырылган торак фондын-
нан торак урыны алу хокукына ия ятим балалар исемлеген төзү 
тәртибен, ятим балаларның элек үзләре биләгән торак урынна-
рында тора алмау мөмкинлеген тануны, шулай ук аларга то-
рак урыны бирү һәм махсуслаштырылган торак урынын яллау 
шартнамәсен яңа срокка төзү яисә бирелгән торак урынына ка-
рата социаль яллау шартнамәсен төзү тәртибен билгели.

Ятим балалар яшәү урыны буенча, ә даими яшәү урынын 
ачыклау мөмкин булмаган очракта, күрсәтелгән затлар мәгариф 
учреждениеләрендә, медицина оешмаларында, социаль хезмәт 
күрсәтү учреждениеләрендә тора торган урыны буенча бер 
мәртәбә махсуслаштырылган торак фондыннан Татарстан Респу-
бликасы башкарма хакимиятенең вәкаләтле органы тарафыннан 
торак урыннары белән тәэмин ителергә тиеш.

Ятим балаларны махсуслаштырылган торак фондыннан торак 
урыны алу хокукына ия булган ятим балалар исемлегенә кертү 
турындагы гариза Татарстан Республикасы башкарма хакимия-
тенең вәкаләтле органына турыдан-туры йә дәүләт һәм муници-
паль хезмәтләр күрсәтү буенча күпфункцияле үзәк аша бирелә. 
Гариза электрон рәвештә яисә кәгазьдә язылган килеш, ятим ба-
лаларга 14 яшь тулган көннән башлап 30 көннән дә соңга кал-
мыйча тапшырыла.

Торак урыннары ятим балаларга 18 яшькә җиткәндә, шулай 
ук балигъ булганчы тулысынча хокукка сәләт алган очракта йә 
әлеге затларның мәгариф учреждениеләрендә, медицина оешма-
ларында, социаль хезмәт күрсәтү учреждениеләрендә булу срогы 
алар 18 яшькә җиткәнче тәмамланганда бирелә.

2013 елдан 2015 елга кадәр 8-ТРЗ номерлы Законга кайбер 
үзгәрешләр кертелде, алар ятим балаларга торак урыннары 
бирү тәртибен (махсуслаштырылган оешмага ятим балаларга то-
рак урыннарын фактта бирү һәм алар белән наем шартнамәсе 
төзү гамәлләрен башкаруны (коммерциячел булмаган респуб-
лика оешмасына) тапшыру өлкәсендә) үзгәртүдән, шулай ук 
махсуслаштырылган торак фондының торак урыны алу хоку-
кына ия булган ятим балалар исемлеген төзү тәртибен һәм ятим 
балаларның элек үзләре биләгән торак урыннарында яши алма-
вын тану тәртибен үзгәртүдән гыйбарәт. 

«Торак төзелеше үсешенә ярдәм итү турында» Федераль 
законның 166 һәм 166-1 статьяларын гамәлгә ашыру чаралары 
хакында» 2012 елның 28 декабрендәге 95-ТРЗ номерлы Татар-
стан Республикасы Законы (алга таба – 95-ТРЗ номерлы За-
кон) Торак төзелеше үсешенә ярдәм итү федераль фондының 
(алга таба – Фонд) җир кишәрлекләрендә төзелгән яисә төзелеп 
килүче эконом класслы торакка кертү шартларына туры килә 
торган күпфатирлы йортларда һәм (яисә) блоклы төзелә торган 
торак йортларда торак урыннар, һәм (яисә) индивидуаль то-
рак йортлар сатып алу хокукына ия гражданнар исемлекләрен 
төзү кагыйдәләрен, Фондның җир кишәрлекләрендә төзелгән 
яисә төзелеп килүче эконом класслы торак сатып алу хокукына 
ия гражданнар исемлекләренә кертү тәртибен, аерым алганда, 
чиратлылыгын билгели, Россия Федерациясе Шәһәр төзелеше 
кодексына һәм Россия Федерациясенең аерым закон актла-
рына үзгәрешләр кертү турында» 2014 елның 21 июлендәге  
224-ФЗ номерлы Федераль закон нигезендә гражданнарның эко-
ном класслы торак сатып алуга хокукларын гамәлгә ашыруга 
бәйле аерым мәсьәләләрне җайга сала.

95-ТРЗ номерлы Закон Фондның җир кишәрлекләрендә 
төзелгән яисә төзелә торган эконом класслы торак сатып алу 
хокукына ия гражданнарның исемлекләрен булдыру буенча Та-
тарстан Республикасы башкарма хакимияте органнарының һәм 
җирле үзидарә органнарының вәкаләтләрен билгели, күрсәтелгән 
гражданнар тарафыннан гаризалар тапшыру һәм аларны исәпкә 
алу тәртибен регламентлаштыра.

Исемлекләргә кертү турында гаризалар бирү хокукына респуб-
лика территориясендә яшәү урыны буенча теркәлгән яисә төп эш 
(хезмәт) урыны булган, Россия Федерациясе Хөкүмәте билгеләгән 
исемлеккә кертелгән гражданнар категорияләренә караган Россия 

Федерациясе гражданнары ия була. Гариза граждан тарафыннан 
шәхсән яисә вәкиле аша турыдан-туры йә дәүләт һәм муниципаль 
хезмәт күрсәтүләрнең күпфункцияле үзәге аша электрон рәвештә 
яисә кәгазьдә яшәү урыны яисә төп эш (хезмәт) урыны буенча 
җирле үзидарәнең вәкаләтле органына бирелә.

«Торак төзелеше үсешенә ярдәм итү турында» Федераль 
законның 16.6 һәм 16.6-1 статьяларын гамәлгә ашыру чарала-
ры хакында» Татарстан Республикасы Законына үзгәрешләр 
кертү турында» 2015 елның 16 мартындагы 16-ТРЗ номерлы 
һәм «Татарстан Республикасында гражданнарның эконом клас-
слы торак сатып алуга хокукларын гамәлгә ашыру өлкәсендә 
аерым мәсьәләләрне җайга салу турында» Татарстан Республи-
касы Законына үзгәрешләр кертү хакында» 2016 елның 26 мар-
тындагы 21-ТРЗ номерлы Татарстан Республикасы законнары 
белән эконом класслы торак төзү максатларында территорияне 
үстерү мәсьәләләре буенча Татарстан Республикасы Министр-
лар Кабинетына өстәмә вәкаләтләр бирелде, алар эконом клас-
слы торак сатып алу хокукына ия гражданнарның исемлекләрен 
раслауга, җирле үзидарә органнары тарафыннан заявка биргән 
гражданнарның эконом класслы торак сатып алу хокукына ия 
гражданнарның билгеләнгән категориясенә туры килү-килмәвен 
тикшерү тәртибен, җирле үзидарә органнары тарафыннан эко-
ном класслы торак сатып алу хокукына ия гражданнар исем-
леген булдыру һәм раслау тәртибен, аларга үзгәрешләр кертү 
тәртибен, шулай ук Татарстан Республикасы буенча шундый 
исемлекләргә кертелгән гражданнарның җыелма реестрын алып 
бару тәртибен һәм күрсәтелгән реестрдагы белешмәләрне эконом 
класслы торак төзү максатларында территорияне үзләштерү ту-
рында Россия Федерациясе Шәһәр төзелеше кодексы нигезендә 
шартнамәләр яисә эконом класслы торак төзү максатларында 
территорияне комплекслы үзләштерү шартнамәләре төзегән юри-
дик затларга тапшыру тәртибен билгеләүгә кагыла. Шуңа бәйле 
рәвештә 95-ТРЗ номерлы Законның исеме үзгәрде.

Федераль законнарда җирле үзидарә органнарының аерым 
өлкәләргә (юллар эшчәнлеге, җирдән файдалану, табигатьтән 
файдалану, мәдәният), шул исәптән торак төзелешенә кагыла 
торган вәкаләтләре ачыклануга бәйле рәвештә 95-ТРЗ номерлы 
Законга тиешле үзгәрешләр кертелде.

«Гражданнарның торак хокукларын яклауны тәэмин итү 
турында» 2011 елның 10 октябрендәге 72-ТРЗ номерлы Татар-
стан Республикасы Законы (алга таба – 72-ТРЗ номерлы За-
кон) күпфатирлы йортлар белән идарә итү, күпфатирлы йортта-
гы урыннар милекчеләренең уртак мөлкәтен тоту, коммуналь 
хезмәтләр күрсәтү, торак урын һәм коммуналь хезмәт күрсәтүләр 
өчен түләү өлкәсендә гражданнарның торак хокукларын яклау-

ны, шул исәптән республика дәүләт торак күзәтчелеген гамәлгә 
ашыру юлы белән муниципаль торак контролен ясап тәэмин 
итүгә юнәлдерелгән. 

72-ТРЗ номерлы Законда гражданнарның торак хокукла-
рын яклауны тәэмин итү өлкәсендә Татарстан Республикасы 
Министрлар Кабинеты, Татарстан Республикасы дәүләт торак 
күзәтчелеге органы, Татарстан Республикасы башкарма хаки-
миятенең бүтән башкарма органнары вәкаләтләре, шулай ук 
муниципаль торак контролен гамәлгә ашыру тәртибен һәм рес-
публика дәүләт торак күзәтчелеге органының муниципаль торак 
контроле органнары белән хезмәттәшлек итү тәртибе билгеләнде.

72-ТРЗ номерлы Закон нигезендә җирле үзидарә органнары 
оештыру-хокукый рәвешләренә бәйсез рәвештә идарәче оеш-
малар эшчәнлеге өчен тигез шартлар тәэмин итәләр, идарәче 
оешманың эшчәнлеген тикшерүне оештыралар. Идарә оешманың 
эшчәнлеген тикшерү нәтиҗәләре буенча күпфатирлы йорт белән 
идарә итү шартнамәсе шартларын үтәмәү ачыкланса, җирле 
үзидарә шартнамәне өзү һәм яңа идарәче оешма сайлау яисә әлеге 
өй белән идарә итү ысулын үзгәртү турындагы мәсьәләне хәл итү 
өчен күпфатирлы йортта урыннар милекчеләре җыелышын җыя.

72-ТРЗ номерлы Законда гражданнарның торак хокукларын-
нан файдалана алуларын тәэмин итү буенча идарәче оешмалар-
га карата куелган таләпләр, шулай ук идарәче оешмаларның 
күпфатирлы йортлар белән идарә итү өлкәсендә үз-үзен җайга 
салучы оешмалар төзи алуы карала.

«Гражданнарның торак хокукларын яклауны тәэмин итү ту-
рында» Татарстан Республикасы Законына үзгәрешләр кертү 
хакында» 2015 елның 9 апрелендәге 19-ТРЗ номерлы һәм 
«Гражданнарның торак хокукларын яклауны тәэмин итү турын-
да» Татарстан Республикасы Законына үзгәрешләр кертү ха-
кында» 2017 елның 5 апрелендәге 15-ТРЗ номерлы Татарстан 
Республикасы законнары белән 72-ТРЗ номерлы Закон Россия 
Федерациясе Торак кодексына туры китерелде, кертелгән үз-
гәрешләр буенча республиканың дәүләт торак күзәтчелеге ор-
ганына гражданнарның торак хокукларын яклауны тәэмин 
итү өлкәсендә өстәмә вәкаләт бирелде, ул социаль файдалану-
дагы наем йортларында торак урыннар бирүнең билгеләнгән 
таләпләрен үтәүгә һәм Татарстан Республикасында күпфатирлы 
йортлар белән идарә итү эшчәнлеген лицензияләүгә кагыла.

Күрсәтелгән үзгәрешләр социаль файдаланудагы наем йор-
тларында торак күзәтчелеген башкаручы муниципаль торак 
инспекторларының хокукларын ныгыта, бу хокуклар наемга 
бирүченең үзе өчен һәм торак урыннарны наемга алучылар өчен 
мәҗбүри булган таләпләрне үтәвен, наем шартнамәләрен төзүгә 
һәм үтәүгә, социаль файдаланудагы наем йортларының муници-

паль реестрында исәпкә алу өчен кирәкле белешмәләрне раслау-
чы документларны тапшыруга кагыла.

Россия Федерациясе Хөкүмәтенең күпфатирлы йортларда 
капиталь төзекләндерү буенча хезмәт күрсәтү һәм (яки) эшләр 
башкару өчен подрядчы оешмаларны дәүләт сатып алулары ме-
ханизмы нигезендә җәлеп итү тәртибен билгели торган карары 
чыгуга бәйле рәвештә, дәүләт торак күзәтчелеге органының под-
рядчы оешмаларны сайлап алу (җәлеп итү) тәртибен саклау бу-
енча республика дәүләт торак күзәтчелеген гамәлгә ашыру буен-
ча вәкаләтләре төшереп калдырылды. 

Моннан тыш, күпфатирлы йортларда уртак мөлкәтне ка-
питаль төзекләндерүне финанслау механизмы үзгәрүгә бәйле 
рәвештә 72-ТРЗ номерлы Законның идарәче оешмаларга бюджет 
ассигнацияләрен бирү үзенчәлекләрен җайга сала торган норма-
лары үз көчен югалтты. 

Татарстан Республикасы территориясендә урнашкан күп-
фатирлы йортларда гомуми мөлкәткә капиталь ремонтны үз ва-
кытында ясауны тәэмин итү өчен «Татарстан Республикасында 
күпфатирлы йортларда гомуми мөлкәткә капиталь ремонт ясау-
ны оештыру турында» 2013 елның 25 июнендәге 52-ТРЗ номер-
лы Татарстан Республикасы Законы (алга таба – 52-ТРЗ номер-
лы Закон) кабул ителде.

52-ТРЗ номерлы Закон Татарстан Республикасы терри-
ториясендә урнашкан күпфатирлы йортларда гомуми мөлкәткә 
капиталь ремонт үткәрүне оештыруның аерым мәсьәләләрен, 
шул исәптән региональ оператор эшчәнлеге мәсьәләләрен, аның 
финанс яктан тотрыклылыгына таләпләрне һәм эшчәнлеген 
тикшереп торуны җайга сала, шулай ук башкарма хакимияте 
органнарының һәм җирле үзидарә органнарының вәкаләтләре 
билгеләнә.

52-ТРЗ номерлы Законда күпфатирлы йортта гомуми мөлкәткә 
капиталь ремонт буенча хезмәт күрсәтүләрнең һәм (яисә) 
эшләрнең капиталь ремонтка кертемнең минималь күләменнән 
чыгып булдырыла торган капиталь ремонт фонды акчалары 
исәбеннән финанслана торган исемлеге, күпфатирлы йортларда 
гомуми мөлкәткә капиталь ремонт ясау чиратлылыгын билгеләү 
критерийлары күрсәтелде. «Татарстан Республикасында күп-
фатирлы йортларда гомуми мөлкәткә капиталь ремонт ясауны 
оештыру турында» Татарстан Республикасы Законына үзгәреш-
ләр кертү хакында» 2015 елның 5 декабрендәге 102-ТРЗ номер-
лы, «Татарстан Республикасында күпфатирлы йортларда гомуми 
мөлкәткә капиталь ремонт ясауны оештыру турында» Татарстан 
Республикасы Законының 8 статьясына үзгәреш кертү хакында» 
2016 елның 22 февралендәге 8-ТРЗ номерлы, «Татарстан Респу-
бликасында күпфатирлы йортларда гомуми мөлкәткә капиталь 

ремонт ясауны оештыру турында» Татарстан Республикасы За-
конына үзгәрешләр кертү хакында» 2017 елның 27 апрелендәге 
25-ТРЗ номерлы Татарстан Республикасы законнары белән әлеге 
исемлек тагын да киңәйтелде, аңа күпфатирлы йортларда тех-
ник инвентаризация һәм техник паспортлар әзерләү, лифтларга 
диспетчерлык системасы урнаштыру, комплекста индивидуаль 
җылылык пунктлары (ИҖП) җайланмаларын һәм, алар бул-
ганда, элеп куя торган насос җайланмаларын урнаштыру, ре-
монтлау һәм алмаштыру, төп стеналарны, араталар плитәләрен, 
балкон плитәләрен һәм башка плитәләрне, төп колонналарны һәм 
башка төп конструкцияләрне ремонтлау һәм (яки) ныгыту буен-
ча эшләр башкару һәм хезмәтләр күрсәтү өстәлде. Подъездларны 
ремонтлаудан тыш, шулай ук исемлеккә күпфатирлы йорттагы 
аерым милекчеләрнеке булмаган һәм урыннар милекчеләренең 
социаль-көнкүреш ихтыяҗларын канәгатьләндерү өчен файдала-
ныла торган башка бүлмәләрне ремонтлау да кертелде.

Россия Федерациясе законнарын Инвалидлар хокуклары ту-
рында конвенциягә туры китерүне истә тотып, капиталь ремонт 
буенча башкарыла торган хезмәтләр һәм (яисә) эшләр исемлегенә 
халыкның азмобильле төркемнәре өчен күпфатирлы йортта го-
муми мөлкәттән файдалана алу мөмкинлеген тәэмин итү максат-
ларында подъездларга керү урыннарын пандуслар белән һәм 
баскычларны ике яктан култыксалар белән җиһазлау кертелде.

Махсус счетта булдырыла торган капиталь ремонт фонды 
акчаларының фондның вакытлыча ирекле акчаларын Россия 
кредит оешмасында махсус депозитка салу, күпфатирлы йор-
тларда гомуми мөлкәткә капиталь ремонт буенча региональ 
программаларны гамәлгә ашыруның кыска сроклы планнарын 
формалаштыру принципларын, моңа региональ оператор счет-
ларында узган ел файдаланылмый калган акчаларны капиталь 
ремонт максатларында тоту принцибы һәм эшләр күләменә ре-
гиональ оператор счетына капиталь ремонт өчен акчаларның 
фактта җыела торган дәрәҗәсеннән чыгып үзгәртү принцибы да 
керә, беркетү юлы белән сакланышын тәэмин итү өчен Федераль 
законнар нигезендә хокукый нигезләр урнаштырылуга бәйле 
рәвештә 52-ТРЗ номерлы Законга тиешле үзгәрешләр кертелде.

«Татарстан Республикасында торак урыны һәм коммуналь 
хезмәт күрсәтүләр өчен түләүнең төбәк стандартлары турында» 
2005 елның 30 декабрендәге 138-ТРЗ номерлы Татарстан Респу-
бликасы Законы (алга таба – 138-ТРЗ номерлы Закон) Россия 
Федерациясе Торак кодексы нигезендә Татарстан Республика-
сында торак урыны өчен һәм коммуналь хезмәт күрсәтүләр өчен 
түләүгә субсидияләрне исәпләп чыгару өчен кулланыла торган 
торак урыны өчен һәм коммуналь хезмәт күрсәтүләр өчен түләүгә 
төбәк стандартларын формалаштыру нигезләрен билгели.

Төбәк стандартларын барлыкка китерүнең гомуми прин-
ципларын халык ирешкән тормыш дәрәҗәсен төшермәү, то-
рак-коммуналь хуҗалыкка Татарстан Республикасы бюджеты 
чыгымнарын оптимальләштерү, төбәк стандартларын барлыкка 
китерү процедураларының ачыклыгы һәм үтә күренмәлелеге 
тәшкил итә.

Төбәк стандартларының күләмнәре Татарстан Республи-
касында торак урыны һәм коммуналь хезмәт күрсәтүләр өчен 
түләүнең төбәк стандартлары күләмнәрен исәпләп чыгару мето-
дикасы буенча исәпләп чыгарыла һәм ел саен, чираттагы финанс 
елына республика бюджеты кабул ителгәнче, Татарстан Респу-
бликасы башкарма хакимиятенең тарифларны дәүләт җайга са-
луы өлкәсендәге вәкаләтле органы тарафыннан раслана.

138-ТРЗ номерлы Законны федераль законнарга туры китерү 
максатларында «Татарстан Республикасында торак урыны һәм 
коммуналь хезмәт күрсәтүләр өчен түләүнең төбәк стандартлары 
турында» Татарстан Республикасы Законының 3 статьясына үзгә-
реш кертү хакында» 2013 елның 13 апрелендәге 30-ТРЗ номерлы 
һәм «Татарстан Республикасында торак урыны һәм коммуналь 
хезмәт күрсәтүләр өчен түләүнең төбәк стандартлары турында» 
Татарстан Республикасы Законына үзгәрешләр кертү хакында 
2013 елның 20 маендагы 41-ТРЗ номерлы Татарстан Республика-
сы законнары белән үзгәрешләр кертелде, аларда торак урыннар 
милекчеләре өчен торак-коммуналь хезмәт күрсәтүләр хакының 
төбәк стандарты күләме, шулай ук төбәк стандартларының 
күләмен исәпләп чыгару тәртибе төгәлләштерелә.

Җир мөнәсәбәтләре өлкәсендәге законнар

Татарстан Республикасы Җир кодексы җир мөнәсәбәтләрен 
җайга сала торган Россия законнары тормыш чынбарлыгына 
туры килмәгән һәм алар бик аз булган шартларда кабул ителде. 

Ул чорда 1993 елның 24 декабрендә соңгы тапкыр үзгәрешләр 
кертелгән РСФСР Җир кодексы гамәлдә иде, бу үзгәрешләрнең 
максаты Кодексны законнарга һәм икътисадый системага туры 
китерүгә түгел, ә 1991 елның 25 апрелендәге РСФСР Җир 
кодексының илле беренче статьясы нигезләмәләрен үз көчләрен 
югалткан дип танудан гыйбарәт булды. Ул вакытта Россия Фе-
дерациясе Граждан кодексының «Җиргә милек хокукы һәм баш-
ка хокуклар» турындагы 17 бүлеге дә гамәлдә түгел иде. Шул 
рәвешле Россия Федерациясенең комплекслы җир законнары 
бөтенләй булмады диярлек.

Татарстан Республикасы Җир кодексы беренче мәртәбә 
гражданнарга һәм юридик затларга, шул исәптән чит ил гра-

жданнарына һәм юридик затларына, милек хокукында җир 
кишәрлекләре сатып алу мөмкинлеген бирде, шуңа күрә  
2001 елга, Россия Федерациясе Җир кодексы кабул ителгән ва-
кытка, Татарстан Республикасы аны практикада гамәлгә ашыру-
га әзер иде инде.

Татарстан Республикасы Җир кодексында җирләрнең максат-
чан билгеләнешенә; җирләрнең составына; җир кишәрлекләренә 
милек хокукларына һәм башка хокукларга; җир ресурсларына 
идарә итүгә, җирләрне саклауга; дәүләт милкендәге һәм муни-
ципаль милектәге җирләрне гражданнар һәм юридик затлар 
милкенә бирүгә; җир кишәрлекләре милекчеләренең, җирдән 
файдаланучыларның, җир хуҗаларының һәм җир кишәрлекләрен 
арендалаучыларның хокукларына һәм бурычларына; җиргә хо-
кукларны туктатуга; авыл хуҗалыгы билгеләнешендәге җирләр 
әйләнешенең үзенчәлекләренә багышланган нигезләмәләр бар. 

2014 – 2017 елларда Җир кодексына аны федераль закон-
нарга туры китерүгә юнәлдерелгән үзгәрешләр кертелде.

Үзгәрешләр нигезендә Җир кодексының җирләрне саклау 
мәсьәләләренә караган нигезләмәләре төзәтелде, ул дәүләт ха-
кимияте органнарының, җирле үзидарә органнарының, юридик 
һәм физик затларның әйләнә-тирә мохитнең мөһим компонен-
ты буларак җирне саклауга һәм химик матдәләр, шул исәптән 
радиоактив, башка матдәләр һәм микроорганизмнар белән за-
рарланган җирләрдән һәм җир кишәрлекләреннән файдалануга 
юнәлдерелгән эшчәнлегеннән гыйбарәт.

Җир кодексында дәүләт милкендәге яисә муниципаль 
милектәге җир кишәрлекләрен социаль файдаланудагы наем 
йортлары төзү һәм алардан файдалану максатларында террито-
рияне үзләштерү өчен коммерциягә карамаган оешмаларга бирү 
тәртибе беркетелде. Коммерциягә карамаган оешма социаль фай-
даланудагы наем йортлары төзү һәм алардан файдалану максат-
ларында территорияне үзләштерү буенча дәүләт яисә муниципаль 
программаларда катнашса, шулай ук территорияне үзләштерү 
турында билгеле бер җир кишәрлегенә карата шартнамә төзү хо-
кукына аукционнар кимендә ике мәртәбә булмаган дип таныл-
са һәм аукционда катнашуга бердәнбер гариза биргән зат белән 
шартнамә төзелмәгән булса, күрсәтелгән җир кишәрлекләре биш 
елга кадәр вакытка арендага торглар үткәрелмичә генә бирелә.

Авыл хуҗалыгы оешмаларына һәм крестьян (фермер) 
хуҗалыкларына эшчәнлекләрен гамәлгә ашыру өчен даими (вакы-
ты чикләнмәгән) файдалану хокукында яисә гомерлек мирас итеп 
биләү хокукында бирелгән дәүләт милкендәге яисә муниципаль 
милектәге җир кишәрлекләрен милеккә алу тәртибе билгеләнде.

Әлеге тәртип нигезендә авыл хуҗалыгы билгеләнешендәге 
җирләрдән булган һәм Торак пунктлар чикләрендә урнашкан 

һәм авыл хуҗалыгы җитештерүе өчен билгеләнгән, күрсәтелгән 
оешмаларга эшчәнлекләрен гамәлгә ашыру өчен даими (вакыты 
чикләнмәгән) файдалану хокукында яисә гомерлек мирас итеп 
биләү хокукында бирелгән җир кишәрлекләре, әгәр мондый 
кишәрлекләрдә биналар яисә корылмалар булмаса, күрсәтелгән 
затлар тарафыннан милеккә аларның кадастр хакының 10 про-
центына тигез бәядән алына.

Күрсәтелгән оешмалардан тыш, мондый җир кишәрлекләрен 
милеккә аларның кадастр хакының 10 процентына тигез 
бәядән алу хокукы җир кишәрлеген арендага алучыга, шушы 
арендаторның аренда хокукы мондый җир кишәрлеген даими 
(вакыты чикләнмәгән) файдалану хокукын яисә гомерлек ми-
рас итеп биләү хокукын аренда хокукына яңадан рәсмиләштерү 
нәтиҗәсендә барлыкка килгән очракта да бирелә.

Шулай ук социаль-мәдәни һәм коммуналь-көнкүреш 
билгеләнешендәге объектлар стратегик планлаштыру до-
кументларында, Татарстан Республикасының, муниципаль 
берәмлекләрнең социаль-икътисадый үсеш программаларында 
билгеләнгән өстенлекләргә һәм максатларга туры килсә, мондый 
объектларны урнаштыру, масштаблы инвестиция проектларын 
гамәлгә ашыру өчен дәүләт яисә муниципаль милектәге җир 
кишәрлекләрен торглар үткәрмичә генә арендага бирү мәсьәлә-
ләре җайга салынды. Мондый объектларга таләпләр билгеләнде, 
бу мәдәният, сәнгать, кинематография, спорт, төзекләндерү, сә-
ламәтлек саклау, мәгариф һәм тәрбия эше, социаль яклау һәм со-
циаль хезмәт күрсәтү, коммуналь хуҗалык, халыкка көнкүреш 
хезмәте күрсәтү объектлары, шулай ук гидротехника корылма-
лары, күпкатлы һәм (яисә) җир асты машина кую урыннары 
(парковкалар), күпкатлы гаражлар булырга тиеш.

Шул ук вакытта җир кишәрлеген масштаблы инвестиция про-
ектын гамәлгә ашыру максатларында бирү ул Җир кодексының 
33.3 статьясында билгеләнгән критерийларга (эш урыннары бул-
дыру яисә аларның санын арттыру, инвестицияләрнең күздә то-
тыла торган күләменә таләп, салымнардан еллык керемнәрнең 
артуы, намуссыз төзүчеләр гамәлләреннән (гамәл кылмаула-
рыннан) зыян күргән гражданнарның – күпфатирлы йортлар 
төзүдә өлешле катнашучыларның хокукларын яклау чараларын 
күрү өчен шәхси торак йортлар һәм (яисә) күпфатирлы йор-
тлар төзү) туры килгән очракта гына рөхсәт ителә. Намуссыз 
төзүчеләр гамәлләреннән (гамәл кылмауларыннан) зыян күргән 
затларга, шулай ук Татарстан Республикасы территориясендә 
теркәлгән кредит яисә бүтән финанс оешмалары эшчәнлегеннән 
зыян күргән затларга ярдәм итү өчен «Татарстан Республика-
сы Җир кодексының 33.3 статьясына үзгәреш кертү турында»  

2017 елның 11 маендагы 28-ТРЗ номерлы Татарстан Республика-
сы Законы белән яңа критерий өстәлде.

Әлеге критерийларның сан һәм сыйфат күрсәткечләре Татар-
стан Республикасы Президенты тарафыннан билгеләнә.

Татарстан Республикасы Җир кодексына 2016 елның 7 ма-
ендагы 32-ТРЗ номерлы закон белән кертелгән үзгәрешләр 
нигезендә Татарстан Республикасы җирләре составына космик 
эшчәнлек тәэмин ителә торган җирләр, иминлек җирләре өстәлә. 
Шулай ук авыл хуҗалыгы билгеләнешендәге җирләр составын-
да җирләрне тискәре йогынтыдан саклауны тәэмин итүче урман 
утыртмалары били торган җирләр аерымлана.

Җир кишәрлекләрен түләүсез файдалануга бирү мәсьәләләре 
төгәлләштерелде. Аерым алганда, мәгариф, медицина һәм авыл 
хуҗалыгы оешмаларында Җир кодексының 21 статьясында 
билгеләнгән белгечлекләр буенча төп эш урыны буенча эшләүче 
гражданнарга индивидуаль торак төзелеше яисә шәхси ярдәмче 
хуҗалык алып бару өчен алты елдан да артмаган вакытка бер 
мәртәбә түләүсез файдалануга бирелә.

Законга кертелгән үзгәрешләр нигезендә шәһәр округлары 
территориясендә даими яшәүче күпбалалы гаиләләргә индиви-
дуаль торак төзелешен, дача төзелешен гамәлгә ашыру, шәхси 
ярдәмче хуҗалык алып бару, бакчачылык, яшелчәчелек белән 
шөгыльләнү өчен бирелә торган җир кишәрлекләре исемлегенә 
идарә һәм эш итү буенча Татарстан Республикасына вәкаләтләр 
бирелгән җир кишәрлекләре дә кертелде. Мондый җир 
кишәрлеген бирү турында карар, тиешле актка кул куелганнан 
соң 30 көннән дә соңга калмыйча, Татарстан Республикасы баш-
карма хакимиятенең җир мөнәсәбәтләре өлкәсендә органы тара-
фыннан кабул ителә.

«Авыл хуҗалыгы билгеләнешендәге җирләрнең уңды-
рышлылыгы турында» 2001 елның 24 гыйнварындагы 595 но-
мерлы Татарстан Республикасы Законы җир кишәрлекләренең 
милекчеләре, аларның хуҗалары, алардан файдаланучылар, 
шул исәптән арендалаучылар тарафыннан хуҗалык эшчәнлеге 
башкарылганда, авыл хуҗалыгы билгеләнешендәге җирләрнең 
уңдырышлылыгын тәэмин итүгә юнәлдерелгән.

Әлеге Законда җир кишәрлекләре милекчеләренең, аларның 
хуҗаларының, алардан файдаланучыларның авыл хуҗалыгы 
билгеләнешендәге җирләрнең уңдырышлылыгын тәэмин 
итү өлкәсендәге хокуклары һәм бурычлары билгеләнә, авыл 
хуҗалыгы билгеләнешендәге җирләрнең уңдырышлылыгын дәү-
ләт тарафыннан тәэмин итүне түбәндәге төп юнәлешләр буенча 
гамәлгә ашыру күздә тотыла:

авыл хуҗалыгы билгеләнешендәге җирләрнең уңдырыш-
лылыгын тәэмин итүнең максатчан программаларын эшләү һәм 

гамәлгә ашыру, күрсәтелгән программаларның үтәлешен тикше-
реп тору; 

авыл хуҗалыгы билгеләнешендәге җирләрнең уңдырыш-
лылыгын торгызу һәм нәтиҗәле файдалану чараларын финанс, 
ресурс, җитештерү ягыннан, фәнни яктан һәм кадрлар белән 
тәэмин итү;

җир кишәрлекләре милекчеләрен, хуҗаларын, алардан фай-
даланучыларны авыл хуҗалыгы билгеләнешендәге җирләрнең 
уңдырышлылыгын арттыруда икътисадый кызыксындыру, 
эрозиягә каршы чаралар комплексын гамәлгә кертү, җирдән 
файдаланучылар территориясендәге, махсус саклана торган та-
бигать территорияләрендәге табигый туфрак комплексларын са-
клап калу;

авыл хуҗалыгы билгеләнешендәге җирләрнең уңдырыш-
лылыгы торышы күрсәткечләрен дәүләт тарафыннан исәпкә алу-
ны башкару һәм авыл хуҗалыгы билгеләнешендәге җирләрнең 
уңдырышлылыгы торышына мониторинг ясау;

авыл хуҗалыгы билгеләнешендәге җирләрдә махсус бүлеп 
бирелгән кишәрлекләрнең туфрагын билгеләү һәм исәпкә алу, 
аларның торышына мониторинг ясау;

радионуклидлар, авыр металлар һәм башка зарарлы матдәләр 
белән пычранган авыл хуҗалыгы билгеләнешендәге җирләрне 
реабилитацияләү чаралары планнарын эшләү;

авыл хуҗалыгы билгеләнешендәге җирләрнең уңдырыш-
лылыгын тәэмин итү өлкәсендә агротехник, агрохимик, мелио-
ратив, фитосанитар һәм эрозиягә каршы чаралар үткәрү план-
нарын эшләү;

авыл хуҗалыгы билгеләнешендәге җирләрнең уңдырыш-
лылыгын тәэмин итү өлкәсендәге законнарның үтәлешен дәүләт 
тарафыннан тикшереп тору;

авыл хуҗалыгы билгеләнешендәге җирләрнең уңдырыш-
лылыгын тәэмин итү максатларында кулланыла торган 
агрохимикатларның һәм пестицидларның сыйфатын тикшереп 
тору һәм алар белән куркынычсыз эш итүне тикшереп тору;

җир кишәрлекләре милекчеләренә, алардан файдаланучылар-
га, аларның хуҗаларына һәм аларны арендалаучыларга авыл 
хуҗалыгы билгеләнешендәге җирләрнең уңдырышлылыгын 
тәэмин итү һәм аларның мөрәҗәгатьләре буенча агрохимик 
хезмәт күрсәтү мәсьәләләре хакында мәгълүмат бирү.

«Татарстан Республикасы территориясендә урнашкан авыл 
хуҗалыгы билгеләнешендәге җирләрдән җир кишәрлекләрен 
хосусыйлаштыру турында» 2003 елның 6 августындагы  
28-ТРЗ номерлы Татарстан Республикасы Законы (алга таба –  
28-ТРЗ номерлы Закон) «Авыл хуҗалыгы билгеләнешендәге 
җирләрнең әйләнеше турында» Федераль законның 1 статьясын-

дагы 4 пункты нигезендә кабул ителде, анда каралганча, әлеге 
җир кишәрлекләрен хосусыйлаштыру Россия Федерациясе субъ-
екты законы белән билгеләнгән вакыттан гамәлгә ашырыла.

28-ТРЗ номерлы Законның 1 статьясында каралганча, Татар-
стан Республикасы территориясендә урнашкан дәүләт милкендәге 
яисә муниципаль милектәге авыл хуҗалыгы билгеләнешендәге 
җирләрдән җир кишәрлекләрен хосусыйлаштыру әлеге Закон үз 
көченә кергән вакыттан – рәсми басылып чыккан көненнән соң 
10 көн узгач – гамәлгә ашырыла.

28-ТРЗ номерлы Законның 2 статьясы нигезләмәләре буенча 
бер муниципаль район территориясендә урнашкан һәм бер граж-
дан һәм (яисә) бер юридик зат милкендә торырга мөмкин бул-
ган авыл хуҗалыгы җирләренең гомуми мәйданының максималь 
күләме мондый җир кишәрлекләрен бирү һәм (яисә) сатып алу 
вакытына күрсәтелгән территориядә урнашкан авыл хуҗалыгы 
җирләренең гомуми мәйданының 25 процентыннан артык була 
алмый.

Әйләнә-тирә мохитне саклау өлкәсендәге законнар

Татарстан Республикасының табигатьне саклау законна-
рын камилләштерү максатларында әйләнә-тирә мохитне саклау 
өлкәсенә кагылышлы гамәлдәге законнар урынына бердәй код-
лаштырылган хокукый акт әзерләү зарурлыгы килеп туды.

Татарстан Республикасы Экология кодексын кабул итү әйләнә-
тирә мохитне саклау өлкәсенә кагылышлы мөнәсәбәтләрне тар-
мак эчендә хокукый җайга салудан комплекслыга күчүнең, за-
коннардагы эчке каршылыкларны һәм бушлыкларны бетерүнең, 
турыдан-туры тәэсир итә торган нормаларны максималь 
дәрәҗәдә кертеп, җәмгыятьнең икътисадый үсеше буенча за-
манча таләпләргә җавап бирә торган яңа хокукый институтлар 
булдыруның кирәклегенә бәйле.

Татарстан Республикасы Экология кодексы әйләнә-тирә 
мохиткә йогынты ясый торган хуҗалык һәм башка эшчәнлекне 
гамәлгә ашырганда җәмгыять белән табигать арасында барлыкка 
килә торган үзара тәэсир итүгә караган мөнәсәбәтләрне җайга 
сала. 

Татарстан Республикасы Экология кодексы түбәндәгеләр 
билгеләнде:

әйләнә-тирә мохитне саклауның төп принциплары;
Татарстан Республикасы дәүләт хакимияте органнарының һәм 

җирле үзидарә органнарының экология өлкәсендәге вәкаләтләре; 

экология өлкәсендә гражданнарның, иҗтимагый берләш-
мәләрнең һәм коммерциягә карамаган оешмаларның хокуклары 
һәм бурычлары; 

экологик нормалар билгеләү нигезләре;
экологик экспертиза төрләре һәм аны ясау тәртибе;
экологик контроль максатлары һәм төрләре;
дәүләт региональ экология күзәтчелеген гамәлгә ашыру 

нигезләре, әйләнә-тирә мохитне саклау һәм табигатьтән нәтиҗәле 
файдалану өлкәсендә икътисадый җайга салу алымнары;

экология һәм экологик иминлек гарантияләрен тәэмин итү 
өлкәсендәге фәнни тикшеренүләрнең максатлары;

Татарстан Республикасында экологик белем бирүнең һәм 
агартуның төп принциплары, системасы;

атмосфера һавасын, су объектларын, җир ресурсларын 
һәм туфракларны, үсемлекләр дөньясын, урманнарны, хай-
ваннар дөньясын, җирле әһәмияттәге җир асты байлыклары 
кишәрлекләреннән файдаланганда әйләнә-тирә мохитне, мах-
сус саклана торган табигать территорияләрен саклауга карата 
таләпләр;

җитештерү һәм куллану калдыклары белән эш итү тәртибе һ.б.
Татарстан Республикасы Экология кодексы кабул ителүгә 

бәйле рәвештә «Хайваннар дөньясын саклау һәм аннан нәтиҗәле 
файдалану турында», «Җитештерү һәм куллану калдыклары ту-
рында», «Үсемлекләр дөньясы турында», «Махсус сакланылучы 
табигать территорияләре турында», «Атмосфера һавасын саклау 
һәм аннан нәтиҗәле файдалану турында», «Татарстан Республи-
касында әйләнә-тирә мохитне саклау турында» Татарстан Респу-
бликасы законнары үз көчләрен югалткан дип танылды. 

2015 – 2017 елларда Экология кодексына аның нигезләмәләрен 
федераль законнарга туры китерүгә юнәлдерелгән үзгәрешләр 
кертелде.

«Татарстан Республикасы Экология кодексына үзгәрешләр 
кертү һәм Татарстан Республикасы закон актларының кайбер 
нигезләмәләренең үз көчләрен югалтуын тану турында» 2015 
елның 11 апрелендәге 23-ТРЗ номерлы Татарстан Республика-
сы Законы белән әйләнә-тирә мохитны саклауның төп принци-
плары әйләнә-тирә мохитны пычратуга китергән яисә пычра-
тырга мөмкин булган хуҗалык һәм (яисә) башка эшчәнлекне 
гамәлгә ашыручы юридик затлар һәм индивидуаль эшкуарлар 
тарафыннан әйләнә-тирә мохиткә негатив йогынтыны булдыр-
мау һәм (яисә) аны киметү, бу тәэсирнең нәтиҗәләрен бетерү 
чараларын финанслау мәҗбүрилеге принцибы белән тулыланды-
рылды. Татарстан Республикасы Министрлар Кабинетының эко-
логия өлкәсендәге вәкаләтләреннән региональ дәүләт экология 
күзәтчелегенә караган хуҗалык һәм башка эшчәнлек объектла-

ры буенча әйләнә-тирә мохиткә тискәре йогынты ясаган өчен 
түләүне тикшереп тору вәкаләте төшереп калдырылды.

Җирле әһәмияттәге махсус сакланылучы табигать терри-
торияләрен ачыклау өчен бердәй ысуллар булдыру максатларын-
да «Татарстан Республикасы Экология кодексына үзгәрешләр 
кертү турында» 2016 елның 12 гыйнварындагы 1-ТРЗ номерлы 
Татарстан Республикасы Законы белән җирле әһәмияттәге мах-
сус сакланылучы табигать территорияләренең тагын ике катего-
риясе беркетелде (рекреацион җирлекләр һәм табигать микроза-
казниклары).

«Татарстан Республикасы Экология кодексының 8 һәм  
34 статьяларына үзгәрешләр кертү турында» 2016 елның 7 маен-
дагы 30-ТРЗ номерлы һәм «Татарстан Республикасы Экология 
кодексының 8 статьясына үзгәреш кертү турында» 2016 елның 
19 ноябрендәге 87-ТРЗ номерлы Татарстан Республикасы закон-
нары белән кертелгән үзгәрешләр Татарстан Республикасы Ми-
нистрлар Кабинетының экология өлкәсендәге вәкаләтләрен җайга 
сала. Кертелгән үзгәрешләргә бәйле рәвештә республика Хөкүмәте 
вәкаләтләренә региональ дәүләт экология күзәтчелегендә булыр-
га тиешле объектларда индивидуаль эшкуарларның, юридик 
затларның (кече һәм урта эшкуарлык субъектларыннан тыш) 
калдыклар барлыкка китерә торган хуҗалык һәм (яисә) баш-
ка эшчәнлегенә карата калдыклар барлыкка китерү норматив-
лары һәм аларны урнаштыру лимитлары проектларын әзерләү 
буенча методик күрсәтмәләрне раслау кертелде. Урман янгын-
нарын туктату һәм сүндерү максатларында шартлату эшләрен 
башкару һәм урман янгыннарын сүндерү максатларында явым-
төшемнәрне ясалма булдыру чараларын күрү вәкаләтләре Та-
тарстан Республикасы Министрлар Кабинетының җайга салу 
өлкәсеннән төшереп калдырылды.

Стандартлаштыру документларын эшләгәндә, раслаганда һәм 
кулланганда барлыкка килә торган мөнәсәбәтләрне җайга салуның 
хокукый нигезләрен билгеләүгә, стандартлаштыруның оештыру 
нигезләрен, күрсәтелгән мөнәсәбәтләрдә катнашучыларның хо-
кукларын һәм бурычларын урнаштыруга һәм стандартлаштыру 
өлкәсендә бердәм дәүләт сәясәтен тәэмин итүгә юнәлдерелгән 
«Татарстан Республикасының аерым закон актларына үзгәреш-
ләр кертү турында» 2016 елның 12 декабрендәге 95-ТРЗ номер-
лы Татарстан Республикасы Законы белән Татарстан Республи-
касы Экология кодексының тиешле нигезләмәләренә үзгәрешләр 
кертелде.

«Махсус сакланылучы табигать территорияләре турында»  
1995 елның 14 мартындагы 33-ФЗ номерлы Федераль закон-
га дендрология парклары һәм ботаника бакчалары булдыру 
тәртибен билгели торган яна статья өстәлде, аның нигезендә ре-

гиональ әһәмияттәге дендрология парклары һәм ботаника бак-
чалары Россия Федерациясе субъекты дәүләт хакимиятенең иң 
югары башкарма органы карарлары белән булдырыла. «Татар-
стан Республикасы Экология кодексына үзгәрешләр кертү ту-
рында» 2017 елның 5 апрелендәге 20-ТРЗ номерлы Татарстан 
Республикасы Законы нигезендә Татарстан Республикасы Эко-
логия кодексына республика әһәмиятендәге дендрология паркла-
ры һәм ботаника бакчалары булдыру тәртибен регламентлашты-
ра торган яңа 1561 статья өстәлде.

«Җир асты байлыклары турында» 1992 елның 25 декабрендәге 
1722-XII номерлы Татарстан Республикасы Законы (алга таба – 
1722-XII номерлы Закон) Татарстан Республикасында җир асты 
байлыкларын геологик өйрәнүгә, алардан файдалануга һәм аларны 
саклауга бәйле барлыкка килә торган мөнәсәбәтләрне җайга сала. 

Әлеге Закон белән җир асты байлыкларыннан файдалануның 
төп принциплары беркетелә, җир асты байлыкларыннан файда-
лану һәм аларны саклау өлкәсендә Татарстан Республикасы дәү-
ләт хакимияте органнары һәм җирле үзидарә органнары компе-
тенциясе билгеләнә, җир асты байлыкларыннан файдалану, җир 
асты байлыкларыннан нәтиҗәле файдалану һәм аларны саклау, 
җир асты байлыкларын эксплуатацияләү, җир асты байлыкла-
рыннан файдалану мөнәсәбәтләрен дәүләт тарафыннан җайга 
салу мәсьәләләре карала.

«Җир асты байлыклары турында» Татарстан Республикасы 
Законына үзгәрешләр кертү хакында» 2015 елның 2 июлендәге 
50-ТРЗ номерлы Татарстан Республикасы Законы белән  
1722-XII номерлы Законының җирле әһәмияттәге җир асты 
байлыклары кишәрлекләреннән файдалану һәм аларны фай-
далануга бирү мәсьәләләрен җайга сала торган нигезләмәләре 
төгәлләштерелде. Аерым алганда, җирле әһәмияттәге җир асты 
байлыклары кишәрлекләреннән файдалану хокукы барлык-
ка килү өчен өстәмә нигез булдырылды: ул җир асты суларын 
эзләү һәм бәяләү максатларында геологик өйрәнүгә һәм (яисә) 
җир асты суларын чыгаруга кагыла. Җир асты суларыннан 
файдалану дигәндә җир кишәрлекләре милекчеләренең, җирдән 
файдаланучыларның, җир биләүчеләрнең, җир кишәрлекләрен 
арендага алучыларның алардан шәхси, көнкүреш һәм эшкуар-
лык эшчәнлеген башкаруга бәйле булмаган башка ихтыяҗлар 
өчен файдалануы аңлашыла. Шулай ук файдалану максатла-
рына бәйле рәвештә җирле әһәмияттәге җир асты байлыклары 
кишәрлекләреннән файдалану хокукын бирү өчен кирәкле доку-
ментлар исемлеге һәм файдалы казылмалар запасларына дәүләт 
экспертизасы үткәрү тәртибе төзәтелде. 

«Җир асты байлыклары турында» 1992 елның 21 февралендәге 
2395-1 номерлы Россия Федерациясе Законы нигезләмәләренә 

җир асты байлыклары хакындагы геологик мәгълүматны саклау 
һәм аннан файдалану мәсьәләләрен җайга салучы үзгәрешләр 
кертелүгә бәйле рәвештә «Җир асты байлыклары турында» Татар-
стан Республикасы Законына үзгәрешләр кертү хакында» 2016 
елның 26 мартындагы 19-ТРЗ номерлы Татарстан Республикасы 
Законы белән 1722-XII номерлы Законның Татарстан Республи-
касы дәүләт хакимияте органнарының җир асты байлыкларын-
нан файдалану, җир асты байлыкларыннан файдаланучыларның 
хокукы һәм бурычы өлкәсендәге вәкаләтләрен, шулай ук җир 
асты байлыклары хакындагы геологик мәгълүматка ия булучы-
ларны билгели торган нигезләмәләре төгәлләштерелде.

Күрсәтелгән үзгәрешләр нигезендә Татарстан Республи-
касы ия булган җир асты байлыклары турындагы геологик 
мәгълүматтан файдалану тәртибен һәм шартларын билгеләү  
Татарстан Республикасы Министрлар Кабинеты вәкаләтләренә, 
Татарстан Республикасының геологик мәгълүмат фондын бул-
дыру һәм алып бару җир асты байлыкларының дәүләт фондына 
идарә итү органы вәкаләтләренә кертелде. Җир асты байлыкла-
рыннан файдаланучының төп бурычларына җир асты байлы-
кларыннан файдалану җирле әһәмияттәге җир асты байлыкла-
ры кишәрлекләрендә гамәлгә ашырылса, федераль геологик 
мәгълүмат фондына һәм аның территориаль фондларына, шулай 
ук Татарстан Республикасы геологик мәгълүмат фондына җир 
асты байлыклары хакында геологик мәгълүмат тапшыру бурычы 
өстәлде. Шулай ук файдалы казылмалар чыгару урыннарын 
әзерләү мәсьәләләре төгәлләштерелде, алар нигезендә файдалы 
казылмалар чыгару урыннарын әзерләү расланган техник про-
ектлар һәм җир асты байлыкларыннан файдалануга бәйле эшләр 
башкаруга башка проект документлары, шулай ук файдалы ка-
зылмалар чыгару урыннарын файдалы казылмаларның төрләре 
буенча әзерләүнең Россия Федерациясе Хөкүмәте вәкаләт биргән 
федераль башкарма хакимияте органнары белән килештереп, 
дәүләт җир асты байлыклары фонды белән идарә итүче феде-
раль орган тарафыннан билгеләнә торган кагыйдәләре буенча 
башкарыла. Файдалы казылмалар чыгаруга бәйле булмаган 
максатларда җир асты байлыкларыннан файдалану расланган 
техник проектлар һәм җир асты байлыкларыннан файдалануга 
бәйле эшләр башкаруга башка проект документациясе нигезендә 
гамәлгә ашырыла.

«Халыкны һәм территорияләрне гадәттән тыш хәлләрдән 
яклау турында» 2004 елның 8 декабрендәге 62-ТРЗ номерлы 
Татарстан Республикасы Законы (алга таба – 62-ТРЗ номерлы 
Закон) халыкны һәм территорияләрне муниципальара һәм төбәк 
характерындагы табигый, техноген һәм биологик-социаль га-

дәттән тыш хәлләрдән яклау өлкәсендәге мөнәсәбәтләрне җайга 
сала. 

62-ТРЗ номерлы Законның гамәлдә булуы муниципальара 
һәм төбәк характердагы гадәттән тыш хәлләрне кисәтү, гадәттән 
тыш хәлләрдән килгән зыян һәм югалтулар күләмнәрен киметү, 
гадәттән тыш хәлләрдә халыкның яшәешен тәэмин итү, гадәттән 
тыш хәлләрне бетерү өлкәсендә дәүләт хакимияте органнарының, 
җирле үзидарә органнарының, оешмаларның һәм халыкның 
эшчәнлеге процессында барлыкка килә торган мөнәсәбәтләргә 
кагыла.

62-ТРЗ номерлы Законда халыкны һәм территорияләрне га-
дәттән тыш хәлләрдән яклау гамәлгә ашырыла торган төп прин-
циплар билгеләнде:

законлылык;
халыкны һәм территорияләрне гадәттән тыш хәлләрдән яклау 

бурычларын хәл иткәндә дәүләт хакимияте органнары, җирле 
үзидарә органнары һәм оешмалар эшчәнлеген катгый регла-
ментлаштыру; 

гадәттән тыш хәлләрне кисәтүгә, шулай ук алар барлыкка 
килгәндә күргән зыян һәм югалтулар күләмнәрен мөмкин кадәр 
максималь киметүгә юнәлдерелгән гамәлләрне вакытында уздыру; 

территорияләрнең икътисадый, табигый һәм башка 
үзенчәлекләрен, шулай ук гадәттән тыш хәлләр барлыкка килү 
куркынычының реаль мөмкинлек дәрәҗәсен исәпкә алу; 

көчләрнең һәм чараларның җитәрлек булуы зарурлыгы, бул-
ган көчләрдән һәм чаралардан мөмкин кадәр күбрәк файдалану; 

халыкны һәм территорияләрне гадәттән тыш хәлләрдән яклау 
мәсьәләләрен хәл иткәндә дәүләт хакимияте органнарының, 
җирле үзидарә органнарының һәм оешмаларның иҗтимагый 
оешмалар һәм халык белән үзара хезмәттәшлеге;

халыкара һәм төбәкара хезмәттәшлек.
62-ТРЗ номерлы Закон белән шулай ук халыкны һәм терри-

торияләрне гадәттән тыш хәлләрдән яклау өлкәсендә Татарстан 
Республикасы дәүләт хакимияте органнарының, җирле үзидарә 
органнарының компетенциясе билгеләнә, халыкны һәм терри-
торияләрне гадәттән тыш хәлләрдән яклау өлкәсендә дәүләт 
идарәсе һәм финанс тәэминаты мәсьәләләре җайга салына.

62-ТРЗ номерлы Законда шулай ук табигатьтәге куркыныч-
лы процессларга һәм күренешләргә мониторинг ясау, халыкны 
һәм территорияләрне гадәттән тыш хәлләрдән яклау өлкәсендә 
халыкны әзерләү һәм укыту, халыкны һәм территорияләрне га-
дәттән тыш хәлләрдән яклау өлкәсендә белемне пропагандалау 
турында нигезләмәләр бар.

2015 һәм 2016 елларда 62-ТРЗ номерлы Законга кертелгән 
үзгәрешләр белән төп төшенчәләргә яңа төшенчә өстәлде: «Та-

тарстан Республикасының гадәттән тыш хәлләрне кисәтүнең һәм 
бетерүнең территориаль өстәмә системасы идарә органнары», 
ул – халыкны һәм территорияләрне гадәттән тыш хәлләрдән 
яклау өлкәсендә Татарстан Республикасы башкарма хакимияте 
органнарының, җирле үзидарә органнарының, оешмаларның 
һәм гадәттән тыш хәлләрне кисәтү һәм бетерү өчен җәлеп ителә 
торган көчләрнең эшчәнлеген координацияләү өчен төзелә тор-
ган органнар («Халыкны һәм территорияләрне гадәттән тыш 
хәлләрдән яклау турында» Татарстан Республикасы Законы-
на үзгәрешләр кертү хакында» 2015 елның 8 октябрендәге  
74-ТРЗ номерлы Татарстан Республикасы Законы). Шулай ук 
Татарстан Республикасы Министрлар Кабинетының һәм җирле 
үзидарә органнарының гадәттән тыш хәлләрдән яклау өлкәсендә 
халыкны әзерләүгә бәйле вәкаләтләрен ачыклау өлешендә үзгә-
решләр кертелде («Халыкны һәм территорияләрне гадәттән тыш 
хәлләрдән яклау турында» Татарстан Республикасы Законына 
үзгәрешләр кертү хакында» 2016 елның 7 маендагы 28-ТРЗ но-
мерлы Татарстан Республикасы Законы).

«Татарстан Республикасында урманнардан файдалану ту-
рында» 2008 елның 22 маендагы 22-ТРЗ номерлы Татарстан Ре-
спубликасы Законы (алга таба – 22-ТРЗ номерлы Закон) Рос-
сия Федерациясе Урман кодексы нормаларын гамәлгә ашыруга 
юнәлдерелгән һәм Татарстан Республикасы дәүләт хакимияте 
органнарының урман мөнәсәбәтләре өлкәсендәге вәкаләтләрен 
билгели; Татарстан Республикасы территориясендә урманнар-
дан файдалануга бәйле мөнәсәбәтләрне җайга сала; граждан-
нар тарафыннан үз ихтыяҗлары өчен агач әзерләү тәртибен 
һәм нормативларын, гражданнар тарафыннан үз ихтыяҗлары 
өчен агач булмаган урман ресурсларын, ашарга яраклы урман 
ресурсларын әзерләү һәм җыю, дару үләннәрен җыю тәртибен; 
аучылык хуҗалыгы алып бару өчен урманнардан файдалану 
кагыйдәләрен билгели.

22-ТРЗ номерлы Закон кабул ителгәннән соң аңа төзәтмәләр 
шактый кертелде. Шулай итеп, Россия Федерациясе Урман ко-
дексы нигезләмәләренең урман мөнәсәбәтләре өлкәсендә Рос-
сия Федерациясе субъектлары вәкаләтләрен билгеләү өлешендә 
үзгәртелүенә бәйле рәвештә 22-ТРЗ номерлы Законга урман 
мөнәсәбәтләре өлкәсендә Татарстан Республикасы дәүләт хаки-
мияте органнары компетенциясен киңәйтүгә юнәлтелгән үзгә-
решләр кертелде.

«Татарстан Республикасында урманнардан файдалану ту-
рында» Татарстан Республикасы Законының 1 һәм 3 статья-
ларына үзгәрешләр кертү хакында 2015 елның 3 ноябрендәге  
90-ТРЗ номерлы Татарстан Республикасы Законы белән 
кертелгән үзгәрешләр нигезендә урманнардан файдалану, алар-

ны саклау һәм торгызу өлкәсендә Татарстан Республикасы баш-
карма хакимияте органы җитәкчесе вазыйфасына Татарстан Ре-
спубликасы Президенты тарафыннан билгеләп кую һәм аннан 
азат итү процедурасы, шулай ук мондый органның структурасын 
раслау процедурасы күрсәтелгән мәсьәләләрне вәкаләтле феде-
раль башкарма хакимияте органы белән килештерү зарурлыгын 
төшереп калдыру өлешендә гадиләштерелде.

Урманнардан файдалану, аларны саклау һәм торгызу 
өлкәсендә Татарстан Республикасы башкарма хакимияте органы 
вәкаләтләренә түбәндәгеләр өстәлде:

кече һәм урта эшкуарлык субъектлары белән төзелә тор-
ган урман утыртмаларын сату-алу шартнамәсе буенча түләүне 
исәпләгәндә урманнарны саклау, яклау, торгызу чараларын 
үткәрүне тәэмин итү чыгымнарын ачыклау өчен кулланыла тор-
ган коэффициентны билгеләү (2015 елның 3 ноябрендәге 90-ТРЗ 
номерлы Татарстан Республикасы Законы);

урман фонды җирләре составындагы урман кишәрлекләренә 
карата урман кишәрлекләренең проект документациясен раслау 
(2015 елның 3 ноябрендәге 90-ТРЗ номерлы Татарстан Респу-
бликасы Законы);

урманнарны саклау турында гражданнар, юридик затлар 
тарафыннан тапшырылган хисапларны карау (2016 елның  
19 ноябрендәге 89-ТРЗ номерлы Татарстан Республикасы Законы);

урман патологиясен тикшерү нәтиҗәләре буенча урман па-
тологиясен тикшерү актын раслау, аны вәкаләтле органның 
«Интернет» мәгълүмат-телекоммуникация челтәрендәге сайты-
на урнаштыру һәм Россия Федерациясе Хөкүмәте тарафыннан 
вәкаләт бирелгән федераль башкарма хакимият органына җибәрү  
(2016 елның 19 ноябрендәге 89-ТРЗ номерлы Татарстан Респу-
бликасы Законы);

урманнарны пычранудан һәм башка тискәре йогынтыдан сак-
лау чараларын гамәлгә ашыручы гражданнар, юридик затлар 
тарафыннан тапшырылган урманнарны пычранудан һәм баш-
ка тискәре йогынтыдан саклау турындагы хисапларны карау  
(2017 елның 5 апрелендәге 19-ТРЗ номерлы Татарстан Республи-
касы Законы).

2017 елның 1 гыйнварыннан Россия Федерациясе Урман кодек-
сына аучылык хуҗалыгы өлкәсендә эшчәнлек төрләрен гамәлгә 
ашыру өчен урманнардан файдалану кагыйдәләре вәкаләтле фе-
дераль башкарма хакимият органы тарафыннан билгеләнү ту-
рында кертелгән нигезләмәләр үз көченә керүгә бәйле рәвештә 
22-ТРЗ номерлы Законның күрсәтелгән мәсьәләләрне җайга сала 
торган 5 бүлеге үз көчен югалтты.

«Халыкның санитария-эпидемиология иминлеге турында» 
2006 елның 20 июнендәге 42-ТРЗ номерлы Татарстан Респу-

бликасы Законы сәламәтлекне саклауга һәм уңай әйләнә-тирә 
мохиткә гражданнарның конституциячел хокукларын гамәлгә 
ашыру буенча төп шартларның берсе буларак халыкның са-
нитария-эпидемиология иминлеген тәэмин итүгә юнәлдерелде. 
Әлеге Закон халыкның санитария-эпидемиология иминлеген 
тәэмин итү өлкәсендә Татарстан Республикасы дәүләт хакими-
яте органнарының вәкаләтләрен билгели, шулай ук санитария 
һәм эпидемиягә каршы (профилактик) чараларны башкару һәм 
социаль-гигиеник мониторинг ясау турында нигезләмәләрне үз 
эченә ала.

«Татарстан Республикасында ветеринария эше турында» 1993 
елның 13 июлендәге 1934-XII номерлы Татарстан Республикасы 
Законы (алга таба – 1934-XII номерлы Закон) Татарстан Респу-
бликасы территориясендә ветеринария эшен оештыруның һәм 
гамәлгә ашыруның бердәй принципларын билгели. 

Әлеге Закон Татарстан Республикасы дәүләт хакимиятенең 
ветеринария эше өлкәсендәге вәкаләтле органы вәкаләтләрен би-
лгели, Татарстан Республикасында дәүләт ветеринария хезмәтен 
оештыруны һәм региональ дәүләт ветеринария күзәтчелеген 
гамәлгә ашыруны җайга сала торган нигезләмәләрне үз эченә 
ала, шулай ук терлек авыруларын кисәтүгә һәм бетерүгә, терлек-
челек продукциясенең куркынычсызлыгын тәэмин итүгә карата 
гомуми таләпләр куя.

«Татарстан Республикасында ветеринария эше турында» Та-
тарстан Республикасы Законына үзгәрешләр кертү хакында» 
2016 елның 9 июлендәге 61-ТРЗ номерлы Татарстан Республи-
касы Законы белән 1934-XII номерлы Законга дәүләт ветери-
нария хезмәтен оештыру тәртибен төгәлләштерүче үзгәрешләр 
кертелде. Алар нигезендә инспекторларын региональ дәүләт ве-
теринария күзәтчелеген гамәлгә ашыручы дәүләт ветеринария 
инспекциясенең вазыйфаи затлары арасыннан районнарның һәм 
шәһәрләрнең Татарстан Республикасы Министрлар Кабинетының 
Баш ветеринария идарәсенең ведомство буйсынуындагы дәүләт 
ветеринария берләшмәләре җитәкчеләрен – районнарның һәм 
шәһәрләрнең баш дәүләт ветеринария инспекторлары төшереп 
калдырыла. Татарстан Республикасы башкарма хакимиятенең 
ветеринария эше өлкәсендәге вәкаләтле органы карамагына баш-
ка мәсьәләләр белән беррәттән региональ дәүләт ветеринария 
күзәтчелеген гамәлгә ашыру мәсьәләләре кертелде.

«Дәүләт һәм муниципаль мөлкәтне хосусыйлаштыру турын-
да» 2001 елның 21 декабрендәге 178-ФЗ номерлы, «Дәүләт 
һәм муниципаль унитар предприятиеләр турында» 2002 елның 
14 ноябрендәге 161-ФЗ номерлы федераль законнар нигезендә 
республика ветеринария унитар предприятиесенә карата хосу-
сыйлаштыру процедурасы башкарылганга 1934-XII номерлы За-

коннан эшкуарлык белән шөгыльләнүче ветеринария һәм авыл 
хуҗалыгы оешмаларын, ветеринария белгечләрен махсус вете-
ринария мөлкәте белән Татарстан Республикасы башкарма хаки-
миятенең ветеринария эше өлкәсендәге вәкаләтле органы кара-
магындагы республика ветеринария унитар предприятиесе аша 
тәэмин итүне җайга сала торган нормалар төшереп калдырылды. 

«Татарстан Республикасы терлекчелегендә нәсел эше турын-
да» 1996 елның 28 мартындагы 482 номерлы Татарстан Респу-
бликасы Законы (алга таба – 482 номерлы Закон) Татарстан 
Республикасы территориясендә терлекчелекнең, кошчылыкны, 
җәнлекләр үрчетүне һәм умартачылыкны да кертеп, барлык 
тармакларында нәсел эшен оештыруның һәм гамәлгә ашыруның 
бердәй принципларын билгели. Әлеге Закон авыл хуҗалыгы 
терлекләренең булган токымнарын камилләштерү һәм яңа то-
кымнарын, типларын, линияләрен һәм гибридларын булдыру, 
аларның генофондын саклау, токымлы терлекләрне үрчетүне 
яхшырту эшчәнлеген дәүләт тарафыннан кызыксындыруга һәм 
җайга салуга юнәлдерелгән.

Әлеге Законда Татарстан Республикасы дәүләт нәсел хезмәте, 
җитештерү нәсел хезмәте, Нәсел эше советы, терлекчелектә 
нәселне исәптә тоту, нәселле хайваннарның генофондын саклау, 
терлекчелектә селекция казанышлары, нәсел эшен фәнни яктан 
тәэмин итү турында нигезләмәләр бар. Күрсәтелгән Закон шулай 
ук нәсел эшенә дәүләт ярдәме чараларын билгели.

Бал кортларын карап тоту, алардан умартачылык про-
дуктларын алу, авыл хуҗалыгының энтомофиль үсемлекләрен 
серкәләндерү өчен файдалану өлкәсендәге мөнәсәбәтләрне җайга 
сала торган «Татарстан Республикасында умартачылыкны дәү-
ләт тарафыннан җайга салу һәм аңа дәүләт ярдәме турында» 
2010 елның 22 ноябрендәге 83-ТРЗ номерлы Татарстан Респу-
бликасы Законы (алга таба – 83-ТРЗ номерлы Закон) умар-
та кортларының физик, психологик тискәре йогынтысыннан 
кешеләрнең иминлеген тәэмин итүгә, Татарстан Республикасы 
территориясендә умартачылык белән шөгыльләнүче физик һәм 
юридик затларның хокукларын һәм мәнфәгатьләрен яклауны 
тәэмин итүгә, шулай ук Татарстан Республикасы территориясендә 
умартачылыкка дәүләт ярдәме күрсәтелүгә юнәлдерелде. 

83-ТРЗ номерлы Закон нигезендә умартачылык өлкәсендәге 
дәүләт ярдәме түбәндәгечә гамәлгә ашырыла: 

умартачылыкны үстерү буенча максатчан программаларны 
эшләү һәм гамәлгә ашыру;

бал кортларының авыруларын кисәтү, аларны дәвалау, умар-
та күчләре корткычларына каршы көрәш һәм бал кортларын пе-
стицидлар һәм агрохимикатлар белән агулауны булдырмау чара-
ларын гамәлгә ашыруны тәэмин итү;



176 177

умарталарның эпизоотиясен, карантинлы һәм аеруча кур-
кыныч авыруларын бетерү, умартачылык өлкәсендә фәнни 
тикшеренүләр, шулай ук умарта кортларын һәм аларның яшәү 
тирәлеген саклау чараларын үткәрү чыгымнарын компенсацияләү;

законнарда каралган тәртиптә салым ташламалары ясау;
ташламалы шартларда кредитлар бирү һәм инвестицияләр 

җәлеп итү;
умартачылыкны үстерүгә ярдәм итү өчен субсидияләр бирү;
Татарстан Республикасы милкендәге урман кишәрлекләрен 

урман турындагы законнар нигезендә умартачылык белән 
шөгыльләнү өчен бирү һәм күрсәтелгән максатлардагы урман 
кишәрлеге мәйданы берәмлеге өчен аренда түләвенә ташламалы 
ставкалар билгеләү;

икътисадый кызыксындыруның башка чараларын куллану.
83-ТРЗ номерлы Законда умартачылык субъектларына дәү-

ләт ярдәменең төп принциплары һәм шартлары бәян ителде 
һәм умартачылык субъектларының мондый ярдәм күрсәтелүне 
сорап мөрәҗәгать итү тәртибе каралды, шулай ук мөрәҗәгать 
итүчеләргә ярдәм күрсәтүдән баш тарту очракларының ябык 
исемлеге билгеләнде. 

83-ТРЗ номерлы Законда шулай ук күчмә умарта ояларын 
урнаштыру өчен җир кишәрлекләрен бирү, умартачылык про-
дуктларын сату, бал кортларын саклау мәсьәләләре җайга салына. 
Умарта кортларын тискәре йогынтыдан яклау һәм умартачылык 
продуктларының сыйфатын тәэмин итү максатларында стационар 
умарта ояларын урнаштыруга карата таләпләр куелды. 

 «Муниципаль районнарның һәм шәһәр округларының җирле 
үзидарә органнарына хайваннар чирләрен кисәтү һәм бетерү, 
аларны дәвалау, хуҗасыз йорт хайваннарын аулау һәм асрау, 
кеше һәм хайваннар өчен уртак чирләрдән халыкны яклау чара-
ларын үткәрүне оештыру өлкәсендә Татарстан Республикасының 
аерым дәүләт вәкаләтләрен бирү турында» 2012 елның 13 гыйнва-
рындагы 9-ТРЗ номерлы Татарстан Республикасы Законы (алга 
таба – 9-ТРЗ номерлы Закон) белән муниципаль районнарның 
һәм шәһәр округларының җирле үзидарә органнарына мал-
туарның түләмә чире каберлекләрен һәм биотермик чокырларны 
карап тоту, аларның куркынычсызлыгын тәэмин итү чараларын 
күрү, биотермик чокырларны консервацияләү, хуҗасыз йорт 
хайваннарын аулау һәм вакытлыча тоту пунктында асрау, шу-
лай ук хуҗасыз йорт хайваннары исәбен җайга салу вәкаләтләре 
бирелде.

«Россия Федерациясе субъектлары дәүләт хакимиятенең за-
кон чыгару (вәкиллекле) һәм башкарма органнары эшчәнлеген 
оештыруның гомуми принциплары турында» 1999 елның  
6 октябрендәге 184-ФЗ номерлы Федераль закон нигезендә Рос-

сия Федерациясе субъекты дәүләт хакимияте органнарының әлеге 
органнар тарафыннан Россия Федерациясе субъекты бюджеты 
акчалары исәбеннән (моңа федераль бюджеттан субвенцияләр 
керми) мөстәкыйль рәвештә бергә башкару предметлары буенча 
вәкаләтләренә, Россия Федерациясе хәл итә алган мәсьәләләрдән 
тыш, Россия Федерациясе субъекты территориясендә хайван 
авыруларын кисәтү һәм бетерү чаралары, аларны дәвалау, ха-
лыкны кеше һәм хайван өчен уртак булган авырулардан саклау 
чараларын оештыру мәсьәләләрен хәл итү керә. 

Терлек зиратлары һәм биотермик чокырлар Россия Федера-
циясе субъектлары милкендәге мөлкәткә карый һәм күрсәтелгән 
вәкаләтләрне гамәлгә ашырганда аларга ихтыяҗ туа, шуңа бәйле 
рәвештә терлек зиратларын һәм биотермик чокырларны тоту бу-
рычы, аларның куркынычсызлыгын тәэмин итү, биотермик чо-
кырларны консервацияләү буенча чаралар күрү Россия Федера-
циясе субъектының дәүләт хакимияте органнарына йөкләнә. 

9-ТРЗ номерлы Законны Россия Федерациясе субъектлары 
дәүләт хакимияте органнарының әлеге органнар тарафыннан 
Россия Федерациясе субъекты бюджеты акчалары исәбеннән 
(моңа федераль бюджеттан субвенцияләр керми) мөстәкыйль 
рәвештә бергә башкару предметлары буенча вәкаләтләренә Рос-
сия Федерациясе субъекты территориясендә күзәтүчесез хай-
ваннарны аулау һәм асрау гамәлләрен башкаруны оештыру 
мәсьәләсен хәл итүне керткән «Россия Федерациясе субъектлары 
дәүләт хакимиятенең закон чыгару (вәкиллекле) һәм башкарма 
органнарын оештыруның гомуми принциплары турында» Фе-
дераль законның 263 статьясына һәм «Россия Федерациясендә 
җирле үзидарә оештыруның гомуми принциплары турында» 
Федераль законның 141 һәм 161 статьяларына үзгәрешләр кертү 
хакында» 2015 елның 30 мартындагы 64-ФЗ номерлы Федераль 
законга туры китерү максатларында «Муниципаль районнарның 
һәм шәһәр округларының җирле үзидарә органнарына хай-
ваннар чирләрен кисәтү һәм бетерү, аларны дәвалау, кеше 
һәм хайваннар өчен уртак чирләрдән халыкны яклау чарала-
рын үткәрүне оештыру өлкәсендә Татарстан Республикасының 
аерым дәүләт вәкаләтләрен бирү турында» Татарстан Респу-
бликасы Законына үзгәрешләр кертү хакында» 2015 елның 1 
июлендәге 48-ТРЗ номерлы Татарстан Республикасы Законын-
да муниципаль районнарның һәм шәһәр округларының җирле 
үзидарә органнарына бирелгән дәүләт вәкаләтләре өлкәсе исеме 
төгәлләштерелгән. 

«Татарстан Республикасында йорт хайваннарын тотуның 
аерым мәсьәләләре турында» 2014 елның 7 мартындагы  
16-ТРЗ номерлы Татарстан Республикасы Законы (алга таба – 
16-ТРЗ номерлы Закон) җәмәгать тәртибен, йорт хайваннарының 

тискәре йогынтысыннан кешеләрне яклауны, йорт хайваннарына 
карата рәхимсезлек кылуны булдырмауны тәэмин итү максатла-
рында Татарстан Республикасында йорт хайваннарын тотуның 
гомуми принципларын һәм төп кагыйдәләрен, шулай ук йорт 
хайваннарының аерым төрләрен тоту үзенчәлекләрен билгели. 
Шул ук вакытта авыл хуҗалыгы терлеген, фәнни оешмаларның 
фәнни тикшеренүләре объектлары булып торучы, хезмәт яисә 
коммерция максатларында кулланыла торган йорт хайваннарын, 
шулай ук читлектәге кыргый хайваннарны тоту өлкәсендәге 
мөнәсәбәтләр күрсәтелгән Закон белән җайга салынмый.

16-ТРЗ номерлы Законда йорт хайваннарын тотуның бер 
принцибы буларак йорт хайваннарын яклау гамәлләрен башка-
руда Татарстан Республикасы дәүләт хакимияте органнарының, 
җирле үзидарә органнарының катнашуы беркетелгән. Моннан 
тыш, әлеге Законда йорт хайваннарын тоту өлкәсендә Татарстан 
Республикасы Министрлар Кабинеты һәм җирле үзидарә орган-
нары вәкаләтләре билгеләнгән.

Йорт хайваннары хуҗаларының җаваплылыгын арттыру һәм 
кешеләрне йорт хайваннарының тискәре йогынтысыннан яклау 
максатларында 16-ТРЗ номерлы Законда йорт хайваннарын 
тоту шартлары, шулай ук аларның хуҗаларының бурычлары 
күрсәтелгән, алар арасында түбәндәгеләр бар:

йорт хайванын карауны аның табигый, шул исәптән тулы ра-
ционлы азыкка, суга, йокыга, физик йөкләнешкә ихтыяҗларын 
исәпкә алып башкару;

йорт хайванына ветеринария ярдәмен күрсәтүне һәм йорт 
хайванына карата мәҗбүри профилактик ветеринария чарала-
рын үткәрүне үз вакытында тәэмин итү;

йорт хайванын тотканда гражданнарның куркынычсызлыгын 
тәэмин итү;

гомуми файдаланудагы урыннарны һәм территорияләрне 
йорт хайваннары тарафыннан пычратуга юл куймау;

йорт хайванына милек хокукыннан яисә башка хокуктан баш 
тарткан очракта, аңа яңа хуҗа табу яисә аны күзәтүчесез хай-
ваннарны вакытлыча тоту пунктына тапшыру.

16-ТРЗ номерлы Законның аерым статьялары этләрне тоту 
мәсьәләләрен җайга сала. Әйтик, 16-ТРЗ номерлы Законның 
8 статьясы Татарстан Республикасы территориясендә этләрне 
теркәүгә багышлана, этләрне теркәү, алар турында хәбәр итеп, 
Татарстан Республикасы территориясендә этләрне исәпләү, 
кеше һәм хайваннар өчен уртак авырулар килеп чыгуны кисәтү, 
югалган этләрне эзләү һәм аларны хуҗаларына кайтару максат-
ларында башкарыла. Этне теркәгәндә аның хуҗасына этне 
теркәү турында таныклык бирелә.

16-ТРЗ номерлы Законның 9 статьясы этләрне урамда 
йөртүне җайга сала һәм этне урамда йөртүче затның, әйләнә-
тирәдәгеләрнең иминлеген тәэмин итү максатларында, этнең 
хәрәкәтләрен контрольдә тотуны һәм урамда йөргәндә агрессив 
тәртибен булдырмаска тиешлеген билгели. Этне урамда йөртү, 
өч айга кадәрге көчекләрне һәм махсус сумкага (контейнерга) 
салынган яисә урамда йөртүче кулында булган кечкенә этләрне 
урамда йөртү очракларыннан тыш, бау (этне тотып тора торган 
башка җайланма), муенчак һәм борынчак кулланып башкары-
лырга тиеш. Билгеләнгән тәртиптә теркәлгән этнең муенчагында 
аның идентификация номеры күрсәтелгән булырга тиеш. Этне 
урамда баусыз йөртү торак пунктлар чикләреннән читтә, шулай 
ук урамда болай йөртүне рөхсәт итә торган билгеләр урнашты-
рылган урыннарда рөхсәт ителә.

16-ТРЗ номерлы Закон белән шулай ук үзләренең йорт хай-
ваннарын урамда йөрткәндә эт хуҗалары үтәргә тиешле кайбер 
тыюлар билгеләнгән. Йорт хайваннарын тоту өлкәсендә закон-
нарны бозуда гаепле затлар Россия Федерациясе законнары һәм 
Татарстан Республикасы законнары нигезендә җаваплы була.

«Татарстан Республикасы территориясендә муниципаль 
җир контролен гамәлгә ашыру тәртибе турында» 2015 елның  
13 октябрендәге 83-ТРЗ номерлы Татарстан Республикасы Зако-
ны дәүләт хакимияте органнарына, җирле үзидарә органнарына, 
юридик затларга һәм индивидуаль эшкуарларга карата муници-
паль җир контролен гамәлгә ашыру тәртибен билгели, шулай ук 
гражданнарга карата муниципаль җир контролен гамәлгә ашыру 
тәртибен регламентлаштыра.

Муниципаль җир контроле дигәндә җир мөнәсәбәтләре объ-
ектларына карата Россия Федерациясе законнарында, Татарстан 
Республикасы законнарында хокук бозулар өчен административ 
һәм башка җаваплылык каралган Россия Федерациясе законна-
ры, Татарстан Республикасы законнары таләпләрен дәүләт ха-
кимияте органнарының, җирле үзидарә органнарының, юридик 
затларның, индивидуаль эшкуарларның, гражданнарның үтәвен 
тикшереп тору буенча җирле үзидарә органнары эшчәнлеге 
аңлашыла.

Юридик затларга һәм индивидуаль эшкуарларга карата му-
ниципаль җир контроле, Россия Федерациясе Җир кодексын-
да билгеләнгән үзенчәлекләрне исәпкә алып, «Дәүләт контролен 
(күзәтчелеген) һәм муниципаль контрольне гамәлгә ашырганда 
юридик затларның һәм индивидуаль эшкуарларның хокукларын 
яклау турында» 2008 елның 26 декабрендәге 294-ФЗ номерлы 
Федераль закон нигезендә гамәлгә ашырыла.

Гражданнарга карата муниципаль җир контроле гражданнар 
җир мөнәсәбәтләре объектларыннан файдаланганда аларның 

Россия Федерациясе законнары, Татарстан Республикасы за-
коннары таләпләрен үтәвен планлаштырылган һәм планнан 
тыш тикшерүләр уздырып гамәлгә ашырыла. Гражданнарга ка-
рата муниципаль җир контролен гамәлгә ашыру кысаларында 
тикшерүләр муниципаль җир контроле органы җитәкчесенең 
(җитәкче урынбасарының) тикшерүне билгеләү турында 
күрсәтмәсе (боерыгы) нигезендә үткәрелә, дип билгеләнгән.

Күрсәтелгән Законда гражданнарга карата планлаштыры-
лган һәм планлаштырылмаган тикшерүләр үткәрү нигезләре һәм 
аларны оештыру тәртибе, тикшерүләр үткәрү турында граждан-
нарга хәбәр итү тәртибе, тикшерү нәтиҗәләрен рәсмиләштерү 
кагыйдәләре билгеләнгән, шулай ук муниципаль җир контролен 
гамәлгә ашыру кысаларында тикшерү үткәргәндә гражданнарның 
хокуклары беркетелгән.

«Татарстан Республикасында шәһәр җирлекләренең җирле 
үзидарә органнары һәм Татарстан Республикасы дәүләт ха-
кимияте органнары арасында дәүләт милке чикләнмәгән җир 
кишәрлекләрен бирү вәкаләтләрен яңадан бүлү турында»  
2015 елның 26 декабрендәге 108-ТРЗ номерлы Татарстан Ре-
спубликасы Законы «Россия Федерациясендә җирле үзидарәне 
оештыруның гомуми принциплары турында» 2003 елның  
6 октябрендәге 131-ФЗ номерлы Федераль законның 17 стать-
ясындагы 12 өлешенә, Россия Федерациясе Җир кодексының  
101 статьясына һәм «Россия Федерациясе Җир кодексын гамәлгә 
кертү турында» 2001 елның 25 октябрендәге 137-ФЗ номерлы Фе-
дераль законның 2 статьясындагы 4 пунктына, «Татарстан Респу-
бликасында җирле үзидарә турында» 2004 елның 28 июлендәге 
45-ТРЗ номерлы Татарстан Республикасы Законына нигезләнеп, 
Татарстан Республикасында шәһәр җирлекләре җирле үзидарә 
органнарының дәүләт милке чикләнмәгән, мондый җирлекләр 
территорияләрендә урнашкан җир кишәрлекләрен бирү буенча 
вәкаләтләрен Татарстан Республикасында шәһәр җирлекләре 
җирле үзидарә органнары белән Татарстан Республикасы дәүләт 
органнары арасында биш елга яңадан бүлә.

«Татарстан Республикасы муниципаль районнарының 
җирле үзидарә органнарына дәүләт милке чикләнмәгән җир 
кишәрлекләре белән эш итү буенча Татарстан Республикасы дәү-
ләт вәкаләтләрен бирү турында» 2015 елның 26 декабрендәге 
109-ТРЗ номерлы Татарстан Республикасы Законы (алга таба – 
109-ТРЗ номерлы Закон) Татарстан Республикасы муниципаль 
районнарының җирле үзидарә органнарына муниципаль район 
составына керүче шәһәр җирлекләре территорияләрендә урнаш-
кан дәүләт милке чикләнмәгән җир кишәрлекләрен бирү буен-
ча Татарстан Республикасы дәүләт вәкаләтләрен биш елга бирә. 
Җирле үзидарә органнары тарафыннан дәүләт вәкаләтләрен 

гамәлгә ашыру белән бәйле чыгымнарны финанслау 109-ТРЗ но-
мерлы Закон белән расланган методика нигезендә муниципаль 
районнар бюджетларына республика бюджетыннан бирелә тор-
ган субвенцияләр хисабына башкарыла.

109-ТРЗ номерлы Законда дәүләт вәкаләтләрен гамәлгә ашыр-
ганда җирле үзидарә органнарының һәм Татарстан Республи-
касы дәүләт хакимияте органнарының хокуклары һәм бурычла-
ры, дәүләт вәкаләтләрен гамәлгә ашыру турында җирле үзидарә 
органнарының хисап бирү тәртибе, шулай ук җирле үзидарә 
органнары тарафыннан дәүләт вәкаләтләрен гамәлгә ашыруны 
тикшереп тору тәртибе, җирле үзидарә органнары тарафыннан 
дәүләт вәкаләтләрен гамәлгә ашыруны туктату шартлары һәм 
тәртибе билгеләнгән.

Авыл халкының эш белән тәэмин ителешен арттыру һәм мат-
ди хәлен яхшырту, Татарстан Республикасының азык-төлек 
базарын үстерүгә ярдәм итү максатларында «Татарстан Ре-
спубликасы территориясендә шәхси ярдәмче хуҗалыкларны 
үстерүгә дәүләт ярдәме турында» 2016 елның 12 гыйнварындагы  
3-ТРЗ номерлы Татарстан Республикасы Законында (алга таба – 
3-ТРЗ номерлы Закон) Татарстан Республикасы территориясендә 
шәхси ярдәмче хуҗалыкларны үстерүгә дәүләт ярдәме чаралары 
каралган.

3-ТРЗ номерлы Законда шәхси ярдәмче хуҗалыкларны 
үстерүгә дәүләт ярдәме өлкәсендә Татарстан Республикасы 
дәүләт хакимияте органнары вәкаләтләре беркетелгән, шәхси 
ярдәмче хуҗалыкларны үстерүгә дәүләт ярдәменең оештыру һәм 
финанс чаралары билгеләнгән.

3-ТРЗ номерлы Законда каралганча, шәхси ярдәмче 
хуҗалыкларны үстерүгә дәүләт ярдәменең оештыру чарала-
рына шәхси ярдәмче хуҗалык алып баручы гражданнарга  
терлек азыклары; товар өчен һәм нәселле сыерлар, таналар, 
кәҗәләр, авыл хуҗалыгы өчен яшь терлекләр, кош-корт бәбкәләре, 
терлекчелек һәм кошчылык өчен технологик җайланмалар; са-
кланган туфракта яшелчәчелек белән шөгыльләнү өчен орлык 
һәм утырту материалы, материаллар һәм җайланмалар сатып 
алуда, мәгълүмати-консультатив хезмәт күрсәтүләрдә ярдәм итү, 
авыл хуҗалыгы хайваннарына ветеринария хезмәте күрсәтүне 
оештыру, авыл хуҗалыгы хайваннары һәм кошлары авырула-
рына каршы көрәш, шәхси ярдәмче хуҗалык алып баручы гра-
жданнарга авыл хуҗалыгы җитештерү кооперативлары һәм авыл 
хуҗалыгы кулланучылар кооперативлары төзүдә ярдәм итү, 
шәхси ярдәмче хуҗалыкларда җитештерелгән авыл хуҗалыгы 
продукциясен сатып алу эшләрен оештыру керергә мөмкин.

Шәхси ярдәмче хуҗалыкларны үстерүгә дәүләт ярдәменең 
финанс чаралары шәхси ярдәмче хуҗалык алып баручы гра-

жданнарга шәхси ярдәмче хуҗалык алып баруга бәйле максат-
ларда алынган озак сроклы, уртача һәм кыска сроклы кредитлар 
буенча процент ставкасы өлешен каплауга, шулай ук сөт мини-
фермалары төзүгә, товар өчен һәм нәселле таналар һәм бер боза-
улаган сыерлар, кәҗәләр, кош-корт бәбкәләре, өч яшьтән зуррак 
бияләр асрау өчен азыклар, ябык туфракта яшелчәчелек белән 
шөгыльләнү өчен элита сортлы орлык һәм утырту материалы, 
материаллар һәм җайланмалар, үсемлекләрне саклау чараларын 
сатып алуга, сыерларны ясалма орлыкландыру буенча хезмәт 
күрсәтүләргә, сыерлар асрауда хезмәт күрсәтү буенча ветерина-
рия-профилактика чараларын һәм законнарда каралган башка 
чараларны үткәрүгә субсидияләр бирүне күз алдында тота.

«Татарстан Республикасында азык-төлек продуктларының 
сыйфатын һәм куркынычсызлыгын тәэмин итүнең аерым ча-
ралары турында» 2016 елның 17 ноябрендәге 82-ТРЗ номер-
лы Татарстан Республикасы Законы Татарстан Республикасы 
территориясендә җитештерелә торган һәм әйләнештә булган 
азык-төлек продуктларының, азык-төлек продуктлары белән 
контактта була торган материалларның һәм алар өчен кулла-
ныла торган әйберләрнең сыйфатын һәм куркынычсызлыгын 
тәэмин итү өлкәсендә мөнәсәбәтләрне җайга сала, азык-төлек 
продуктларының, материалларның һәм алар өчен кулланыла 
торган әйберләрнең сыйфатын һәм куркынычсызлыгын тәэмин 
итүнең аерым чараларын, шулай ук Татарстан Республикасы 
территориясендә җитештерелә һәм реализацияләнә торган азык-
төлек продуктларының, материалларның һәм алар өчен кулла-
ныла торган әйберләрнең сыйфатын яхшырту һәм куркынычсыз-
лыгын арттыру максатларында Татарстан Республикасы дәүләт 
хакимияте органнарының җирле үзидарә органнары һәм оешма-
лар белән үзара эшчәнлегенең хокукый нигезләрен билгели.

Азык-төлек продуктларының, материалларның һәм алар өчен 
кулланыла торган әйберләрнең сыйфатын һәм куркынычсыз-
лыгын тәэмин итү юлларына түбәндәгеләр керә:

азык-төлек продуктларын, материалларны һәм алар өчен кул-
ланыла торган әйберләрне җитештерү һәм аларның әйләнеше 
буенча эшчәнлекне гамәлгә ашыручы физик яисә юридик зат-
лар тарафыннан азык-төлек продуктларына, материалларга һәм 
алар өчен кулланыла торган әйберләргә карата, аларны ясау, 
саклау, ташу һәм реализацияләү шартларына карата норматив 
документлар таләпләрен үтәү буенча чаралар үткәрү;

азык-төлек продуктларының, материалларның һәм алар өчен 
кулланыла торган әйберләрнең сыйфатына һәм куркынычсыз-
лыгына, аларны әзерләү, саклау, ташу һәм реализацияләү шар-
тларына производство контроле үткәрү;

азык-төлек продуктларының, материалларның һәм алар өчен 
кулланыла торган әйберләрнең сыйфатын һәм куркынычсыз-
лыгын тәэмин итү өлкәсендә законнар бозуларны булдырмау ча-
раларын күрү;

базарда Татарстан Республикасындагы оешмаларның һәм 
индивидуаль эшкуарларның азык-төлек продуктларының, 
материалларның һәм алар өчен кулланыла торган әйберләр са-
тылуны яхшыртуга ярдәм итү;

азык-төлек продуктларының конкурентлыкка сәләтен үстерүгә 
һәм базарда органик азык-төлек продукциясе, чимал һәм азык-
төлек сатылуны яхшыртуга булышу;

азык-төлек продуктларының, материалларның һәм алар өчен 
кулланыла торган әйберләрнең сыйфаты һәм куркынычсызлыгы 
турында халыкка массакүләм мәгълүмат чаралары һәм (яисә) 
«Интернет» мәгълүмат-телекоммуникация челтәре аша хәбәр итү;

«Милли сәүдә маркасы» системасын гамәлгә кертү.
«Милли сәүдә маркасы» мәгълүмат тамгасы Татарстан Респу-

бликасында азык-төлек продуктларының, материалларның һәм 
алар өчен кулланыла торган әйберләрнең сыйфатын һәм кур-
кынычсызлыгын тәэмин итү максатларында гамәлгә кертелә. 
Азык-төлек продуктларына «Милли сәүдә маркасы» мәгълүмат 
тамгасы куелу халыкка бу азык-төлек продуктларында 
модификацияләнгән генлы организмнар булмау, аларның сый-
фатка һәм куркынычсызлыкка карата куелган таләпләргә җавап 
бирүе, чимал компонентларының составы һәм нормалары буен-
ча Татарстан Республикасы Министрлар Кабинеты тарафыннан 
билгеләнгән таләпләргә туры килүе хакында мәгълүмат бирә.

«Милли сәүдә маркасы» мәгълүмат тамгасын куллану хо-
кукын бирү һәм бу хокуктан мәхрүм итү тәртибе, Азык-төлек 
продуктларының сыйфатын һәм куркынычсызлыгын арттыруны 
тәэмин итү мәсьәләләре буенча ведомствоара координация сове-
ты (алга таба шулай ук – Координация советы) тәкъдимнәрен 
исәпкә алып, Татарстан Республикасы Министрлар Кабинеты 
тарафыннан раслана.

Координация советы Татарстан Республикасы дәүләт хаки-
мияте органнарының, вәкаләтле федераль башкарма хакимият 
органнарының, җирле үзидарә органнарының, Республика сый-
фат үзәгенең, азык-төлек продуктларын җитештерүчеләрнең 
һәм аларның берләшмәләренең, эшкәртү, сәүдә, эксперт 
оешмаларының һәм башка оешмаларның Татарстан Республика-
сы территориясендә азык-төлек продуктларының сыйфатын һәм 
куркынычсызлыгын тәэмин итү мәсьәләләре буенча нәтиҗәле 
үзара эшчәнлеген тәэмин итү максатларында төзелә торган кол-
легиаль киңәшмә орган булып тора. 82-ТРЗ номерлы Законда 
каралганча, Координация советы бурычлары Татарстан Респу-

бликасында азык-төлек продуктларының сыйфатын һәм кур-
кынычсызлыгын арттыруны тәэмин итүдән, «Милли сәүдә мар-
касы» системасын үстерү юнәлешләрен һәм аны камилләштерү 
буенча тәкъдимнәрне, система эшләве барышында барлыкка 
килә торган мәсьәләләрне караудан гыйбарәт.

Азык-төлек продуктларының, материалларның һәм алар өчен 
кулланыла торган әйберләрнең сыйфатын һәм куркынычсыз-
лыгын тәэмин итү чараларын финанслау Татарстан Республика-
сы бюджеты акчалары, бюджеттан тыш чыганаклар, шул исәптән 
азык-төлек продуктларын җитештерүчеләр акчалары исәбеннән 
башкарыла.

Россия Федерациясенең азык-төлек куркынычсызлыгын 
тәэмин итү өлкәсендә ил халкын туклану продуктлары белән 
ышанычлы тәэмин итүгә, үзебезнең агросәнәгать һәм балык-
чылык комплексларын үстерүгә, азык-төлек базарының тот-
рыклылыгына эчке һәм тышкы янауга оператив җавап кай-
таруга, азык-төлек куркынычсызлыгы өлкәсендә халыкара 
хезмәттәшлектә нәтиҗәле катнашуга юнәлтелгән дәүләт икътиса-
дый сәясәтен гамәлгә ашыру максатларында Россия Федерация-
се Президентының 2010 елның 30 гыйнварындагы 120 номерлы 
Указы белән Россия Федерациясенең азык-төлек куркыныч-
сызлыгы Доктринасы расланган, аның нигезендә «Татарстан 
Республикасының азык-төлек куркынычсызлыгы турында» 2017 
елның 13 июлендәге 53-ТРЗ номерлы Татарстан Республикасы 
Законы (алга таба – 53-ТРЗ номерлы Закон) кабул ителде.

53-ТРЗ номерлы Закон Татарстан Республикасының азык-
төлек куркынычсызлыгын тәэмин итү өлкәсендәге мөнәсәбәтләрне 
җайга сала, азык-төлек куркынычсызлыгын тәэмин итүнең 
төп юнәлешләрен, азык-төлек куркынычсызлыгын тәэмин итү 
өлкәсендә Татарстан Республикасы дәүләт хакимияте органна-
ры вәкаләтләрен билгели, Татарстан Республикасының азык-
төлек куркынычсызлыгын тәэмин итүнең төп төшенчәләрен һәм 
күрсәткечләрен беркетә.

Татарстан Республикасының азык-төлек куркынычсызлыгы 
икътисадның азык-төлек белән тәэмин ителешенә ирешелә тор-
ган, техник җайга салу турында, халыкның санитария-эпидеми-
ология иминлеге турында, азык-төлек продуктларының сыйфа-
ты һәм куркынычсызлыгы турында законнар таләпләренә туры 
килә торган азык-төлек продуктларын республикада яшәүче һәр 
кешегә азык-төлек продуктларын куллануның актив һәм сәламәт 
тормыш рәвеше алып бару өчен кирәкле билгеләнгән рациональ 
нормаларыннан ким булмаган күләмнәрдә физик һәм икътиса-
дый яктан алу мөмкинлеге гарантияләнә торган торышы буларак 
билгеләнә.

53-ТРЗ номерлы Законда Татарстан Республикасының азык-
төлек куркынычсызлыгын тәэмин итүнең төп бурычларына 
түбәндәгеләр кертелгән:

сыйфатлы һәм куркынычсыз авыл хуҗалыгы продукциясен, 
чималны һәм азык-төлекне Татарстан Республикасының азык-
төлек белән тәэмин ителеш күрсәткечләренә ирешү һәм шуны 
саклап калу өчен җитәрлек булган күләмдә җитештерүне тотры-
клы үстерү;

азык-төлек продуктларын куллануның актив һәм сәламәт тор-
мыш рәвеше өчен кирәкле билгеләнгән рациональ нормаларына 
туры килә торган күләмнәрдәге һәм ассортименттагы куркыныч-
сыз азык-төлек продуктларының республикада яшәүче һәр кеше 
өчен физик һәм икътисадый яктан алу мөмкинлегенә ирешү һәм 
аны шул дәрәҗәдә тотып тору;

Татарстан Республикасының азык-төлек базарын үз вакытын-
да фаразлау, азык-төлек куркынычсызлыгына янарга мөмкин 
хәвефләрне бәяләү;

Татарстан Республикасының азык-төлек резервын формалаш-
тыру;

азык-төлек продуктларының сыйфатын һәм куркынычсыз-
лыгын тәэмин итү.

Татарстан Республикасының азык-төлек куркынычсыз-
лыгын тәэмин итү механизмына, аерым алганда, азык-төлек 
куркынычсызлыгы торышын мониторинглауны гамәлгә ашыру, 
азык-төлек куркынычсызлыгын тәэмин итү өлкәсендә чаралар 
үткәрү каралган дәүләт программаларын гамәлгә ашыру, азык-
төлек базарының тиешле төрдәге товар ресурсларының гому-
ми күләмендә (күчеп баручы запасларны да исәпкә алып) ре-
спубликада җитештерелгән авыл хуҗалыгы продукциясенең, 
чималның һәм азык-төлекнең төп төрләре чагыштырма күләме 
күрсәткечләренең 53-ТРЗ номерлы Законда билгеләнгән чик 
күрсәткечләрдән, әйтик, бөртеклеләр һәм бәрәңге кимендә 95 
проценттан, сөт һәм сөт продуктлары 90 проценттан, ит һәм ит 
продуктлары кимендә 85 проценттан, шикәр һәм үсемлек мае 
кимендә 80 проценттан ким булмаган күләменә ирешү һәм шуны 
саклап калу чараларын күрү керә.

IV БҮЛЕК

СОЦИАЛЬ ҮСЕШ ӨЛКӘСЕНДӘГЕ 
ЗАКОННАР

Гражданнарның сәламәтлеген саклау, 
физик культура һәм спорт турындагы законнар

«Татарстан Республикасында гражданнарның сәламәтлеген 
саклау өлкәсендәге аерым мәсьәләләрне җайга салу турын-
да» 2012 елның 22 декабрендәге 87-ТРЗ номерлы Татарстан  
Республикасы Законы (алга таба – 87-ТРЗ номерлы Закон) 
Татарстан Республикасы компетенциясе чикләрендә республи-
када гражданнарның сәламәтлеген саклау өлкәсендәге аерым 
мәсьәләләрне җайга сала.

87-ТРЗ номерлы Законда медицина ярдәме күрсәтүне оешты-
ру, Татарстан Республикасының эшләмәүче халкын мәҗбүри ме-
дицина иминләштерүне, халык медицинасы белән шөгыльләнүне 
оештыру мәсьәләләре җайга салына. Сәламәтлекне саклау 
өлкәсендә аерым категориядәге гражданнарның (өч яшькәчә 
балаларның, балигъ булмаганнарның, йөкле хатыннарның һ.б.) 
хокуклары беркетелгән.

87-ТРЗ номерлы Законда халыкка социаль әһәмияттәге авы-
рулар һәм әйләнә-тирәдәгеләр өчен куркыныч тудыра торган 
авырулар таралу ихтималы турында мәгълүмат җиткерү, шулай 
ук эпидемияләр килеп чыгу куркынычы һәм килеп чыгу турында 
мәгълүмат җиткерүне дәүләт хакимияте органнары һәм җирле 
үзидарә органнары башкара дип билгеләнгән. Халыкка хәбәр 
итү предметы, сроклары һәм рәвешләре тәгаенләнгән.

Кан һәм аның компонентлары донорлыгы турында мәсьәләләр 
җайга салына.

Сәламәтлек саклау өлкәсендә финанс тәэминаты чыганакла-
ры федераль бюджет, Татарстан Республикасы бюджеты, җирле 
бюджетлар акчаларыннан, мәҗбүри медицина иминияте ак-
чаларыннан, оешмалар һәм гражданнар акчаларыннан, физик 
һәм юридик затлардан кергән акчалардан, шул исәптән ирекле 
иганәләрдән, һәм тыелмаган башка чыганаклардан гыйбарәт.

Медицина эшчәнлегенең сыйфатына һәм куркынычсызлыгы-
на дәүләт, ведомство контролен һәм эчке контрольне оештыру 
тәртибе билгеләнгән. 

87-ТРЗ номерлы Законда Татарстан Республикасында да-
рулар, медицина әйберләре, дәвалау туклануының махсусла-

штырылган продуктлары, дезинфекция чаралары, иммуноби-
ологик препаратлар сатып алуны һәм медицина техникасын 
ремонтлау һәм аңа техник хезмәт күрсәтүне оештыру тәртибе 
регламентлаштырылган. Татарстан Республикасы Министрлар 
Кабинеты үз буйсынуындагы учреждениеләр яки дәүләт унитар 
предприятиеләре арасыннан бердәнбер тәэмин итүчене (башка-
ручыны) билгеләп куя.

Бердәнбер тәэмин итүче вәкаләтләре исемлегенә, аерым 
алганда, дарулар, медицина әйберләре, дәвалау туклануының 
махсуслаштырылган продуктлары белән түләүсез тәэмин ителү 
хокукына ия гражданнар өчен дарулар, медицина әйберләре, 
дәвалау туклануының махсуслаштырылган продуктлары сатып 
алу, аларны саклау һәм илтеп тапшыру; гражданнарга медицина 
ярдәмен түләүсез күрсәтүнең дәүләт гарантияләренең территори-
аль программасын гамәлгә ашыруда катнаша торган Татарстан 
Республикасы медицина оешмалары өчен медицина техникасын 
ремонтлау һәм аны техник яктан карау буенча хезмәтләр күрсәтү 
керә.

87-ТРЗ номерлы Законга аны федераль законнарга туры китерү 
максатыннан үзгәрешләр кертелде («Татарстан Республикасының 
аерым закон актларына үзгәрешләр кертү турында» 2015 елның 
16 мартындагы 14-ТРЗ номерлы (алга таба – 14-ТРЗ номер-
лы Закон), «Татарстан Республикасында гражданнарның 
сәламәтлеген саклау өлкәсендәге аерым мәсьәләләрне җайга салу 
турында» Татарстан Республикасы Законының 5 һәм 25 статья-
ларына үзгәрешләр кертү хакында» 2015 елның 8 октябрендәге  
73-ТРЗ номерлы (алга таба – 73-ТРЗ номерлы Закон), «Инвалид-
лар хокуклары турында конвенцияне ратификацияләүгә бәйле 
рәвештә Россия Федерациясенең аерым закон актларына инва-
лидларны социаль яклау мәсьәләләре буенча үзгәрешләр кертү 
турында» Федераль закон кабул ителүгә бәйле рәвештә Татарстан 
Республикасының аерым закон актларына үзгәрешләр кертү ха-
кында» 2015 елның 9 октябрендәге 82-ТРЗ номерлы (алга таба –  
82-ТРЗ номерлы Закон), «Татарстан Республикасында кече һәм 
урта эшкуарлыкны үстерү турында» Татарстан Республикасы 
Законына һәм «Татарстан Республикасында гражданнарның 
сәламәтлеген саклау өлкәсендәге аерым мәсьәләләрне җайга 
салу турында» Татарстан Республикасы Законының 28 стать-
ясына үзгәрешләр кертү хакында» 2016 елның 26 мартындагы 
20-ТРЗ номерлы, «Татарстан Республикасында гражданнарның 
сәламәтлеген саклау өлкәсендәге аерым мәсьәләләрне җайга салу 
турында» Татарстан Республикасы Законының 25 статьясына үз-
гәреш кертү хакында» 2016 елның 9 июлендәге 58-ТРЗ номер-
лы, «Татарстан Республикасында гражданнарның сәламәтлеген 

саклау өлкәсендәге аерым мәсьәләләрне җайга салу турында» 
Татарстан Республикасы Законының 5 һәм 15 статьяларына үз-
гәрешләр кертү хакында» 2016 елның 3 октябрендәге 81-ТРЗ но-
мерлы Татарстан Республикасы законнары).

Аерым алганда, 14-ТРЗ номерлы Закон белән Татарстан Респу-
бликасы башкарма хакимиятенең сәламәтлек саклау өлкәсендәге 
вәкаләтле органы вәкаләтләре, әйтик, медицина оешмаларының 
хезмәт күрсәтүләре сыйфатын бәйсез бәяләүне оештыру өчен 
шартлар тудыру, шулай ук медицина оешмаларының хезмәт 
күрсәтүләре сыйфатын бәйсез бәяләү нәтиҗәләре хакын-
да мәгълүматны үзенең рәсми сайтына урнаштыру өлешендә 
вәкаләтләре киңәйтелгән.

73-ТРЗ номерлы Закон белән Татарстан Республикасы баш-
карма хакимиятенең сәламәтлек саклау өлкәсендәге вәкаләтле 
органы вәкаләтләренә Татарстан Республикасы башкарма хаки-
миятенең вәкаләтле органы буйсынуындагы медицина оешмала-
рында кеше органнарын һәм тукымаларын трансплантацияләүгә 
(күчереп утыртуга), шул исәптән трансплантацияләү (күчереп 
утырту) максатларында органнарның һәм тукымаларның донор-
лыгына бәйле медицина эшчәнлеген оештыру өстәлгән.

82-ТРЗ номерлы Законда, Татарстан Республикасы башкар-
ма хакимияте органнары, җирле үзидарә органнары һәм оеш-
тырылу-хокукый рәвешләренә бәйсез рәвештә оешмалар сә-
ламәтлек саклау өлкәсендә инфраструктура объектларыннан 
инвалидларның (кресло-коляскаларда йөрүче һәм сукырларны 
йөртә торган этләрдән файдаланучы инвалидларны да кертеп) 
файдалана алуы өчен шартлар тудыра, дип билгеләнгән.

«Татарстан Республикасында гражданнарның сәламәтлеген 
саклау өлкәсендәге аерым мәсьәләләрне җайга салу турында» Та-
тарстан Республикасы Законына үзгәреш кертү хакында» 2017 
елның 10 июлендәге 51-ТРЗ номерлы Татарстан Республикасы 
Законында җәмәгать урыннарында исерек хәлдә йөрүче һәм 
мөстәкыйль рәвештә хәрәкәтләнү яисә әйләнә-тирә мохиттә ори-
ентлашу сәләтен югалткан, медицина ярдәме күрсәтелүгә мохтаҗ 
булмаган затларга махсуслаштырылган учреждениеләрдә ва-
кытлыча тоту хезмәтләре күрсәтелә, дип тәгаенләнгән. Махсу-
слаштырылган учреждениеләрдә вакытлыча тоту хезмәтләре 
күрсәтелә торган Татарстан Республикасының 11 муниципаль 
берәмлеге исеме бирелә: Казан шәһәре, «Чаллы шәһәре», Азна-
кай муниципаль районы, Әлмәт муниципаль районы, Бөгелмә 
муниципаль районы, Алабуга муниципаль районы, Зәй муници-
паль районы, Зеленодольск муниципаль районы, Лениногорск 
муниципаль районы, Түбән Кама муниципаль районы, Чистай 
муниципаль районы.

«Муниципаль районнарның һәм шәһәр округларының 
җирле үзидарә органнарына җәмәгать урыннарында исерек 
хәлдә булган һәм мөстәкыйль рәвештә йөрү яисә тирә-юньдә 
ориентлашу сәләтен югалткан затларга махсуслаштырылган 
учреждениеләрдә хезмәт күрсәтү буенча Татарстан Республика-
сы дәүләт вәкаләтләрен бирү турында» 2017 елның 10 июлендәге 
50-ТРЗ номерлы Татарстан Республикасы Законында Татар-
стан Республикасының шәһәр округларының һәм аерым муни-
ципаль районнарының җирле үзидарә органнарына Татарстан 
Республикасының күрсәтелгән дәүләт вәкаләтләрен бирү карала.

2017 елның 10 июлендәге 50-ТРЗ номерлы һәм 51-ТРЗ номер-
лы Татарстан Республикасы Законнары 2018 елның 1 гыйнва-
рыннан үз көченә керә.

Республикада физик культура һәм спорт өлкәсендәге 
мөнәсәбәтләр «Физик культура һәм спорт турында» 2008 елның 
8 октябрендәге 99-ТРЗ номерлы Татарстан Республикасы Зако-
ны белән (алга таба – 99-ТРЗ номерлы Закон) җайга салына. 

99-ТРЗ номерлы Закон белән Татарстан Республикасында 
физик культура һәм спорт өлкәсендәге эшчәнлекнең хокукый, 
оештыру, икътисадый, социаль һәм башка нигезләре билгеләнде. 
99-ТРЗ номерлы Законда физик культура һәм спорт өлкәсендә 
дәүләт хакимияте органнары һәм җирле үзидарә органнары 
вәкаләтләре күрсәтелгән.

Закон белән физкультура һәм спорт чараларын оештыру һәм 
үткәрү мәсьәләләре җайга салына. 99-ТРЗ номерлы Законда 
мәгариф системасында эш урыны, яшәү урыны һәм ял итү уры-
ны буенча физик культура һәм спорт турындагы нигезләмәләр, 
сәламәтлеге чикле затларның һәм инвалидларның физик культура 
белән шөгыльләнүе һәм физик реабилитациясе, спортчылар әзерли 
торган физкультура-спорт оешмалары һәм мәгариф учреждение-
ләре төрле спорт төрләре буенча спортчылар әзерләү буенча укыту-
тренировка программалары турындагы нигезләмәләр урын алган. 

99-ТРЗ номерлы Законда балалар-яшүсмерләр спортын, 
мәктәп спортын һәм студентлар спортын үстерүгә ярдәм итү 
чаралары беркетелгән. Студентларның спорт лигалары физик 
культура һәм спорт субъектларына кертелгән. Дәүләт хакимияте 
органнары республика бюджеты акчалары исәбеннән студентлар 
спортын үстерү хокукына ия.

Мәгариф оешмаларында физик тәрбия һәм белем бирүне оеш-
тыруга өстәмә рәвештә мәктәп спортын һәм студентлар спортын 
үстерүгә ярдәм итү һәм аларның абруен арттыру да кертелә.

99-ТРЗ номерлы Законда спорт әзерлеген гамәлгә ашыручы 
оешмалар һәм бу оешмаларның спорт әзерлеге буенча федераль 
стандартларны үтәвен тикшереп тору тәртибе билгеләнгән.

Федераль законнарга туры китерүгә бәйле рәвештә, әлеге 
Законга үзгәрешләр кертелде («Физик культура һәм спорт ту-
рында» Татарстан Республикасы Законына үзгәрешләр кертү 
хакында» 2015 елның 6 мартындагы 8-ТРЗ номерлы (алга таба 
– 8-ТРЗ номерлы Закон), «Физик культура һәм спорт турын-
да» Татарстан Республикасы Законының 24 статьясына үзгә-
реш кертү хакында» 2015 елның 2 июлендәге 52-ТРЗ номерлы 
(алга таба – 52-ТРЗ номерлы Закон), «Инвалидлар хокуклары 
турында конвенцияне ратификацияләүгә бәйле рәвештә Россия 
Федерациясенең аерым закон актларына инвалидларны социаль 
яклау мәсьәләләре буенча үзгәрешләр кертү турында» Федераль 
закон кабул ителүгә бәйле рәвештә Татарстан Республикасының 
аерым закон актларына үзгәрешләр кертү хакында» 2015 елның 
9 октябрендәге 82-ТРЗ номерлы (алга таба – 82-ТРЗ номерлы 
Закон), «Физик культура һәм спорт турында» Татарстан Ре-
спубликасы Законына һәм «Татарстан Республикасында җирле 
үзидарә турында» Татарстан Республикасы Законына үзгәреш-
ләр кертү хакында» 2015 елның 3 ноябрендәге 89-ТРЗ номерлы 
(алга таба – 89-ТРЗ номерлы Закон), «Физик культура һәм спорт 
турында» Татарстан Республикасы Законына үзгәрешләр кертү 
хакында» 2016 елның 26 мартындагы 17-ТРЗ номерлы (алга 
таба – 17-ТРЗ номерлы Закон), «Физик культура һәм спорт 
турында» Татарстан Республикасы Законының 24 һәм 27 статья-
ларына үзгәрешләр кертү хакында» 2016 елның 3 октябрендәге  
78-ТРЗ номерлы (алга таба – 78-ТРЗ номерлы Закон), «Фи-
зик культура һәм спорт турында» Татарстан Республикасы За-
конына үзгәрешләр кертү хакында» 2017 елның 5 апрелендәге  
13-ТРЗ номерлы (алга таба – 13-ТРЗ номерлы Закон) Татарстан 
Республикасы законнары).

8-ТРЗ номерлы Законда спортчының спорт квалификациясен 
һәм аның нинди оешмага каравын раслый торган спорт паспор-
ты турындагы һәм Татарстан Республикасы дәүләт хакимияте 
органнарының спорт паспортларын рәсмиләштерү һәм алып бару 
буенча вәкаләтләрен төшереп калдыру каралган. Әлеге үзгәрешне 
үстереп, нигезләмәләрне спортчының һәм спорт әзерлеге узучы 
затның физкультура-спорт оешмасына яисә мәгариф оешмасы-
на каравын билгеләү белән бәйле мөнәсәбәтләрне җайга салу 
өлешендә төгәлләштерелгән.

52-ТРЗ номерлы Законда спорт әзерлеген гамәлгә ашыручы 
оешмаларның спорт әзерлеге программаларын гамәлгә ашыр-
ганда үзләрендә спорт әзерлеге узучы затларның сәламәтлеген 
саклау өчен шартлар тудыру, шулай ук спорт әзерлеге узучы 
һәм спорт әзерлеген гамәлгә ашырмый торган физкультура-
спорт оешмасы белән хезмәт мөнәсәбәтләрендә тормаучы зат-

лар белән алар спорт әзерлеген гамәлгә ашыручы оешмаларда 
спорт әзерлеге узган вакытта, шул исәптән спорт әзерлеге буенча 
гамәлгә ашырыла торган программаларда каралган спорт ярыш-
ларында катнашу вакытында булган бәхетсезлек очракларын 
тикшерүне һәм исәпкә алуны тәэмин итү йөкләмәсе билгеләнгән. 

82-ТРЗ номерлы Законда, Татарстан Республикасы башкарма 
хакимияте органнары, җирле үзидарә органнары һәм оештыры-
лу-хокукый рәвешләренә бәйсез рәвештә оешмалар спорт объ-
ектларыннан инвалидларның (кресло-коляскаларда йөрүче һәм 
сукырларны йөртә торган этләрдән файдаланучы инвалидларны 
да кертеп) файдалануы өчен шартлар тудыра, дип каралган.

89-ТРЗ номерлы Законда Татарстан Республикасы дәү-
ләт хакимияте органнарының балалар-яшүсмерләр спортын, 
мәктәп спортын, массакүләм спортны, инвалидлар һәм сәламәт-
лек мөмкинлекләре чикләнгән затлар спортын, югары казаныш-
лар спортын, һөнәри спортны һәм Россия Федерациясе спорт 
җыелма командалары өчен спорт резервын әзерләүне үстерү 
вәкаләте беркетелгән. Шулай ук спорт разрядлары һәм спорт 
судьяларының квалификация категорияләрен (бөтенроссия 
категориясендәге спорт судьясы квалификация категориясеннән 
тыш) бирүче субъектлар исемлеге киңәйтелгән.

17-ТРЗ номерлы Закон Татарстан Республикасында «Хезмәткә 
һәм спортка әзер» Бөтенроссия физкультура-спорт комплексын 
(алга таба – ГТО комплексы) гамәлгә ашыру өчен шартлар 
тәэмин итүне күз алдында тота. Татарстан Республикасында фи-
зик культура һәм спорт субъектлары исемлеге киңәйтелгән; Та-
тарстан Республикасының физик культура һәм спорт өлкәсендәге 
вәкаләтләренә Татарстан Республикасының рәсми физкультура 
чараларының һәм спорт чараларының календарь планына ГТО 
комплексын гамәлгә ашыру буенча чараларны кертү турында 
нигезләмәләр, шулай ук коммерциягә карамаган оешмаларга 
ГТО комплексы сынаулары (тестлары) нормативларын үтәүне 
бәяләү хокукы бирү турында нигезләмәләр өстәлгән.

17-ТРЗ номерлы Законда физкультура-спорт оешмала-
ры төшенчәсен тәгаенләү, Татарстан Республикасында физик 
культура һәм спорт субъектлары исемлегенә спорт агентларын 
өстәү каралган. Һөнәри спорт өлкәсендә эшчәнлекне җайга салу 
үзенчәлекләренең Федераль законда билгеләнүе каралган. Та-
тарстан Республикасы башкарма хакимиятенең физик культура 
һәм спорт өлкәсендә вәкаләтле органының спортта допинг кулла-
нуны булдырмау һәм аңа каршы көрәш буенча эш оештыру өчен 
җаваплы вазыйфаи затны Россия допингка каршы оешмасы, фи-
зик культура һәм спорт өлкәсендә федераль башкарма хакими-
ят органы, Россия Федерациясенең җыелма спорт командалары 

спортчыларын медик-биологик һәм медицина ягыннан тәэмин 
итүгә вәкаләтле федераль башкарма хакимият органы белән 
хезмәттәшлектә билгеләве турында норма кертелгән. Шулай ук 
Татарстан Республикасы башкарма хакимиятенең сәламәтлек 
саклау өлкәсендә вәкаләтле органының спортта допинг куллану-
ны булдырмау һәм аңа каршы көрәш буенча эш оештыру өчен 
җаваплы вазыйфаи затны Россия допингка каршы оешмасы һәм 
физик культура һәм спорт өлкәсендә федераль башкарма хаки-
мият органы белән хезмәттәшлектә билгеләү бурычы каралган.

Хезмәт һәм социаль яклау турындагы законнар

«Хезмәт ветераны» исемен бирү тәртибе һәм шартлары  
турында» 2011 елның 30 июнендәге 33-ТРЗ номерлы Татарстан 
Республикасы Законы (алга таба – 33-ТРЗ номерлы Закон)  
«Ветераннар турында» 1995 елның 12 гыйнварындагы 5-ФЗ но-
мерлы Федераль законның 7 статьясындагы 4 пункты нигезендә 
кабул ителде, аның буенча «Хезмәт ветераны» исемен бирү 
тәртибе һәм шартлары Россия Федерациясе субъектлары закон-
нары һәм башка норматив хокукый актлары белән билгеләнә. 

33-ТРЗ номерлы Законда «Хезмәт ветераны» исеме 
түбәндәгеләргә бирелә дип билгеләнә: 

1) СССР яисә Россия Федерациясе орденнары яисә медальләре 
белән бүләкләнгән, йә СССРның яисә Россия Федерациясенең 
мактаулы исемнәренә лаек булган, йә Россия Федерациясе 
Президентының мактау грамоталары белән бүләкләнгән яисә Рос-
сия Федерациясе Президенты рәхмәтенә лаек булган, йә эштәге 
(хезмәттәге) казанышлар һәм эшчәнлекнең тиешле өлкәсендә 
(икътисад тармагында) кимендә 15 ел дәвамында эшләгән (хезмәт 
иткән) өчен ведомство аерымлык тамгалары белән бүләкләнгән 
һәм пенсия билгеләү өчен ирләргә кимендә 25 ел һәм хатын-кыз-
ларга кимендә 20 ел итеп исәпләнә торган хезмәт (иминият) ста-
жы яисә календарь буенча исәпләгәндә тиешле еллар эшләгәнгә 
пенсия билгеләү өчен кирәкле тиешле эшләгән еллары булган 
затларга;

2) хезмәт эшчәнлеген Бөек Ватан сугышы чорында балигъ 
булмаган яшьтә башлаган һәм ирләр өчен кимендә 40 ел һәм ха-
тын-кызлар өчен кимендә 35 ел хезмәт (иминият) стажы булган 
затларга.

33-ТРЗ номерлы Законда каралганча, «Хезмәт ветераны» 
исеме бирелү хокукын бирә торган ведомство аерымлык тамга-
лары дигәндә, федераль башкарма хакимият органнары, башка 
федераль дәүләт органнары, дәүләт корпорацияләре тарафын-

нан гамәлгә куелган һәм алар белән бүләкләү күрсәтелгән ор-
ганнар һәм оешмалар билгеләгән тәртиптә башкарылган, эштәге 
(хезмәттәге) казанышлар һәм эшчәнлекнең тиешле өлкәсендә 
(икътисад тармагында) кимендә 15 ел дәвамында эшләгән (хезмәт 
иткән) өчен ведомство бүләкләре дип аңларга кирәк.

33-ТРЗ номерлы Законда, «Хезмәт ветераны» исеме бирелү 
хокукын бирә торган ведомство аерымлык тамгалары – феде-
раль башкарма хакимият органнары, башка федераль дәүләт ор-
ганнары, дәүләт корпорацияләре тарафыннан гамәлгә куелган 
һәм алар белән бүләкләү күрсәтелгән органнар һәм оешмалар 
билгеләгән тәртиптә башкарылган, эштәге (хезмәттәге) казаныш-
лар һәм эшчәнлекнең тиешле өлкәсендә (икътисад тармагында) 
кимендә 15 ел дәвамында эшләгән (хезмәт иткән) өчен ведомство 
бүләкләре, дип аңлатыла.

33-ТРЗ номерлы Законда «Хезмәт ветераны» исемен бирү 
өчен кирәкле документларның тулы исемлеге тәкъдим ителә, 
аларны территориаль социаль яклау органнары тарафыннан ка-
рау тәртибе күрсәтелә, документларны кабул итеп алудан баш 
тартуның сәбәпләре бәян ителә. 

Башкарма хакимиятнең социаль яклау өлкәсендә вәкаләтле 
органына 33-ТРЗ номерлы Закон белән «Хезмәт ветераны» исе-
мен бирү турында карар кабул итү хокукы бирелә. Әлеге орган 
шулай ук «Хезмәт ветераны» исеме бирелгән гражданнарның ре-
естрын алып бара. Таныклык югалган яисә бозылган очракта 
аның дубликатын бирү мөмкинлеге карала.

«Татарстан Республикасында хезмәтне саклау турында»  
1997 елның 10 декабрендәге 1417 номерлы Татарстан Республи-
касы Законы (алга таба – 1417 номерлы Закон) хезмәткәрләрнең 
хезмәтне саклау хокукын гамәлгә ашыруның гарантияләрен би-
лгели, хезмәтне саклау өлкәсендә барлык оештыру-хокукый 
һәм милек рәвешләрендәге оешмаларда эш бирүчеләр белән 
эшләүчеләр арасындагы мөнәсәбәтләрне җайга салуның бердәй 
тәртибен тәэмин итә һәм хезмәт эшчәнлеге барышында һәм аңа 
бәйле рәвештә хезмәткәрләрнең гомерен һәм сәламәтлеген сак-
лау таләпләренә җавап бирә торган хезмәт шартларын булдыру-
га юнәлдерелә. 

1417 номерлы Закон хезмәтне саклауны, шул исәптән хезмәт 
иминлеге шартларын тәэмин итү, хезмәтне саклау өлкәсендә 
хезмәткәрләрнең бурычларын тәэмин итү буенча эш бирүченең 
вазыйфаларын регламентлауны да кертеп, төрле чараларны 
күздә тота. 

Хезмәтне саклау – хезмәт эшчәнлеге барышында эшләүче-
ләрнең исәнлек-саулыгын тәэмин итүнең хокукый, социаль-
икътисадый, оештыру-техник, санитария-гигиена, дәвалау-

профилактика, реабилитация чараларын һәм башка чараларны 
үз эченә алган системасы ул. Хезмәтне саклау өлкәсендә дәүләт 
сәясәтенең төп юнәлешләре билгеләнгән. 

Хезмәт саклауны тәэмин итү тәртибе, хезмәтне саклау ту-
рындагы законнарның үтәлешенә күзәтчелек итү һәм контроль 
мәсьәләләре җайга салынган. 

1417 номерлы Законда Татарстан Республикасы башкарма ха-
кимиятенең хезмәтне саклау өлкәсендәге органының вәкаләтләре 
билгеләнде. 

1417 номерлы Законда эш бирүчегә, мәҗбүри башлангыч 
һәм даими медицина тикшерүеннән тыш, хезмәт законнарында 
һәм хезмәт хокукы нормалары булган башка норматив актлар-
да каралган очракларда башка мәҗбүри медицина тикшерүләрен 
үз акчалары исәбеннән оештыру турында таләп, шулай ук 
хезмәткәрнең аларны узу бурычы кертелде. Эш бирүче шулай 
ук хезмәтне саклау белән идарә итү системасын булдырырга һәм 
аның эшчәнлеген тәэмин итәргә тиеш. Хезмәт шартларын махсус 
бәяләү чаралары хезмәт шартлары зарарлы һәм (яисә) куркыныч 
булган эшләргә бәйле булган гарантияләр һәм компенсацияләр 
бирү турындагы мәсьәләне хәл итү өчен төп чарага әверелә бара.

«Татарстан Республикасында халыкны эш белән тәэмин итүгә 
ярдәм күрсәтү өлкәсендә дәүләт сәясәтен гамәлгә ашыру турын-
да» 2006 елның 19 июнендәге 39-ТРЗ номерлы Татарстан Респу-
бликасы Законы (алга таба – 39-ТРЗ номерлы Закон) Татар-
стан Республикасында халыкны эш белән тәэмин итүгә ярдәм 
күрсәтү өлкәсендә дәүләт сәясәтен гамәлгә ашыру һәм «Россия 
Федерациясендә халыкны эш белән тәэмин итү турында» Россия 
Федерациясе Законы нигезендә Россия Федерациясе субъектла-
ры дәүләт хакимияте органнарына тапшырылган Россия Феде-
рациясе вәкаләтләрен Татарстан Республикасында гамәлгә ашы-
ру чараларын билгели.

Татарстан Республикасында халыкны эш белән тәэмин 
итүгә ярдәм күрсәтү өлкәсендә дәүләт сәясәтен гамәлгә ашы-
ру максатларында Татарстан Республикасы дәүләт хакимияте 
органнары хезмәт ресурсларын үстерүне, икътисадтагы струк-
тур үзгәрешләр шартларында аларның мобильлеген арттыру-
ны, республиканың хезмәт базарын яклауны тәэмин итәләр; 
мәгариф системасын хезмәт базары ихтыяҗларына туры килер-
лек кадрлар әзерләүгә юнәлтүне һәм аны үстерүне гамәлгә ашы-
ралар; республика оешмаларының кадрлар куәтен үстерү буен-
ча, шул исәптән инвестиция проектлары нигезендә эшчәнлекне 
реструктуризацияләүне һәм модернизацияләүне гамәлгә ашы-
ручы оешмаларның хезмәткәрләрен алдан һөнәргә өйрәтүне 
оештыру юлы белән, чаралар әзерлиләр; социаль яклауга ае-

руча мохтаҗ гражданнар өчен, шул исәптән инвалидлар өчен, 
гамәлдәге эш урыннарын саклап калучы һәм яңа эш урыннарын 
булдыручы эш бирүчеләрне кызыксындыруга юнәлдерелгән ча-
ралар әзерлиләр, шулай ук үз вәкаләтләре чикләрендә башка ча-
раларны гамәлгә ашыралар.

Татарстан Республикасы дәүләт хакимияте органнары Рос-
сия Федерациясе субъектлары дәүләт хакимиятенең билгеләнгән 
тәртиптә эшсез дип танылган гражданнарга социаль түләүләрне 
башкару буенча органнарына гамәлгә ашыру өчен тапшырылган 
халыкны эш белән тәэмин итүгә ярдәм күрсәтү өлкәсендә Россия 
Федерациясе вәкаләтен гамәлгә ашыралар.

Россия Федерациясе субъектларына федераль бюджеттан 
бирелгән субвенцияләр исәбеннән эшсезләргә социаль түләүләр 
башкарыла. Мондый түләүләрнең төрләре: эшсезлек буенча 
пособиеләр; халыкны эш белән тәэмин итү хезмәте органнары 
юлламасы буенча һөнәри әзерләү, яңадан әзерләү һәм квалифи-
кация күтәрү чорында стипендияләр; эшсезлек буенча пособие 
түләүнең билгеләнгән чоры тәмамлануга бәйле матди ярдәм; ха-
лыкны эш белән тәэмин итү хезмәте органнары юлламасы буенча 
һөнәри әзерләү, яңадан әзерләү һәм квалификация күтәрү чорын-
да матди ярдәм; картлык буенча хезмәт пенсиясе, шул исәптән 
картлык буенча вакытыннан алда билгеләнә торган хезмәт пен-
сиясе билгеләнүгә хокук бирә торган яшькә җиткәнчегә кадәрге 
чорга халыкны эш белән тәэмин итү хезмәте органнары тәкъдиме 
белән билгеләнгән пенсия.

Татарстан Республикасы дәүләт хакимияте органнарының ха-
лыкны эш белән тәэмин итүдә дәүләт сәясәтен гамәлгә ашыру 
өлкәсендә вәкаләтләре билгеләнгән.

Татарстан Республикасы вәкаләтләре кысаларында эш белән 
тәэмин итүгә ярдәм күрсәтү өлкәсендә дәүләт сәясәтен гамәлгә 
ашыру чараларын финанслау республика бюджеты акчалары, 
бюджеттан тыш чыганаклар исәбеннән башкарыла.

39-ТРЗ номерлы Законга аны федераль законнарга туры 
китерүгә бәйле үзгәрешләр кертелде («Татарстан Респу-
бликасында халыкны эш белән тәэмин итүгә ярдәм күрсәтү 
өлкәсендә дәүләт сәясәтен гамәлгә ашыру турында» Татарстан 
Республикасы Законының 21 статьясына үзгәрешләр кертү ха-
кында» 2015 елның 8 маендагы 35-ТРЗ номерлы (алга таба –  
35-ТРЗ номерлы Закон), «Инвалидлар хокуклары турын-
да конвенцияне ратификацияләүгә бәйле рәвештә Россия 
Федерациясенең аерым закон актларына инвалидларны социаль 
яклау мәсьәләләре буенча үзгәрешләр кертү турында» Федераль 
закон кабул ителүгә бәйле рәвештә Татарстан Республикасының 
аерым закон актларына үзгәрешләр кертү хакында» 2015 елның 

9 октябрендәге 82-ТРЗ номерлы (алга таба – 82-ТРЗ номерлы 
Закон), («Татарстан Республикасында халыкны эш белән тәэмин 
итүгә ярдәм күрсәтү өлкәсендә дәүләт сәясәтен гамәлгә ашыру 
турында» Татарстан Республикасы Законының 21 статьясына үз-
гәреш кертү хакында» 2017 елның 5 апрелендәге 18-ТРЗ номер-
лы (алга таба – 18-ТРЗ номерлы Закон).

35-ТРЗ номерлы Закон белән Татарстан Республикасы башкар-
ма хакимиятенең халыкны эш белән тәэмин итүгә ярдәм күрсәтү 
өлкәсендә вәкаләтле органы вәкаләтләренә эш бирүчеләргә 
хезмәт ресурсларын җәлеп итү өстенлек бирелгән Россия Феде-
рациясе субъектларының Россия Федерациясе Хөкүмәте тара-
фыннан расланган исемлеккә кертелмәгән Россия Федерациясе 
субъектларының хезмәт ресурсларын җәлеп итүдә ярдәм күрсәтү 
өлешендә вәкаләт өстәлгән. Шулай ук, Татарстан Республикасы 
Министрлар Кабинеты Татарстан Республикасы хезмәт ресурс-
ларын җәлеп итү җәлеп итү өчен шартлар тудыруны күздә тота 
торган республика хезмәт ресурслары мобильлеген арттыру про-
граммасын әзерләргә, расларга һәм гамәлгә ашырырга хокуклы, 
дип каралган.

82-ТРЗ номерлы Законда, Татарстан Республикасы башкар-
ма хакимияте органнары, җирле үзидарә органнары һәм оешты-
рылу-хокукый рәвешләренә бәйсез рәвештә оешмалар халыкны 
эш белән тәэмин итү өлкәсендә хезмәтләр күрсәтелә торган ин-
фраструктура объектларыннан инвалидларның файдалана алуы 
өчен инвалидларны социаль яклау турындагы Россия Федераци-
ясе законнары нигезендә шартлар тәэмин итә, дип билгеләнгән.

18-ТРЗ номерлы Закон белән «Һөнәрләр белешмәлеге» дәүләт 
мәгълүмат ресурсын һәм андагы мәгълүмат исемлеген булдыру, 
алып бару һәм актуальләштерү максатларында Татарстан Ре-
спубликасы башкарма хакимиятенең халыкны эш белән тәэмин 
итүгә ярдәм күрсәтү өлкәсендә органы вәкаләтләре һөнәрләргә 
булган ихтыяҗны анализлау өлешендә киңәйтелгән.

Гражданнарның үз һөнәри, хезмәт һәм социаль-икътисадый 
хокукларын һәм халыкара хокукның гомумтанылган норма-
ларына, Россия Федерациясе Конституциясенә, Татарстан Ре-
спубликасы Конституциясенә һәм федераль законнарга бәйле 
мәнфәгатьләрен яклау өчен һөнәр берлекләренә ирекле берләшү 
гарантияләре «Һөнәр берлекләре турында» 1995 елның 18 гый-
нварындагы 2303-XII номерлы Татарстан Республикасы За-
коны (алга таба – 2303-XII номерлы Закон) белән билгеләнә.  
2303-XII номерлы Закон социаль базар хуҗалыгын үстерүдә, 
гражданлык татулыгын тәэмин итүдә һөнәр берлекләренең кон-
структив ролен таный, һөнәр берлекләре эшчәнлегенә бәйле 
мөнәсәбәтләрне җайга сала. 

2303-XII номерлы Закон һөнәр берлекләренең төп хокукла-
рын билгели. Һөнәр берлеге үзләренең һөнәри, хезмәт һәм со-
циаль-икътисадый хокукларын һәм мәнфәгатьләрен белдерү, 
гамәлгә ашыру һәм яклау өчен гражданнарның, шул исәптән 
һөнәри белем бирү оешмаларында яисә югары белем мәгариф 
оешмаларында белем алучы затларның иҗтимагый берләшмәсе 
булып тора. 

Гражданнарның һөнәр берлекләрен төзү хокуклары, һөнәр 
берлекләренең уставларын кабул итү тәртибе җайга салына. Һөнәр 
берлекләре, аларның тармак, территориаль һәм беренчел оешма-
лары үз ихтыярлары белән һөнәр берләшмәләрен төзи алалар.

Һөнәр берлекләре үз эшләрендә, әгәр законнарда башкасы 
каралмаган булса, дәүләт һәм хуҗалык итүче органнардан, эш 
бирүчеләрдән (аларның берләшмәләреннән), сәяси һәм башка 
иҗтимагый берләшмәләрдән бәйсез була, алар алдында хисап 
тотмый һәм алар тарафыннан тикшерелми.

Һөнәр берлекләренең төп хокуклары регламентлаштырылган. 
Һөнәр берлекләренең хезмәткәрләрнең мәнфәгатьләрен чагыл-
дыруга, күмәк сөйләшүләр алып баруга, күмәк шартнамәләр 
һәм килешүләр төзүгә; дәүләт һәм җәмәгать эшләре белән идарә 
итүдә катнашуга, закон чыгару инициативасына; хезмәткә хо-
кукны, хезмәт, сәламәтлек һәм әйләнә-тирә мохитне саклау, со-
циаль иминләштерү һәм социаль тәэмин итү өлкәсендә хокукны 
яклауга хокуклары каралган.

«Татарстан Республикасында социаль партнерлык органнары 
турында» 2004 елның 26 июлендәге 42-ТРЗ номерлы Татарстан 
Республикасы Законы (алга таба – 42-ТРЗ номерлы Закон) Та-
тарстан Республикасында социаль партнерлык органнарының 
социаль-хезмәт мөнәсәбәтләрен һәм шуларга бәйле башка туры-
дан-туры мөнәсәбәтләрне шартнамәләр белән күп баскычлы җайга 
салу һәм иҗтимагый татулыкка ирешүгә ярдәм итү максатларын-
да социаль партнерлык органнарын төзү һәм аларның эшчәнлек 
механизмын билгели. 

42-ТРЗ номерлы Законда республика, тармак һәм террито-
риаль дәрәҗәләрдә социаль-хезмәт мөнәсәбәтләрен җайга салу 
комиссияләрен төзү күздә тотыла, аларның эшчәнлек максатла-
ры, бурычлары, принциплары һәм төзү тәртибе билгеләнә. 

«Инвалидлар һәм социаль яклауга аеруча мохтаҗ граждан-
нар өчен эш урыннары квоталау һәм резервлау турында» 2006 
елның 24 июлендәге 60-ТРЗ номерлы Татарстан Республикасы 
Законы (алга таба – 60-ТРЗ номерлы Закон) белән инвалидлар 
өчен эш урыннары квоталау һәм махсус эш урыннарының мини-
маль күләмен билгеләү, инвалидлар һәм социаль яклауга аеру-
ча мохтаҗ гражданнар өчен эш урыннарын резервлау тәртибен, 

эш бирүчеләрнең хокуклары һәм бурычлары, инвалидлар һәм 
социаль яклауга аеруча мохтаҗ гражданнар өчен эш урынна-
ры квоталау һәм резервлау чараларын финанслау чыганакларын 
билгели. 

60-ТРЗ номерлы Закон нигезендә социаль яклауга аеру-
ча мохтаҗ гражданнарга – хезмәт базарында тигез шартларда 
конкуренциягә сәләтле булмаган һәм шуңа бәйле рәвештә эш 
эзләүдә кыенлыклар кичерүче гражданнарга түбәндәгеләр керә: 

14 яшьтән 18 яшькә кадәрге балигъ булмаганнар;
ятим балалар, ата-ана тәрбиясеннән мәхрүм калган балалар 

арасыннан булган затлар; 
пенсия алды яшендәге затлар (картлык буенча хезмәт 

пенсиясенә чыгу, шул исәптән картлык буенча вакытыннан алда 
хезмәт пенсиясе билгеләнү хокукын бирә торган яшькә җиткәнче 
ике ел кала);

качаклар һәм мәҗбүри күченеп килүчеләр;
хәрби хезмәттән кайткан гражданнар һәм аларның гаилә 

әгъзалары; 
балигъ булмаган балаларын яисә инвалид балаларын 

тәрбияләүче ялгыз һәм күпбалалы ата-аналар;
Чернобыль һәм башка радиация һәлакәтләре һәм афәтләре ар-

касында радиациягә дучар булган гражданнар; 
урта һөнәри белемгә ия булган, беренче тапкыр эш эзләүче 18 

яшьтән 20 яшькә кадәрге гражданнар; 
вәкаләтле орган бәяләмәсе буенча даими карауга, ярдәмгә 

яисә күзәтүгә мохтаҗ затларны үзләре каравында тотучы гра-
жданнар;

оешмалар ябылу йә физик затларның индивидуаль эшкуар-
лар буларак эшчәнлеге туктатылу аркасында эшләреннән азат 
ителгән, бала тууга һәм аны карауга бәйле рәвештә эшендә 
өзеклек барлыкка килгән хатын-кызлар;

иректән мәхрүм итү рәвешендә җәза үтәтү учреждениеләреннән 
иреккә чыккан затлар.

Инвалидлар һәм социаль яклауга аеруча мохтаҗ гражданнар 
өчен эш урыннары булдыру максатларында 60-ТРЗ номерлы 
Закон тиешле кызыксындыру чаралары билгели. Аерым алган-
да, билгеләнгән квоталар һәм резервлана торган эш урыннары 
саны нигезендә эш урыннары бүлеп бирүче яисә булдыручы һәм 
шул эш урыннарына инвалидларны һәм социаль яклауга аеру-
ча мохтаҗ гражданнарны эшкә урнаштыручы эш бирүчеләрне 
кызыксындыру чарасы буларак, 60-ТРЗ номерлы Законда 
әлеге эш бирүчеләргә Татарстан Республикасы бюджетыннан 
инвестицияләр алу өчен өстенлекле хокук бирү карала.

60-ТРЗ номерлы Законда эш бирүчегә инвалидларны эшкә 
урнаштыру өчен булдырылган яисә бүлеп бирелгән эш урынна-
ры турында белешмәләр булган локаль норматив актлар кабул 
итү, шулай ук мондый эш урыннары һәм актлар турында эш 
белән тәэмин итү хезмәтенә мәгълүмат бирү тиешлеге каралган. 
Мәгълүмат бирү сроклары билгеләнгән. Мондый эш урыннары 
турында белешмәләр булган актлар турында һәм вакантлы эш 
урыннары булу турындагы мәгълүмат ай саен эш белән тәэмин 
итү хезмәте органнарына тапшырылырга тиеш. 

Социаль яклауга аеруча мохтаҗ гражданнар һәм инвалид-
ларны эшкә урнаштыру өчен резервланган эш урыннары санын 
билгеләү турындагы карарлар кысаларында бүлеп бирелгән 
яисә булдырылган бушаган эш урыннары турында мәгълүмат 
хезмәткәр азат ителгән көннән алып 10 көн эчендә тапшырыла. 

60-ТРЗ номерлы Законда инвалидларны эшкә кабул итеп 
алу өчен квотаны һәм махсус эш урыннарының иң аз санын 
билгеләү тәртибе күрсәтелгән. Шулай итеп, йөз кешедән ар-
ткан хезмәткәрләре булган эш бирүчеләргә инвалидларны эшкә 
алу өчен квота хезмәткәрләрнең исемлектәге уртача санының 
2 алып 4 проценты күләмендә билгеләнә. Хезмәткәрләре саны 
кимендә 35 һәм иң күбе 100 кеше булган эш бирүчеләр өчен 
квота хезмәткәрләрнең исемлектәге уртача санының 3 проценты 
күләмендә билгеләнә. 

«Татарстан Республикасында халыкка адреслы социаль 
хезмәт күрсәтү турында» 2004 елның 8 декабрендәге 63-ТРЗ но-
мерлы Татарстан Республикасы Законы (алга таба – 63-ТРЗ но-
мерлы Закон) белән дәүләт тарафыннан адреслы социаль ярдәм 
чаралары билгеләнгән. 

63-ТРЗ номерлы Закон күрсәтелгән чараларны Татарстан  
Республикасында гражданнарның түбәндәге категорияләренә  
билгели:

1941 елның 22 июненнән 1945 елның 9 маена кадәр чорда, 
СССРның вакытлыча басып алынган территорияләрендә эшләгән 
чорны кертмичә, тылда кимендә алты ай эшләгән затларга; Бөек 
Ватан сугышы чорында фидакарь хезмәт өчен СССР орденнары 
яисә медальләре белән бүләкләнгән затларга;

хезмәт ветераннарына;
реабилитацияләнгән гражданнарга;
сәяси репрессияләрдән зыян күргән дип танылган граждан-

нарга;
ятим балаларга;
ата-ана тәрбиясеннән мәхрүм калган балаларга;
ятим балалар һәм ата-ана тәрбиясеннән мәхрүм калган бала-

лар арасыннан булган затларга;

18 яшькә кадәрге балалары булган гражданнарга;
«Татарстан Республикасы дәүләт бүләкләре турында» Татар-

стан Республикасы Законы белән гамәлгә куелган Татарстан 
Республикасының дәүләт бүләкләре белән бүләкләнгән затларга;

хроник бөер җитешсезлегеннән, онкологик авырулардан 
интегүче затларга; 

хроник авыруларның авыр төрләреннән интегүчеләргә; 
хроник авыруларның авыр төрләреннән интегүче балалары 

булган гаиләләргә.
Халыкны социаль яклау чараларын гамәлгә ашыруга 63-ТРЗ 

номерлы Законда билгеләнгән чыгымнар тапшырылган финанс 
чаралары күләмнәрендә Татарстан Республикасы бюджеты һәм 
җирле бюджетлар акчалары исәбеннән башкарыла. 

63-ТРЗ номерлы Законда ятим балаларның һәм ата-ана 
тәрбиясеннән мәхрүм калган балаларның махсуслаштырылган 
торак фондыннан махсуслаштырылган торак урыннарын яллау 
шартнамәләре буенча Татарстан Республикасы законнарында 
билгеләнгән тәртиптә торак урыннары белән тәэмин ителү хоку-
кы беркетелгән.

63-ТРЗ номерлы Закон нормалары шулай ук Татарстан Респу-
бликасында хроник бөер эшчәнлеге җитешсезлегеннән интегүче 
инвалидларның, мондый инвалид балалары булган гаиләләрнең 
торак хокукларын гамәлгә ашыруны тәэмин итүгә юнәлтелгән. 
Авыруларның исемлеге Россия Федерациясе Торак кодексында 
бирелгән. Торак урыннарга мохтаҗ дип танылган, 2005 елның 
1 гыйнварыннан соң исәпкә баскан затларга торак урын сатып 
алу өчен торак субсидиясе (бер тапкыр бирелә торган акчалата 
түләү) бирелә.

Инвалидларның һәм инвалид балаларның федераль законда 
каралган өстәмә торак мәйданына хокукы булганда, торак субси-
диясе мондый хокукны исәпкә алып бирелә. Торак субсидиясен 
исәпләү тәртибе Татарстан Республикасы Министрлар Кабинеты 
тарафыннан раслана.

63-ТРЗ номерлы Законга кайбер нигезләмәләрен төгәлләштерү 
белән бәйле үзгәрешләр кертелде («Татарстан Республикасында 
халыкка адреслы социаль ярдәм күрсәтү турында» Татарстан Ре-
спубликасы Законына үзгәрешләр кертү хакында» 2015 елның  
5 декабрендәге 100-ТРЗ номерлы (алга таба – 100-ТРЗ но-
мерлы Закон), «Татарстан Республикасында халыкка адре-
слы социаль ярдәм күрсәтү турында» Татарстан Республикасы 
Законының 2 һәм 8 статьяларына үзгәрешләр кертү хакында»  
2016 елның 12 декабрендәге 96-ТРЗ номерлы Закон (алга таба –  
96-ТРЗ номерлы Закон).

Халыкка социаль ярдәм чараларын мохтаҗлык критериен 
исәпкә алып күрсәтүгә адреслы якын килүне тәэмин итү максатла-
рында «Иминият пенсияләре турында», «Россия Федерациясендә 
хезмәт пенсияләре турында» һәм «Россия Федерациясендә дәү-
ләт пенсия тәэминаты турында» федераль законнар нигезендә 
пенсия билгеләнгән, шулай ук пенсияне башка нигезләр буен-
ча алучы яисә эш (хезмәт) өчен гомерлекчә акчалата тәэмин 
ителүче мөрәҗәгать иткән көнгә уртача айлык кереме күләме  
20 000 сумнан артмаган хезмәт ветераннарына социаль ярдәм 
чаралары күрсәтү каралган.

Шул ук вакытта социаль ярдәм күрсәтүнең югарыда 
билгеләнгән шартлары 100-ТРЗ номерлы Закон үз көченә 
кергәнче социаль ярдәм чаралары билгеләнгән хезмәт ветеранна-
рына карата кулланылмый.

100-ТРЗ номерлы Закон белән 63-ТРЗ номерлы Законның  
82 статьясына торак урын сатып алу өчен торак субсидиясен 
(бер тапкыр бирелә торган акчалата түләүне) алырга хокукы 
булган гражданнар категориясен төгәлләштерү өлешендә үзгә-
решләр кертелгән, шулай ук аерым категориядәге гражданнарга 
элемтә хезмәте күрсәтелү өчен түләү буенча күрсәтелә торган 
чаралар күләме төгәлләштерелгән.

96-ТРЗ номерлы Законда уку чорында ата-анасын яисә 
бердәнбер атасын йә анасын югалткан затлар «Ятим балалар-
га һәм ата-ана тәрбиясеннән мәхрүм калган балаларга социаль 
ярдәм күрсәтүнең өстәмә гарантияләре турында» 1996 елның 
21 декабрендәге 159-ФЗ номерлы Федераль закон нигезендә 
гарантияләргә хокуклары булган гражданнарның аерым 
категориясенә кертелгән. Әлеге Законда күрсәтелгән граждан-
нар категориясенең дәүләт гарантияләре билгеләнгән, шулай ук 
ятим балаларга һәм ата-ана тәрбиясеннән мәхрүм калган бала-
ларга, ятим балалар һәм ата-ана тәрбиясеннән мәхрүм калган 
балалар арасыннан булган затларга социаль ярдәм чаралары 
төгәлләштерелгән.

Социаль, инженерлык һәм транспорт инфраструктуралары 
объектларына инвалидларның тоткарлыксыз керү мөмкинлеген 
тәэмин итүгә бәйле мөнәсәбәтләр «Татарстан Республикасын-
да социаль, инженерлык һәм транспорт инфраструктуралары 
объектларыннан һәм аларда күрсәтелә торган хезмәтләрдән 
инвалидларның файдалану мөмкинлеген тәэмин итү турында» 
2017 елның 23 июнендәге 41-ТРЗ номерлы Татарстан Республи-
касы Законы (алга таба – 41-ТРЗ номерлы Закон) белән җайга 
салына.

41-ТРЗ номерлы Закон Инвалидларның хокуклары турында 
Конвенцияне ратификацияләүгә бәйле кабул ителде.

41-ТРЗ номерлы Законда Татарстан Республикасы дәүләт ха-
кимияте органнарының социаль, инженерлык һәм транспорт ин-
фраструктуралары объектларыннан һәм аларда күрсәтелә торган 
хезмәтләрдән инвалидларның файдалану мөмкинлеген тәэмин 
итү өлкәсендә вәкаләтләре билгеләнгән.

Шулай ук махсус җайланмалар һәм җиһаз урнаштырылыр-
га тиешле социаль, инженерлык һәм транспорт инфраструк-
туралары объектлары исемлеге бирелә. Мондый объектларга 
түбәндәгеләр керә:

дәүләт һәм муниципаль торак фондының торак биналары;
административ биналар һәм корылмалар;
мәдәният объектлары һәм мәдәният-тамаша корылмалары, 

дини биналар һәм дини йолаларны башкару урыннары;
мәгариф, фән, сәламәтлек саклау, социаль яклау, халыкка 

социаль хезмәт күрсәтү һәм халыкны эш белән тәэмин итү объ-
ектлары һәм оешмалары;

сәүдә, халыкка җәмәгать һәм көнкүреш хезмәтләре күрсәтү 
объектлары, кредит учреждениеләре, нотариаль эшчәнлекне 
гамәлгә ашыру урыннары;

кунакханәләр (отельләр), башка вакытлыча яшәү урыннары;
физкультура-сәламәтләндерү, спорт биналары һәм корыл-

малары, ял итү урыннары, парклар, бакчалар, урман-парклар, 
пляжлар һәм аларның территорияләрендәге сәламәтләндерү һәм 
рекреация билгеләнешендәге объектлар һәм корылмалар, аллея-
лар һәм җәяүлеләр өчен юллар;

федераль һәм Татарстан Республикасы законнары нигезендә 
инвалидларны эшкә урнаштыру рөхсәт ителә торган сәнәгать 
билгеләнешендәге объектлар, кече бизнес объектлары, җитештерү 
объектлары;

халыкка транспорт хезмәте күрсәтү объектлары һәм корылма-
лары: тимер юл вокзаллары, автовокзаллар, аэропортлар, авто-
мобиль, тимер юл, су һәм һава транспортының халыкка хезмәт 
күрсәтә торган башка объектлары;

шәһәр, шәһәр яны һәм шәһәрара транспорт элемтәсендә бар-
лык төр транспорт станцияләре һәм тукталышлары;

элемтә һәм мәгълүмат биналары һәм корылмалары;
тротуарлар, урамнар, юллар һәм магистральләр аша чыгу 

урыннары.
Моннан тыш, социаль, инженерлык һәм транспорт инфра-

структуралары объектларыннан һәм аларда күрсәтелә торган 
хезмәтләрдән инвалидларның файдалану мөмкинлеге өчен шарт-
лар тудыруны тәэмин итү өлкәсендә мониторинг ясау каралган.

«Татарстан Республикасында гражданнарга социаль хезмәт 
күрсәтү өлкәсендә аерым мәсьәләләрне җайга салу турын-

да» 2014 елның 18 декабрендәге 126-ТРЗ номерлы 2015 елның  
1 гыйнварыннан үз көченә кергән Татарстан Республикасы Зако-
нында (алга таба – 126-ТРЗ номерлы Закон) Татарстан Респу-
бликасында гражданнарга социаль хезмәт күрсәтү өлкәсендәге 
мәсьәләләрне закон чыгарып җайга салу билгеләнә, алар «Россия 
Федерациясендә гражданнарга социаль хезмәт күрсәтү нигезләре 
турында» 2013 елның 28 декабрендәге 442-ФЗ номерлы Феде-
раль законда (алга таба – 442-ФЗ номерлы Федераль закон) 
Россия Федерациясе субъектлары компетенциясенә кертелә, шул 
исәптән:

– Татарстан Республикасы башкарма хакимияте органының 
түбәндәге яңа функцияләрне үтәве: социаль хезмәт күрсәтү 
өлкәсендә республика дәүләт контролен (күзәтчелеген) гамәлгә 
ашыру; гражданны социаль хезмәт күрсәтелүгә мохтаҗ дип тану; 
социаль хезмәт күрсәтүләрнең индивидуаль программасын төзү; 
социаль хезмәт күрсәтүләр өлкәсендә мәгълүмат системаларын 
(социаль хезмәт күрсәтүләрне тәэмин итүчеләрнең реестрын һәм 
социаль хезмәт күрсәтүләрдән файдаланучыларның регистрын) 
булдыруны һәм алып баруны;

– социаль хезмәт күрсәтүләрнең яңа төрен кертү: ашыгыч со-
циаль хезмәт күрсәтүләр, инвалид балаларга һәм алар тәрбияләнә 
торган гаиләләргә өйдә социаль хезмәт күрсәтүләр;

– Татарстан Республикасы карамагындагы социаль хезмәт 
күрсәтү оешмалары номенклатурасын раслау; 

– Татарстан Республикасында күрсәтелә торган социаль 
хезмәтләр исемлеген раслау;

– социаль хезмәт күрсәтү рәвешләре буенча социаль хезмәт 
күрсәтүләр түләүсез гамәлгә ашырыла торган гражданнар 
категорияләрен билгеләү;

– Татарстан Республикасында социаль хезмәт күрсәтүләрне 
түләүсез гамәлгә ашыру өчен бер кешегә уртача исәпләнгән 
керемнең иң чик күләмен билгеләү;

– социаль хезмәт күрсәтүләр гамәлгә ашырылганда һәм со-
циаль хезмәт күрсәтүләргә карамый торган ярдәмне алганда бу-
лышлык күрсәткәндә ведомстволар арасында үзара эшчәнлекне 
оештыру;

– Татарстан Республикасының социаль хезмәт күрсәтү оеш-
малары хезмәткәрләренә социаль ярдәм һәм кызыксындыру ча-
раларын билгеләү;

– социаль хезмәт күрсәтүне финанслау мәсьләләрен җайга 
салу. 

Социаль хезмәт күрсәтүне финанс ягыннан тәэмин итү чыгана-
кларына республика бюджеты акчалары, хәйрия кертемнәре һәм 
иганәләр, социаль хезмәт күрсәтүләрдән файдаланучыларның со-

циаль хезмәт күрсәтүләр өчен түли торган яисә өлешчә түли тор-
ган акчалары, шулай ук социаль хезмәт күрсәтү оешмаларының 
керем китерә торган эшчәнлегеннән керемнәре керә. 

Өйгә барып социаль хезмәт күрсәтү рәвешендә, хезмәт 
күрсәтүнең ярымстационар һәм стационар рәвешләрендә со-
циаль хезмәт күрсәтүләр 442-ФЗ номерлы Федераль законда 
күрсәтелгән категорияләрдәге гражданнарга түләүсез гамәлгә 
ашырыла. Әгәр мөрәҗәгать итү датасына социаль хезмәт 
күрсәтүләрдән файдаланучыларның бер кешегә уртача исәпләнгән 
кереме социаль хезмәт күрсәтүләрне түләүсез гамәлгә ашырган 
өчен бер кешегә уртача исәпләнгән керемнең чик күләменнән 
аз яисә чик күләменә тигез булса, өйгә барып социаль хезмәт 
күрсәтү рәвешендә, инвалидларны реабилитацияләү үзәкләрендә 
һәм халыкка социаль хезмәт күрсәтү комплекслы үзәкләренең 
социаль-реабилитация бүлекләрендә социаль хезмәт күрсәтүнең 
ярымстационар рәвешендә, социаль хезмәт күрсәтүнең стаци-
онар рәвешендә социаль хезмәт күрсәтүләр түләүсез гамәлгә 
ашырыла. Татарстан Республикасы Министрлар Кабинетының 
норматив хокукый актлары белән социаль хезмәт күрсәтүләрне 
түләүсез гамәлгә ашыру башка категориядәге гражданнарга ка-
ралырга мөмкин. 

126-ФЗ номерлы Законда социаль хезмәт күрсәтүнең стаци-
онар рәвешендә социаль хезмәт күрсәтүләрне гамәлгә ашырган 
өчен айлык түләү күләме социаль хезмәт күрсәтүләргә тариф-
лар нигезендә исәпләнә, әмма ул файдаланучының бер кешегә 
исәпләнгән уртача кеременең 75 процентыннан арта алмый дип 
каралган.

126-ФЗ номерлы Законда Татарстан Республикасында со-
циаль хезмәт күрсәтүне финанс ягыннан тәэмин итү чыга-
наклары итеп Татарстан Республикасы бюджеты акчалары; 
хәйрия кертемнәре һәм иганәләр; социаль хезмәт күрсәтүләрдән 
файдаланучыларның социаль хезмәт күрсәтүләр өчен түли торган 
яисә өлешчә түли торган акчалары; Татарстан Республикасының 
социаль хезмәт күрсәтү оешмаларының керем китерә торган 
эшчәнлегеннән керемнәре, шулай ук законнар белән тыелмаган 
башка чыганаклар билгеләнгән. 

«Россия Федерациясендә яшәү минимумы турында» 1997 
елның 24 октябрендәге 134-ФЗ номерлы Федераль закон 
нигезендә (алга таба – 134-ФЗ номерлы Федераль закон) Рос-
сия Федерациясе субъектларында халыкның төп социаль демо-
график төркемнәре буенча бер кешегә исәпләнгән яшәү мини-
мумы күләме Россия Федерациясе субъектлары законнарында 
күрсәтелгән тәртиптә билгеләнә. Яшәү минимумын билгеләү 
һәм Татарстан Республикасында тормыш дәрәҗәсен яхшырту 

чараларын гамәлгә ашырганда аннан файдалану өчен хокукый 
нигез «Татарстан Республикасында бер кешегә исәпләнгән һәм 
халыкның төп социаль-демографик төркемнәре буенча яшәү 
минимумы күләмен билгеләү тәртибе турында» 2005 елның 20 
июлендәге 92-ТРЗ номерлы Татарстан Республикасы Законы 
(алга таба – 92-ТРЗ номерлы Закон) белән билгеләнә. 

92-ТРЗ номерлы Закон нигезендә Татарстан Республикасын-
да бер кешегә исәпләнгән һәм халыкның төп социаль-демогра-
фик төркемнәре буенча яшәү минимумы күләме квартал саен 
Татарстан Республикасы Министрлар Кабинеты тарафыннан 
раслана. Татарстан Республикасында бер кешегә исәпләнгән һәм 
халыкның төп социаль-демографик төркемнәре буенча яшәү ми-
нимумы турындагы белешмәләр Татарстан Республикасы Ми-
нистрлар Кабинетының рәсми басмаларында һәм массакүләм 
мәгълүмат чараларында бастырып чыгарыла.

Татарстан Республикасында бер кешегә исәпләнгән һәм 
халыкның төп социаль-демографик төркемнәре буенча яшәү 
минимумы күләме квартал саен куллану кәрзине нигезендә 
билгеләнә.

134-ФЗ номерлы Федераль закон нигезендә Россия Федера-
циясе буенча тулаем һәм Россия Федерациясе субъектларында 
халыкның төп социаль-демографик төркемнәре буенча куллану 
кәрзине кимендә биш елга бер тапкыр билгеләнә. Әлеге норма-
ны гамәлгә ашыру максатларында «Татарстан Республикасын-
да куллану кәрзине турында» 2013 елның 13 июлендәге 62-ТРЗ 
номерлы Татарстан Республикасы Законы кабул ителде, аның 
белән Татарстан Республикасында куллану кәрзине составы һәм 
күләмнәре (натуралата күрсәткечләрдә) билгеләнгән.

Азык-төлек продуктларының минималь җыелмасы норма-
лары Россия Федерациясе Хөкүмәтенең «Россия Федерациясе 
субъектларында халыкның төп социаль-демографик төркемнәре 
буенча куллану кәрзинен билгеләү буенча методик тәкъдимнәрне 
раслау турында» 2013 елның 28 гыйнварындагы 54 номерлы ка-
рары белән расланган Методик тәкъдимнәрнең VIII зонасына 
туры китерелгән. Туклану сыйфатын яхшырту максатында елга 
бер кешегә уртача ит, балык, сөт продуктларына, йомыркага, 
яшелчәләргә, җиләк-җимешләргә һәм яңа җитештерелгән яисә 
җыеп алынган продуктларга карата куллану нормасы артты-
рылды һәм икмәк продуктлары, бәрәңге, үсемлек мае, маргарин 
һәм башка майлар буенча куллану нормасы киметелде. Җиләк-
җимешләрне куллану нормасы ике тапкырдан да күбрәккә 
арттырылган.

Азык-төлек булмаган товарлар һәм хезмәт күрсәтүләр 
бәясенең куллану кәрзиненә керә торган азык-төлек продуктла-

рына карата бәясе 45 процент һәм 55 процент чагыштырмасында 
билгеләнгән. 

92-ТРЗ номерлы Закон социаль әһәмияткә ия һәм кешенең 
сәламәтлеген саклау һәм яшәешен тәэмин итү өчен кирәкле азык-
төлек продуктларының минималь җыелмасын, шулай ук бәясе 
азык-төлек продуктларының минималь җыелмасы бәясенә кара-
та билгеләнә торган башка товарлар һәм хезмәт күрсәтүләрнең 
минималь җыелмасын билгели.

Моннан тыш, Татарстан Республикасында хокукый ниге-
зе «Татарстан Республикасында минималь куллану бюджеты  
турында» 2008 елның 23 июлендәге 31-ТРЗ номерлы Татарстан 
Республикасы Законы (алга таба – 31-ТРЗ номерлы Закон) 
белән билгеләнгән минималь куллану бюджеты кебек категория 
дә кулланыла. 

31-ТРЗ номерлы Закон белән Татарстан Республикасында 
минималь куллану бюджеты нигезендә халыкның тормыш сый-
фатын һәм керемнәрен арттыруга юнәлдерелгән, халыкның тор-
мыш дәрәҗәсен бәяләүнең яшәү минимумыннан югарырак бул-
ган социаль стандарт билгеләнә. Минималь куллану бюджеты 
системасы халык арасында ярлыларны гына түгел, аз тәэмин 
ителгәннәрне, чагыштырмача тәэмин ителгәннәрне һәм агымда-
гы куллану дәрәҗәсе буенча аерылып тора торган бай катламны 
ачыкларга мөмкинлек бирә.

Минималь куллану бюджеты кешенең актив физик халәтен 
саклап калу һәм эшләвен тәэмин итү өчен кирәкле азык-төлек 
продуктларының, башка товарларның һәм хезмәт күрсәтүләрнең 
балансланган җыелмасының, шулай ук мәҗбүри түләүләрнең 
һәм җыемнарның бәяләрдә күрсәтелгән зурлыгыннан гыйбарәт. 
Шул ук вакытта 31-ТРЗ номерлы Законда «минималь куллану 
бюджеты яшәү минимумыннан түбәнрәк була алмый» дигән га-
рантия билгеләнә.

31-ТРЗ номерлы Законда минималь куллану бюджеты соста-
вын билгеләү принциплары һәм тәртибе билгеләнә, ул яшәү ми-
нимумы составыннан һәм, димәк, Татарстан Республикасында 
куллану кәрзине составыннан зуррак, чөнки хезмәткә сәләтле 
хезмәткәрнең Россия Федерациясендә хезмәт өчен түләүнең ми-
нималь күләмен билгеләү нигезенә салынган яшәү минимумы 
эшче көчне торгызу өчен кирәкле яшәү чаралары хакын тулы-
сынча тәэмин итә алмый. 

Шуңа бәйле рәвештә гражданнарның керемнәрен арттыру 
максатларында, 31-ТРЗ номерлы Законда яшәү минимумын 
исәпкә алып билгеләнгән социаль ярдәм чараларына өстәп,  
Татарстан Республикасы бюджеты акчалары исәбеннән Татар-

стан Республикасында, минималь куллану бюджетыннан чыгып, 
социаль ярдәм чараларын билгеләү мөмкинлеге күздә тотыла.

31-ТРЗ номерлы Законда шулай ук республикада минималь 
хезмәт хакы күләме минималь куллану бюджеты күләме хакын-
нан кимрәк була алмый дип билгеләнә. Ләкин хезмәт законнары 
нигезендә Россия Федерациясе субъектында минималь хезмәт 
хакы күләме Россия Федерациясе субъекты законы белән түгел, 
ә региональ килешү белән билгеләнә, 31-ТРЗ номерлы Закон-
да минималь хезмәт хакы күләмен этаплап арттыру тәртибе һәм 
сроклары ел саен Татарстан Республикасында минималь хезмәт 
хакы турында республика килешүе белән билгеләнәчәк. 

Гаилә һәм яшьләр сәясәте турындагы законнар

«Татарстан Республикасында балаларның сәламәтлегенә, 
аларның физик, интеллектуаль, психик, рухи һәм әхлакый үсе-
шенә зыян китерүне кисәтү чаралары турында» 2010 елның 
14 октябрендәге 71-ТРЗ номерлы Татарстан Республика-
сы Законында (алга таба – 71-ТРЗ номерлы Закон) «Россия 
Федерациясендә бала хокукларының төп гарантияләре турында» 
1998 елның 24 июлендәге 124-ФЗ номерлы Федераль законның 
(алга таба – Федераль закон) 141 статьясы нигезендә Татар-
стан Республикасы территориясендә балаларның сәламәтлегенә, 
аларның физик, интеллектуаль, психик, рухи һәм әхлакый үсе-
шенә зыян китерүне кисәтү чараларын билгеләнә. 

71-ТРЗ номерлы Законда түбәндәге чаралар каралган: 
сексуаль характердагы товарлар реализацияләү өчен генә 

билгеләнгән объектларда (территорияләрдә, биналарда), сыра 
рестораннарында, шәраб барларында, сыра барларында, 
чәркәханәләрдә, бары тик алкоголь продукциясен, сыра һәм 
аның нигезендә әзерләнә торган эчемлекләрне реализацияләү 
өчен генә билгеләнгән урыннарда, балаларның физик, рухи һәм 
әхлакый үсешенә зыян китерерлек башка урыннарда балаларның 
(18 яшькә кадәрге затларның) булуына юл куймау чаралары;

төнлә өлкәннәрдән башка кайбер җәмәгать урыннарында 
балаларның (18 яшькә кадәрге затларның) булуына юл куймау 
чаралары;

югарыда күрсәтелгән урыннарда, билгеләнгән таләпләрне бо-
зып, бала күренгән очракта, баланың шунда күренүе турында 
ата-аналарга (аларны алмаштыручы затларга) яисә балалар кат-
нашында чаралар уздыручы затларга һәм (яисә) эчке эшләр ор-
ганнарына хәбәр итү тәртибен, шулай ук мондый баланы аның 
ата-аналарына (аларны алмаштыручы затларга) яисә балалар 

катнашында чаралар уздыручы затларга йә, күрсәтелгән затлар 
булмаганда, аларның тору урынын ачыклау мөмкинлеге булма-
ганда яисә баланы кичекмәстән шушы затларга тапшыру өчен 
тоткарлык ясый торган башка шартлар булганда, баланы ул 
табылган урындагы социаль реабилитацияләүгә мохтаҗ балигъ 
булмаганнар өчен махсуслаштырылган учреждениеләргә илтеп 
тапшыру тәртибен билгеләү.

Шулай ук 71-ТРЗ номерлы Закон белән балаларның 
сәламәтлегенә, аларның физик, интеллектуаль, психик, рухи 
һәм әхлакый үсешенә зыян китерә торган урыннары һәм төнлә 
өлкәннәрдән башка балаларның булуы рөхсәт ителми торган 
җәмәгать урыннары билгеләнгән. 

71-ТРЗ номерлы Законда балигъ булмаганнарга булу ты-
ела яисә чикләнә торган башка урыннар, мәдәни һәм бүтән 
җирле гореф-гадәтләрне исәпкә алып, шул исәптән балигъ 
булмаганнарның күзәтүчесез калуларын һәм хокук бозуларын 
профилактикалау системасы органнары һәм учреждениеләре, 
башка дәүләт органнары, җирле үзидарә органнары, оешмалар, 
иҗтимагый оешмалар, гражданнар тәкъдимнәре нигезендә, му-
ниципаль районнарның һәм шәһәр округларының вәкиллекле 
органнары тарафыннан билгеләнергә мөмкин. Шәһәр һәм авыл 
җирлекләре территорияләрендә балигъ булмаганнарга булу тые-
ла яисә чикләнә торган урыннар тиешле җирлекнең вәкиллекле 
органы тәкъдиме яисә ризалыгы белән билгеләнә.

Балигъ булмаганнарның булуы тыела яисә чикләнә торган 
башка урыннарны билгеләү турындагы тәкъдимнәрне бәяләү 
эксперт комиссиясе тарафыннан гамәлгә ашырыла, аның 
функцияләрен Татарстан Республикасы Министрлар Кабинеты 
каршындагы Балигъ булмаганнар эшләре буенча республика ко-
миссиясе башкара.

Татарстан Республикасы Гаилә кодексы (алга таба – Гаилә 
кодексы) рәсми никахлашуның, аны туктатуның һәм дөрес түгел 
дип тануның шартларын һәм тәртибен билгели, гаилә әгъзалары: 
ир белән хатын, ата-ана һәм балалар (уллыкка алучылар һәм 
уллыкка алынучылар) арасында, ә гаилә законнарында ка-
ралган очракларда һәм чикләрдә башка туганнар һәм бүтән за-
тлар арасында мөлкәти булмаган һәм мөлкәти булган шәхси 
мөнәсәбәтләрне җайга сала, шулай ук ата-ана кайгыртуыннан 
мәхрүм калган балаларны гаиләгә урнаштыру рәвешләрен һәм 
тәртибен билгели.

Гаилә кодексы рәсми никах яше, өйләнешүгә каршы сәбәпләр, 
өйләнешүче затларга медицина тикшерүе, граждан хәле актла-
рын теркәү органнарында һәм суд тәртибендә никахны өзү, 
граждан хәле актларын теркәү органнарында аерылышканда 

ир белән хатын арасында барлыкка килгән бәхәсләрне карау, 
ир белән хатынның хокуклары һәм бурычлары, ир белән ха-
тын мөлкәтенең законлы һәм шартнамәчел режимы, йөкләмәләр 
буенча ир белән хатынның җаваплылыгы, ата-ананың һәм 
балаларның хокуклары һәм бурычлары, гаилә әгъзаларының 
алимент йөкләмәләре турындагы мәсьәләләрне җайга сала. 

Татарстан Республикасы, гаилә законнарының Россия Феде-
рациясе Гаилә кодексында бәян ителгән төп нигезләмәләреннән 
тыш, үзенә тапшырылган вәкаләтләр кысаларында кайбер яңа 
нормалар кертте. Шулай, 16 яшькә җитмәгән затларның рәсми 
никахлашуы өчен нигезләр исемлеге билгеләнде.

Ир белән хатын никахлашканда үзләренә фамилияне милли 
традицияләрен исәпкә алып сайлый алалар. Бала туган очракта, 
аның фамилиясе һәм атасының исеме милли традицияләргә туры 
китереп сайлап алынырга мөмкин.

Татарстан Республикасы башкарма хакимиятенең мәгариф 
өлкәсендә идарә итүне гамәлгә ашыручы органнары ата-ана 
тәрбиясеннән мәхрүм калган балаларны Татарстан Республика-
сында опекага һәм попечительлеккә алу органнары булып тора 
дип билгеләнә. Аларның компетенциясенә шулай ук Россия Фе-
дерациясе гражданнары булган һәм Татарстан Республикасы 
территориясендә яшәүче балаларны уллыкка алырга теләүче чит 
ил гражданнарын һәм гражданлыгы булмаган затларны исәпкә 
алу да керә.

Опекага һәм попечительлеккә алынган балаларны караган 
өчен акчалар исәпләү һәм түләү тәртибе билгеләнгән. Тәрбиягә 
бала алган гаиләләргә тиешле түләүләр күләме күрсәтелгән.

Күпбалалы гаиләләрнең хокукый нигезләре бәян ителгән.
Гаилә кодексына шул исәптән федераль законнарга туры 

китерү максатыннан үзгәрешләр кертелде («Татарстан Республи-
касы Гаилә кодексының 116 статьясына үзгәрешләр кертү ту-
рында» 2015 елның 1 июлендәге 43-ТРЗ номерлы (алга таба –  
43-ТРЗ номерлы Закон), «Татарстан Республикасы Гаилә ко-
дексына үзгәрешләр кертү турында» 2015 елның 9 октябрендәге 
78-ТРЗ номерлы (алга таба – 78-ТРЗ номерлы Закон),  
«Татарстан Республикасының аерым закон актларына үзгәреш-
ләр кертү турында» 2016 елның 7 маендагы 33-ТРЗ номерлы 
(алга таба – 33-ТРЗ номерлы Закон), «Татарстан Республика-
сы Гаилә кодексына үзгәрешләр кертү турында» 2017 елның  
5 июлендәге 44-ТРЗ номерлы (алга таба – 44-ТРЗ номерлы За-
кон Татарстан Республикасы законнары).

43-ТРЗ номерлы Закон белән уллыкка алу шартлар белән 
чикләнмичә тыелган затлар һәм билгеле бер очракларда уллык-

ка алучылар була алган затлар категорияләрен төгәлләштерүгә 
юнәлтелгән үзгәрешләр кертелгән.

Уллыкка алуны шартлар белән чикләмичә тыюны түбәндәге 
затларга билгеләү тәкъдим ителә:

шәхеснең гомеренә һәм сәламәтлегенә каршы, ирегенә, наму-
сына һәм абруена каршы (психиатрия ярдәмен стационар шар-
тларында күрсәтә торган медицина оешмасына законсыз урнаш-
тырудан һәм яла ягудан тыш), гаиләгә һәм балигъ булмаганнарга 
каршы, халыкның сәламәтлегенә һәм иҗтимагый әхлакка каршы, 
иҗтимагый иминлеккә, тынычлыкка һәм кешелек иминлегенә 
каршы җинаятьләр өчен, шулай ук шәхеснең җенси кагылгысыз-
лыгына һәм җенси ирегенә каршы җинаятьләр өчен хәзерге ва-
кытта яисә элегрәк хөкем ителгән, җинаять эзәрлекләвенә хәзерге 
вакытта яисә элегрәк дучар булган затлар (җинаять эзәрлекләве 
реабилитацияләү нигезләре буенча туктатылган затлардан тыш);

югарыда күрсәтелгән җинаятьләр исемлегеннән зур булма-
ган яисә уртача авыр җинаятьләр өчен кире алынмаган яисә 
үтәлеп бетмәгән суд хөкеме булган йә хәзерге вакытта җинаять 
эзәрлекләвенә дучар булган затлар (психиатрия ярдәмен стацио-
нар шартларында күрсәтә торган медицина оешмасына законсыз 
урнаштырудан һәм яла ягудан тыш).

Шул ук вакытта шәхеснең гомеренә һәм сәламәтлегенә кар-
шы, ирегенә, намусына һәм абруена каршы (психиатрия ярдәмен 
стационар шартларында күрсәтә торган медицина оешмасына за-
консыз урнаштырудан һәм яла ягудан тыш), гаиләгә һәм балигъ 
булмаганнарга каршы, халыкның сәламәтлегенә һәм иҗтимагый 
әхлаклылыкка каршы, иҗтимагый иминлеккә каршы зур бул-
маган яисә уртача авыр җинаятьләргә караган җинаятьләр 
өчен хөкем ителгән йә җинаять эзәрлекләвенә дучар булган за-
тлар, мондый затларны суд уллыкка алынучының гомере һәм 
сәламәтлеге, иреге һәм намусы өчен куркынычлы түгел дип тап-
кан очракта, баланы уллыкка алырга мөмкиннәр.

Ләкин бу очракта суд, баланың уллыкка мондый зат тара-
фыннан алынуы турында карар кабул иткәндә, уллыкка алына 
торган баланың тулы физик, психик, рухи һәм әхлакый үсешен 
баланың гомеренә һәм сәламәтлегенә куркыныч янамыйча тәэмин 
итү мөмкинлеген билгеләү максатларында, затны җинаять 
эзәрлекләвенә дучар иткән гамәлнең шартларын, шул исәптән 
күрсәтелгән затлар тарафыннан кылынган җинаятьләрне яисә 
аны кылу ихтималын (реабилитацияләнми торган нигезләр буен-
ча җинаять эзәрлекләве туктатылган очракта) исәпкә ала.

78-ТРЗ номерлы Закон белән тынычлыкка һәм кешелек 
иминлегенә каршы җинаятьләр өчен хәзерге вакытта яисә элегрәк 
хөкем ителгән, җинаять эзәрлекләвенә хәзерге вакытта яисә элегрәк 

дучар булган затларның да (җинаять эзәрлекләве реабилитацияләү 
нигезләре буенча туктатылган затлардан тыш) уллыкка алучылар, 
опекуннар (попечительләр) була алмаулары каралган.

Моннан тыш, үзгәрешләр ата-ана тәрбиясеннән мәхрүм кал-
ган балалар өчен түләтелә торган алиментларны Россия Федера-
циясе банкларында физик затлар кертемнәренең мәҗбүри ими-
ният системасында иминләштерелгән банкта яисә банкларда бала 
исеменә ачылган счетка яисә счетларга урнаштыру мөмкинлеге 
бирүне күз алдында тота.

78-ТРЗ номерлы Закон белән опека һәм попечительлек 
органнарының, балигъ булмаган ата-ананың баласына алар 
уналты яшькә җиткәнче опекун билгеләү бурычын күз алдында 
тоткан үзгәрешләр кертелгән. Моңа кадәр мондый очракларда 
опекун билгеләү мәҗбүри түгел иде.

Күрсәтелгән Закон белән шулай ук ата-ана хокукыннан 
мәхрүм итү өчен нигезләр исемлеге киңәйтелгән. Шулай, ата-
ананың берсе тарафыннан бала атасының йә анасының, иренең 
йә хатынының, шул исәптән бала атасы йә анасы булмаган иренең 
йә хатынының гомеренә яисә сәламәтлегенә каршы йә гаиләнең 
башка әгъзасының гомеренә яисә сәламәтлегенә каршы җинаять 
кылу ата-ана хокукларыннан мәхрүм итү өчен нигез була.

44-ТРЗ номерлы Закон белән ата-ана тәрбиясеннән мәхрүм 
калган балаларның ятим балалар һәм ата-ана тәрбиясеннән 
мәхрүм калган балалар өчен булган оешмаларда һәм башка оеш-
маларда булуына бәйле мәсьәләләр буенча терминологиянең 
бердәйлеген тәэмин итү максатыннан үзгәрешләр кертелгән. 
«Тәрбияләү учреждениесе» төшенчәсе, федераль законнарда 
«тәрбияләү учреждениесе» төшенчәсенә билгеләмә булмаганга 
күрә, «мәгариф оешмасына» алмаштырылган.

Күрсәтелгән Закон белән шулай ук ата-ана тарафыннан бала-
га исем сайлаганда аның исемендә цифрларны, хәрефле-цифрлы 
билгеләрне, саннарны, «дефис» билгесеннән тыш, символлар-
ны һәм хәреф булмаган тамгаларны яисә аларның теләсә нинди 
кушылмаларын йә сүгенү сүзләрен куллануның, рангларны, ва-
зыйфаларны, титулларны күрсәтүнең рөхсәт ителмәве каралган. 
Мондый бала исемен ЗАГС органнары тарафыннан язу тыела. 
Баланың икеләтелгән фамилиясе иң күбе дефис аша кушып язы-
лган ике сүздән генә торырга мөмкин. Балага атасының исеме 
атасы исеме белән бирелә йә ата-ана ризалыгы белән атасының 
исеме милли традицияләр нигезендә баланың атасы исеменә 
«улы» (ир бала өчен) сүзе, «кызы» (кыз бала өчен) сүзе өстәлү 
юлы белән бирү мөмкинлеге үзгәрешсез кала.

«Татарстан Республикасында яшьләр һәм дәүләт яшьләр 
сәясәте турында» 1993 елның 19 октябрендәге 1983-XII но-

мерлы Татарстан Республикасы Законында (алга таба –  
1983-XII номерлы Закон), Россия Федерациясендә дәүләт 
яшьләр сәясәтенең максатларыннан, принципларыннан һәм төп 
юнәлешләреннән чыгып, Татарстан Республикасында дәүләт 
яшьләр сәясәтен гамәлгә ашыруның төп бурычлары, принципла-
ры, төп юнәлешләре һәм рәвешләре билгеләнгән. Дәүләт яшьләр 
сәясәтен гамәлгә ашыруның хокукый, социаль һәм оештыру 
шартлары һәм аларны гамәлгә ашыру гарантияләре күрсәтелгән. 
Халыкның башка иҗтимагый һәм социаль төркемнәре белән 
бергә балаларның һәм яшьләрнең социаль мөмкинлекләрен 
тигезләү чараларын тәэмин итүгә юнәлдерелгән оештыру-хоку-
кый чаралары системасы билгеләнгән.

1983-XII номерлы Законның бурычы шәхеснең ире-
кле үсүе өчен реаль шартлар һәм стимуллар тудыруны, яшь 
гражданнарның тормыш максатларын гамәлгә ашыруны, аларны 
актив социаль-икътисадый һәм сәяси эшчәнлеккә тартуны тәэмин 
итүдән гыйбарәт. 1983-XII номерлы Закон республиканың дәү-
ләт органнары, балалар һәм яшьләр иҗтимагый берләшмәләре 
һәм яшь гражданнары арасындагы мөнәсәбәтләрне җайга сала.  
1983-XII номерлы Закон нигезләмәләре республика 
территориясендә яшәүче 14 яшьтән алып 30 яшькә кадәрге яшь 
гражданнарга (яшьләргә), шулай ук ата-аналарга һәм балалар-
ны, яшьләрне тәрбияләүче затларга кагыла.

Яшь гражданнарны хокукый һәм социаль яклау, аларның 
җаваплылыгы мәсьәләләре җайга салына. Яшь гражданнарның 
икътисадый мөстәкыйльлеген тәэмин итү һәм аларга ярдәм 
күрсәтү, яшьләр предприятиеләренә һәм яшьләр оешмалары 
эшчәнлегенә дәүләт ярдәме тәртибе билгеләнә.

1983-XII номерлы Законда республикада ихтыярый (волон-
терлык) эшчәнлеген булдыру һәм үстерү максатларында әлеге 
өлкәдә яшьләрнең башлангычына дәүләт ярдәме күрсәтү, шулай 
ук волонтер белгечләрне үз вакытында сыйфатлы итеп әзерләү 
каралган. Әлеге нигезләмәләр ихтыярый инициативаларның 
формаларын һәм берләшмәләрнең статусын күтәрә һәм ихтыя-
рый эшчәнлекнең оештырылу рәвешләрен камилләштерә.

Ихтыярый эшчәнлек яшьләрнең уй-фикерләүләренә һәм со-
циаль иҗатына киң мөмкинлекләр бирә торган өлкә булып 
тора, ул дәүләтнең социаль сәясәт максатларына ирешүгә һәм 
гражданнарның яшәү сыйфатын яхшыртуга яшьләрнең зур өлеш 
кертүләрен тәэмин итә.

1983-XII номерлы Законында дәүләт ярдәме күрсәтелә ала 
торган яшьләр һәм балалар иҗтимагый берләшмәләре исемлеге 
бирелә. Анда мәнфәгатьләр уртаклыгына нигезләнеп берләшкән 
30 яшькә кадәрге гражданнарның, шулай ук уртак эшчәнлекне 

гамәлгә ашыру өчен берләшкән 18 яшькә кадәрге һәм балигъ 
булган гражданнарның төбәкара, республика һәм җирле яшьләр 
иҗтимагый берләшмәләре бар.

Дәүләт ярдәмен алу өчен ике шартны үтәргә кирәк. Берләшмә 
юридик зат буларак оешкан һәм дәүләт теркәве үткән ва-
кыттан кимендә бер ел дәвамында Татарстан Республикасы 
территориясендә эшләгән булырга тиеш. Берләшмәдә кимендә 
50 әгъза исәптә торырга тиеш. Дәүләт ярдәме сорап мөрәҗәгать 
иткән берләшмәнең билгеләнгән таләпләргә туры килүе Татар-
стан Республикасы башкарма хакимиятенең яшьләр эшләре бу-
енча вәкаләтле органы тарафыннан ачыклана. 

Вәкаләтле орган шулай ук дәүләт ярдәменнән файдалана тор-
ган яшьләр һәм балалар иҗтимагый берләшмәләренең республика 
реестрын булдыра һәм алып бара. Күрсәтелгән берләшмәләрне 
реестрга кертү алар тарафыннан язмача гариза һәм берләшмәнең 
расланган таләпләргә туры килүен раслый торган документлар 
тапшырылганнан соң 30 көн эчендә түләүсез гамәлгә ашырыла.

Реестрга кертелгән яшьләр һәм балалар иҗтимагый берләшмә-
ләре ике елга бер тапкыр вәкаләтле органга үзләренең билгеләнгән 
таләпләргә туры килүен раслый торган документлар тапшыра.

«Яшьләр һәм Татарстан Республикасында дәүләт яшьләр 
сәясәте турында» Татарстан Республикасы Законының 6 ста-
тьясына үзгәреш кертү хакында» 2016 елның 9 июлендәге  
55-ТРЗ номерлы Татарстан Республикасы Законы белән  
1983-XII номерлы Законның яшьләр арасында милли һәм кон-
фессиональ нигездә дискриминация, көч куллану, расачылык 
һәм экстремистлык чагылышларын, башка социаль тискәре 
күренешләрне профилактикалау чараларын гамәлгә ашыруда 
яшьләргә ярдәм итү турындагы нигезләмәләрен төгәлләштерә 
торган үзгәрешләр кертелгән.

Хокук тәртибен саклау буенча яшьләр отрядларының кат-
наша алуы турында төзәтмә кертү яшьләр арасында социаль 
тискәре күренешләрне профилактикалау буенча иҗтимагый 
әһәмияткә ия бурычларны хәл итүдә катнашучы иҗтимагый оеш-
малар эшчәнлегенә яшьләр игътибарын җәлеп итә, шулай ук яшь 
гражданнарның алга таба патриотик үзаңнары барлыкка килүгә 
һәм аларның җәмгыятьтә социаль нәтиҗәле булуына китерә.

«Торак шартларын яхшыртуда яшь гаиләләргә дәүләт ярдәме 
турында» 1999 елның 21 октябрендәге 2443 номерлы Татар-
стан Республикасы Законы (алга таба – 2443 номерлы Закон) 
яшь гаиләләргә торак шартларын яхшыртуда дәүләт ярдәмен 
күрсәтүгә бәйле барлыкка килә торган мөнәсәбәтләрне җайга 
сала һәм Татарстан Республикасы территориясендә яшәүче Рос-

сия Федерациясе гражданнарының торакка конституциячел хо-
кукын гамәлгә ашыруны максат итә. 

2443 номерлы Закон билгеләнгән тәртиптә торак шартларын 
яхшыртуга мохтаҗ дип танылган яшь гаиләләргә торак урынын 
сатып алу өчен кире кайтару, ташламалы һәм вакытлы нигезләрдә 
финанс чаралары бирү йә төзелешне төгәлләү һәм (яисә) яшь 
гаиләнең торак урынын реконструкцияләү өчен финанс чаралары 
бирү юлы белән дәүләт ярдәмен күрсәтүне күздә тота. 

«Торак шартларын яхшыртуда яшь гаиләләргә дәүләт ярдәме 
турында» Татарстан Республикасы Законының 6 статьясына үз-
гәреш кертү хакында» 2017 елның 5 июлендәге 49-ТРЗ номерлы 
Татарстан Республикасы Законында торак шартларын яхшырту-
да яшь гаиләләргә дәүләт ярдәме күләмен арттыру күздә тотыла. 
Яшь гаиләләргә дәүләт ярдәменең максималь күләме арттыры-
лып, торак урынның гомуми мәйданының бер квадрат метрына 
Татарстан Республикасы буенча уртача базар бәясенең Россия 
Федерациясе Хөкүмәте вәкаләт биргән федераль башкарма хаки-
мият органы тарафыннан билгеләнә торган күрсәткеченнән һәм 
ике кешедән гыйбарәт яшь гаилә (яшь парлар яисә берсе яшь 
булган ата-ана һәм бер бала) өчен 42 квадрат метр булган, яшь 
парлардан кала тагын бер яисә аннан күбрәк баладан гыйбарәт 
өч яисә аннан күбрәк кешеле яшь гаилә өчен (йә берсе яшь бул-
ган ата-ана һәм ике яисә аннан күбрәк бала булган яшь гаилә 
өчен) бер кешегә 18 квадрат метр булган гомуми мәйданы зур-
лыгыннан исәпләп чыгарылган торак урын бәясенең 60 процен-
тын тәшкил итә.

«Татарстан Республикасында опека һәм попечительлек орган-
нары эшчәнлеген оештыру турында» 2004 елның 27 февралендәге 
8-ТРЗ номерлы Татарстан Республикасы Законы (алга таба – 
8-ТРЗ номерлы Закон) гражданнарның хокукларын һәм закон-
лы мәнфәгатьләрен яклау максатларында Татарстан Республика-
сында опека һәм попечительлек органнары эшчәнлеген оештыру 
мәсьәләләрен җайга сала.

Татарстан Республикасында опека һәм попечительлек 
органнарының хокукый нигезен Россия Федерациясе Консти-
туциясе, Татарстан Республикасы Конституциясе, Россия Фе-
дерациясе Граждан кодексы, Россия Федерациясе Гаилә ко-
дексы, 8-ТРЗ номерлы Закон, Россия Федерациясенең һәм 
Татарстан Республикасының опека, попечительлек һәм патронаж 
мәсьәләләрен җайга салучы башка норматив хокукый актлары 
тәшкил итә.

8-ТРЗ номерлы Законда Татарстан Республикасында опека 
һәм попечительлек органнарының бурычлары билгеләнгән, шул 
исәптән ятим балаларга һәм ата-ана тәрбиясеннән мәхрүм калган 

балаларга, социаль яклауга мохтаҗ балигъ булмаганнарга уңай 
тормыш һәм тәрбия шартлары тәэмин итү, аларны карауны, 
тәрбияләүне һәм укытуны тикшереп тору; мөлкәти һәм мөлкәти 
булмаган шәхси хокукларын яклау.

Татарстан Республикасында опека һәм попечительлек 
органнарының төп бурычларына түбәндәгеләр керә:

ятим балаларга һәм ата-ана тәрбиясеннән мәхрүм калган ба-
лаларга, социаль яклауга мохтаҗ балигъ булмаганнарга уңай 
тормыш һәм тәрбия шартлары тәэмин итү, аларны карауны, 
тәрбияләүне һәм укытуны тикшереп тору

суд тарафыннан хокукка сәләтсез дип яисә хокукка сәләте 
чикләнгән дип танылган балигъ булган затларга һәм сәламәтлеге 
аркасында опекага, попечительлеккә һәм кайгыртуга мохтаҗ хо-
кукка сәләтле балигъ булган затларга уңай тормыш шартлары 
тәэмин итү;

балигъ булмаганнарның, шулай ук суд тарафыннан хокукка 
сәләтсез дип яисә хокукка сәләте чикләнгән дип танылган балигъ 
булган затларның һәм сәламәтлеге аркасында үз хокукларын 
мөстәкыйль гамәлгә ашыра алмый һәм яклый алмый, бурычла-
рын үти алмый торган хокукка сәләтле балигъ булган затларның 
мөлкәти һәм мөлкәти булмаган шәхси хокукларын, закон белән 
сакланучы мәнфәгатьләрен яклау. 

8-ТРЗ номерлы Закон нигезендә Татарстан Республикасы 
башкарма хакимиятенең түбәндәге органнары Татарстан Респу-
бликасында опека һәм попечительлек органнары булалар: 

мәгариф өлкәсендә идарә итүне гамәлгә ашыручы органнар – 
балигъ булмаган затларга карата;

сәламәтлек саклауга идарә итүне гамәлгә ашыручы органнар –  
суд тарафыннан хокукка сәләтсез яки хокукка сәләте чикле дип 
танылган затларга карата;

социаль яклау органнары – сәламәтлеге аркасында кайгырту-
га мохтаҗ хокукка сәләтле затларга карата. 

Җирле үзидарә органнары федераль законнар нигезендә опе-
ка һәм попечительлек эшчәнлеген гамәлгә ашыруда катнашу хо-
кукына ия.

Мәдәният, фән һәм мәгариф турындагы законнар

Татарстан Республикасында мәдәният өлкәсендә мөнәсә-
бәтләрне хокукый яктан, иң элек, Татарстан Республикасы Кон-
ституциясе белән җайга салына, анда Татарстан Республикасын-
нан читтә яшәүче татарларга милли мәдәниятне, телне үстерү, 
аларның үзенчәлекләрен саклап калу (14 статья) һәм Татарстан 

Республикасы интеллектуаль һәм сәнгать мирасын саклап калу-
ны һәм яклауны, татар халкының мәдәниятен, Татарстан Респу-
бликасы территориясендә яшәүче башка халыклар вәкилләренең 
милли мәдәниятләрен саклап калуны һәм үстерүне тәэмин итү 
(57 статьяның 5 өлеше) каралган.

2030 Стратегиясе кыйммәтләре һәм өстенлекләре арасында 
аның тарихи, милли һәм рухи традицияләрне, мәдәниятләрне, 
телләрне саклап калуга һәм үстерүгә, гражданнар тыныч-
лыгын һәм милләтара татулыкны тәэмин итүдә ярдәм булачагы 
билгеләнгән.

2030 Стратегиясен гамәлгә ашырудан көтелә торган нәтиҗәләр 
арасында шул исәптән мәдәни тормышның сыйфаты һәм 
төрлелеге кеше капиталын җәлеп итүнең һәм туплауның реаль 
факторлары буларак күрсәтелә.

Татарстан Республикасында мәдәният өлкәсендәге эшчәнлекне 
хокукый җайга сала торган нигез акт – 1992 елның 9 октябрендәге 
3612-1 номерлы Мәдәният турында Россия Федерациясе закон-
нары нигезләренә таянып кабул ителгән «Мәдәният турында» 
1998 елның 3 июлендәге 1705 номерлы Татарстан Республикасы 
Законы (алга таба – 1705 номерлы Закон) Татарстан Республи-
касы территориясендә дәүләт мәдәният сәясәтен тормышка ашы-
руны тәэмин итә һәм аннан соңгы законнар өчен нигез булып 
тора.

1705 номерлы Закон гражданнарның мәдәни эшчәнлеккә һәм 
мәдәни ядкарьләрдән ирекле файдалана алуга конституциячел 
хокукларын тәэмин итүгә һәм яклауга, татар милли мәдәниятен, 
Татарстан Республикасының күпмилләтле халкы мәдәниятен 
үстерүгә булышлык күрсәтүгә юнәлдерелә һәм Татарстан Респу-
бликасы территориясендә мәдәният, сәнгать һәм кинематография 
оешмалары һәм учреждениеләре эшчәнлегенең хокукый нигезен 
тәшкил итә.

1705 номерлы Законда Татарстан Республикасы Дәүләт 
Советы, Татарстан Республикасы дәүләт хакимияте башкар-
ма органнары, Татарстан Республикасында җирле үзидарә 
органнарының мәдәният өлкәсендәге компетенциясе, шулай ук 
күрсәтелгән өлкәдә икътисадый җайга салу механизмы, иҗади 
хезмәткәрләрнең һәм мәдәният хезмәткәрләренең статусы, алар-
га социаль ярдәм күрсәтү чаралары билгеләнә, мәдәният, сәнгать 
һәм кинематография өлкәсендәге эшчәнлекне грантлар исәбеннән 
гамәлгә ашыру мөмкинлеге карала.

«Татарстан Республикасының аерым закон актларына үзгә-
решләр кертү турында» 2015 елның 16 мартындагы 14-ТРЗ но-
мерлы Татарстан Республикасы Законы белән Татарстан Респу-
бликасы башкарма хакимиятенең мәдәният өлкәсендә вәкаләтле 

органы вәкаләтләре федераль законнар нигезендә мәдәният 
оешмаларының хезмәт күрсәтүләре сыйфатын бәйсез бәяләүне 
оештыру өчен шартлар тудыру; иҗтимагый оешмалар катна-
шында мәдәният оешмаларының хезмәт күрсәтүләре сыйфатын 
бәйсез бәяләү буенча иҗтимагый совет төзү һәм аның турын-
да нигезләмә раслау; «Интернет» мәгълүмат-телекоммуникация 
челтәрендәге үзенең рәсми сайтында һәм дәүләт, муниципаль 
учреждениеләр турында мәгълүмат урнаштыру өчен рәсми сайт-
та мәдәният оешмаларының хезмәт күрсәтүләре сыйфатын бәйсез 
бәяләү нәтиҗәләре хакында мәгълүмат урнаштыру; «Интернет» 
мәгълүмат-телекоммуникация челтәрендәге үзенең рәсми сайтын-
да мәдәният оешмаларының хезмәт күрсәтүләре сыйфаты турын-
да хезмәт күрсәтүләрне алучыларның фикерләрен белдерүнең 
техник мөмкинлеген тәэмин итү өлешендә киңәйтелгән.

«Мәдәният турында» Татарстан Республикасы Законына  
үзгәрешләр кертү хакында» 2015 елның 5 декабрендәге  
101-ТРЗ номерлы Татарстан Республикасы Законында:

карала торган Закон нигезләмәләре мәгариф турында закон-
нарга туры китерелә;

күрсәтелгән вәкаләтләрнең ачык исемлеге билгеләнгәнгә күрә, 
Татарстан Республикасы Министрлар Кабинеты вәкаләтләре 
киңәйтелә;

Татарстан Республикасы башкарма хакимиятенең мәдәният 
өлкәсендә вәкаләтле органы вәкаләтләре инвалидларга дәү-
ләт музейларыннан, мәдәният һәм сәнгать учреждениеләреннән 
(исемлеген Россия Федерациясе Хөкүмәте раслый торган фе-
дераль дәүләт музейларыннан һәм исемлеген Россия Феде-
рациясе Хөкүмәте вәкаләт биргән федераль башкарма хаки-
мият органы раслый торган федераль мәдәният һәм сәнгать 
учреждениеләреннән тыш) файдалана алу шартларын тәэмин 
итү өлешендә киңәйтелә.

Татарстан Республикасында «Россия Федерациясе 
халыкларының мәдәни мирас объектлары (тарих һәм мәдә-
ният ядкарьләре) турында» 2002 елның 25 июнендәге 73-ФЗ 
номерлы Федераль законны үстерү өчен кабул ителгән «Та-
тарстан Республикасында мәдәни мирас объектлары турында»  
2005 елның 1 апрелендәге 60-ТРЗ номерлы Татарстан Республи-
касы Законының (алга таба – 60-ТРЗ номерлы Закон) гамәлдә 
булуы Тарих һәм мәдәният ядкарьләрен саклауны тәэмин итү 
максатларын күздә тота.

«Татарстан Республикасында мәдәни мирас объектлары 
турында»Татарстан Республикасы Законына үзгәрешләр кертү 
хакында» 2015 елның 2 июлендәге 51-ТРЗ номерлы Татарстан 
Республикасы Законында (алга таба – 51-ТРЗ номерлы За-

кон) карала торган Законны яңа редакциядә бәян итү тәкъдим 
ителгән.

Күрсәтелгән Законда Татарстан Республикасы дәүләт ха-
кимияте органнарының, шул исәптән Татарстан Республикасы 
башкарма хакимиятенең мәдәни мирас объектларын дәүләт та-
рафыннан саклау, саклап калу, куллану һәм популярлаштыру 
өлкәсендә вәкаләтле органының (алга таба – Татарстан Респу-
бликасы мәдәни мирас объектларын саклау органы), шулай ук 
җирле үзидарә органнарының вәкаләтләре билгеләнгән.

51-ТРЗ номерлы Закон белән мәдәни мирас объектларын 
дәүләт саклавы, мондый объектларны саклап калу һәм алар-
дан файдалану белән бәйле мөнәсәбәтләрне җайга салуны 
төгәлләштерүгә, шулай ук күрсәтелгән мөнәсәбәтләрне җайга 
салудагы ачык урыннарны бетерүгә, шул исәптән хакимият 
органнарының мәдәни мирас объектларын саклап калу, алар-
дан файдалану, аларны популярлаштыру һәм дәүләт саклавы 
өлкәсендәге вәкаләтләрен, мәдәни мирас объектларының то-
рышына, аларны тотуга, саклап калуга, алардан файдалануга, 
аларны популярлаштыруга һәм дәүләт саклавына күзәтчелекне 
гамәлгә ашыру, мәдәни мирас объектларының бердәм дәүләт 
реестрын алып бару, күрсәтелгән дәүләт реестрына объектлар-
ны кертү һәм аннан төшерү, күрсәтелгән дәүләт реестрын алып 
барганда гавами хакимият органнары арасында мәгълүмати 
хезмәттәшлек тәртибен төгәлләштерүгә юнәлтелгән.

Моннан тыш, 51-ТРЗ номерлы Законда түбәндәгеләр бил-
геләнгән:

мәдәни мирас объектларын саклап калу эшенә үз акчаларын 
керткән физик һәм юридик затларга бирелә торган ташламалар 
һәм компенсацияләр;

начар хәлдәге мәдәни мирас объектларын арендага биргәндә 
физик һәм юридик затларга бирелә торган ташламалар;

мәдәни мирас объекты билгеләренә ия булган объектның 
тарихи-мәдәни кыйммәтләрен билгеләү эшен оештыру тәртибе;

региональ әһәмияттәге мәдәни мирас объектларында һәм 
җирле (муниципаль) әһәмияттәге мәдәни мирас объектларында 
мәгълүмати язмалар һәм билгеләр урнаштыру тәртибе;

мәдәни мирас объекты территориясендә һәм мәдәни мирас 
объектын саклау зоналарында транспорт чаралары хәрәкәтен 
чикләү;

мәдәни мирас объектларын саклау зоналары чикләрен, мәдәни 
мирас объектларын саклауның берләштерелгән зонасы чикләрен 
раслау;

региональ әһәмияттәге тарихи-мәдәни тыюлык оештыру 
тәртибе, аның чикләрен һәм аны тоту режимын билгеләү;

региональ әһәмияттәге тарихи җирлекләр исемлеген, регио-
наль әһәмияттәге тарихи җирлекнең саклау предметын һәм ре-
гиональ әһәмияттәге тарихи җирлек территориясе чиген раслау 
тәртибе;

региональ әһәмияттәге тарихи җирлек территориясенә карата 
әзерләнгән җирләрдән файдалану һәм төзелешләр кагыйдәләрен 
килештерү тәртибе;

юкка чыккан мәдәни мирас объектын торгызу.
Реклама конструкцияләрен урнаштырганда мәдәни мирас 

объектларының тарихи күренешен саклап калу максатларында 
51-ТРЗ номерлы Законда Татарстан Республикасы мәдәни мирас 
объектларын саклау органының истәлекле урын территориясе 
чикләрендәге һәм Россия Федерациясе халыкларының мәдәни 
мирас объектларының (тарихи һәм мәдәни ядкарьләренең) 
бердәм дәүләт реестрына кертелгән мәдәни мирас объектларында 
тышкы реклама таратуны тыюны яисә чикләүне, шулай ук фе-
дераль законда билгеләнгән вәкаләтләр чикләрендә аны тарату 
таләпләре билгеләнгән.

«Инвалидлар хокуклары турында конвенцияне 
ратификацияләүгә бәйле рәвештә Россия Федерациясенең аерым 
закон актларына инвалидларны социаль яклау мәсьәләләре бу-
енча үзгәрешләр кертү турында» Федераль закон кабул ителүгә 
бәйле рәвештә Татарстан Республикасының аерым закон актла-
рына үзгәрешләр кертү хакында» 2015 елның 9 октябрендәге 
82-ТРЗ номерлы Татарстан Республикасы Законында Татар-
стан Республикасы мәдәни мирас объектларын саклау органына  
Татарстан Республикасы милкендәге мәдәни мирас объектларын-
нан инвалидларның файдалана алуы өчен шартлар тәэмин итү 
өлешендә вәкаләт өстәлгән.

«Татарстан Республикасында мәдәни мирас объектлары ту-
рында» Татарстан Республикасы Законына үзгәрешләр кертү 
хакында» 2016 елның 6 июлендәге 52-ТРЗ номерлы Татарстан 
Республикасы Законында Татарстан Республикасы мәдәни ми-
рас объектларын саклау органы вәкаләтләренә, өстәп, Татарстан 
Республикасы тарихы һәм мәдәнияте өчен аерым әһәмияткә ия 
тарихи җирлек территориясе чикләрендә шәһәр төзелеше ре-
гламентларына таләпләрне раслау, шулай ук федераль закон 
нигезендә мәдәни мирас объектын саклау зонасы чикләрен феде-
раль законда каралган ераклыклардан үзгә ераклыкта билгеләү 
каралган карарлар кабул итү кертелгән.

Мәдәният өлкәсендә мөһим дәүләт бурычларының берсе – ха-
лык сәнгать һөнәрләре һәм кәсепләрен саклап калу, яңарту һәм 
үстерү Татарстан Республикасында «Халык сәнгать һөнәрләре 
һәм кәсепләре турында» 2005 елның 12 гыйнварындагы  

3-ТРЗ номерлы Татарстан Республикасы Законына нигезләнеп 
хәл ителә.

Күрсәтелгән Татарстан Республикасы Законы «Халык сәнгать 
һөнәрләре турында» 1999 елның 6 гыйнварындагы 7-ФЗ номер-
лы Федераль закон нигезләмәләрен тормышка ашыру кысала-
рында кабул ителде һәм Татарстан Республикасы дәүләт хакими-
яте органнарының һәм Татарстан Республикасы җирле үзидарә 
органнарының халык сәнгать һөнәрләре һәм кәсепләренә ярдәм 
итү максатларында алар тарафыннан гамәлгә ашырыла тор-
ган вәкаләтләрен билгели. Татарстан Республикасы Министр-
лар Кабинеты тарафыннан Татарстан Республикасының Халык 
сәнгать һөнәрләре сәнгать-эксперт советын төзү каралган, аның 
карарлары нигезендә Татарстан Республикасы территориясендә 
эшләнә торган әйберләр халык сәнгать һөнәрләре һәм кәсепләре 
эшләнмәләренә кертелә, Татарстан Республикасында халык 
сәнгать һөнәрләре һәм кәсепләренең традицион көнкүреш урын-
нары билгеләнә.

«Китапханә эше турында» 1994 елның 29 декабрендәге  
78-ФЗ номерлы Федераль закон нигезендә кабул ителгән 
«Китапханәләр һәм китапханә эше турында» 1998 елның 21 
октябрендәге 1818 номерлы Татарстан Республикасы Законы 
(алга таба – 1818 номерлы Закон) китапханә эшен оештыруның 
гомуми мәсьәләләрен, дәүләт, гражданнар, предприятиеләр, 
учреждениеләр һәм оешмалар арасында Татарстан Республика-
сында китапханә эше өлкәсенә караган мөнәсәбәтләрне җайга 
сала.

1818 номерлы Законда Татарстан Республикасының китапханә 
эше өлкәсендәге дәүләт сәясәте нигезләре, дәүләтнең китапханә 
эшен үстерүдәге йөкләмәләре, Татарстан Республикасында 
китапханә эшчәнлеген башкару нигезләре, китапханәләрнең 
һәм алардан файдаланучыларның хокуклары һәм бурычлары 
билгеләнгән.

1818 номерлы Закон нигезләмәләрендә Татарстан Республи-
касы Милли китапханәсенә милли һәм республика, Россия һәм 
чит ил матбугатының баш дәүләт китап саклагычы, китапханә-
мәгълүмат һәм фәнни-тикшеренү учреждениесе, мәдәни, библи-
ографик, методик үзәк статусы беркетелгән. Татарстан Респу-
бликасы Милли китапханәсе фонды мемориаль әһәмияткә ия, 
республиканың мәдәни һәм фәнни байлыгы документларының 
киләчәк буыннар өчен сакланып калуын тәэмин итә.

1818 номерлы Законда китапханәләрдән һәм китапханә 
хезмәте күрсәтүләрдән инвалидларның файдалана алуы өчен 
шартлар тәэмин итү каралган. Сукырлар, начар күрүчеләр 
махсус дәүләт китапханәләрендә һәм һәркем файдалана алыр-

лык башка китапханәләрдә китапханә хезмәте күрсәтелүгә һәм 
документларның нөсхәләрен төрле мәгълүмат туплагычларда 
үзләренә җайлы махсус форматларда алырга хокуклы.

«Китапханәләр һәм китапханә эше турында» Татарстан Ре-
спубликасы Законына үзгәрешләр кертү турында» 2016 елның 
17 ноябрендәге 83-ТРЗ номерлы Татарстан Республикасы За-
коны белән 1818 номерлы Законына китапханәләрне үстерү 
фондларын булдыру, китап ядкарьләрен дәүләт теркәвенә алу, 
гражданнарның китапханәләр тарафыннан хезмәт күрсәтелү хо-
кукын, шул исәптән федераль законнар нигезендә «Милли элек-
трон китапханә» федераль дәүләт мәгълүмат системасыннан фай-
далану мөмкинлеген бирү юлы белән тәэмин итү мәсьәләләрен 
регламентлаштыра торган нигезләмәләр кертелгән. Болар бары-
сы да электрон рәвештәге мәгълүмати, фәнни, уку-укыту ресур-
сларыннан һәркемнең ирекле, тигез һәм бушлай файдалануына 
мөмкинлек бирәчәк.

«Татарстан Республикасы документларының мәҗбүри нөс-
хәсе турында» 2005 елның 18 гыйнварындагы 5-ТРЗ номерлы  
Татарстан Республикасы Законы (алга таба – 5-ТРЗ номерлы 
Закон), Татарстан Республикасы документларының тулы мил-
ли китапханә-мәгълүмат фондын туплау, Татарстан Республика-
сы документлары мәҗбүри нөсхәләренең дәүләт библиография 
исәбен алып бару һәм даими саклауны оештыру максатларын-
да, «Документларның мәҗбүри нөсхәсе турында» 1994 елның  
29 декабрендәге 77-ФЗ номерлы Федераль закон нигезендә ка-
бул ителгән.

5-ТРЗ номерлы Закон белән мәҗбүри нөсхәгә кергән 
документларның исемлеге ачыла, документлар җитештерүчеләрнең 
хокуклары һәм бурычлары, документларның мәҗбүри нөсхәсен 
илтеп җиткерүне тикшереп торуны башкару тәртибе билгеләнә.

Мәгълүмат технологияләре өлкәсендә бара торган 
үзгәрешләрне исәпкә алып, шулай ук китапханәләрне мәгълүмат 
белән тәэмин итүне камилләштерү, фәнне, техниканы, мәгарифне 
һәм мәдәниятне үстерү максатларында «Татарстан Республика-
сы документларының мәҗбүри нөсхәсе турында» Татарстан Ре-
спубликасы Законына үзгәрешләр кертү хакында» 2017 елның  
11 гыйнварындагы 2-ТРЗ номерлы Татарстан Республикасы За-
конында Татарстан Республикасы документларының мәҗбүри 
нөсхәләренә электрон рәвештәге басманың нөсхәсе – текстын, 
иллюстрацияләрне һәм бизәүнең барлык элементларын кертеп, 
бастырылган документтагы (басмадагы) мәгълүматны күчереп 
яздыра торган һәм документ аннан бастырыла торган оригинал-
макетның электрон күчермәсе кертелде. Электрон рәвештәге 
басманың нөсхәсен кертү документларының мәҗбүри нөсхәләре 

базасында электрон документларның һәркем түләүсез файдалана 
алган дәүләт җыелмасын булдырырга мөмкинлек бирәчәк.

«Татарстан Республикасы документларының мәҗбүри нөсхәсе 
турында» Татарстан Республикасы Законына үзгәрешләр кертү 
хакында» 2017 елның 20 июлендәге 61-ТРЗ номерлы Татарстан 
Республикасы Законында түбәндәгеләр билгеләнгән:

архив идарә системасындагы структур үзгәрешләр;
Татарстан Республикасы документларының мәҗбүри нөсхәсе 

составына үзгәрешләр кертелгән, аңа мәдәни мирас объектла-
рын саклау буенча фәнни-проектлау документлары һәм про-
ектлау документлары өстәлгән, болар барысы да аларны дәү-
ләт исәбенә куюны тәэмин итәргә һәм проект, конструкторлык 
документларының, фәнни-тикшеренү эшләре нәтиҗәләренең 
уникаль белешмәләрен саклап калырга ярдәм итәчәк, шулай 
ук күрсәтелгән документлардагы мәгълүматны тиз арада алу 
мөмкинлеге бирәчәк; әлеге документларның мәҗбүри нөсхәсен 
илтеп җиткерү срокларын һәм тәртибен Татарстан Республикасы 
Министрлар Кабинеты билгели, дип күрсәтелгән;

Сукырлар һәм начар күрүчеләр өчен республика махсус 
китапханәсенә Татарстан Республикасы документларының 
мәҗбүри нөсхәсен илтеп җиткерү өлешендә үзгәрешләр;

Татарстан Республикасы документларының мәҗбүри нөсхәсен 
алучы оешмаларның бурычларның өлешендә үзгәрешләр;

Татарстан Республикасы документларының мәҗбүри 
нөсхәсен документларны алучыга илтеп тапшыруны тикше-
реп тору өлешендә үзгәреш, әлеге эш Татарстан Республикасы 
документларының мәҗбүри нөсхәсенең тиешле төрләрен дәү-
ләт теркәвенә алу, дәүләт библиографик исәбен һәм статистик 
исәпне алып баруны гамәлгә ашыручы Татарстан Республикасы 
Дәүләт архивына, Сукырлар һәм начар күрүчеләр өчен респуб-
лика махсус китапханәсенә генә йөкләнә.

«Татарстан Республикасында милли-мәдәни автономияләр  
турында» 2003 елның 12 маендагы 15-ТРЗ номерлы Татарстан 
Республикасы Законы Татарстан Республикасында милли-
мәдәни автономияләр системасын, милли-мәдәни автономиянең 
хокукларын билгели, гражданнарның милли (туган) телне һәм 
милли мәдәниятне саклап калу, үстерү һәм куллануга хокукла-
рын тәэмин итү буенча Татарстан Республикасы дәүләт хакими-
яте органнары тарафыннан башкарыла торган чараларны карый, 
милли-мәдәни автономияләрнең финанс-икътисадый нигезен  
билгели.

«Татарстан Республикасында милли-мәдәни автономияләр ту-
рында» Татарстан Республикасы Законының 1 һәм 4 статьяла-
рына үзгәрешләр кертү хакында» 2015 елның 16 гыйнварындагы 

5-ТРЗ номерлы Татарстан Республикасы Законы белән милли-
мәдәни автономияләрнең эшчәнлек төрләренә Россия милләте 
бердәмлеген ныгыту, этникара мөнәсәбәтләрне камилләштерү, 
диннәр арасындагы диалогка ярдәм итү, шулай ук мигрантлар-
ны социаль һәм мәдәни җайлаштыруга һәм интеграцияләүгә 
юнәлдерелгән эшчәнлек кертелде.

«Татарстан Республикасында архив эше турында» 2017 елның 
20 июлендәге 63-ТРЗ номерлы Татарстан Республикасы Законы 
(алга таба – 63-ТРЗ номерлы Закон) элек гамәлдә булган «Та-
тарстан Республикасының Архив фонды һәм архивлар турында» 
1996 елның 13 июнендәге 644 номерлы Татарстан Республикасы 
Законына алмашка кабул ителде.

63-ТРЗ номерлы Закон гражданнар, җәмгыять һәм дәүләт 
мәнфәгатьләрендә Татарстан Республикасы Архив фонды до-
кументларын һәм, милек рәвешенә бәйсез рәвештә, башка ар-
хив документларын саклауны, туплауны, исәпкә алуны һәм 
алардан файдалануны оештыру өлкәсендәге мөнәсәбәтләрне, 
шулай ук Татарстан Республикасында архив эше белән идарә 
итү өлкәсендәге мөнәсәбәтләрне җайга сала, Татарстан Респу-
бликасы Архив фонды составын, Татарстан Республикасы дәү-
ләт милкенә, муниципаль милеккә һәм хосусый милеккә караган 
архив документларын, Татарстан Республикасы Дәүләт Советы, 
Татарстан Республикасы Министрлар Кабинеты, Архив эше 
өлкәсендә вәкаләтле Татарстан Республикасы башкарма хаки-
мияте органы, җирле үзидарә органнары вәкаләтләрен билгели. 
Шулай ук Татарстан Республикасында архив эшенә идарәне ое-
штыру, Татарстан Республикасы Архив фонды документларын 
саклау һәм дәүләт исәбенә алу мәсьәләләре җайга салынган.

63-ТРЗ номерлы Законда, Татарстан Республикасы дәүләт 
милкенә караган архив документларына Россия Федерациясе 
законнары нигезендә Татарстан Республикасы милкенә күчкән 
архив документлары керә, дип каралган.

Музей эше өлкәсендә мөнәсәбәтләрне хокукый җайга салу-
ны камилләштерү максатларында «Татарстан Республикасында 
музейлар һәм музей эше турында» 2010 елның 14 октябрендәге 
69-ТРЗ номерлы Татарстан Республикасы Законы (алга таба – 
69-ТРЗ номерлы Закон) кабул ителде.

69-ТРЗ номерлы Закон белән Татарстан Республикасы дәү-
ләт хакимияте органнарының һәм җирле үзидарә органнарының 
музей эше өлкәсендәге вәкаләтләре билгеләнгән, Россия 
Федерациясенең Музей фондына кертелгән һәм Татарстан Ре-
спубликасы территориясендә булган музей әйберләре һәм музей 
коллекцияләренең хокукый режимы, Татарстан Республикасы 
территориясендәге музей әйберләре һәм музей коллекцияләренең 

торышын дәүләт тарафыннан тикшереп тору тәртибе билгеләнгән. 
Законда Татарстан Республикасында музей әйберләре һәм музей 
коллекцияләренең дәүләт каталогын, шулай ук дәүләт, муни-
ципаль һәм дәүләткә карамаган музейлар турында белешмәләр 
бирүче Татарстан Республикасы музейлары реестрын булдыру 
һәм алып бару каралган.

69-ТРЗ номерлы Законда, Татарстан Республикасында эшли 
торган музейларның күптөрлелеген һәм күпсанлы булуын исәпкә 
алып, музейларның төрләре, аларны төзү, урнаштыру шартлары 
билгеләнгән, Татарстан Республикасы музейлары эшчәнлеген 
финанслау тәртибен билгели торган нигезләмәләр, музейларга 
ярдәм күрсәтү төрләре күрсәтелгән.

69-ТРЗ номерлы Законның бер бүлеге музей-тыюлык дигән 
үзенчәлекле статуска ия музейлар категориясенә багышланган.

69-ТРЗ номерлы Законда шулай ук музейларга инвалидларның 
йөрүе өчен шартлар, әйтик, музей әйберләре һәм музей 
коллекцияләре белән таныша алуын тәэмин итү каралган.

Музей әйберләренең һәм музей коллекцияләренең хокукый 
режимын законнар белән җайга салуны камилләштерү максат-
ларында «Татарстан Республикасында музейлар һәм музей эше 
турында» Татарстан Республикасы Законына үзгәрешләр кертү 
хакында» 2017 елның 11 гыйнварындагы 1-ТРЗ номерлы Татар-
стан Республикасы Законы кабул ителде.

«Татарстан Республикасы дәүләт телләре һәм Татарстан Ре-
спубликасында башка телләр турында» 1992 елның 8 июлендәге 
1560-XII номерлы Татарстан Республикасы Законы (алга таба 
– 1560-XII номерлы Закон) «Россия Федерациясе халыклары 
телләре турында» 1991 елның 25 октябрендәге 1807-1 номерлы 
Россия Федерациясе Законының тиешле нигезләмәләренә таяна.

Татарстан Республикасында дәүләт телләре итеп тигез хоку-
клы татар һәм рус телләре игълан ителә. 1560-XII номерлы За-
кон Татарстан Республикасында телләрнең сакланып калуы һәм, 
гадәтләрне саклап, тигез хокуклы булып үсүе, икетеллелек һәм 
күптеллелек үсү өчен шартлар тудыруга юнәлтелгән.

1560-XII номерлы Закон дәүләт телләрен һәм башка телләрне 
Татарстан Республикасы дәүләт хакимияте органнары, җирле 
үзидарә органнары, дәүләт органнары, предприятиеләр, 
учреждениеләр һәм бүтән оешмалар эшчәнлегендә куллануны 
регламентлаштыра, тел өлкәсендә Татарстан Республикасы ком-
петенциясен билгели, Татарстан Республикасы дәүләт телләрен 
һәм Татарстан Республикасында башка телләрне саклау, өйрәнү 
һәм үстерү буенча Татарстан Республикасы дәүләт программа-
сын кабул итү өчен хокукый нигезне раслый.

«Татарстан Республикасының аерым закон актларына үзгә-
решләр кертү турында» 2017 елның 27 апрелендәге 27-ТРЗ но-
мерлы Татарстан Республикасы Законы белән 1560-XII номер-
лы Законга граждан хәле актын дәүләт теркәвенә алу турында 
таныклыкның рус телендә тутырылуы, анда граждан хәле актын 
дәүләт теркәвенә алу турында татар телендә белешмәләр булуы 
турында норма өстәлгән.

«Татарстан Республикасы дәүләт теле буларак татар  
телен куллану турында» 2013 елның 12 гыйнварындагы  
1-ТРЗ номерлы Татарстан Республикасы Законын (алга таба –  
1-ТРЗ номерлы Закон) кабул итү Татарстан Республикасының 
бөтен территориясендә дәүләт теле буларак татар теленең кулла-
нылышын тәэмин итү, дәүләт теле буларак татар телен куллану-
га гражданнарның хокукын тәэмин итү, татар тел культурасын 
яклау һәм үстерү, татар халкы язуының тарихи традицияләрен 
дәвам иттерүне саклап калу өчен кирәк булды. 1-ТРЗ номерлы 
Закон белән дәүләт теле буларак татар теле алфавитының кирил-
лица графикасы нигезендә төзелүе билгеләнде.

Гражданнар, «Татарстан Республикасында гражданнар 
мөрәҗәгатьләре турында» 2003 елның 12 маендагы 16-ТРЗ но-
мерлы Татарстан Республикасы Законы нигезләмәләренә яраш-
лы рәвештә, тәкъдимнәрен, гаризаларын, шикаятьләрен Татар-
стан Республикасы дәүләт телләрендә, туган телдә яисә Россия 
Федерациясе халыкларының үзләре белгән теләсә кайсы телендә 
җиткерергә хокуклы. Тәкъдимнәргә, гаризаларга, шикаятьләргә 
җаваплар гражданнар мөрәҗәгать иткән телдә бирелә. Җавапны 
мөрәҗәгать итү телендә бирү мөмкин булмаган очракта, Та-
тарстан Республикасы дәүләт телләре кулланыла. Моңа бәйле 
рәвештә, 1-ТРЗ номерлы Закон Татарстан Республикасы дәү-
ләт органнарына, Татарстан Республикасында җирле үзидарә 
органнарына гражданнардан, оешмалардан татар телендә латин 
яисә гарәп графикасында язылган мөрәҗәгатьләр кергән очрак-
та, җавапларның татар телен кириллица графикасы нигезендә 
бирелү очрагын карый. Рәсми җавапка татар телендә латин яисә 
гарәп графикасы билгеләрен кулланып язылган җавап кушылып 
бирелергә мөмкин.

1-ТРЗ номерлы Закон белән татар алфавитын төрки һәм 
Көнбатыш Европа телләре белән унификацияләү, татар язуының 
тарихи традицияләрен өйрәнү өчен фәнни нигезләнгән иң уңай 
транскрипция кертелә. Көнчыгыш һәм татар лексемаларын, 
исемнәрен һәм атамаларын дөрес итеп транслитерацион бирүне 
тәэмин итү проблемасы төрки-татар мирасына кагылышлы фәнни 
хезмәтләрне бастырып чыгарганда, илдәге кайбер халыкларның 
латин графикасында, гарәп графикасында язылган язма һәм 



226 227

кулъязма мирасларын яңадан бастырып чыгаруга әзерләгәндә; 
иске татар язуындагы басмаларның электрон каталогларын 
төзегәндә һәм латин, гарәп графикасындагы басмаларны ката-
логлаштырганда барлыкка килә. Татар алфавитының латин һәм 
гарәп графикаларына нигезләнгән транскрипция билгеләре татар 
һәм шәрык телләрендәге иске татар язулы һәм кулъязма чыга-
наклар белән эшләүче белгечләрнең киң даирәсенә, шулай ук 
китапханә, архив, музей белгечләренә кирәк.

«Татар алфавитын тәртипкә китерү турында» 1997 елның  
20 гыйнварындагы 997 номерлы Татарстан Республикасы Законы 
(алга таба – 997 номерлы Закон) татар алфавитын камилләштерү 
һәм аны төзү нигезләрен тәртипкә китерү максатларында ка-
бул ителде һәм татар алфавитындагы хәрефләрнең санын һәм 
билгеләнешен раслады. 997 номерлы Закон «Татар язуын латин-
лаштырылган алфавиттан рус графикасы нигезендәге алфавитка 
күчерү турында» 1939 елның 5 маендагы Татарстан АССР Юга-
ры Советы Президиумы Указын үз көчен югалткан дип таныды 
һәм татар алфавитындагы аерым хәрефләрнең Указдагыдан үзгә 
урнашуын билгеләде.

«Вөҗдан иреге турында һәм дини берләшмәләр турында» 
1999 елның 14 июлендәге 2279 номерлы Татарстан Республи-
касы Законы (алга таба – 2279 номерлы Закон) «Вөҗдан ире-
ге турында һәм дини берләшмәләр турында» 1997 елның 26 
сентябрендәге 125-ФЗ номерлы Федераль закон кысаларында 
кабул ителде, ул кешенең һәм гражданның теләсә кайсы дин-
не тотуында ирекле булу яисә бер дингә дә ышанмау, дини 
эшчәнлек белән шөгыльләнү хокукын тәэмин итү һәм тормышка 
ашыру гарантияләрен билгели.

2279 номерлы Закон дини оешмалар эшчәнлегенең хокукый 
нигезләрен ныгыта, Татарстан Республикасында дини белем 
бирү тәртибен регламентлаштыра, дини эшләр буенча Татарстан 
Республикасы мәгълүмат, консультация, оештыру һәм эксперт 
дәүләт органын төзүне күздә тота.

Дини экстремистлыкны кисәтү, конфессия эчендәге һәм кон-
фессияара татулыкны ныгытуга ярдәм итү максатларында 2279 
номерлы Закон белән дини оешмаларның үз эчке билгеләүләре 
нигезендә руханиларның һәм дини персоналның эшчәнлекләре 
шартларын, шулай ук аларга карата таләпләр, шул исәптән дини 
белем бирү өлешендә, билгеләү өлешендә үзгәрешләр кертелгән.

2279 номерлы Законда дини оешманың гамәлгә куючы-
лары (аның катнашучылары, әгъзалары) булып торучы зат-
лар өчен чикләүләр билгеләнгән. Күрсәтелгән чикләүләр дини 
оешмаларның экстремистлык эшчәнлегенә китерә торган шар-
тларны бетерүне максат итә.

«Вөҗдан иреге турында һәм дини берләшмәләр турында» 
Татарстан Республикасы Законының 19 статьясына үзгәрешләр 
кертү хакында» 2015 елның 16 гыйнварындагы 1-ТРЗ номер-
лы Татарстан Республикасы Законы белән гыйбадәт биналарын-
нан һәм корылмаларыннан, шулай ук моның өчен махсус бүлеп 
бирелгән яисә тапшырылган урыннардан читтә гавами гыйбадәт 
кылулар, башка дини йолалар һәм тантаналар уздыру тәртибе 
җайга салына.

Әлеге Закон кабул ителгәннән соң, дини оешмалар дини 
җыелышларны аларны уздыру өчен махсус билгеләнмәгән, әмма 
дини оешмаларга вакытлыча файдалануга тапшырылган яисә 
гражданлык-хокук шартнамәсе буенча арендага бирелгән бина-
ларда (урыннарда), дини оешманың мөлкәт хокукы булган җир 
кишәрлекләрендә, шулай ук дини оешма төзегән оешмаларның 
территорияләрендә вәкаләтле органнарга алдан хәбәр итмичә 
уздыра алалар.

Башка очракларда җәмәгать урыннарында җәмәгать тәртибен 
һәм дини йолаларда һәм тантаналарда катнашучыларның да, 
башка гражданнарның да иминлеген тәэмин итүгә юнәлдерелгән 
чараларны таләп итә торган шартларда үткәрелә торган га-
вами гыйбадәт кылулар, башка дини йолалар һәм тантаналар 
(гыйбадәт кылу җыелышларын һәм дини җыелышларны кертеп) 
митинглар, урам йөрешләре һәм демонстрацияләр уздыру өчен 
билгеләнгән тәртиптә гамәлгә ашырыла.

«Вөҗдан иреге турында һәм дини берләшмәләр турында» Та-
тарстан Республикасы Законының 11 статьясына үзгәреш кертү 
хакында» 2015 елның 11 апрелендәге 22-ТРЗ номерлы Татар-
стан Республикасы Законы иҗтимагый һәм дини берләшмәләр 
ярдәмендә экстремистлык эшчәнлегенә каршы тору механизмна-
рын алга таба камилләштерүгә юнәлтелгән. Күрсәтелгән Закон 
белән экстремистлык эшчәнлеген гамәлгә ашыруга бәйле рәвештә 
эшчәнлекне туктату яисә тыю турында законлы көченә кергән 
суд карары кабул ителгән иҗтимагый яисә дини берләшмәнең 
йә башка оешманың элек җитәкчесе булган яисә җитәкче ор-
ганы составына кергән затның хокукларын чикләү кертелгән. 
Мондый затларга киләчәктә тиешле суд карары законлы көченә 
кергән көннән алып 10 ел дәвамында иҗтимагый һәм дини оеш-
ма төзү тыела.

«Вөҗдан иреге турында һәм дини берләшмәләр турында» 
Татарстан Республикасы Законына үзгәрешләр кертү хакында» 
2015 елның 21 июлендәге 60-ТРЗ номерлы Татарстан Республи-
касы Законы дини оешмаларның хокукый нигезен җайга сала 
торган нормаларны камилләштерүгә юнәлтелгән.

Күрсәтелгән Закон шулай ук хөкем ителгәннәргә рухи-
әхлакый тәрбия бирүне һәм аларның, Россия Федерациясенең 
җинаять-үтәтү законнары таләпләрен үтәп, дини йолаларда һәм 
чараларда катнашу мөмкинлеген тәэмин итүне күз алдында тота.

«Вөҗдан иреге турында һәм дини берләшмәләр турында» 
Татарстан Республикасы Законына үзгәрешләр кертү хакын-
да» 2015 елның 8 октябрендәге 75-ТРЗ номерлы Татарстан Ре-
спубликасы Законы белән дини төркем төзү турында хәбәр итү 
тәртибе кертелгән. Бу вакытта дини төркем төзү турында хәбәр 
дини оешманы дәүләт теркәвенә алу хакындагы карарны кабул 
итәргә вәкаләтле органга федераль законда билгеләнгән тәртиптә 
тапшырылырга тиеш.

Бу үзгәреш нәтиҗәсендә киләчәктә дини төркемнәргә 
үзәкләштерелгән дини оешма структурасына керми торган җирле 
дини оешманы дәүләт теркәвенә алу өчен җирле үзидарә органы 
тарафыннан бирелгән махсус раслау кәгазен тапшыру мәҗбүри 
булмаячак.

Дини төркем дини оешманы дәүләт теркәвенә алу хакында-
гы карарны кабул итәргә вәкаләтле органга иң соңыннан хәбәр 
ителгән көннән алып кимендә өч елга бер мәртәбә үз эшчәнлеген 
дәвам итү турында хәбәрнамә бирә, дип каралган.

«Вөҗдан иреге турында һәм дини берләшмәләр турында» 
Татарстан Республикасы Законына үзгәрешләр кертү хакында» 
2016 елның 17 ноябрендәге 85-ТРЗ номерлы Татарстан Респу-
бликасы Законы белән чит ил дини оешмасы исеменнән мисси-
онерлык эшчәнлеген гамәлгә ашыруга тыю кертелә, шулай ук 
дини оешмалар чыгара торган, шулай ук аның исеменнән мис-
сионерлык эшчәнлеген гамәлгә ашыру кысаларында таратыла 
торган әдәбият, басма, аудио- һәм видеоматериаллар әлеге дини 
оешманың тулы рәсми исеме белән тамгаланырга тиеш булу 
өстәмә таләбе билгеләнгән.

«Фән һәм фәнни эшчәнлек турында» 1998 елның 18 июнендәге 
1661 номерлы Татарстан Республикасы Законы (алга таба – 
1661 номерлы Закон) «Фән һәм фәнни-техник дәүләт сәясәте 
турында» 1996 елның 23 августындагы 127-ФЗ номерлы Феде-
раль законның Татарстан Республикасы территориясендә фәнни-
техник дәүләт сәясәтенә караган өлешенең тормышка ашыры-
луын тәэмин итә.

1661 номерлы Закон фән һәм фәнни эшчәнлек өлкәсендә икъти-
садый, социаль һәм башка мөнәсәбәтләрне җайга сала, фәнни 
һәм техник иҗат ирегенә гарантияләр, фәнни хезмәткәрләрнең 
хокукларын һәм бурычларын, Татарстан Республикасының дәү-
ләт фәнни оешмаларын төзү һәм аларның эшчәнлегенә идарә 

итү тәртибен билгели, фундаменталь фәнни тикшеренүләрне 
өстенлекле финанслауны күздә тота.

1661 номерлы Закон Татарстан Республикасы Фәннәр 
академиясенең статусын билгели, ул табигый, техник, 
иҗтимагый-гуманитар фәннәрнең мөһим проблемалары буен-
ча фундаменталь һәм гамәли тикшеренүләр үткәрә һәм Татар-
стан Республикасы бюджеты исәбеннән финанслана торган, 
фәнни оешмалар, югары һәм һөнәри белем бирү мәгариф оеш-
малары тарафыннан башкарыла торган фәнни тикшеренүләрне 
координацияләүдә катнаша, Россия Федерациясе академик оеш-
малары белән координацияләүне башкара.

«Мәгариф турында» 2013 елның 22 июлендәге 68-ТРЗ номер-
лы Татарстан Республикасы Законы (алга таба – 68-ТРЗ но-
мерлы Закон) «Россия Федерациясендә мәгариф турында» 2012 
елның 29 декабрендәге 273-ФЗ номерлы Федераль закон (алга 
таба – 273-ФЗ номерлы Федераль закон) нигезләмәләрен үстерү 
максатыннан эшләнгән һәм Татарстан Республикасында мәгариф 
өлкәсендәге мөнәсәбәтләрне федераль законнар белән Россия 
Федерациясе субъектлары вәкаләтләренә кертелгән вәкаләтләр 
чикләрендә Татарстан Республикасы үзенчәлекләренә яраклаш-
тырып җайга сала.

68-ТРЗ номерлы Законда Татарстан Республикасы дәүләт 
хакимияте органнарының мәгариф өлкәсендәге вәкаләтләре Та-
тарстан Республикасы Дәүләт Советы, Татарстан Республикасы 
Министрлар Кабинеты һәм Татарстан Республикасы башкарма 
хакимиятенең мәгариф өлкәсендә дәүләт идарәсен гамәлгә ашы-
ручы органы (Татарстан Республикасы Мәгариф һәм фән мини-
стрлыгы) арасында бүленгән. Татарстан Республикасы муници-
паль районнарының һәм шәһәр округларының җирле үзидарә 
органнары мәгариф өлкәсендә җирле әһәмияттәге мәсьәләләрне 
хәл итү буенча вәкаләтләрне 273-ФЗ номерлы Федераль закон 
нигезендә гамәлгә ашыра.

68-ТРЗ номерлы Закон нигезендә гражданнар федераль закон-
нар белән гарантияләнгән мәктәпкәчә, башлангыч гомуми һәм төп 
гомуми белем бирү дәрәҗәсендә генә түгел, ә урта гомуми белем 
бирү дәрәҗәсендә дә туган телдә белем алырга хокуклы. Шулай 
ук законда Татарстан Республикасы урта һөнәри һәм югары белем 
мәгариф оешмаларында һөнәри белем бирү программаларының 
татар телендә гамәлгә ашырыла алуы каралды.

68-ТРЗ номерлы Закон белән Татарстан Республикасы Ми-
нистрлар Кабинеты тарафыннан, социаль-икътисадый, эколо-
гик, демографик, этномәдәни һәм башка үзенчәлекләрне исәпкә 
алып, Татарстан Республикасында мәгарифне үстерүнең мак-
сатчан программалары эшләнүе һәм раслануы каралды. Татар-

стан Республикасы Министрлар Кабинеты ел саен Татарстан 
Республикасы Дәүләт Советына Татарстан Республикасында 
мәгарифне үстерү программаларын гамәлгә ашыру барышы ту-
рында доклад тапшыра.

68-ТРЗ номерлы Закон нигезендә белем бирү эшчәнлеген 
башлангыч гомуми, төп гомуми һәм урта гомуми белем бирү 
уку-укыту программалары буенча гамәлгә ашыручы Татарстан 
Республикасы дәүләт мәгариф оешмалары һәм Татарстан Респу-
бликасында муниципаль берәмлекләрнең муниципаль мәгариф 
оешмалары Татарстан Республикасы Министрлар Кабинеты та-
рафыннан расланган төп таләпләр нигезендә белем алучыларның 
киеменә карата таләпләр билгели. Белем бирү эшчәнлеген 
гамәлгә ашыручы оешманың белем алучыларның киеменә карата 
таләпләрне билгели торган локаль норматив акты белем алучылар 
советы, ата-аналар советы, шулай ук бу оешма хезмәткәрләренең 
һәм (яисә) анда белем алучыларның вәкиллекле органы (булган-
да) фикерләрен исәпкә алып кабул ителә.

68-ТРЗ номерлы Закон белән шулай ук инновация эшчәнлеге, 
мәгариф өлкәсендә дәүләти-хосусый партнерлык, сәламәтлек 
ягыннан мөмкинлекләре чикле белем алучыларның белем алуын 
оештыру, максатчан кабул итү (максатчан укыту) үзенчәлекләре, 
педагогик хезмәткәрләргә социаль ярдәм күрсәтү чаралары һәм 
мәгариф өлкәсендәге башка мәсьәләләр җайга салына.

«Мәгариф турында» Татарстан Республикасы Законының  
9 статьясына үзгәреш кертү хакында» 2014 елның 23 июлендәге 
61-ТРЗ номерлы Татарстан Республикасы Законында башлангыч 
гомуми, төп гомуми һәм урта гомуми белемнең уку-укыту про-
граммаларын үзләштерүче белем алучыларның киеменә карата 
таләпләр куелган, бу исә аларны тәрбияләүдә, белем алучыларда 
үз мәгариф оешмаларының бер өлеше булу хисен уятуга, белем 
алучылар арасында социаль һәм мөлкәти аерымлыклар булу их-
тималын бетерүдә мөһим шарт булып тора.

Белем бирү эшчәнлеген гамәлгә ашыручы оешмаларның белем 
бирү эшчәнлеге сыйфатын арттыру максатларында «Татарстан 
Республикасының аерым закон актларына үзгәрешләр кертү ту-
рында» 2015 елның 16 мартындагы 14-ТРЗ номерлы Татарстан 
Республикасы Законы кабул ителде.

Бу максатларда бәйсез бәя бирү өчен иҗтимагый оешмалар 
катнашында иҗтимагый советлар булдыру карала.

«Мәгариф турында» Татарстан Республикасы Законының 
21 статьясына үзгәрешләр кертү хакында» 2015 елның  
8 октябрендәге 76-ТРЗ номерлы Татарстан Республикасы Зако-
ны ата-ана түләвен шартларның төрлелегенә карап билгеләү сис-
темасын булдыру һәм гражданнарның мәктәпкәчә белем бирүдән 

файдалана алуы тәэмин ителүгә хокукларын яклау өчен хоку-
кый нигезләр булдыруга юнәлтелгән.

Россия Федерациясе Президентының 2009 елның 21 октяб-
рендәге 1172 номерлы Указы белән федераль университетларга 
дәүләт ярдәмен күрсәтү, аларны үстерүнең хупланган програм-
маларын исәпкә алып, Россия Федерациясе субъектлары баш-
карма хакимияте органнары белән берлектә Россия Федерациясе 
Хөкүмәтенә йөкләнә. 

«Казан (Идел буе) федераль университеты» федераль дәүләт 
автоном югары һөнәри белем мәгариф учреждениесендә белем 
бирүне үстерүгә дәүләт ярдәме турында» 2014 елның 9 июнендәге 
48-ТРЗ номерлы Татарстан Республикасы Законы (алга таба – 
48-ТРЗ номерлы Закон) федераль университетның социаль һәм 
икътисадый мәсьәләләрне хәл итүдә нәтиҗәле катнашуы өчен 
Татарстан Республикасында оештыру һәм норматив хокукый 
шартлар тудыруны максат итә.

48-ТРЗ номерлы Закон белән «Казан (Идел буе) федераль 
университеты» (алга таба – Университет) федераль дәүләт ав-
тоном югары һөнәри белем мәгариф учреждениесенә дәүләт 
ярдәмен күрсәтү буенча Татарстан Республикасы дәүләт хаки-
мияте органнары вәкаләтләре, Университетка дәүләт ярдәменең 
төп юнәлешләре, Татарстан Республикасы дәүләт хакимияте 
органнары һәм Университет хезмәттәшлегенең төп юнәлешләре 
билгеләнгән.

Университетта белем бирүне үстерүгә ярдәм итүгә 
юнәлдерелгән Татарстан Республикасы дәүләт программасын 
гамәлгә ашыру өчен бүлеп бирелә торган Татарстан Республика-
сы бюджеты акчалары күләме Россия Федерациясе законнары 
һәм Татарстан Республикасы законнары нигезендә билгеләнә.

Сәхнә сәнгатендә шәхеснең үсүендә һәм үзен табуында, мил-
ли үзенчәлекләрне саклап калуда театрның төп урын алып то-
руын исәпкә алып һәм Татарстан Республикасында театрлар 
эшчәнлеген законнар белән җайга салу максатларында «Та-
тарстан Республикасында театрлар һәм театр эше турында»  
2016 елның 11 июнендәге 43-ТРЗ номерлы Татарстан Республи-
касы Законы (алга таба – 43-ТРЗ номерлы Закон) кабул ителде.

43-ТРЗ номерлы Закон театр сәнгатен үстерү өчен шартлар 
тудыруны, татар, рус драматургиясен һәм башка халыклар дра-
матургиясен саклап калуны һәм үстерүне; аерым категориядәге 
гражданнар өчен театр сәнгатеннән файдалану мөмкинлекләрен 
киңәйтүне, театрларның тамашачылар аудиториясен арттыруны; 
Татарстан Республикасында театрларга ярдәм итүне, аларның 
матди-техник базасын, театрларның мөстәкыйль оешу механиз-
мнарын камилләштерүне; театр эшчәнлеген заманча таләпләргә 

туры килә торган кадрлар белән тәэмин итүне күз алдында тот-
кан театр эше өлкәсендә Татарстан Республикасы дәүләт сәясәтен 
билгели.

Татарстан Республикасы Дәүләт Советының, Татарстан Ре-
спубликасы Министрлар Кабинетының, Татарстан Республика-
сы башкарма хакимиятенең мәдәният өлкәсендә вәкаләтле орга-
ны вәкаләтләре билгеләнә.

Театрлар эшчәнлегенең нәтиҗәлелеген арттыру, театраль по-
становкаларны сыйфатлы әзерләүне тәэмин итү, Татарстан Ре-
спубликасы дәүләт театрларында кадрларны рациональ сайлап 
алу максатларында профессиональ иҗат хезмәткәрләренә атте-
стация үткәрелә, ул театрда расланган аттестацияләү турында 
нигезләмәдә билгеләнгән тәртипкә ярашлы рәвештә уздырыла.

Театрларның хокуклары һәм бурычлары билгеләнә, шул 
исәптән тамашачыларга театраль тамашалар турында, театраль 
тамашаларга һәм спектакльләргә билетлар булу-булмау хакында, 
аерым категориядәге тамашачылар өчен каралган ташламалар 
бирү турында мәгълүмат бирергә тиеш.

43-ТРЗ номерлы Закон театр эшчәнлеге мәсьәләләрен җайга 
салучы региональ дәрәҗәдә кабул ителгән азсанлы законнарның 
берсе булып тора. Әлеге Законны гамәлгә ашыру, һичшиксез, 
Татарстан Республикасында театр эше өлкәсендә мөнәсәбәтләрне 
җайга салуның нәтиҗәле механизмын булдырырга мөмкинлек 
бирәчәк.

Татарстан Республикасында матди булмаган мәдәни мирас 
милли мәдәниятнең мөһим бер өлеше, буыннар һәм гасырлар 
арасындагы рухи бәйләнешне ныгыта торган милли үзаңның ни-
гезе булып тора.

Татарстан Республикасында матди булмаган мәдәни мирас 
объектларын ачыклау, саклап калу, өйрәнү, алардан файдалану 
һәм аларны популярлаштыру өлкәсендәге мөнәсәбәтләрне закон-
нар белән җайга салу максатларында «Татарстан Республика-
сында матди булмаган мәдәни мирас турында» 2017 елның 26 
маендагы 34-ТРЗ номерлы (алга таба – 34-ТРЗ номерлы Закон) 
кабул ителде. Ул гражданнарның мәдәни ядкарьләрдән файда-
лану буенча Конституциядә каралган хокукларын һәм һәркемнең 
матди булмаган мәдәни мирасны саклап калу турында кайгыр-
ту буенча Конституциядә каралган бурычын гамәлгә ашыруга 
юнәлтелгән.

34-ТРЗ номерлы Закон матди булмаган мәдәни мирас дигәндә 
этник, социаль яисә конфессиональ төркемгә хас булган, 
җәмгыятьнең мәдәни һәм милли үзенчәлегендә чагыла торган 
һәм, тарихи барлыкка килгән сюжетларда, образларда, аларны 
гәүдәләндерү стилистикасында гамәлгә ашырыла торган, телне, 

үз-үзеңне тоту, инану нормаларын һәм кагыйдәләрен, йолаларны, 
гореф-гадәтләрне, бәйрәмнәрне, фольклорны, халык декоратив-
гамәли сәнгать предметлары, музыка кораллары, көнкүреш 
әйберләре әзерләү технологияләрен һәм халык сәнгать канун-
нарын кертеп, Татарстан Республикасында мәдәни төрлелекне 
ихтирам итәргә ярдәм итүче яшәү рәвешен, традицияләрне һәм 
аларны белдерү рәвешләрен үз эченә алган рухи, интеллектуаль 
һәм әхлакый-этик кыйммәтләр җыелмасын күз алдында тота.

34-ТРЗ номерлы Законда Татарстан Республикасы Дәүләт 
Советының, Татарстан Республикасы Министрлар Кабинетының, 
Татарстан Республикасы башкарма хакимиятенең мәдәният 
өлкәсендә вәкаләтле органының матди булмаган мәдәни мирас 
объектларын ачыклау, саклап калу, өйрәнү, алардан файдалану 
һәм аларны популярлаштыру өлкәсендә вәкаләтләре билгеләнә.

Матди булмаган мәдәни мирас объектлары аларның юкка чы-
гуын, алар теркәлгән матди чыганакларның зарарлануын яисә 
бозылуын булдырмау максатларында, шулай ук аларны тискәре 
йогынтылардан яклау максатларында 34-ТРЗ номерлы Закон-
да күрсәтелгән объектларга дәүләт саклавы каралган, аңа матди 
булмаган мәдәни мирас объектларының торышын мониторинг-
лау һәм тикшереп тору; матди булмаган мәдәни мирас объекты 
буларак кыйммәткә ия объектларны Реестр булдыру һәм алып 
бару юлы белән дәүләт исәбенә алу; матди булмаган мәдәни ми-
рас объекты билгеләренә ия объектларны ачыклауга, аларның 
көнкүрештә куллану рәвешләрен карауга һәм торышын бәяләүгә 
юнәлдерелгән фәнни тикшеренүләр оештыру; матди булмаган 
мәдәни мирас өлкәсендә дәүләт экспертизасы үткәрү керә.

Матди булмаган мәдәни мирас объектлары күрсәтелгән Реестр-
га 34-ТРЗ номерлы Законда билгеләнгән барлык критериеләргә 
туры килгән очракта гына кертелергә мөмкин.

34-ТРЗ номерлы Закон Татарстан Республикасы 
халыкларының матди булмаган мәдәни мирас объектларын ачы-
клау, саклап калу, өйрәнү, алардан файдалану һәм аларны попу-
лярлаштыру өлкәсендә мөнәсәбәтләрне җайга салуның нәтиҗәле 
механизмнарын төзергә мөмкинлек бирәчәк.

2014 ЕЛНЫҢ СЕНТЯБРЕННӘН АЛЫП 2017 
ЕЛНЫҢ ИЮЛЕНӘ КАДӘРГЕ ЧОРДА РОССИЯ 

ФЕДЕРАЦИЯСЕ ФЕДЕРАЛЬ СОБРАНИЕСЕ ДӘҮЛӘТ 
ДУМАСЫНДА ТАТАРСТАН РЕСПУБЛИКАСЫ 

ДӘҮЛӘТ СОВЕТЫНЫҢ ЗАКОН ЧЫГАРУ 
ИНИЦИАТИВАЛАРЫ

Россия Федерациясе субъектлары Россия Федерациясе 
Конституциясендә беркетелгән Россия Федерациясе Федераль 
Собраниесе Дәүләт Думасында (алга таба – Дәүләт Думасы) 
закон чыгару инициативасы хокукын актив гамәлгә ашыра. 
Россия Федерациясе Федераль Собраниесе Дәүләт Думасында 
закон чыгару инициативасы хокукының Россия Федерациясе 
субъектлары тарафыннан тормышка ашырылуы субъектларның 
төбәк дәрәҗәсендә хәл итәргә хокукый мөмкинлекләре булмаган 
мәсьәләләрне хәл итү зарурлыгының тормыш өчен әһәмиятле бу-
луы белән аңлатыла.

Шулай итеп, Татарстан Республикасы Дәүләт Советы  
2014 елның сентябреннән алып 2017 елның июленә кадәрге чор-
да Россия Федерациясе Федераль Собраниесе Дәүләт Думасына 
закон чыгару инициативасы тәртибендә 14 федераль закон про-
екты һәм ике федераль закон проектына төзәтмәләр кертте.

Шуларның берсе буенча «Әйләнә-тирәдәге тәмәке төтене 
йогынтысыннан һәм тәмәке тарту зыяннарыннан гражданнар 
сәламәтлеген саклау турында» Федераль законның 19 статьясы-
на һәм Административ хокук бозулар турында Россия Федера-
циясе кодексының 14.53 статьясына үзгәрешләр кертү хакында» 
2015 елның 30 декабрендәге 456-ФЗ номерлы Федераль закон 
(2014 елның 26 ноябрендәге 195-V ДС номерлы Татарстан Ре-
спубликасы Дәүләт Советы карары) кабул ителде, ул тәмәке 
тарту зыяннарыннан халыкның сәламәтлеген саклау өлкәсендә 
законнарны камилләштерүгә юнәлтелгән, Россия Федерациясе 
территориясендә тартмый торган тәмәке булган снюсны күпләп 
һәм ваклап сатуны тыюны күз алдында тота, шулай ук тәмәке 
сату кагыйдәләрен бозган өчен җаваплылык билгели.

Дүрт федераль закон проекты Дәүләт Думасында төрле 
баскычларда карала:

1) «Россия Федерациясенең аерым закон актларына үзгәреш-
ләр кертү турында» 4689-7 номерлы (2016 елның 21 апрелендәге 
1204-V ДС номерлы Татарстан Республикасы Дәүләт Сове-
ты карары) – комарлы уеннарны законсыз оештырган һәм 
үткәргән өчен җаваплылыкны арттыруны күз алдында тота һәм 

комарлы уеннарны оештыру һәм үткәрү белән бәйле законсыз 
эшчәнлеккә каршы тору өлкәсендә Россия Федерациясе закон-
нарын камилләштерүгә юнәлтелгән;

2) «Россия Федерациясе Җинаять кодексына һәм Россия 
Федерациясе Җинаять-процессуаль кодексының 151 статья-
сына үзгәрешләр кертү турында» 4713-7 номерлы (2016 елның 
21 апрелендәге 1205-V ДС номерлы Татарстан Республикасы 
Дәүләт Советы карары) – махсус рөхсәтсез (лицензиясез) уен 
җиһазларын (комарлы уеннар үткәрү өчен кулланыла торган 
җиһазлар һәм җайланмалар) җитештергән, саклаган, саткан 
өчен, шул исәптән оешкан төркем тарафыннан кылынган, аеру-
ча зур күләмдә керем алуга корылган, зат тарафыннан үз хезмәт 
урыныннан файдаланып кылынган гамәлләр өчен җинаять 
җаваплылыгын билгеләүне күз алдында тота;

3) «Этил спирты, алкогольле һәм спиртлы продукция 
җитештерүне һәм аларның әйләнешен дәүләт җайга салуы ту-
рында һәм алкоголь продукциясен куллануны (эчүне) чикләү 
хакында» Федераль законның 19 статьясына үзгәрешләр 
кертү турында» 102192-7 номерлы (2016 елның 31 маендагы  
1272-V ДС номерлы Татарстан Республикасы Дәүләт Советы кара-
ры) – алкогольле продукцияне ваклап сату өлкәсендә эшкуарлык 
эшчәнлеге субъектлары өчен кирәгеннән артык административ 
киртәләрне киметүне күз алдында тота һәм «Россия Федерация-
се Салым кодексының икенче өлешендәге 3 статьясына үзгәреш 
кертү турында» федераль закон проектына бәйләнештә кертелгән, 
соңгысында оешмаларга алкогольле продукцияне ваклап сату 
лицензияләрен, лицензиядә күрсәтелгән урында эшчәнлек алып 
бару туктатылган очракта, яңадан рәсмиләштергән өчен дәүләт 
пошлинасын түләттермәү тәкъдим ителә;

4) «Россия Федерациясе Шәһәр төзелеше кодексының 8 ста-
тьясына үзгәреш кертү хакында» 67151-7 номерлы (2016 елның  
26 декабрендәге 1578-V ДС номерлы Татарстан Республикасы 
Дәүләт Советы карары) – төрле федераль законнар нормала-
ры арасындагы конкуренцияне бетерүгә юнәлтелгән һәм шәһәр 
төзелеше өлкәсендәге вәкаләтләр, әгәр җирле әһәмияттәге ти-
ешле мәсьәлә Россия Федерациясе субъекты законнары һәм алар 
нигезендә кабул ителгән муниципаль район уставлары һәм авыл 
җирлекләре уставлары белән аларга беркетелгән булса, авыл 
җирлекләренең җирле үзидарә органнары тарафыннан гамәлгә 
ашырыла, ә мондый беркетү булмаган очракта, муниципаль 
районнарның җирле үзидарә органнары тарафыннан гамәлгә 
ашырыла, дип каралган.

Татарстан Республикасы Дәүләт Советы инициативасы белән 
кертелгән федераль закон проектларыннан сигез проект кире ка-
гылды, бер проект кире кайтарылды.


